
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 67 
 

ᐱᖓᑦᓯᖅ, ᒫᑦᓯ 6, 2013 
 

 

ᖁᑉᐱᕐᓂᓖᑦ 3678ᒥᒃ 3732ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 6, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᒫᓂᑲ ᐃᐊᓪ, 

ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ ᑯᓱᒐᖅ, 

ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ 

ᑕᐹᕐᔪᒃ, ᐅᖃᖅᑎ ᕼᐊᓐᑐ ᑐᑐ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑏ. ᑲᔪᓯᓚᐅᓐᖏᓐᓂᑦᑎᓐᓂ 

ᑲᑎᒪᔾᔪᑎᑦᑎᓐᓄᑦ, ᐊᐱᕆᔪᒪᓪᓗᒍ ᒥᔅᑕ ᓂᓐᖓᖅ 

ᑐᒃᓯᐊᕐᓂᒃᑯᑦ ᒪᑐᐃᖅᓯᔪᓐᓇᕐᒪᖔᑦ, ᑐᒃᓯᐊᕐᓂᐊᕐᒪᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᒃ. 2. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 248 - 3(3): ᑲᓇᑕᒥ 

ᐃᓕᓐᓂᐊᕕᒻᒥ ᐊᖓᔪᖅᑳᑦᑎᐊᕙᐅᓛᑦ 2013 

(ᐋᕆᐊᒃ) 

ᐊᖓᔪᖅᑳᖅ ᐄᕙ ᐋᕆᐊᒃ: ᐅᓐᓄᓴᒃᑰᖅᐸᒃᑲ 

ᐃᖃᓗᖕᒥᐅᑦ ᐊᒻᒪ ᐃᓚᓐᖓᕋᑖᖅᑐᑯᓗᐃᑦ 

ᐃᖅᑲᐅᒪᑦᑎᐊᖅᐸᕗᑦ ᐃᓱᒪᒃᑯᑦ ᑐᒃᓯᐊᕐᓂᒃᑯᑦ. 

 

(ᑐᓵᔨᒃᑰᑎᖅᑐᖅ). ᐅᖃᖅᑎ, ᐅᓪᓗᒥ ᓂᑯᕕᑦᑐᖓ 

ᖁᕕᐊᓲᑎᖃᕈᒪᓪᓗᖓ ᐃᐱᓐᓇᖅᑐᒥᒃ 

ᐃᓕᓐᓂᐊᖅᑐᓕᕆᓂᕐᒧᑦ. 

 

ᐅᐱᒍᓱᒃᐳᖓ ᐅᓪᓗᒥ ᔭᓯ ᐸᐃᓂᒥᒃ ᒫᓂ ᐅᓗᔪᒃ 

ᐃᓕᒻᒥᐊᕐᕕᐊᑕ ᑲᖏᕐᓕᓂᕐᒥ ᑕᐃᔭᐅᓯᒪᖕᒪᑦ 

ᑲᓇᑕᒥ ᐃᓕᓐᓂᐊᖅᑎᑦᓯᔨᓄᑦ 

ᐊᖏᔪᖅᑳᕆᔭᐅᑦᑕᐃᕐᓂᖓᓄᑦ 2013-ᒥ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐊᖓᔪᖅᑳᖅ ᐄᕙ ᐋᕆᐊᒃ (ᑐᓵᔨᑎᒍᑦ): ᑲᓇᑕᒥ 

ᐃᓕᓴᖅᓯᔾᔪᑕᐅᔪᑦ ᐃᓕᓐᓂᐊᕐᕕᒃ ᐊᖓᔪᖅᑳᖏᓐᓄᑦ 

ᐋᖅᑭᒃᑕᐅᖁᔭᐅᓚᐅᖅᑐᑦ ᐃᑲᔪᖅᑎᒌᒃᑐᓄᑦ 

ᐊᑐᖅᑕᐅᓂᐊᖅᑐᑦ. ᑖᓐᓇ 

ᐃᓕᓴᖅᓯᔾᔪᑕᐅᖃᑦᑕᖅᑐᖅ ᐃᓄᒡᓂᒃ 

ᓯᕗᓕᖅᑎᑦᑎᐊᕙᐅᔪᓂᒃ ᐊᒥᖅᑳᖃᑎᖃᖅᑐᓂᒃ 

ᑕᐅᑐᒐᐅᑎᑦᓯᔪᑦ ᐃᑲᔪᖅᓱᐃᓪᓗᓂ 

ᐃᖅᑲᐃᔭᖅᑎᒥᓂᒃ ᐃᓕᐊᕐᕕᖕᒥᓂᓪᓗ. 

 

ᐅᖃᖅᑏ ᑖᓇ ᔭᓯ ᐸᐃᓐ ᐊᖏᔪᖅᑳᖑᔪᖅ ᑕᐃᑲᓂ 

ᒫᓂ ᐅᓗᔫᑉ ᐃᓕᓐᓂᐊᕐᕕᐊᓂᑦ ᐃᖅᑲᓇᐃᔭᑐᖅ 

ᐊᕐᕌᒍᓄᑦ 8-ᓄᑦ. ᐊᒻᒪᓗ 

ᐃᖅᑲᓇᐃᔭᖃᑎᖃᐃᓐᓇᕐᓗᓂ ᐃᖅᑲᓇᐃᔭᖅᑎᒥᓂᒃ, 

ᐃᓕᓂᐊᖅᑎᓂᒃ ᐊᒻᒪᓗ ᐊᖓᔪᖅᑳᕆᔭᐅᔪᓂᒃ 

ᓄᓇᓕᐅᔪᒥᑦ. 

 

ᔭᓯ ᐊᒃᓱᕈᖅᑐᖅ ᒫᓂ ᐅᓗᔪᕐᒥ ᐃᓕᓐᓂᐊᕐᕕᖕᒥ 

ᐃᓕᓴᐃᔨᓂᒃ ᐊᖏᔪᖅᑲᕆᔭᐅᔪᓄᓪᓗ 

ᐃᖅᑲᓇᐃᔭᖃᑎᖃᕐᓗᓂ. ᐃᖅᑲᓇᐃᔭᕐᕕᖓᓂ 

ᖃᐅᔨᒪᔭᐅᑦᑎᐊᖅᑐᖅ ᐱᒻᒪᕆᒋᔭᐅᔪᖅ 

ᐃᑲᔪᖅᑎᒋᔭᐅᓪᓗᓂᓗ ᑕᕝᕙᓂ ᐃᓕᓐᓂᐊᕐᕕᖓᓂ. 

ᐃᓚᐅᑎᑦᓯᖃᑦᑕᖅᑐᖅ ᑐᓐᖓᓇᖅᑎᑦᓯᓪᓗᓂ. 

 

ᐅᖃᖅᑏ, ᔭᓯ ᐱᓕᕆᖃᑦᑕᖅᓯᒪᖕᒪᑦ ᓄᓇᓕᖓᓐᓂᒃ 

ᐊᒻᒪᓗ ᐅᒃᐱᕈᓱᒃᓗᓂ ᐃᑲᔪᖅᓱᐃᒋᐊᒃᓴᖅ 

ᐃᓕᓐᓂᐊᖅᑎᒥᓂᒃ. ᑕᐃᒪᐃᒻᒪᑦ 

ᐃᖅᑲᓇᐃᔭᖅᑎᒥᓂᑐᑦ ᐃᓕᓐᓂᐊᖅᑎᒥᓄᓪᓗ 

ᖁᑦᑎᒃᑐᒥᒃ ᓂᕆᐅᖕᓂᖃᖅᑐᑦ ᐃᖕᒥᖕᓄᑦ. ᑕᒪᓐᓇ 

ᐸᕐᓇᐃᓂᖅ ᑲᔪᖏᓴᖅᑕᐅᓂᕐᓗ ᑕᒡᕙᓂ ᐱᑕᖃᕐᒪᑦ. 

 

ᖁᕕᐊᓲᑎᒋᓚᐅᕐᓚᕗᑦ ᒫᓂ ᐅᓗᔪᖅ 

ᐃᓕᓐᓂᐊᕐᕕᐊᓄᑦ ᐊᖓᔪᖅᑳᖅ ᔭᓯ ᐸᐃᓐ. 

ᖁᔭᓐᓇᒦᒃ ᐅᖃᖅᑎ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᖁᕕᐊᓲᑎᕙᕗᑦ ᔭᓯ ᐸᐃᓐ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᑉ ᐅᖃᐅᓯᖓ 249 - 3(3): 

ᐱᕋᔭᒃᑕᐃᓕᒪᑎᑦᑎᒍᑎᒃ: ᓈᓚᐅᑎᒃᑰᕈᑎᒃ 

ᐃᓅᓱᒃᑐᓄᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᒥᓂᔅᑕᐅᓪᓗᖓ 

ᒪᓕᒐᓕᕆᔨᒃᑯᓐᓄᑦ ᖁᕕᐊᓱᒃᐳᖓ 

ᑐᓴᖅᑎᑦᓯᒋᐊᒃᓴᖅ ᓄᓇᕗᒻᒥ ᐃᖅᑲᖅᑐᐃᕕᓕᕆᓂᖅ 

ᐃᑲᔪᖅᑎᖃᕐᒪᑦ ᐃᓕᓴᖅᓯᕖᑦ ᑲᑐᔾᔨᖃᑎᒌᖕᓂ. 

ᑕᐃᑲᓂ ᓈᓚᐅᑎᖃᕈᑕᐃᓂᐊᖅᑐᓂᒃ ᒪᒃᑯᒃᑐᓄᑦ 

ᒫᔾᔨ 26-ᒥ 28-ᒧᑦ ᑖᒃᑯᐊ ᐃᕕᒃᑲᐃᑦ ᑕᒪᑐᒪᓂ 

ᐊᕕᒃᑐᖅᓯᒪᔪᓂ ᐃᓚᐅᓂᐊᖅᑐᑦ. ᑲᑎᒪᓗᑎᒃ 

ᐃᓕᓐᓂᐊᖅᑎᓪᓗᒋᑦ ᑲᖏᖅᑐᒑᐱᖕᒥ 

ᐋᖅᑭᒃᓱᐃᓪᓗᑎᒃ ᐃᓱᒪᒋᔭᒥᓂᒃ ᐱᓕᕆᐃᒃᓴᒥᓂᒃ. 

 

ᒪᒃᑯᒃᑐᐃᑦ ᐃᓚᐅᓚᐅᖅᑐᑦ ᑕᒡᕗᖓ ᐱᓕᕆᐊᖑᔪᒧᑦ 

ᑕᐅᑐᒐᖃᕐᓂᖓ ᐱᕋᔭᒃᑕᐃᓕᓂᕐᒧᑦ, 

ᐃᓅᑦᓯᐊᕐᓂᕐᒧᑦ, ᐱᖃᑎᖃᑦᓯᐊᕐᓂᕐᒧᑦ, 

ᐊᔪᕈᑎᖃᖅᑕᐃᓕᓂᕐᒧᑦ ᓂᓐᒻᒐᐅᔾᔨᑦᑕᐃᓕᓂᕐᒧᑦ 

ᐊᒻᒪᓗ ᓲᖑᓴᒃᑕᐃᓕᓂᕐᒧᑦ ᖃᑭᐊᕆᓂᕐᒧᑦ. ᑕᒪᒃᑯᐊ 

ᑎᒍᓯᓂᐊᖅᑐᑦ ᖃᐅᔨᒪᓂᐅᔪᒥᒃ ᐊᒻᒪᓗ 

ᐃᑲᔪᕈᓐᓇᕐᓗᑎᒃ ᐅᖃᐅᓯᖃᕈᓐᓇᓕᕐᓗᑎᒡᓗ 

ᑕᒪᒃᑯᓂᖓ ᓄᓇᕗᒥ. 

 

ᐊᒻᒪᑦᑕᐅᖅ ᓈᓚᐅᑎᒃᑯᑦ ᐅᖃᓯᑦᓴᖃᖃᑦᑕᕐᓂᐊᕐᒥᔪᑦ 

ᑖᒃᑯᓄᖓ ᓴᖅᑭᑕᐅᓪᓗᓂ ᓄᓇᓖᑦ 

ᐃᖅᑲᖅᑐᐃᕕᓕᕆᔨᖏᓐᓄᑦ. ᑕᒪᒃᑯᐊ ᐅᖄᓚᓂᐅᔪᑦ 

ᑐᑭᓯᒋᐊᕈᑎᒋᔭᐅᓂᐊᖅᑐᑦ ᓄᓇᓕᖕᓂ, 

ᐅᖃᐅᓯᐅᓗᑎᒃ ᓄᓇᓕᖕᓂ ᐱᓕᕆᐊᑦ ᒐᕙᒪᒃᑯᓪᓕ 

ᑐᓴᖅᑎᑦᑎᔾᔪᑎᖏᑦ ᐊᓯᖏᓪᓗ. 

 

ᐱᓕᕆᕕᕗᑦ ᖁᕕᐊᓱᒃᑐᑦ ᐃᑲᔪᕈᓐᓇᕆᐊᒃᓴᑦ 

ᖁᕝᕙᕆᐊᖅᑕᐅᑎᓪᓗᒋᑦ ᒪᒃᑯᒃᑐᐃᑦ ᐃᓚᐅᓂᖏᑦ 

ᐱᕋᔭᒃᑕᐃᓕᓂᕐᒧᑦ ᐊᒻᒪᓗ  

ᐅᖃᓕᒪᖃᑎᒌᑉᐸᓪᓕᐊᓂᐊᖅᑎᓪᓗᒋᑦ ᐅᕕᒃᑲᐃᑦ 

ᓄᓇᓕᖁᑎᑦᑎᓐᓂ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

2. ᐊᖓᔪᖅᑳᑦ ᐅᖃᐅᓯᖏᑦ. ᒥᓂᔅᑕ 

ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ 

ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 250 - 3(3): ᓄᑖᖅ 

ᓯᕗᓕᖅᑎᒃᓴᒃᑯᑦ ᐃᓱᓕᒃᓯᔪᖅ ᓇᔭ ᒪᐅᕇᔅ, 

ᐃᖅᑲᓇᐃᔭᖅᑎᓕᕆᓂᕐᒧᑦ ᖃᐅᔨᒋᐊᖅᑎ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑏ. 

ᒥᓂᔅᑕᒋᔭᐅᓪᓗᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒫᓐᓇ ᖁᕕᐊᒻᒪᕆᑉᐳᖓ ᓇᖏᖅᓯᒍᓐᓇᖅᓱᖓ 

ᐅᓪᓗᒥ ᐃᓕᑕᖅᓯᔪᒪᓪᓗᖓ ᑖᑦᓱᒥᖓ 

ᐱᓕᕆᐊᖄᓂᑦᑐᒥᒃ ᐃᖅᑲᓇᐃᔭᖅᑎᑦᑕ ᐃᓚᖓᓐᓂᒃ. 

ᓇᐃᔭ ᒪᕇᔅ ᐃᓕᓐᓂᐊᕌᓂᓚᐅᕐᒪᑦ ᓯᕗᓕᖅᑎᒃᓴᑦ 

ᐱᓕᕆᕝᕕᒋᔭᖓᓄᑦ ᐃᓕᓐᓂᐊᕐᓂᕐᒧᑦ ᑕᐃᑲᓂ 

ᐃᖅᑲᓇᐃᔭᕐᕕᒋᓚᐅᖅᑕᒥᓐᓂ ᐊᒻᒪᓗ 

ᖁᕕᐊᒋᔭᐅᑦᓯᐊᖅᓱᓂ ᐅᐱᒋᕙᕗᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑖᓐᓇ ᐱᓕᕆᓂᕆᔭᖓ 

ᐃᓱᓕᓐᓂᖃᓚᐅᕐᒪᑦ. 

 

(ᑐᓵᔨᑎᒍᑦ) ᐅᖃᖅᑏ, ᓯᕗᓕᖅᑎᒃᓴᑦ ᐃᓕᓐᓂᐊᕐᓂᖅ 

ᐊᖓᔪᖅᑳᕈᖅᐸᓪᓕᐊᓂᕐᒧᑦ ᐱᒻᒪᕆᐅᖕᒪᑦ 

ᐃᖅᑲᓇᐃᔭᖅᑎᓄᑦ, ᐃᒪᓐᓇ 

ᐱᕕᒃᓴᖃᕈᑕᐅᒍᓐᓇᖅᓱᑎᒃ ᖁᕝᕙᕆᐊᖅᐸᓪᓕᐊᓗᑎᒃ 

ᐃᖅᑲᓇᐃᔮᒥᓂᒃ ᐱᓕᕆᐊᖃᖅᑎᓪᓗᒋᑦ. 

ᐊᒃᓱᕐᓇᕋᓗᐊᖅᑎᓪᓗᒍ ᒐᕙᒪᒃᑯᓐᓂᑦ 

ᐃᖅᑲᓇᐃᔭᕐᓗᓂ, ᓇᐃᔭ ᓯᕗᒧᐊᑦᓯᐊᖅᓯᒪᔪᖅ 

ᐊᒻᒪᓗ ᐆᒃᑑᑎᑦᓯᐊᕙᐅᓪᓗᓂ. 

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᓇᐃᔭ 

ᐃᖅᑲᓇᐃᔭᕆᐊᓯᓚᐅᖅᓯᒪᔪᖅ ᒐᕙᒪᒃᑯᓐᓂᑦ 

ᓄᓇᕗᒻᒥ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᑲᐃᓐᓇᕐᕕᐅᖃᖅᓱᓂ ᐃᑲᔪᖅᑎᐅᓪᓗᓂ 

ᑕᕝᕙᓂ ᐃᖅᑲᓇᐃᔭᖅᑐᓕᕆᕝᕕᐅᔪᒥ. ᐊᐃᐳᕈ 

2010-ᖑᑎᓪᓗᒍ ᐃᖅᑲᓇᐃᔮᒃᓴᒧᑦ 

ᐆᑦᑐᓚᐅᖅᓯᒪᒻᒪᑦ ᐃᖅᑲᓇᐃᔮᖅᑖᖅᑎᑕᐅᓪᓗᓂᓗ 

ᐊᒻᒪᓗ ᓯᕗᓕᖅᑎᒃᓴᒃᑯᓐᓄᑦ ᐆᑦᑐᖅᑎᑕᐅᓕᖅᓱᓂ 

ᐃᖅᑲᓇᐃᔭᖅᑐᓕᕆᔨᓐᖑᕋᓱᑦᑐᓂᒃ. 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐃᓕᓐᓂᐊᕐᓂᕆᓚᐅᖅᑕᖓ ᐸᕐᓇᒃᑕᐅᓯᒪᑎᓪᓗ 

ᓇᐃᔭ ᑐᓂᔭᐅᓚᐅᖅᓯᒪᔪᖅ ᐃᓕᑕᕆᔭᐅᔾᔪᒻᒥᒃ 

ᑲᓇᑕᓕᒫᒧᑦ ᐃᓕᑕᕆᔭᐅᒍᓐᓇᖅᑐᒥᒃ. ᑖᓐᓇ 

ᐸᐃᑉᐹᖁᑎᖃᕐᓂᐊᓕᖅᑐᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᑕᕆᔭᐅᓯᒪᓂᖓᓄᑦ. 

ᑎᓯᐱᕆ 2012-ᖑᑎᓪᓗᒍ 

ᓯᕗᓪᓕᖅᐹᖑᖃᑕᐅᓚᐅᖅᑐᖅ ᑲᓇᑕᒥ ᑖᒃᑯᓄᖓ 

ᐃᓕᓐᓂᐊᕐᓂᕐᒧᑦ ᐸᐃᑉᐹᖁᑎᑖᖅᓱᓂ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ Queen’s University-

ᒥ.  

 

(ᑐᓵᔨᑎᒍᑦ) ᐅᖃᖅᑏ, ᓇᐃᔭ ᐃᓕᑕᕆᔭᐅᓯᒪᓕᖅᑐᖅ 

ᐃᓛᒃ ᐅᐱᒋᓚᐅᓪᓗᓂ ᐃᖅᑲᓇᐃᔭᖅᑎᒥᓄᑦ 

ᐊᒃᓱᕉᖅᓯᒪᓂᖏᓐᓄᑦ, ᐃᑉᐱᒍᓱᑦᓯᐊᕐᓂᖓᓂᓪᓗ 

ᐊᓯᖏᓐᓂᒃ. 

 

ᐱᓕᕆᕕᐅᔪᓂ ᑖᓐᓇ ᐃᑲᔪᖅᓯᒪᓂᖓ 

ᐃᓚᖃᖅᓯᒪᔪᖅ ᐱᓕᕆᖃᑎᖃᖅᓱᓂ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ ᐊᒻᒪᓗ 

ᑲᑐᔾᔨᖃᑎᒌᓐᓂᕐᒧᑦ ᓄᓇᕗᑦ ᒐᕙᒪᖏᑦ 

ᑲᑎᒪᔨᕋᓛᕐᓗ ᑖᒃᑯᐊ ᐱᓕᕆᐊᖏᓐᓂᒃ 

ᐸᑉᐱᓴᑦᑕᐅᒋᐊᖃᓐᖏᓐᓂᖅ ᐃᖅᑲᓇᐃᔭᕐᓗᓂ 

ᐊᒻᒪᓗ ᐊᑲᐅᓐᖏᓕᐅᕈᑎᖃᕐᓗᓂ.  

 

ᑕᐃᒪ ᓇᐃᔭᑎᑐᑦ ᐋᖅᑭᑦᓯᖃᑦᑕᖅᑐᑦ 

ᐃᖅᑲᓇᐃᔮᒥᓂᒃ ᐃᒪᓐᓇ ᐃᑲᔪᖅᑕᐅᖁᓪᓗᒋᑦ 

ᓯᕗᓂᒃᓴᖏᑦ. 

 

ᐃᓕᓐᓂᐊᕈᑎᒋᓚᐅᖅᑕᖓ ᓯᕗᓕᖅᑎᒃᓴᐅᔪᓄᑦ 

ᐃᓕᓴᕆᒍᒪᖕᒥᒐᒃᑯ ᐊᖓᔪᖅᑳᖏᑦ 

ᐃᓕᓐᓂᐊᑎᑦᓯᓚᐅᖅᑐᑦ. ᑖᒃᑯᐊ 

ᓯᕗᒧᐊᑎᑦᓯᒍᓐᓇᓚᐅᖅᑐᑦ ᑕᒪᑐᒥᖓ 

ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᖅᑐᑦ ᑕᒪᒃᑯᐊ 

ᓯᕗᒧᐊᑦᓯᐊᕈᓐᓇᖅᑎᓪᓗᒋᑦ.  

 

ᖁᕕᐊᓲᑎᕙᑦᓯ ᓇᐃᔮ. ᑎᓕᐅᕆᓂᐊᖅᐳᑎᑦᑐᖅ 

ᑲᔪᓐᖏᖅᓴᐃᓪᓗᑎᑦ ᐊᓯᖏᓐᓂᒃ ᐃᓕᖕᓂᒃ 

ᒪᓕᖁᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᖁᕕᐊᓲᑎᕙᕗᑦ. 2. ᒥᓂᔅᑕᐃᑦ ᐅᖃᐅᓯᖏᑦ. 3.  

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 413 - 3(3): 

ᐱᒃᑯᒋᔭᐅᓂᖓ ᔮᓂ ᑐᑲᓗᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓛᓐᓂᒃᑯᑦ ᓂᑯᕕᖃᑦᑕᕋᒪ ᐃᒪᓐᓇ 

ᐅᐱᒍᓱᒋᐊᖅᑐᖓ ᐃᒪᓐᓇ ᐃᓅᔪᓐᓂᖅᓯᒪᔪᓂᒃ. 

 

ᐅᒡᒍᐊᕐᓇᖅᑑᒐᓗᐊᖅ, ᐅᖃᖅᑏ, ᐅᓪᓗᒥ 

ᓂᑯᕕᒋᐊᖃᓕᕐᒥᒐᒪ ᐅᐱᒍᓱᒃᓱᖓ ᓴᓂᑭᓗᐊᕐᒥᐅᒥ, 

ᒥᔅᑕ ᔮᓂ ᑐᑲᓗᒃ, ᐅᓪᓗᒥ ᐃᓕᔭᐅᔪᖅ.  

 

ᐅᖃᖅᑏ, ᒥᔅᑕ ᑐᑲᓗᒃ ᐅᓇᑕᖅᑐᒃᓴᓃᓚᐅᖅᑐᑦ 

ᐃᓅᓯᓕᒫᑲᓴᖕᒥᓂᒃ ᐃᓐᓇᐅᓂᕐᒥᓂᒃ ᐊᒻᒪᓗ 

ᐱᔨᑦᓯᖅᓯᒪᓪᓗᓂ ᑲᑎᒪᔨᕋᓛᓂᑦ ᐊᒻᒪᓗ 

ᕼᐋᒻᓚᒃᑯᓐᓂᑦ ᑲᑎᒪᔨᐅᖃᑦᑕᐃᓐᓇᓚᐅᖅᑐᓂ 

ᑭᖑᓪᓕᖅᐹᒧᑦ ᐃᓅᓂᕐᒥᓄᑦ. 

 

ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐃᓚᒋᔪᒪᕙᒃᑲ ᓇᒡᓕᒍᓱᑦᑎᓪᓗᑕ ᑐᑲᓗᒃ 

ᖃᑕᕐᖑᑎᖏᓐᓂᑦ, ᔭᒐᐃᓂᖏᓐᓂᑦ. ᖁᔭᓐᓇᒦᒃ 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑯᓪᓕᕐᒧᑦ 

ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 414 - 3(3): 

ᓂᕈᐊᖅᑏᑦ ᑐᓂᔭᐅᔪᑦ ᑯᐃᓐ 

ᓇᓪᓕᐅᓂᖅᓯᐅᕐᓂᖓᓂ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᖁᕕᐊᓲᑎᖃᕈᒪᓪᓗᖓ ᓯᑕᒪᓂᑦ 

ᑰᒑᕐᔪᒻᒥ, ᓇᐅᔮᓂ ᒫᓐᓇᒫᖅ ᐃᓕᓴᕆᔭᐅᖅᑐᑦ ᑯᐃᓐ 

ᐃᓕᓴᐱ Diamond Jubilee 

ᐃᓕᓴᖅᓯᔾᔪᑕᐅᔾᔪᑎᖏᓐᓄᑦ.  



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᒃᑯᐊ ᐱᕕᒡᔪᐊᕈᑎᖃᓚᐅᖅᑐᑦ 

ᑕᒪᒃᑮᓐᓂᒃ ᓄᓇᓕᐅᔫᓐᓂᒃ ᐃᓕᓴᖅᓯᒍᒪᓪᓗᑎᒃ 

ᑖᒃᑯᓂᖓ ᓯᑕᒪᓂᑦ. ᑖᒃᑯᐊ ᐃᑲᔪᖅᑐᖅᓯᒪᒻᒪᕆᒃᑐᑦ 

ᓄᓇᓕᖏᓐᓄᑦ ᐊᒻᒪᓗ ᓄᓇᕗᓕᒫᒧᑦ. 

 

ᐅᖃᖅᑏ, ᐹᑕᓚᒥᐅ ᓂᕐᓗᖓᔪᖅ ᐊᒻᒪᓗ ᔫᓯ 

ᐊᖑᑎᓐᖑᐊᕐᒥᑦ ᐊᒻᒪᓗ ᖃᐅᔨᒪᔭᐅᑦᑎᐊᖅᑐᖅ 

ᐃᓐᓇᐃᑦ ᓄᓇᓕᖕᓂᑦ. ᑕᐃᒪ ᐅᐱᒍᓱᒍᒪᓚᐅᖅᐳᖓ 

ᖃᐅᔨᒪᒐᒃᑭᑦ ᑕᒪᒃᑮᑦ ᐊᖑᑏᑦ ᐊᕐᕌᒍᓄᑦ ᐊᒥᓱᓄᑦ. 

ᐅᕙᖓ ᓱᓕᓂᕋᐃᒍᓐᓇᖅᑐᖓ ᑖᒃᑯᐊ 

ᐃᑲᔪᖅᓯᒪᓂᖏᓐᓂᑦ ᓯᕗᓕᖅᑎᐅᑦᑎᐊᕐᓂᖏᓐᓂᑦ 

ᐃᓕᓴᐃᓯᒪᓂᖏᓐᓂᓪᓗ ᐅᕕᒃᑲᕐᓂᑦ. 

 

ᐅᖃᖅᑏ, ᓇᐅᔮᒃᑯᑦ ᑐᓐᖓᓱᑦᑎᑦᑎᒍᓐᓇᓚᐅᕐᒪᑕ 

ᓯᕗᓕᖅᑎᒥᑦ ᑕᒪᓐᓇ ᐱᕕᔾᔪᐊᕈᑕᐅᑎᓪᓗᒍ ᐹᓪ 

ᒪᓕᑭ ᐊᒻᒪᓗ ᒐᐃᕗᕆᐅ ᖃᐅᓐᓇᖅ.  

 

ᐅᖃᖅᑏ, ᖃᐅᔨᒪᒐᕕᑦ ᐹᓪ ᒪᓕᑭ ᑖᓐᓇ 

ᑎᑎᕋᐅᔭᖅᑎᒻᒪᕆᐅᖕᒪᑦ ᐊᒻᒪᓗ 

ᐃᓕᓴᕆᔭᐅᓯᒪᓪᓗᓂ ᐱᓕᕆᐊᕆᖃᑦᑕᖅᑕᖏᑦ 

ᐃᑲᔫᑎᓯᒪᓪᓗᑎᓪᓗ ᑖᔅᓱᒧᖓ ᐃᖅᓱᒑᓗᒻᒧᑦ. 

 

ᒐᐃᕗᕆᐅᓪ ᓂᕐᓗᖓᔪᖅ ᐃᓕᓴᕆᔭᐅᓯᒪᔪᖅ 

ᓇᐅᔮᓂᑦ ᐆᒻᒪᕆᒃᑐᒻᒪᕆᐅᓂᖓᓂ ᑕᒡᕙᓂ 

ᓄᓇᓕᒻᒥ ᖃᓄᐃᓐᖏᑦᑎᐊᕈᑎᒃᓴᖏᓐᓄᑦ.  

 

ᐅᖃᖅᑎ, ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᓕᒫᒃᑲ 

ᐱᖃᑎᒋᒍᒪᓪᓗᒋᑦ ᐃᓕᓴᕆᓗᒋᑦ ᑖᒃᑯᐊ ᓯᑕᒪᑦ 

ᐱᑦᑎᐊᖅᓯᒪᔪᑦ ᓄᓇᓕᖕᒥᐅᑕᐅᔪᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐊᒻᒪᓕ ᖁᔭᓐᓇᒦᖅᐸᕗᑦ ᐃᑲᔪᖅᓯᒪᓂᖏᓐᓄᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᓂᒋᐊᓄᑦ ᕿᑭᖅᑖᓘᑉ, ᒥᔅᑕ ᓯᐊᓪ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 415 - 3(3): 

ᐃᓄᓕᒫᑎᒍᑦ ᑐᓴᐅᒪᑎᑦᑎᓂᖅ ᓄᓇᕗᑦ 

ᐃᓕᓐᓂᐊᕐᓂᓕᕆᓂᖓᓂᒃ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᐊᖓᔪᖅᑳᓄᑦ 

ᐃᓕᓐᓂᐊᖅᑐᓕᕆᔨᓄᑦ ᐃᓚᖏᓐᓄᓪᓗ 

ᐃᓕᓐᓂᐊᖅᑎᓄᑦ. 

 

ᐃᓱᒫᓘᑎᒋᔭᐅᓂᖓ ᑖᒃᑯᐊ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔩᑦ ᑕᒪᓐᓇ ᓴᖅᑭᑕᐅᓯᒪᔪᖅ 

ᑐᓴᖃᑦᑕᐅᑎᓂᑎᒍᑦ. ᑕᐃᒃᑯᐊ ᑎᑎᖅᑲᐃᑦ 

ᓴᖅᑭᑎᑕᐅᓚᐅᖅᑐᑦ ᓄᓇᑦᓯᐊᖅ ᓂᐅᔅᑯᓐᓂᑦ ᑖᒃᑯᐊ 

ᐅᐊᑲᓪᓚᐅᓚᐅᕐᒪᑕ.  

 

ᐅᖃᖅᑏ, ᑐᑭᓯᐅᒪᔪᖓ ᐃᓕᓐᓂᐊᖅᑐᓕᕆᔩᒃᑯᑦ 

ᐊᑐᖃᑦᑕᕈᒪᖕᒪᑕ ᑲᔪᓯᑎᑦᑎᓯᒪᔪᑦ 

ᓯᕗᒧᐊᒃᐸᓪᓕᐊᓂᕐᒧᑦ ᐃᓕᓐᓂᐊᖅᑏᑦ ᓄᑦᑎᕌᖓᑕ, 

ᓄᒃᑎᖅᑕᐅᖃᑦᑕᕐᒪᑕ ᖃᓄᐃᑦᑐᓂᒃ 

ᐃᓕᒃᑲᓗᐊᕐᒪᖔᑕ. 

 

ᐅᖃᖅᑏ, ᖃᓄᑐᐃᓐᓇᖅ ᐊᒃᓱᕈᕋᓗᐊᕈᑎᒃ 

ᐊᑐᖅᑕᐅᔪᑦ ᐃᒪᓐᓇ ᐃᑲᔫᑎᓐᖏᒻᒪᑕ 

ᐅᕕᒃᑲᖏᓐᓄᑦ ᓄᓇᕗᑦ. 

 

ᐅᖃᖅᑏ, ᒪᕐᕉᓕᖅᑑᒃ ᐃᓄᐃᑦ 

ᑕᐱᕇᒃᑯᓐᓃᓐᖔᖅᓯᒪᔫᒃ ᐃᓄᐃᑦ 

ᐃᓕᓐᓂᐊᖅᑐᓕᕆᓂᕐᒥᑦ ᑲᑎᓯᒪᓚᐅᕐᒪᑕ, 

ᐃᓕᓐᓂᐊᖅᑐᓕᕆᔨᖏᑦ ᑕᒫᓂ ᐃᖃᓗᓐᓂ ᑕᒪᓐᓇ 

ᐃᓕᓐᓂᐊᖅᑐᓕᕆᓂᐅᑉ ᓴᓐᖏᓂᖓ 

ᐅᖃᐅᓯᐅᓪᓗᓂ. ᐅᖃᖅᑏ, ᐅᒃᐱᕈᓱᒃᑲᒪ ᑕᒪᓐᓇ 

ᐅᖃᑦᑎᐊᖅᑰᕐᒪᑦ ᑕᒫᓂ ᑲᑎᒪᔨᕋᓛᓄᑦ 

ᖃᓄᐃᓐᓂᕗᑦ ᐃᓱᒪᒋᔭᐅᓕᕐᒪᑦ. 

 

ᐅᖃᖅᑏ, ᖃᐅᔨᒪᒐᕕᑦ ᐃᓕᓐᓂᐊᖅᑏᑦ 

ᐃᓕᓐᓂᐊᕌᓂᒃᑳᖓᑕ ᒍᕈᐃᑦ 10, 11, 12-ᓂᒃ 

ᑕᐃᒪ ᖃᐅᔨᓴᖅᑕᐅᖃᑦᑕᕐᒪᑕ ᐃᓕᓐᓂᐊᖅᓯᒪᓂᖏᑦ,  

ᐃᓕᓐᓂᐊᖅᓯᒪᒋᐊᖃᖅᑕᒥᓐᓂᒃ ᐃᓕᓯᒪᒻᒪᖔᑕ 

ᐊᒻᒪᓗ ᑕᒪᒃᑯᐊ ᓈᓴᐅᑎᑖᕆᒋᐊᖃᖅᑕᖏᑦ 

ᐱᑦᑎᐊᖅᓯᒪᒐᓗᐊᕐᒪᖔᑕ. 

 

ᐊᒥᓲᓗᐊᖅᑐᑦ ᐃᓕᓐᓂᐊᖅᑎᕗᑦ ᐃᒪᓐᓇ 

ᐊᑐᖃᑦᑕᕐᒪᑕ ᐃᓕᓐᓂᐊᒃᑲᓐᓂᕈᒪᑎᓪᓗᒋᑦ. 

ᐃᓕᓐᓂᐊᖅᑐᓕᕆᓂᕗᑦ ᑖᒃᑯᐊ ᐃᒪᓐᓇ 

ᑲᔪᓯᑎᑦᑎᑐᐃᓐᓇᖃᑦᑕᕐᓂᖏᑦ 

ᐃᓕᓐᓂᐊᕌᓂᑦᑎᐊᖏᑦᑑᒐᓗᐊᓂᑦ ᑕᒪᒃᑯᐊ 

ᐊᔪᓕᕈᑕᐅᖃᑦᑕᕐᒪᑕ ᐃᓚᖏᓐᓄᑦ. 

 

ᐅᖃᖅᑏ, ᒐᕙᒪᒃᑯᑦ ᐃᓱᒪᒃᓴᖅᓯᐅᒃᑲᓐᓂᖁᕙᒃᑲ 

ᖃᓄᖅ ᐃᓕᓐᓂᐊᖅᑐᓕᕆᓂᖅ ᑕᒪᓐᓇ 

ᑲᒪᓕᕋᓗᐊᕐᒪᖔᖅ ᓄᓇᕗᒻᒥ ᐅᕕᒃᑲᖁᑎᑦᑎᓐᓂᑦ. 

ᒫᓐᓇ ᐊᐱᖅᓱᕐᓇᐅᓕᖅᑲᑦ ᐊᐱᖅᓱᕐᓂᐊᕋᒪ. 

ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐸᓐᓂᖅᑑᒧᑦ, ᒥᔅᑕ ᐅᓲᑖᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 416 - 3(3): 

ᐃᖏᕐᕋᓯᐊᖅᑐ ᑲᓇᑕᒥ ᐅᕋᐃᓐᔪᒃᑯᑦ 

ᐱᓕᒻᒪᓴᕐᓂᖓᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ ᐸᓐᓂᑑᕐᒥᐅᑦ ᐊᒻᒪᓗ 

ᓄᓇᕗᒻᒥᐅᖑᖃᑎᒃᑲ. ᐅᖃᖅᑎᑦᑎᔩ, ᓇᖏᖅᓯᕗᖓ 

ᐅᓪᓗᒥ ᑖᒃᑯᐊ ᐅᐱᒋᔪᒪᓪᓗᒋᑦ ᓄᓇᑦᑎᓐᓂᑦ 

ᐊᑐᖅᑕᐅᑲᑕᓐᖏᑦᑐᒥᑦ ᐊᑑᑎᖃᖅᑐᒥᑦ ᐅᓇᓕᔅᓴᐃᑦ 

ᑕᒫᓂ ᑕᕝᕙᓐᖓᑦ ᓄᓇᓕᓐᓂᑦ ᐱᖓᓱᓃᓐᖔᖅᑐᓂᒃ 

ᐱᔭᕇᕋᑖᓚᐅᕐᒪᑕ ᑕᑉᐸᐅᖓ ᓄᓇᒥᐅᓅᖅᓯᒪᓪᓗᑎᒃ 

ᐅᑯᓇᓐᖔᖅᑐᑎᒃ ᓄᓇᑦᑎᓐᓂᑦ ᐸᓐᓂᖅᑑᒥ, 

ᑲᖏᖅᑐᒑᐱᒻᒥᑦ ᕿᑭᖅᑕᕐᔪᐊᒥᓗ. ᑖᒃᑯᐊ 

ᐱᔭᕇᕋᑖᓚᐅᖅᑐᑦ ᓈᑦᑎᐅᖑᔭᒥ ᐅᑎᖅᑐᑎᒃ 

ᓄᓇᒥᓐᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐱᖓᓱᑦ 

ᐅᓇᑕᖅᑐᒃᓴᔭᐃᑦ ᒪᕐᕉᖕᓄᒃ ᕚᒃᔅ 3-ᒨᕋᓱᐊᓚᐅᖅᑐᑦ, 

ᓈᓚᐅᑎᖃᕐᕕᕕᓂᕐᒧᑦ. ᑕᒪᓐᓇ ᐊᑐᖅᑕᐅᓚᐅᖅᑐᖅ 

ᐃᓚᖃᓚᐅᖅᑐᖅ ᐃᓕᓐᓂᐊᖅᑐᑎᒃ ᕿᓂᕐᓂᕐᓂᒃ  

ᑕᐃᑲᓂ. ᑖᓐᓇ ᐅᖃᐅᓯᕆᖃᑦᑕᖅᓯᒪᔭᕗᑦ ᑕᕝᕙᓂ 

ᒪᓕᒐᓕᐅᕐᕕᒃ ᑲᑎᒪᑎᓪᓗᑕ. 

 

ᐅᖃᖅᑏ, ᑖᒃᑯᐊ ᐅᓇᑕᖅᑐᒃᓴᐃᑦ ᐸᓐᓂᖅᑑᒥ 

ᐅᑯᐊᖑᓚᐅᖅᑐᑦ: 

 

 ᓵᔾᔭᓐᑦ ᕆᑭ ᕿᓚᕝᕙᖅ; 

 ᑯᐊᐳᕈ ᐲᑕ ᕿᓚᕝᕙᖅ, ᑖᓐᓇ 

ᐋᓪᓚᐅᓐᖏᑦᑐᖅ ᑕᕝᕙᓂ ᒪᓕᒐᓕᐅᕐᕕᒻᒥ; 

 ᕋᐃᓐᔪ ᓰᑎ ᕿᓚᕝᕙᖅ; 

 ᕋᐃᓐᔪ ᐊᖑᑕ ᒪᐃᑯᓪ; 

 ᕋᐃᓐᔪ ᔫᓯᐱ ᑎᐊᓚ; ᐊᒻᒪᓗ 

 ᕋᐃᓐᔪ ᐹᑐᕆᒃ ᕿᓚᕝᕙᖅ.  

 

ᐅᖃᖅᑏ, ᑖᒃᑯᐊ ᐅᓇᑕᖅᑐᒃᓴᐃᑦ ᑲᖏᖅᑐᒑᐱᒻᒥ 

ᐅᑯᐊᖑᓚᐅᖅᑐᑦ: 

 

 ᓵᔾᔭᓐᑦ ᓖᕙᐃ ᐸᓕᑦᑐᖅ; 

 ᑯᐊᐳᕈ ᔫᓯ ᐋᐸᒃ; 

 ᔪᐊᕕ ᐃᑦᑐᐊᖓᑦ; 

 ᕋᐃᓐᔪ ᔮᓱᐊ ᑲᐅᑐᒃ; 

 ᕋᐃᓐᔪ ᔫᒥ ᕿᕐᓚᒃ; 

 ᕋᐃᓐᔪ ᔭᐃᒻᔅ ᓴᖑᔭ; 

 ᕋᐃᓐᔪ ᓴᐃᒪᓐ ᐋᐸᒃ; ᐊᒻᒪᓗ 

 ᕋᐃᓐᔪ ᔭᐃᑯ ᐃᓄᐊᕋᖅ.  

 

(ᑐᓵᔨ ᓄᖅᑲᖅᑐᖅ) ᐅᖃᖅᑏ, ᑲᑎᒪᔨᐅᖃᑎᒃᑲ 

ᐊᐱᕆᕙᒃᑲ ᐱᕕᖃᖅᑎᑕᐅᒃᑲᓐᓂᕈᒪᓪᓗᖓ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐊᖏᖅᑕᐅᒍᒪᖕᒪᑦ ᐱᐊᓂᒍᒪᓪᓗᓂ ᐅᖃᐅᓯᕐᒥᓂᒃ, 

ᐋᒃᑳᖅᑐᖃᖅᐹ? ᖁᔭᓐᓇᒦᒃ. ᐋᒃᑳᖅᑐᖃᓐᖏᒻᒪᑦ 

ᑲᔪᓯᒋᐊᑐᐃᓐᓇᕆᑦ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

 

(ᑐᓵᔨᑎᒍᑦ) ᑖᒃᑯᐊ ᕿᑭᖅᑕᕐᔪᐊᓃᓐᖔᓚᐅᖅᑐᑦ: 

 

 ᒫᔅᑐ ᑯᐊᐳᕈ ᔭᐃᑯᐱ ᐊᐅᓚᕿᐊᖅ; 

 ᑯᐊᐳᕈ ᐋᓚᓐ ᑰᓂᓘᓯ; 

 ᑯᐊᐳᕈ ᔫᓇ ᒨᓯᓯ; 

 ᕋᐃᓐᔪ ᑕᐃᕕᑎ ᑰᓂᓘᓯ; 

 ᕋᐃᓐᔪ ᔮᓂ ᑰᓂᓘᓯ; 

 ᕋᐃᓐᔪ ᔫᓇ ᕿᔪᑦᑖᖅ; 

 ᕋᐃᓐᔪ ᔭᐃᐱᑎ ᓄᑭᕈᐊᖅ; ᐊᒻᒪᓗ 

 ᕋᐃᓐᔪ ᐸᐅᓗᓯ ᕿᔪᑦᑖᖅ.  

 

ᐅᖃᖅᑏ, ᐱᕕᖃᕈᒪᒋᕗᖓ ᒫᓐᓇ ᑕᐃᒃᑯᐊ 

ᓇᓪᓕᒍᓱᑦᑐᑦ ᖃᑕᕐᖑᑎᖏᓐᓂᑦ ᑯᐊᐳᕈ ᑖᓄᑦ 

ᐊᖑᔾᔪᐊᖅ ᑖᓐᓇ ᑐᖁᓚᐅᖅᑐᖅ ᑕᖅᑭᐅᓚᐅᖅᑐᒥ 

ᑕᐃᑲᓂ ᓴᓂᐊᓂ ᐅᖅᓱᖅᑑᑉ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 417 - 3(3): 

ᒐᕙᒪᑐᖃᒃᑯᑦ ᑲᓇᑕᒥᐅᑕᐅᓂᕐᒧᑦ 

ᐱᒋᐊᖅᑎᑕᖏᑦ ᖁᑦᑎᑦᑐᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᓂᑯᕕᒋᐊᖅᑐᖓ ᐅᖃᐅᓯᖃᕈᒪᓪᓗᖓ 

ᐃᓱᒫᓘᑕᐅᓂᖏᓐᓂᑦ ᒐᕙᒪᑐᖃᒃᑯᑦ 

ᓇᖕᒥᓂᖃᕐᓂᖏᓐᓂᑦ ᖁᑦᑎᑦᑐᓂᑦ. 

 

ᐅᖃᖅᑏ, ᖃᐅᔨᒪᒐᕕᑦ ᐅᖃᖃᑦᑕᖅᓯᒪᒐᒪ ᑕᕝᕙᓂ 

ᒪᓕᒐᓕᐅᕐᕕᖕᒥ ᑕᒪᓐᓇ ᐱᑦᑎᐊᖅᑕᐅᖁᓪᓗᒍ 

ᖁᑦᑎᒃᑐᖅ. ᐅᖃᖅᑏ, ᐅᖃᖅᓯᒪᒐᒪ 

ᐱᒻᒪᕆᐅᓂᖓᓂ. ᑖᒃᑯᐊ ᑲᓇᑕᒥ 

ᐃᓕᑕᖅᓯᓯᒪᓂᖏᑦ ᖃᓄᐃᓕᐅᖁᓪᓗᒋᑦ 

ᓇᖕᒥᓂᖃᕐᓂᐅᔪᒥᑦ ᐃᓚᐅᖁᓪᓗᑎᒃ 

ᐃᖅᑲᓇᐃᔭᖅᑎᐅᔪᑦ. ᐅᖃᖅᑏ, ᑕᐃᒪ ᒫᓐᓇᒫᖅ 

ᐅᖃᐅᓯᐅᓚᐅᖅᑐᑦ ᑐᓴᖏᖅᓴᐅᑎᑎᒍᑦ ᑖᒃᑯᐊ 

ᐅᓇᑕᖅᑐᒃᓴᒃᑯᑦ ᑮᓇᐅᔭᑭᒃᓴᕐᓂᕋᖅᑕᐅᓪᓗᑎᒃ 

ᑕᒪᓐᓇ ᐊᑦᑐᐃᓂᐊᕐᒪᑦ ᐸᕐᓇᐅᑎᒋᓯᒪᔭᒥᓂᒃ ᐃᒪᓐᓇ 

ᑕᑯᔅᓴᐅᓂᐊᕐᒥᑦ ᖁᑦᑎᑦᑐᒥ. 

 

ᐅᖃᖅᑏ, ᖃᖓ ᐅᖃᐅᓯᕆᓕᕋᓗᐊᕋᒃᑭᑦ ᑖᒃᑯᐊ 

ᐅᐱᑦᑎᓪᓗᒋᑦ ᑲᓇᑕᒥ ᐅᓇᑕᖅᑐᒃᓴᐃᑦ ᑲᓇᑕᒥ 

ᑖᒃᑯᐊ ᑕᑯᒃᓴᐅᒐᓱᐊᖅᑎᓪᓗᒋᑦ ᖁᑦᑎᑦᑐᒥ. ᑕᐃᒪ  

ᖃᐅᔨᒪᒐᕕᑦ, ᐅᖃᖅᑏ ᑕᐃᒃᑯᐊ 

ᐱᓕᕆᖃᑎᒋᓯᒪᒐᒃᑭᑦ ᑖᒃᑯᐊ.  

 

ᐅᖃᖅᑏ, ᒫᓐᓇᒫᖅ ᓇᓗᓇᓚᐅᓐᖏᒻᒪᑦ ᒐᕙᒪᒃᑯᑦ 

ᐸᕐᓇᐅᑎᖏᑦ ᓄᑖᒧᑦ ᐃᒃᐱᐊᕐᔪᖕᒥ ᓇᓂᓯᕕᖕᒥᓗ 

ᐃᒡᓗᒃᓴᐃᑦ ᑭᖑᕙᕆᐊᖅᑕᐅᖕᒪᑕ ᐊᑭᖏᑦ 

ᐱᔾᔪᑎᒋᓪᓗᒋᑦ. ᑖᓐᓇ ᐅᑕᖅᑭᔭᐅᔪᖅ 

ᑭᖑᕙᕆᐊᖅᑕᐅᑐᐃᓐᓇᕐᓂᐊᓕᕐᒥᖕᒪᑦ ᐊᒻᒪᓗ 

ᐃᒡᓗᖁᑎᒃᓴᐅᔪᑦ ᖃᐅᓱᐃᑦᑐᕐᒥ ᑲᔪᓯᔾᔮᒍᓐᓃᖅᑐᑎᒃ. 

 

ᐅᖃᖅᑏ, ᑐᑭᓯᐅᒪᖕᒥᒐᕕᑦ ᐃᓱᒫᓘᑎᖃᕐᓂᕋᓂᑦ 

ᑖᒃᑯᓂᖓ ᓇᑲᑎᖅᑕᐅᓂᖏᓐᓂᑦ ᑮᓇᐅᔭᐃᑦ ᐃᒪᓐᓇ 

ᐊᔪᓕᖅᐹᓪᓕᕈᑕᐅᓂᐊᕐᒪᑕ ᐅᑭᐅᖅᑕᖅᑐᒥ.  

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᖁᑦᑎᒃᑐᒧᑦ 

ᑐᓐᖓᓱᒃᑎᑉᐸᒃᑲ ᖃᑦᑎᑲᓪᓚᐃᑦ ᒐᕙᒪᑐᖃᒃᑯᓐᓂᑦ 

ᓯᕗᓕᖅᑏᑦ ᑕᕝᕙᓂ ᑭᒡᒐᖅᑐᖅᑕᒃᑲᓂ. 

 

ᐅᖃᖅᑏ, ᐅᖃᖃᑦᑕᖅᓯᒪᒐᒪ ᐱᒻᒪᕆᐅᓂᖓᓂᑦ 

ᐃᓛᒃ, ᒪᒃᑯᐊ ᓄᓇᓕᖁᑎᒃᑲ ᐊᔾᔨᖑᓐᖏᑦᑐᓂᑦ 

ᐊᒃᓱᕈᕐᓇᖅᑐᓂᒃ ᓴᖅᑭᓯᒪᖕᒪᑕ ᐱᓕᕆᓪᓗᑎᒃ 

ᖁᑦᑎᒃᑐᒥᑦ. 

 

ᐅᖃᖅᑏ, ᑖᒃᑯᐊ ᒐᕙᒪᑐᖃᒃᑯᑦ ᖃᐅᔨᓕᑕᐃᓐᓇᕐᒪᑕ 

ᐃᒪᓐᓇ ᐊᑐᖃᑦᑕᖅᓯᒪᔭᖏᓐᓂᑦ  

ᓂᕈᐊᖅᑕᐅᓯᒪᖕᒥᒻᒪᑦ ᐊᒥᓱᓄᑦ. 

 

ᐅᖃᖅᑏ, ᑕᒪᓐᓇ ᐊᑦᑐᐃᓂᐊᕐᒪᑦ ᒐᕙᒪᓕᒫᓂᑦ. 

 

ᑭᓯᐊᓂ ᐊᐱᕆᒍᒪᒐᒪ ᖃᓄᖅ ᐊᑭᓖᓂᐊᖅᐱᑕ 

ᓴᓐᖏᔪᒥᑦ ᐋᖅᑭᑦᑎᐊᖅᓯᒪᔪᒥᓪᓗ ᓇᖕᒥᓂᖃᕐᓗᑕ 

ᓄᓇᓂᑦ ᑲᓇᑕᒥᑦ? ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᓄᓕᖕᒧᑦ, ᒥᔅᑕ ᓂᖏᐅᖓᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 418 - 3(3): 

ᖁᔭᓕᓂᖅ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᑯᓐᓂᒃ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᖁᔭᓐᓇᒦᕈᒪᓪᓗᖓ 

ᒪᓕᒐᓕᐅᖅᑎᐅᖃᑎᒐᓂᑦ ᐊᒻᒪᓗ ᐊᖓᔪᖅᑲᐅᑎᖏᑦ 

ᓄᓇᓖᑦ ᒐᕙᒪᓕᕆᔨᖏᓐᓄᑦ ᐱᔨᑦᓯᕋᐅᑎᒃᑯᓪᓗ 

ᑕᐃᒃᑯᐊ ᐅᖃᐅᓯᖃᓚᐅᕐᒪᑕ 

ᓴᖅᑭᕆᐊᖃᖅᑐᑐᖃᕐᓂᑦ ᐃᒡᓗᓕᒑᕐᔪᒻᒥ. 

 

ᐄ, ᑕᐃᒃᑯᐊ ᐃᓪᓗᑐᖄᓗᐃᑦ ᐊᑐᖅᑕᐅᒐᑎᒃ ᑕᒫᓂ 

ᒪᑭᑕᑐᐃᓐᓇᓕᕐᒪᑕ ᐊᑯᓂᐊᓗᒃ ᐃᓪᓗᓕᒑᕐᔪᒻᒥᑦ, 

ᐊᕐᕌᒎᒐᓴᖅᑐᓂᑦ ᖃᑦᑎᑦ ᐊᒥᓱᐊᖅᑎᖅ 

ᓅᑦᑎᒐᓱᖃᑦᑕᖅᓯᒪᒐᓗᐊᕐᒪᑕ ᐃᓪᓗᓂᑦ 

ᓯᕗᒧᐊᒍᓐᓇᕋᑎᒃ. ᑖᓐᓇ ᐃᓚᒃᓴᔭᖃᕐᒪᑦ asbestos-

ᓂᒃ. 

 

ᐅᑭᐊᒃᓵᖑᓚᐅᖅᑐᖅ ᐅᖃᖅᑏ, ᑕᒪᓐᓇ 

ᑭᖑᕙᕆᐊᖅᑕᐅᓕᓚᐅᕐᒥᖕᒪᑦ ᐊᑭᖃᒃᑲᓐᓂᕐᓂᖓᓄᑦ. 

ᓄᓇᓖᑦ ᒐᕙᒪᓕᕆᔨᖏᑦ ᐱᓕᕆᑦᑎᐊᖅᓯᒪᔪᑦ 

ᑕᒪᑐᒧᖓ ᐲᖅᓯᓪᓗᑎᒃ ᓱᕈᕐᓇᖅᑐᖃᖅᑐᒥᑦ. ᑖᓐᓇ  

ᐃᓪᓗ ᖃᓂᓗᐊᕐᒪᑦ ᐃᓕᓐᓂᐊᕐᕕᖕᒧᑦ ᐊᒻᒪᓗ 

ᐃᒡᓗᒋᔭᐅᔪᓄᑦ, ᑕᒪᓐᓇ ᐱᑦᑎᐊᖅᑕᐅᒋᐊᖃᕐᒪᑦ.  

 

ᐅᖃᖅᑏ, ᖁᔭᓕᒍᒪᔭᒃᑲ ᑖᒃᑯᐊ ᐱᑦᑎᐊᓚᐅᕐᓂᖏᑦ 

ᓄᓇᓕᖕᓂ ᒐᕙᒪᓕᕆᔨᓄᑦ ᐱᔨᑦᑎᖅᑐᑦ 

ᐃᒡᓗᓕᒑᕐᔪᖕᒥ ᑭᒡᒐᖅᑐᕐᓗᒋᑦ. ᖁᔭᓐᓇᒦᕈᒪᓪᓗᒋᓪᓗ 

ᐃᖅᑲᓇᐃᔭᖅᑎᖏᑦ ᒥᓂᔅᑕᐅᔪᖅ ᑖᓐᓇ 

ᐱᐊᓂᒃᑕᐅᖕᒪᑦ ᐊᑯᓂᐊᓗᒃ ᐱᓕᕆᐊᖑᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 4. ᑭᐅᔾᔪᑎᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᒥᓂᔅᑕ ᐃᐊᓪ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔩ. 

ᖁᕕᐊᑦᑎᐊᖅᑐᖓ ᑖᓐᓇ ᐃᓕᑕᕆᔪᒪᓪᓗᒍ 

ᑕᕝᕙᓃᑦᑐᖅ ᐅᖃᐅᓯᕆᖅᑲᐅᔭᕋ ᓇᔭ ᒧᕇᔅ ᐊᒻᒪᓗ 

ᑖᓐᓇ ᐊᑖᑕᖓ ᐅᐱᒍᓱᑦᑐᖅ ᖁᓚᕐᓇᖏᑦᑐᖅ ᔮᓐ 

ᒧᕇᔅ. 

 

ᑖᓐᓇ ᔮᓐ ᐅᖃᐅᓯᕆᐱᓪᓚᓪᓗᒍ ᑮᓇᐅᔭᒥᒃ 

ᑐᒃᓯᕋᕐᓂᕐᒥᑦ ᐃᑲᔪᖃᑦᑕᖅᑐᖅ ᓄᓇᓕᖕᓂᑦ 

ᑕᐃᒃᑯᓄᖓ figure skating ᐱᓗᐊᖅᑐᒥᑦ ᐊᒻᒪᓗ 

ᐊᑯᓂ ᑕᒫᓂ ᐃᖃᓗᓐᓂᒥᐅᑕᐅᓪᓗᓂ 

ᐃᓕᓐᓂᐊᑎᑦᑎᔨᐅᖃᑦᑕᖅᓯᒪᓪᓗᓂᓗ. 

 

ᑖᓐᓇᓗ ᐃᓕᑕᕆᔪᒪᓪᓗᒍ ᐹᓖᓐ ᐊᓚᐃᓐᖓ 

ᐃᖃᓗᓐᓂᒥᐅᑕᑐᖃᐅᒻᒥᔪᖅ. ᑖᒃᑯᐊ ᐊᓯᖏᓪᓗ 

ᑕᕝᕙᓂ ᐱᖃᑎᖏᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 

ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. 5. ᐃᓕᑕᖅᓯᓂᖅ 

ᐳᓛᕆᐊᖅᑐᓂᑦ ᒪᓕᒐᓕᐅᕐᕕᖕᒧᑦ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 

ᓂᓐᖓᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 531 - 3(3): ᑐᓴᒐᒃᓴᖅ ᓇᐅᔮᓂ 

ᖁᑦᑎᓂᖅᓴᓄᑦ ᐃᓕᓐᓂᐊᕕᒻᒧᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔪᒪᔭᕋ ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖁᔭᓐᓇᒦᖅᑐᒍᓗ 

ᓄᕕᐱᕆᒥ ᓇᐅᔮᓃᖃᑎᒋᓚᐅᕋᑦᑎᒍ 

ᓂᕆᕕᔾᔪᐊᖅᑎᑕᐅᓪᓗᑕᓗ ᐊᒻᒪᓗ ᐃᓕᑕᖅᓯᓪᓗᓂ 

ᑖᒃᑯᓂᖓ ᒐᐃᕗᕆᐅᓪ ᖃᐅᓐᓇᖅ ᐊᒻᒪᓗ ᒥᔅᑕ ᐹᓪ 

ᒪᓕᑭ, ᖁᔭᓐᓇᒦᖅᐸᒃᑲ ᐊᒃᓱᐊᓗᒃ. 

 

ᑕᐃᒪ ᓇᐅᔮᓃᑎᓪᓗᑕ ᐅᖃᓪᓚᓚᐅᕐᒪᑦ 

ᖁᔭᒋᓪᓗᒍᓗ ᑕᐃᓐᓇ ᐃᓕᓐᓂᐊᕐᕕᐊᓗᒃ 

ᐸᕐᓇᒃᑕᐅᕙᓪᓕᐊᓂᐊᕐᓂᖓᓄᑦ ᐊᕐᕌᓂ 

ᐅᒡᒍᐊᕐᓇᓚᐅᖅᓯᒪᖕᒪᑦ ᑭᖑᕙᕆᐊᖅᓯᒪᔫᔮᓂᓚᐅᕐᒪᑦ 

ᑖᓇ ᐃᓕᓐᓂᐊᕐᕕᒃᓴᖅ, ᐳᖅᑐᓂᖅᓴᕐᓄᑦ. ᑭᓯᐊᓂ, 

ᑕᐃᒃᑯᓄᖓ trailer ᒪᕐᕉᖕᓄᒃ ᑕᐃᒃᑯᓄᖓ 

ᒥᑭᔪᕋᓛᓄᑦ ᑐᓂᔭᐅᔪᓐᓇᓚᐅᕋᓗᐊᖅᑐᒍᑦ. 

ᓇᐅᔮᓃᑦᑐᓂ ᐅᖃᓪᓚᓚᐅᕐᒪᑦ ᓂᕆᐅᕕᔾᔪᐊᖅᑐᑕ 

ᑕᐃᒪᒎᖅ ᐃᓕᓐᓂᐊᕐᕕᒃᓴᖅ ᓇᐅᔮᓂᑦ 

ᐃᓕᓐᓂᐊᕐᕕᒡᔪᐊᖅ ᐸᕐᓇᑕᐅᕙᓪᓕᐊᓕᕐᒪᑦ, 

ᓇᓃᓕᕐᒪᖔᑦ ᐅᖃᖅᑎᑦᑎᔩ 

ᐊᐱᕆᔪᒪᖦᖤᕋᓗᐊᖅᐸᕋ. ᖁᔭᓐᓇᒦᒃ ᐅᖃᖅᑏᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᑦᑎᐊᕆᕙᕋ ᓂᕈᐊᖅᑕᐅᖃᑎᒋᓯᒪᔭᕋ 

ᑕᐃᑲᓂ ᓇᐅᔮᓂ ᑐᓐᖓᓱᒃᑎᑦᑎᓪᓚᕆᓚᐅᕐᒪᑦ 

ᑭᒡᒐᖅᑐᐃᕕᒻᒥᓂ ᐊᒻᒪᓗᑦᑕᐅᖅ ᑕᐃᑲᓂ ᓇᐅᔮᑦ 

ᒪᐃᔭᖓ ᑖᒃᑯᐊᓗ ᓄᓇᓕᓕᒫᑦ ᖁᔭᒋᑦᑎᐊᖅᐸᒃᑲ 

ᑐᓐᖓᓱᒃᑎᑦᑎᑦᑎᐊᖅᑐᒻᒪᕆᐊᓘᓚᐅᕐᒪᑕ. 

ᑕᐃᒪ ᐅᖃᖃᑖᕐᒪᑦ ᓂᕈᐊᖅᑕᐅᖃᑎᒋᓯᒪᔭᕋ 

ᐸᕐᓇᒃᑕᐅᕙᓪᓕᐊᓇᓱᒻᒪᑦ ᐃᓚᔭᐅᔪᒪᓪᓗᓂ 

ᐃᓱᒪᒋᔭᐅᓚᐅᖅᑑᒐᓗᐊᖅ ᖃᐅᔨᒪᔪᖅ 

ᓂᕈᐊᖅᑕᐅᖃᑎᒋᓯᒪᔭᕋ. ᑭᓯᐊᓂ 

ᖃᐅᔨᓴᖅᑕᐅᒃᑲᓐᓂᓚᐅᖅᑎᓪᓗᒍ 

ᓇᓗᓇᕈᓐᓃᓚᐅᕐᒪᑦ ᓄᑖᑦᑎᐊᒻᒪᕆᒻᒥᒃ 

ᓴᓇᔪᖃᕆᐊᖃᕐᓂᐊᖅᑐᖅ. ᑕᒪᓐᓇ ᑲᔪᓯᔪᖅ 

ᐸᕐᓇᒃᑕᐅᕙᓪᓕᐊᓇᓱᓐᓂᖓ, ᐸᕐᓇᐃᓂᕐᒥ 

ᑎᑎᖅᑐᖅᑕᐅᓂᖓ ᑕᒪᓐᓇ ᐱᓕᕆᐊᖑᒍᒪᔪᖅ 

2013-2014 ᑖᒃᑯᐊ ᑮᓇᐅᔭᐃᓪᓗ 

ᑐᒃᓯᕋᐅᑕᐅᓇᓱᒃᓯᒪᓕᖅᑐᑎᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᑦᑎᐊᖅᖢᒍᓗ ᑕᐃᑲᓃᓚᐅᕐᒪᑦ. ᐃᓛᓐᓂᒃ 

ᐅᖃᐅᓯᕗᑦ ᐊᔾᔨᒌᓐᖏᐊᕐᔪᓲᖑᒻᒪᑕ ᐃᓄᒃᑎᑐᑦ 

ᐱᓗᐊᖅᑐᒥᒃ. ᐱᓕᕆᐊᖑᔪᒪᔪᖃᕐᒪᑦ 2013-2014 

ᐅᕝᕙᓘᕝᕙ ᐱᓕᕆᐊᖑᓪᓚᑦᑖᕐᓂᐊᖅᑐᖅ ᑖᓐᓇ 

ᑭᐅᔪᓐᓇᖅᐹᖓᖃᐃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐄ, ᑖᓐᓇ ᖃᓄᐃᓕᖓᓂᐊᕐᒪᖔᖅ ᖃᐅᔨᓴᕈᑕᐅᔪᖅ 

ᑲᒪᒋᔭᐅᓂᐊᖅᑐᖅ ᑮᓇᐅᔭᓂᑦ ᑐᒃᓯᕋᐅᑕᐅᓂᐊᖅᑐᖅ 

2013-2014 ᐱᓕᕆᐊᖑᖁᓪᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᑐᓪᓕᐊᓂ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐃᑉᐹ 

ᐊᐱᖅᑯᑎᒐ (ᑐᓵᔨᒃᑰᕈᓐᓃᖅᑐᖅ) 

ᖃᓄᐃᓕᖓᓂᐊᕐᒪᖔᖅ ᑭᓯᐊᓂ 

ᐱᓕᕆᐊᖑᓪᓚᑦᑖᕐᓂᐊᖅᑰᓕᖅᑑᒐᓗᐊᖃᐃ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ.  

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓇᐅᔮᑦ ᐃᓐᓄᑉᐸᓪᐊᔪᒻᒪᕆᐊᓘᒻᒪᑦ ᐊᓯᖏᑦ ᐃᓚᖏᑦ 

ᓄᓇᓖᑦ ᑕᐅᑐᒃᖢᒋᑦ ᐃᓕᓐᓂᐊᕐᕖᑦ ᐃᓚᖏᓐᓂ 

ᐃᓕᓐᓂᐊᖅᑏᑦ ᐅᓄᕈᓐᓃᖅᐸᓪᓕᐊᓪᓗᑎᒃ, ᑭᓯᐊᓂᓕ 

ᑕᐃᒪᐃᓐᖏᑦᑎᐊᕐᒪᑦ ᓇᐅᔮᑦ ᐃᓕᓐᓂᐊᖅᑐᑦ 

ᐅᓄᖅᓯᕙᓪᓕᐊᓪᓚᕆᒻᒪᑕ. ᐃᓕᓴᕆᐅᒪᑦᑎᐊᖅᑕᕗᑦ 

ᑐᑭᓯᐅᒪᑦᑎᐊᖅᑕᕗᑦ ᑕᒪᓐᓇ 

ᐱᕕᔾᔪᐊᕆᔭᕆᐊᖃᖅᑕᕗᑦ 

ᐃᓕᓐᓂᐊᖅᑐᓕᕆᔨᐅᓪᓗᑕ ᑖᕙᓂ. 

 

ᒫᓐᓇᐅᔪᖅ ᐊᑐᖅᑕᐅᓂᖓ 147 ᐳᓴᓐᒦᒻᒪᑦ 

ᐃᓄᖃᕈᓐᓇᕐᓂᖓ 263-ᖑᓪᓗᑎᑦ ᐃᓕᓐᓂᐊᖅᑐᑦ 

ᐊᒻᒪᓗᑦᑕᐅᖅ ᐊᑎᓕᐅᖅᓯᒪᔪᑦ ᑕᕝᕙᓂ 388-

ᖑᓪᓗᑎᒃ. ᑖᓐᓇ ᓇᓗᓇᐃᕆᒻᒪᑦ 

ᐅᓄᖅᓯᕙᓪᓕᐊᓪᓚᕆᑦᑐᑦ ᐊᒻᒪᑦᑕᐅᖅ ᑕᐃᒃᑯᐊ 

ᒪᕐᕉᒃ ᑕᒫᓂ ᐊᑐᓃᖅᑑᒃ ᐃᒡᓗᕈᓯᐅᑲᐃᓐᓇᖅᑑᒃ 

ᑕᐃᑲᓂ ᐊᑐᖅᑕᐅᓚᐅᑲᒃᑑᒃ 

ᑕᑕᓗᐊᕐᔭᐃᒃᑯᑕᐅᓪᓗᑎᒃ. 

 

ᐱᕕᔾᔪᐊᖑᓂᖓ ᐸᒻᒥᐅᓕᖅᐸᓪᓕᐊᓪᓚᕆᓐᓂᖓ 

ᐃᓕᓴᕆᐅᒪᑦᑎᐊᖅᑕᕗᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑭᒡᒐᖅᑐᐃᔪᖅ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᐊᐱᖅᑯᑦ 532 - 3(3): ᐃᓅᓯᓕᕆᓂᕐᒥᒃ 

ᑐᓴᐅᒪᑎᑦᑎᒋᐊᕐᓂᖅ ᐃᓕᓐᓂᐊᖅᑐᓕᕆᓂᕐᒥ 

(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᐊᐱᖅᑯᑎᒋᔭᕋ ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᖓᓐᓄᑦ. 

 

ᐅᖃᖅᑲᐅᒐᒪ ᒐᕙᒪᒃᑯᑦ 

ᐃᓱᒪᖅᓴᖅᓯᐅᕈᑎᖃᖁᓪᓗᒋᑦ ᐃᓅᓯᕐᒥᒃ  

ᓴᖅᑭᔮᖅᑎᑦᑎᓂᕐᒥᒃ ᐃᓕᓐᓂᐊᖅᑐᓕᕆᔨᒃᑯᓐᓂ. 

 

ᑖᒃᑯᐊᓕ ᑐᓴᖃᑦᑕᐅᑎᓕᕆᔩᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ ᑖᒃᓱᒥᖓ ᐅᖃᐅᓯᕐᒥᒃ 

ᐊᑐᕈᒪᒻᒪᑕ ᑖᓐᓇ ᐊᖓᔪᖅᑳᖅ ᐅᓂᒃᑳᕈᓐᓇᖅᑲ 

ᑖᒃᑯᐊ ᖃᓄᖅ ᐊᔾᔨᒌᖏᓐᓂᖏᓐᓂ. ᖁᔭᓐᓇᒦ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᓯᐊᓪ. ᒥᓂᔅᑕ 

ᐃᓕᓐᓂᐊᕐᓂᓂᓕᓂᖓ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᐄᕙ ᐋᕆᐊᒃ: ᖁᔭᓐᓇᒦ 

ᐅᖃᖅᑎᑦᑎᔨ. ᑕᒪᒃᑯᐊ ᑕᐅᕗᖓ ᐃᓕᓐᓂᐊᕐᓂᖓᓄ 

ᖁᑦᑎᓐᓂᖅᓴᕐᒧᐊᖅᑕᐅᖃᑦᑕᖅᑐᑦ 

ᖃᐅᔨᓴᖅᑕᐅᓚᐅᖅᒃᓗᑎᒃ ᐱᖃᑦᑕᕐᒪᑕ. ᓲᕐᓗᖃᐃ 

ᐃᓚᖏ ᑎᑎᕋᖅᑕᒥᖕᓂᒃ exam-ᖑᓂᕋᖅᑕᐅᔪᓂᒃ 

ᐱᔭᕇᖅᓯᖏᑉᐸᑕ ᖄᖏᖅᓯᖏᒃᐸᑕ ᒫᓐᓇᓕ 

ᑕᐅᕗᖓ ᐃᓕᔭᐅᔪᒥᑐᐃᓐᓇᖃᑦᑕᖏᒪ. 

 

(ᑐᓵᔨᑎᒍ) ᐅᖃᕈᓐᓇᕈᒪ ᖃᐅᔨᒪᒐᒪ ᑕᐃᒃᑯᐊ 

ᒪᕐᕉᓐᓂᑦᑕᐅ ᐃᓚᖃᕋᒪ ᐃᓕᓐᓂᐊᕌᓂᒃᓯᒪᓐᖏᑦᑐᓂ 

ᑖᒃᑯᓂᖓ ᖃᐅᔨᓴᕈᑎᓂᒃ ᖃᐅᔨᓴᕈᑕᐅᒋᐊᖃᖅᑐᓂᒃ 

ᐱᐊᓂᒐᓱᐊᕐᓂᐊᕐᓗᑎᒃ ᑖᑯᓂᖓ 

ᐃᓕᓐᓂᐊᖅᑕᖏᑦᑕ ᐃᓚᖏᓐᓂ ᐱᐊᓂᒍᓐᓇᖁᓪᓗᒋ 

ᑖᒃᑯᓂᖓ ᖃᐅᔨᓴᖅᑕᐅᔾᔪᑎᒥᓂᒃ. 

 

ᒫᓐᓇᐅᔪᖅ ᑖᓇ ᐃᓕᓐᓂᐊᕐᓂᓕᕆᔨᒃᑯ ᕿᒥᕐᕈᔪ 

ᑖᒃᑯᐊ ᖃᐅᔨᓴᕈᑎᖃᕐᓂᕐᒧ ᐊᑐᐊᒐᕐᓂ 

ᐊᑐᖅᑕᐅᖃᑦᑕᖅᑐᓂᓪᓗ. ᑕᒪᓐᓇ 

ᐱᒋᐊᖅᑎᓚᐅᖅᑕᕋ, ᐃᓛ ᖁᔭᒋᔭᒃᑲ ᑕᒪᒃᑯᐊ 

ᑐᓴᖅᓯᒪᔪᓄ ᓄᓇᕗᒻᒥᐅᓂᒃ ᐱᔾᔪᑎᒋᓪᓗᒋ ᑕᒪᒃᑯᐊ 

ᖃᓄᖅ ᐃᓱᒪᒋᔭᖏ ᑖᒃᑯᐊ ᐃᓕᓐᓂᐊᕌᓂᒃᑐᑦ 

ᖁᒡᕙᕆᐊᖅᑎᑕᐅᖃᑦᑕᕐᓂᖏ ᓯᑕᒪᐅᓕᖓᖕᒪ 

ᑕᒪᓐᓇ. ᑕᐅᑐᒐᕆᓗᐊᖅᑕᕗ ᑖᒃᑯᐊ 

ᓯᑕᒪᐅᓕᖓᖕᒪᑕ ᑖᒃᑯᐊ ᐱᐅᓯᓂᖅᓴᐅᖁᓪᓗᒍ 

ᒍᓚᐃᑦ 12-ᒥᒃ ᐃᓕᓐᓂᐊᕌᓂᒃᑐᑦ ᓄᓇᕗᒻᒥ 

ᓴᓇᔭᐅᓯᒪᔪᓂ ᐋᖅᑭᒃᓯᓂᖅ ᐱᓕᕆᐊᖃᕐᓂᖅ 

ᐊᒡᒍᐃᕈᑕᐅᖃᑦᑕᖅᑐᓂ. ᐃᒪᓐᓇ ᓯᕗᒧᐊᑦᓯᐊᖁᓪᓗᒋ 

ᑕᒪᒃᑯᓇᓂ ᐃᓕᓐᓂᐊᕐᕕᒻᒥ ᐊᒻᒪᓗ 

ᓵᑕᒃᓴᐅᓂᖅᓴᐅᖁᓪᓗᒋ. 

ᑖᒃᑯᐊ ᐃᓕᓐᓂᐊᖅᑎᓄ ᖃᐅᔨᓴᕈᑕᐅᔪᑦ 

ᐱᔭᕆᐊᑐᔪᕈᓘᒻᒪᑕ ᑕᐃᓐᓇ ᓄᑖᖅ 

ᐃᓕᓐᓂᐊᖅᑐᓕᓂᕐᒧ ᒪᓕᒐᐅᑉ ᐱᒋᐊᕐᓂᖓ ᐃᒪᓐᓇ 

ᐅᖃᖅᓯᒪᖕᒪ ᐃᓕᒃᐸᓪᓕᐊᓂᒧ ᐊᑐᐊᒐᕗᓪᓗ 

ᑕᐃᒪᐃᓕᖓᓪᓗᓂ. ᐃᓚᖓᖃᐃ 

ᓴᖅᑭᑦᑐᖃᖃᑦᑕᖅᑐᖅ ᑕᒪᒃᑯᐊ 

ᐃᓕᓐᓂᐊᖏᓐᓇᓕᖅᑎᓪᓗᒋ ᐃᓕᓐᓂᐊᖅᑏ, ᑭᓯᐊᓂ 

ᐃᓕᓐᓂᐊᕐᓂᓕᕆᔨᒃᑯᑦ ᑕᒪᑐᒥᖓ 

ᑕᒫᖅᑕᕈᑕᐅᖃᑦᑕᕆᐊᖃᓐᖏᑦᑐᖅ. 

 

ᐃᓚᖓ 15 ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ 

ᐅᖃᖅᓯᒪᕗᖅ ᑖᒃᑯᐊ ᐃᓕᓐᓂᐊᕕᒻᒥ ᑲᒪᔨᐅᔪᑦ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐃᒪᓐᓇ 

ᖁᒡᕙᕆᐊᕆᐊᖃᖅᐸ ᓇᓪᓕᐊ ᐃᓕᓐᓂᐊᖅᑎ ᑖᒃᑯᐊ 

ᐊᓪᓚᕕᖕᒦᖔᖅᓯᒪᔪᑦ ᐃᓕᓐᓂᐊᖅᑎᓂ 

ᐃᑲᔪᖅᓱᖅᑎᐅᔪ ᐃᓕᓴᐃᔩᑦ ᐃᓅᓯᓕᕆᔨ 

ᐃᓕᓐᓂᐊᕕᒻᒥ, ᐃᓕᓴᐃᔨᑐᐃᓐᓇ ᐊᒻᒪᓗ 

ᐊᖓᔪᖅᑳᕆᔭᐅᔪᒥᒃ ᐃᓕᓐᓂᐊᖅᑎᓄ. ᓇᓪᓕᐊᓂᒃ 

ᓱᕈᓯᕐᒥ ᕿᒪᐃᔭᐅᔪᖃᓐᖏᑦᑐ ᑕᒪᓐᓇ 

ᐃᓱᒪᓕᐅᕈᑕᐅᑎᓪᓗᒍ. ᖁᔭᓐᓇᒦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹ ᐃᓚᒋᐊᕈᖅ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍ): ᖁᔭᓐᓇᒦ ᐅᖃᖅᑎ. ᑕᐃᒪ 

ᐅᖃᓪᓚᖃᑎᖃᓚᐅᕋᒪ ᐃᓕᓐᓂᐊᖅᑎᑦᑎᔨᒥᒃ 

ᐊᕐᕋᒍᓂ 50-ᓄᑦ ᑕᐃᒪᓐᓇ ᐃᓕᓐᓂᐊᖅᑎᑦᓯᓯᒪᔪᒧ 

ᑕᐃᒪᓐᓇᒎ 10 ᐳᓴᑐᐃᓐᓇᖅ ᑖᒃᑯᐊ 

ᐃᓕᓐᓂᐊᖅᑐᐃ ᐃᓚᖏ ᖃᐃᖃᑦᑕᕐᒪᑕ ᑕᒡᕙᓐᖓ 

ᒍᓚᐃᑦ 1-9-ᒧᑦ, ᑕᐃᒪᓐᓇ ᐅᖃᐅᓯᕆᔭᖏ 

ᑐᑭᓯᓐᖏᑕᒃᑲ ᑭᒃᑰᒻᒪᖔᑕ ᐅᖃᐅᓯᕆᔭᖏᑦ ᑕᐃᓐᓇ 

ᐃᓕᓴᐃᔨ ᐅᖃᑦᓯᐊᓚᐅᕐᒪᑦ ᐃᓕᓐᓂᐊᖅᑎᓂᓗ 

ᓯᕗᒧᐊᖁᓇᓂᐅᒃ, ᑭᓯᐊᓂ ᐊᔪᖅᑎᑕᐅᓚᐅᕐᒪᑦ. 

ᑐᓴᖅᑎᑕᐅᓚᐅᖅᑐᖅ ᐃᓕᓐᓂᐊᖅᑐᓕᕆᔨᒃᑯ 

ᑲᑎᒪᔨᖏᓐᓄ ᑕᐃᒪᐃᒋᐊᖃᕋᒥᒎᖅ. 

 

ᐅᖃᐅᓯᕆᖅᑲᐅᔭᕋ ᐅᐊᑦᑎᐊᓵᖅ, ᖃᓄᑐᐃᓐᓇ 

ᑕᐃᔭᐅᒐᓗᐊᖅᐸᑦ ᑕᒪᓐᓇ ᐃᓕᖅᑯᓯᒃ, 

ᐃᓕᓐᓂᐊᖅᑐᓕᕆᔨᒃᑯᑦ ᓅᑦᑎᖃᑦᑕᕐᒪᑕ 

ᐃᓕᓐᓂᐊᖅᑎᓂᑦ ᒍᓚᐃᓄᑦ, ᒍᓚᐃᑦ 1-9-ᒧᑦ,  

ᐊᑕᖐᓐᖏᒃᑲᓗᐊᖅᐸᑕ ᒍᓚᐃᓕᒫᓂᑦ 

ᐃᓕᓐᓂᐊᕆᐊᖐᓐᓇᕐᓂᖏᒃᑲᓗᐊᖅᐸᓪᓘᓐᓃᑦ. 

 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᑕᐃᒪᓐᓇ ᓱᒻᒪ 

ᖃᓄᑐᐃᓐᓇᖅ ᐱᕙᓪᓕᐊᑎᑦᓯᖃᑦᑕᖏᓐᓂᖅᓴᐅᕙᑦ? 

ᑕᒪᒃᑯᐊ ᓱᕈᓰᑦ ᐃᒪᓐᓇ 

ᐃᓕᓐᓂᐊᑦᓯᐊᖃᑦᑕᕋᓗᐊᕐᒪᑕ ᐊᓪᓕᖅᐸᓪᓕᐊᓗᑎ 

ᖁᑦᑎᓐᓂᖅᓴᒧ. ᖁᔭᓐᓇᒦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᓯᐊᓪ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᐊᐱᖅᑯᑎᒋᔭᖓ 

ᑖᒃᑯᓄᖓ ᑲᑎᒪᔨᐅᔪᒧᑦ. ᐄ, ᖃᐅᔨᒪᔪᖓ ᐊᒻᒪᓗ 

ᖁᕕᐊᓱᑉᐳᖓ ᑖᓐᓇ ᑲᑎᒪᔨᐅᔪᖅ ᐅᖃᖅᑲᐅᒻᒪᑦ 

ᐃᓕᓐᓂᐊᕆᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

ᐃᓕᓐᓂᐊᕆᐊᖃᑦᑕᕆᐊᖃᐃᓐᓇᕐᒪᑕ ᑕᐃᒪᓐᓇ 

ᐱᐊᓂᖕᓂᕐᓗᑎᒃ ᐃᓕᓐᓂᐊᕈᑎᒋᔭᒥᓐᓂᒃ, 

ᐱᐊᓂᒋᐊᖃᖅᑕᒥᓂᒃ. ᓱᕈᓯᖅ ᐃᓕᓐᓂᐊᖅᑐᕐᓘᓐᓃᑦ 

ᐃᓕᓐᓂᐊᕆᐊᖏᓐᓇᐅᔭᖃᑦᑕᕆᐊᖃᖅᑐᑦ ᑕᐃᒪᓐᓇ 

ᑖᒃᑯᐊ ᐃᓕᓐᓂᐊᕈᑎᒋᔭᖏᑦ ᐃᓕᒋᐊᖃᖅᑕᖏᑦ 

ᐃᓕᓐᓂᐊᖅᑕᐅᑦᑎᐊᕈᓐᓇᖁᓪᓗᒋᑦ.  

 

ᑕᒪᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ 

ᐊᑐᓕᖅᑎᑦᑎᓯᒪᖕᒪᑕ ᑕᐃᒪᓐᓇ 

ᐱᕙᓪᓕᐊᓂᖃᑦᑎᐊᖏᓐᓇᕆᐊᖃᕐᓂᖏᓐᓄᑦ 

ᐃᓕᓐᓂᐊᖅᑏᑦ ᑕᒪᒃᑯᓂᖓ ᐃᓕᓐᓂᐊᖅᑕᒥᓂᒃ 

ᐊᑐᓂ ᑭᓲᒐᓗᐊᖅᐸᑕ ᐸᕐᓇᒃᓯᒪᑦᑎᐊᕐᓗᑎᒡᓗ 

ᖃᓄᑐᐃᓐᓇᖅ ᐅᑭᐅᖃᕋᓗᐊᕈᑎᒃ. ᑕᐃᒪᓐᓇ 

ᖃᐅᔨᓴᖅᑕᐅᖃᑦᑕᕐᓗᑎᒃ ᐊᒻᒪᓗ 

ᑎᑎᕋᖅᑕᐅᑦᑎᐊᖃᑦᑕᕐᓗᑎᒃ ᖃᓄᐃᑦᑐᓂᒃ 

ᐃᓕᓐᓂᐊᖅᑎᑕᐅᓯᒪᖕᒪᖔᑕ ᐊᑐᓂ ᐃᓕᓴᐃᔨᐅᔪᑦ 

ᖃᐅᔨᒪᑦᑎᐊᕈᓐᓇᖁᓪᓗᒋᑦ ᑭᓱᓂᒃ 

ᐃᓕᓐᓂᐊᖅᑎᑕᐅᔪᓐᓇᕋᔭᕐᓂᖓᓄᑦ. ᑐᖏᓕᖓᓄᑦ 

ᐊᓪᓗᖅᐸᑦ ᐃᓕᓐᓂᐊᖅᑕᒥᓂᒃ ᐃᓚᖏᓐᓂᑦ 

ᖃᐅᔨᒪᓐᖏᑉᐸᑦ ᓱᓕ ᐃᓕᓐᓂᐊᓚᐅᖅᑕᕋᓗᐊᒥᓂᒃ 

ᑕᐃᒪᓐᓇ ᐃᓕᓐᓂᐊᖅᑏᑦ ᐃᒪᓐᓇ ᑕᒪᕐᒥᓗᑦᑖᓂᒃ 

ᐃᓕᓐᓂᐊᖅᑎᑕᐅᒋᐊᖃᖅᐳᖅ ᑭᖑᕙᓗᐊᓐᖏᓪᓗᓂ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖓᓕᖓ ᐊᐱᖅᑯᑎᕕᑦ, ᒥᔅᑕ ᓯᐊᓪ. 

 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᕐᒥᒃ 

ᐊᖓᔪᖅᑳᑦ ᐃᓕᓐᓂᐊᖅᑏᓪᓗ 

ᐅᕙᓐᓅᖃᑦᑕᖅᓯᒪᖕᒪᑕ ᐃᓱᒫᓗᒍᑎᖃᖅᑐᑎᒃ 

ᐃᓕᓐᓂᐊᓕᕌᖓᑕ ᒍᕋᐃᑦ 10-ᒥ ᑕᐃᒪᓐᓇ 

ᐃᓚᖏᓐᓂᑦ ᑲᔪᓯᒍᓐᓇᖃᑦᑕᖅᑑᒐᓗᐊᑦ ᑭᓯᐊᓂ 

ᑕᒪᓐᓇ ᐃᓚᖓᒍᑦ ᐃᓱᒪᒃᑯᑦ ᓲᕐᓗ 

ᐱᕙᓪᓕᐊᓂᕆᔭᐅᒻᒪᑦ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ 

ᑖᒃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᕈᑎᒥᓂᒃ 

ᑲᒪᒋᔭᖃᕐᓂᐊᓕᕌᖓᒥᒃ ᖃᐅᔨᒪᒐᓗᐊᕐᒪᖔᑕ 

ᑕᐃᒪᓐᓇ ᐱᕙᓪᓕᐊᑎᑕᐅᑦᑎᐊᖃᑦᑕᕋᓗᐊᕐᒪᖔᑕ 

ᑐᖏᓕᐅᓂᐊᖅᑐᒧᑦ ᐊᓪᓗᕐᓂᕐᒧᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐃᓕᓐᓂᐊᖅᑐᓕᕆᔨᒃᑯᑦ ᐃᒪᓐᓇ 

ᐱᓕᕆᐊᖃᑦᑎᐊᕋᓱᒃᐳᑦ ᑕᒪᒃᑯᐊ ᐃᓕᓐᓂᐊᖅᑏᑦ 

ᐃᓕᓐᓂᐊᖅᑎᑕᐅᔪᑦ ᑕᕝᕙᓂ ᐃᓕᓐᓂᐊᕐᕕᑦᑎᓐᓂ 

ᐱᕙᓪᓕᐊᑦᑎᐊᕈᓐᓇᖁᓪᓗᒋᑦ ᐊᒻᒪᓗ 

ᐊᖑᒻᒪᑎᑦᑎᐊᕐᓗᑎᒃ ᐃᓕᓐᓂᐊᖅᑐᓕᕆᒡᒍᑕᐅᔪᓂᒃ 

ᑲᓇᑕᓕᒫᒥᑦ. ᑕᐃᒪᓐᓇᐃᓕᐅᖏᓐᓇᕐᓂᐊᖅᐳᒍᑦ 

ᖃᐅᔨᓴᐃᓐᓇᕐᓗᑕ ᐱᕙᓪᓕᐊᓂᕆᔭᐅᔪᓂᑦ ᑲᓇᑕᒥ 

ᓯᓚᕐᔪᐊᕐᒥᓗ ᐃᓕᓐᓂᐊᕈᑕᐅᔪᓂᑦ, ᑕᐃᒪᓐᓇ 

ᐃᓕᓐᓂᐊᖅᑐᑦ ᐃᑲᔪᖅᑐᖅᑕᐅᑦᑎᐊᕈᓐᓇᖁᓪᓗᒋᑦ 

ᐃᓕᓴᐃᔨᓪᓗ ᐊᖓᔪᖅᑳᓪᓗ ᐊᒻᒪᓗ ᐃᓕᓐᓂᐊᖅᑏᑦ.  

 

ᑕᐃᒪ ᐱᓕᕆᔪᒍᑦ ᐃᓕᓂᐊᖅᑐᓕᕆᔨᐅᓪᓗᑕ 

ᐱᐅᓯᕚᓪᓕᕈᓐᓇᖁᓪᓗᒍ ᒍᕋᐃ 12 

ᐃᓕᓐᓂᐊᕈᑕᐅᔪᖅ ᐊᒻᒪᓗᑦᑕᐅᖅ ᓄᓇᕗᒻᒥᐅᑕᐅᔪᑦ, 

ᓄᓇᕗᒻᒥᓗ ᐃᓕᓐᓂᐊᕈᑕᐅᔪᑦ. ᑕᐃᒪᓐᓇ ᑲᓇᑕᒥ 

ᐃᓕᑕᕆᔭᐅᓯᒪᖁᓪᓗᒋᑦ ᑖᒃᑯᐊ ᐅᐊᓕᓂᕐᒥᐅᑕᐅᔪᑦ 

ᐱᓕᕆᖃᑎᒋᓗᒋᑦ ᒐᕙᒪᐅᔪᓪᓗ ᐊᓯᖏᓐᓂᑦ 

ᑕᐃᒪᓐᓇ ᐃᓕᓐᓂᐊᕈᑎᖏᑦ ᐊᔾᔨᒌᒋᐊᖃᕐᒪᒋᑦ 

ᓄᓇᕗᒻᒥ ᐃᓕᓐᓂᐊᖅᑕᖏᑦᑕ. ᑕᐃᒪᓐᓇ 

ᐊᖏᕈᑎᒋᔭᐅᓯᒪᓕᖅᖢᑎᒃ 21-ᓄᑦ 

ᓯᓚᑦᑐᖅᓴᕐᕕᓐᓄᑦ ᐃᓕᓐᓂᐊᕈᑏᑦ ᑕᒫᓂ ᓄᓇᕗᒻᒥ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑖᓐᓇ ᑭᖑᓪᓕᖅᐹᖅ ᐱᖓᔪᐊᓪᓗ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓱᒫᓗᒍᑎᖃᓗᐊᓐᖏᑦᑐᖓ ᒍᕋᐃ 10, 11, 12 

ᐃᓕᓐᓂᐊᖅᑐᓂᒃ. ᑖᒃᑯᐊ ᒍᓚᐃᑦ 1-ᒥ ᒍᓚᐃᑦ 9-ᒧᑦ 

ᑎᑭᓪᓗᒍ ᑖᒃᑯᓂᖓᓕ ᐃᓕᓐᓂᐊᖅᑐᓂᒃ 

ᐃᓱᒫᓗᒍᑎᖃᖅᐳᖓ ᐃᓕᓐᓂᐊᑦᑎᐊᕋᓗᐊᕐᒪᖔᑕ 

ᐃᒪᓐᓇ ᑲᔪᓯᒍᓐᓇᖃᑦᑕᖏᒻᒪᑕ ᒍᓚᐃᑦ 10, 11 

ᐊᒻᒪᓗ 12-ᒧᑦ. ᒥᓂᔅᑕ ᑖᒃᑯᐊ 

ᐃᓱᒪᒃᓴᖅᓯᐅᕈᓐᓇᖅᐹ ᒍᓚᐃᑦ 1-ᒥᑦ ᒍᓚᐃᑦ 9-ᒧᑦ 

ᐃᑲᔪᖅᑕᐅᑦᑎᐊᕈᓐᓇᖁᓪᓗᒋᑦ ᐃᓕᓐᓂᐊᓕᕌᖓᑕ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᑕᒪᕐᒥᓗᑦᑖᑦᑎᐊᖅ 

ᐃᓕᓐᓂᐊᕈᑎᒋᔭᐅᔪᑦ ᐃᓱᒫᓗᒍᑎᒋᒐᒃᑭᑦ ᐊᑐᓂᑦ 

ᐃᓕᓐᓂᐊᖅᑏᑦ ᐃᓕᓐᓂᐊᑦᑎᐊᕌᓂᖁᓪᓗᒋᑦ 

ᓇᒥᓗᒃᑖᖅ ᐃᓕᓐᓂᐊᕐᕕᓕᒫᓂᑦ. ᑕᒪᓐᓇ ᑕᕝᕙ 

ᑲᑎᒪᔨᐅᔪᓄᑦ ᓄᓇᓕᖕᓂᒥᐅᑕᐅᔪᓄᑦ ᐅᒃᐱᕆᔭᐅᒻᒪᑦ 

ᐊᖓᔪᖅᑳᓄᓪᓗ ᐃᓕᓐᓂᐊᕐᕕᓐᓄᓪᓗ ᐊᒻᒪᓗ 

ᐃᓕᓐᓂᐊᓕᓵᖅᑐᓂᒃ, 

ᐃᓕᓐᓂᐊᓕᓵᓚᐅᓐᖏᓐᓂᖏᓐᓂ ᓱᕈᓯᓛᑦ 

ᐱᓕᕆᐊᕆᒍᒪᒐᑦᑎᒍ 

ᐃᓕᓐᓂᐊᖅᑎᑕᐅᑲᐅᑎᒋᔪᓐᓇᖁᓪᓗᒋᑦ, ᑕᐃᒪᓐᓇ 

ᐱᕚᓪᓕᕐᓂᖅᓴᐅᔪᓐᓇᕋᔭᕐᓂᖏᓐᓄᑦ 

ᐃᓕᓐᓂᐊᓕᓵᕐᓗᑎᒃ ᓱᕈᓯᑯᓗᐃᑦ 

ᐃᓕᑉᐸᓪᓕᐊᔪᓐᓇᑦᑎᐊᖁᓪᓗᒋᑦ, ᐱᒻᒪᕆᐅᖕᒪᑦ 

ᑕᒪᓐᓇ. 

 

ᐊᒻᒪᓗ ᐅᕙᒍᑦ ᐃᓕᓐᓂᐊᖅᑐᓕᕆᓂᕐᒥᑦ 

ᑲᒪᒋᔭᖃᑦᑎᐊᕆᐊᖃᕋᑦᑕ ᐃᓕᓐᓂᐊᖅᑐᓕᕆᔨᒃᑯᓪᓗ 

ᓈᓚᒃᐳᑦ ᐃᓱᒫᓗᒍᑎᒋᔭᐅᔪᓂᑦ ᐊᖓᔪᖅᑳᕆᔭᐅᔪᓄᑦ 

ᐊᒻᒪᓗᑦᑕᐅᖅ ᑖᒃᑯᐊ ᖁᔭᓈᑐᐃᓐᓇᖏᑦᑕᒃᑲ 

ᐊᖓᔪᖅᑳᕆᔭᐅᔪᑦ ᐃᓱᒫᓗᒍᑎᒋᓯᒪᔭᖏᑦ ᖃᓄᕐᓗ 

ᐃᓕᓐᓂᐊᖅᓯᒪᓂᕆᔭᖏᑦ ᐃᓕᓐᓂᐊᖅᓯᒪᓂᖏᓐᓂᑦ 

ᓱᕈᓰᑦ. ᑕᐃᒪ ᐅᖃᖅᑲᐅᕗᖓ, ᕿᒥᕐᕈᖃᑦᑕᕋᑦᑎᒍᑦ 

ᐃᓕᓐᓂᐊᖅᑏᑦ ᖃᓄᐃᓕᐅᖅᐸᓪᓕᐊᓕᕐᒪᖔᑕ 

ᐊᑐᐊᒐᒃᑯᑦ ᐊᑐᖃᑦᑕᖅᑐᒋᑦ ᒫᓐᓇ. ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᕆᔭᖅᐳᑦ ᑕᐃᒪᓐᓇ 

ᐊᑲᐅᓯᕚᓪᓕᖏᓐᓇᖃᑦᑕᖁᓪᓗᒍ. ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐱᖅᑯᓰᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᐊᐱᖅᑯᑦ 533 - 3(3): ᐅᑭᐅᖅᑕᖅᑐᒥ 

ᑲᑎᒪᔨᕐᔪᐊᑦ ᑎᓕᐅᖅᑕᖓᑦ ᐅᑭᐅᖅᑕᖅᑐᒥ 

ᑕᕆᐅᕐᒥ ᐅᖅᓱᐊᓗᒻᒧᑦ 

ᓱᕈᕐᓇᖅᑐᖃᕋᔭᕐᓂᖓᓄᑦ 

ᐅᐸᓗᖓᐃᔭᖅᓯᒪᓂᕐᒧᑦ ᐱᓕᕆᔪᓐᓇᓂᕐᒧᓪᓗ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ, 

ᐅᓐᓄᓴᒃᑯᑦ ᓄᓇᕗᒻᒥᐅᖑᖃᑎᒃᑲᓗ. ᐅᖃᖅᑏ, 

ᐊᐱᖅᓱᕈᒪᔪᖓ ᒐᕙᒪᒃᑯᑦ ᐊᐅᓚᑦᑎᔨᖓᓐᓄᑦ 

ᒐᕙᒪᐅᖃᑎᓕᕆᔨᒃᑯᓐᓄᑦ ᓯᕗᓕᖅᑎᖓᓐᓄᑦ.  

 

ᐅᖃᖅᑏ, ᑖᒃᑯᐊ ᐱᓕᕆᕝᕕᖓᑦ ᐱᓕᕆᐊᖓᑦᑕ 

ᐃᓚᒋᖕᒪᒍ ᒐᕙᒪᒃᑯᑦ ᐱᓕᕆᐊᕆᓂᐊᖅᑕᖏᑦ 

ᐊᒃᑐᐊᓂᖃᑐᐊᖅᐸᑕ ᑕᐃᒃᑯᓂᖓ ᓄᓇᕐᔪᐊᕐᒥ 

ᐅᑭᐅᖅᑕᖅᑐᒧᑦ ᑲᑎᒪᔨᖏᓐᓄᑦ. 

 

2011-ᖑᑎᓪᓗᒍ ᓄᓇᕐᔪᐊᕐᒥ ᐅᑭᐅᖅᑕᖅᑐᒧᑦ 

ᑲᑎᒪᔨᐅᖃᑎᒌᑦ ᓴᖅᑭᑦᑎᓚᐅᖅᓯᒪᖕᒪᑕ 

ᐱᓕᕆᔨᐅᓂᐊᖅᑐᓂᒃ ᐱᔾᔪᑎᖃᕐᓗᑎᒃ 

ᐅᑭᐅᖅᑕᖅᑐᒥ ᐃᒫᓂ ᐅᖅᓱᐊᓗᖕᒧᑦ 

ᓱᕈᖅᑕᐅᔪᖃᕐᓂᖅᐸᑦ, ᑕᐃᔅᓱᒪᓂ ᒪᐃ 12 ᓅᒃᒥ 

ᓴᖅᑭᑦᑎᓚᐅᖅᓯᒪᖕᒪᑕ ᑖᒃᑯᓂᖓ. ᑖᓐᓇᓗ 

ᑎᒥᐅᔪᖅ, ᐅᖃᖅᑏ ᐱᓕᕆᐊᖃᖁᔭᐅᓪᓗᓂ 

ᐋᖅᑭᒃᓱᐃᖁᔭᐅᓪᓗᓂᓗ ᓄᓇᕐᔪᐊᕐᒥᑦ 

ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐅᑭᐅᖅᑕᖅᑐᒥ 

ᐅᖅᓱᐊᓗᖕᒧᑦ ᓱᕈᐃᔪᖃᕐᓂᖅᐸᑦ ᐸᕐᓇᐅᑎᓂᒃ 

ᐊᒻᒪᓗ ᖃᓄᐃᒋᐊᕈᑎᒃᓴᐅᒐᔭᖅᑐᓂᒃ. ᒥᓂᔅᑕᒧᑦ 

ᑐᓴᖅᑎᑕᐅᓚᐅᖅᑕ ᐅᕙᓂ ᐃᒡᓗᒥ ᑖᓐᓇ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐊᐅᓚᑦᑎᔨ ᒐᕙᒪᐅᖃᑎᒌᓕᕆᔨᒃᑯᓐᓄᑦ, ᒥᔅ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᕆᕙᕋᓗ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᒪ 

ᐊᐱᖅᑯᑎᒋᔭᖓ. ᐄ, ᑕᐃᑲᓂ ᐊᑯᑭᑦᑐᕐᓃᖦᖢᑕ 

2011-ᖑᑎᓪᓗᒍ ᐅᐱᒍᓱᑦᑎᐊᖅᐳᖓ 

ᑕᐃᑲᓃᖃᑕᐅᔪᓐᓇᓚᐅᕐᒥᒐᒪ. ᑕᐃᒪᓕ ᓱᐃᑎᔅ  

ᐃᒃᓯᕙᐅᑕᐅᓂᖏᓐᓂᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐃᓚᐅᖏᓐᓇᖅᑐᑦ ᐋᔩᕋᖅᑏᑦ ᐃᓗᐊᓃᑎᓪᓗᒋᑦ. 

 

ᑖᒃᑯᓇᓂ ᐃᓚᐅᖏᓐᓇᖃᑦᑕᖅᑐᑦ 

ᑲᑎᒪᔨᕋᓛᕆᔭᐅᔪᓂᑦ ᐊᒻᒪᓗ 

ᐃᓚᐅᖏᓐᓇᕐᓂᐊᕆᓪᓗᑎᒃ ᓄᓇᕗᑦ ᒐᕙᒪᒃᑯᖏᑦ 

ᑕᒪᐅᖓ ᐱᓕᕆᐊᖑᕙᓪᓕᐊᔪᓄᑦ. (ᑐᓵᔨᑎᒍᑦ) 

ᐃᓚᐅᖏᓐᓇᕐᓂᐊᖅᑐᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᑕᒪᒃᑯᐊ ᐅᑭᐅᖅᑕᖅᑐᒥ ᑲᑎᒪᔨᐅᔪᑦ ᐱᔾᔪᑎᒋᓪᓗᒋᑦ 

ᒥᓂᔅᑕᖏᑦ ᐊᒻᒪᓗᑦᑕᐅᖅ ᖃᓄᑎᒋ ᐃᓚᐅᓂᕆᔭᖏᑦ 

ᑲᑎᒪᓂᐅᔪᒥᑦ ᖃᐅᔨᒪᐃᓐᓇᕐᓗᑎᒃ. 

 

(ᑐᓵᔨᑎᒍᑦ ᓄᖅᑲᖅᑐᖅ) ᑕᐃᒫᒃ 

ᑲᑎᒪᔭᖅᑐᖃᑦᑕᐃᓐᓇᖅᑐᑦ ᐃᖅᑲᓇᐃᔭᖅᑎᕗᑦ 

ᑲᑎᒪᓕᕌᖓᑦᑕ ᐋᔩᖃᑎᖃᓕᕌᖓᑕᓗ ᑕᒪᑐᒥᖓ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒍᑦ) ᐅᑐᐱᕆ 

2012-ᖑᑎᓪᓗᒍ ᑲᓇᑕᒥ ᒥᓂᔅᑕ ᑖᓐᓇ 

ᐅᑭᐅᖅᑕᖅᑐᒥ ᑲᑎᒪᔨᒋᔭᐅᔪᓄᑦ 

ᑲᑎᒪᖃᑎᒌᓚᐅᕐᒪᑕ ᐃᖃᓗᖕᓂᑦ ᐱᔾᔪᑎᖃᖅᖢᑎᒃ 

ᑕᒪᒃᑯᓂᖓ ᑲᓇᑕᒥ ᓲᕐᓗ ᐃᒃᓯᕙᐅᑕᐅᓂᐊᕐᓂᖓᓂ 

ᑕᕝᕙᓂ ᐅᑭᐅᖅᑕᖅᑐᒥ ᑲᑎᒪᔨᓄᑦ. ᒥᓂᔅᑕ 

ᐅᖃᕈᓐᓇᖅᐹ ᐅᕙᓐᓄᑦ ᖃᓄᐃᑦᑐᓂᒃ 

ᓯᕗᓪᓕᖅᐸᐅᑎᑦᑎᖕᒪᖔᑕ ᓄᓇᕗᑦ ᒐᕙᒪᒃᑯᖏᑦ 

ᑕᒪᒃᑯᐊ ᐅᑭᐅᖅᑕᖅᑐᒥ ᐃᒪᕐᒥᐅᑕᐃᑦ 

ᐊᒃᑐᖅᑕᐅᑦᑕᐃᓕᖁᓪᓗᒋᑦ ᐅᖅᓱᐊᓘᕈᔪᖕᒧᑦ 

ᐸᕐᓇᒃᓯᒪᖕᒪᖔᑕ ᖃᓄᕐᓗ ᑭᐅᖃᑦᑕᕐᓂᕐᒧᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐊᐅᓚᑦᓯᔩᑦ ᒐᕙᒪᐅᖃᑎᒌᓪᓗ ᒥᓂᔅᑕᖓᑦ, 

ᓯᕗᓕᖅᑎ.  

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᔪᑦ 

ᑖᒃᑯᓂᖓ ᐱᖁᔨᕗᖔᕈᑎᒋᔭᐅᓯᒪᔪᓂᒃ 

ᐃᒪᕐᒥᐅᑕᐃᑦ ᐅᖅᓱᐊᓗᒃᑕᐃᓕᒪᑎᑕᐅᒐᔭᕐᓂᖏᑦ 

ᐱᔾᔪᑎᒋᓪᓗᒋᑦ. ᓲᖃᐃᒻᒪᐅᒐᓗᐊᖅ ᑲᑎᒪᔨ 

ᐅᖃᖅᑲᐅᖕᒪᑦ ᐅᑭᐅᖅᑕᖅᑐᒥ ᐃᒪᕐᒥᐅᑕᐃᑦ ᐳᐃᔨᑦ 

ᓲᕐᓗ ᓂᕿᒋᔭᐅᖃᑦᑕᕐᒪᑕ ᑮᓇᐅᔾᔭᒃᓴᐅᑕᐅᓪᓗᑎᒡᓗ 

ᑕᑉᐹᓂᒥᐅᑕᐅᔪᓄᑦ. 

 

ᓯᓚ ᐊᓯᔾᔨᖅᐸᓪᓕᐊᓂᖓᓄᑦ ᑕᒪᓐᓇᓗ 

ᐅᒥᐊᕐᔪᐊᖃᖅᐸᓪᓕᐊᓂᖓᓄ ᐅᑭᐅᖅᑕᖅᑐᒥ ᐃᒪᕐᒥ. 

ᑕᒪᓐᓇ ᐸᕐᓇᒃᓯᒪᑦᓯᐊᕆᐊᖃᕐᒪᑕ 

ᐅᑭᐅᖅᑕᖅᑐᒥᐅᑕᐅᔪᑦ ᐊᒻᒪᓗ ᐊᕙᑎᒥᐅᑕᕗᑦ 

ᓴᐳᒻᒥᔭᐅᑦᓯᐊᖁᓪᓗᒋᑦ. ᑕᒪᒃᑯᐊ ᐅᒥᐊᕐᔪᐊᓕᕆᔨᒃᑯᑦ 

ᐱᖁᔨᕗᖔᕈᑎᖃᖅᐳᑦ ᐊᑐᓕᖅᑕᐅᖅᐸᑦ ᑕᒪᓐᓇ 

ᐃᑲᔪᖅᑐᕈᑕᐅᓂᐊᕐᒪᑦ ᐅᑭᐅᖅᑕᖅᑐᒥ ᑕᒪᒃᑯᐊ 

ᐅᒥᐊᕐᔪᐊᖅᑕᖃᓕᕌᖓᑦ 

ᑲᑉᐱᐊᓇᖅᑐᖅᑕᖃᖅᑕᐃᓕᒪᔪᓐᓇᖁᓪᓗᒍ 

ᐅᖅᓱᐊᓗᖕᒥᒃ. ᓄᓇᕗᑦ ᒐᕙᒪᒃᑯᖏᑦ ᓲᕐᓗ 

ᐃᑲᔪᖅᑐᐃᓪᓗᑎᑦ ᑕᒪᒃᑯᓂᖓ ᐅᒥᐊᕐᔪᐊᖅ 

ᐊᖅᑯᑎᒋᖃᑦᑕᖅᑕᖏᓐᓂ 

ᐃᓚᐅᖃᑦᑕᐃᓐᓇᕈᒪᓪᓗᑎᒡᓗ.  

 

ᐃᖅᑲᓇᐃᔭᖅᑎᕗᑦ ᑕᐃᒪᓐᓇ 

ᐅᖃᖃᑎᒌᖏᓐᓇᖃᑦᑕᖅᑐᑦ ᐱᒻᒪᕆᐅᓂᖓᓄᑦ ᐊᒻᒪᓗ 

ᑲᒪᒋᔭᐅᑦᑎᐊᕆᐊᖃᕐᓂᖓᓄᑦ ᐅᑭᐅᖅᑕᖅᑐᒥ 

ᐅᖅᓱᐊᓗᖕᒥ ᑯᕕᑦᑕᐃᓕᒪᔪᖃᕈᓐᓇᖁᓪᓗᒍ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᒐᒃᑯᐃᓛᒃ ᐸᕐᓇᒃᓯᒪᔭᕆᐊᖃᕐᓂᖅ 

ᐅᑭᐅᖅᑕᖅᑐᒥ ᑯᕕᔪᖃᕐᓂᖅᐸᑦ ᐅᖅᓱᐊᓗᖕᒥᒃ. 

ᐊᑕᐅᓯᐊᕐᓇᒍ ᑕᕝᕙᓂ ᐃᒡᓗᒥᓗ 

ᓴᖅᑭᑎᖃᑦᑕᖅᓯᒪᒐᒃᑯ. ᒥᓂᔅᑕ ᑐᓴᖅᑎᓚᐅᖅᑎᒍᑦ 

ᑖᒃᑯᐊ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᑲᑎᒪᔨᐅᖃᑎᒌᑦ 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᒋᒐᕕᒋᑦ 

ᐱᓕᕆᖃᑎᒋᒐᔅᓯᐅᒡᓗ ᑕᒪᑐᒧᖓ ᐋᖅᑭᒃᓯᓯᒪᕕᓰ 

ᖃᓄᖅ ᓄᓇᓕᑦᑎᒍᓪᓕ ᐅᕝᕙᓘᓐᓃᑦ ᓄᓇᕗᒻᒥᐅᑎᒍᑦ 

ᑐᓴᐅᒪᑎᑕᐅᕙᓪᓕᐊᓂᐊᕐᒪᖔᑦᑕ ᑕᒪᑐᒥᖓ 

ᑲᔪᓯᕙᓪᓕᐊᓂᖓᓂ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ.  

ᐊᐅᓚᑦᓯᔩᑦ ᒐᕙᒪᐅᖃᑎᒌᒃᑯᓪᓗ ᒥᓂᔅᑕᖓ, 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇᐃᓛᒃ ᐱᒻᒪᕆᐅᖕᒪᑦ 

ᐱᒻᒪᕆᐅᒋᔭᐅᓪᓚᕆᒃᖢᓂᓗ ᓄᓇᕗᒻᒥᐅᓄᑦ 

ᐊᑦᑕᕐᓇᖅᑐᒦᑦᑕᕆᐊᖃᓐᖏᓐᓂᖅᐳᑦ ᐊᕙᑎᑦᑎᓐᓂ 

ᐃᒪᑦᑎᓂᓪᓗ. ᑖᒃᑯᐊ ᐋᔩᕈᑕᐅᕙᓪᓕᐊᔪᑦ ᑕᕝᕙᓂ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᖃᓄᖅ 

ᐊᓯᔾᔨᖅᐸᓪᓕᐊᓂᖏᑦ ᒪᓕᒃᖢᒋᑦ 

ᑐᓴᐅᒪᑎᑦᑎᑦᑎᐊᕋᓱᖕᓂᐊᖅᐳᒍᑦ. 

ᑐᓴᐅᒪᑦᑎᐊᕈᒪᖃᑦᑕᕋᑦᑕ ᓄᓇᕗᒻᒥᐅᑕᐅᓪᓗᑎ. ᐄ, 

ᑖᓐᓇ ᐊᐱᖅᑯᑎᒋᔭᖓ ᐊᖏᖅᑕᕋ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑭᖑᓪᓕᖅᐹᒥ. 

ᒥᓂᔅᑕ ᖃᐅᔨᒪᒐᑦᑕ ᓄᓇᕐᔪᐊᒥ ᐅᑭᐅᖅᑕᖅᑐᒥ 

ᑲᑎᒪᔨᐅᖃᑎᒌᑦ ᑭᓱᑐᐃᓐᓈᓗᖕᓂᒃ 

ᐱᓕᕆᐊᖃᖃᑦᑕᕐᒪᑕ. ᐊᐱᕆᔪᒪᓪᓗᖓ ᒥᓂᔅᑕᒧᑦ 

ᐅᐱᕐᖔᖅ ᑲᑎᒪᓂᕆᓂᐊᖅᑕᑦᑎᓐᓂ ᐅᕗᖓᖃᐃ 

ᐃᒡᓗᒧᑦ ᐅᓂᒃᑳᕈᓐᓇᕐᓂᐊᖅᐱᑦ ᑖᒃᑯᐊ 

ᐅᑭᐅᖅᑕᖅᑐᒥ ᑲᑎᒪᔩᑦ ᐱᓕᕆᐊᖏᑦ 

ᐊᒃᑐᐊᓂᕆᔭᖏᑦ ᓄᓇᕗᑦ ᓄᓇᕗᓪᓗ ᐃᓗᐊᓄᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐊᐅᓚᑦᓯᔩᒃᑯᑦ ᒐᕙᒪᐅᖃᑎᒌᓕᕆᔨᒃᑯᓐᓄᓪᓗ ᒥᓂᔅᑕ, 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᑖᓐᓇ 

ᐅᖃᐅᓯᕆᕋᑖᖅᑕᒪ ᑐᓴᐅᒪᑎᑦᑎᓇᓱᖕᓂᐊᕐᓂᖅᑕ 

ᒥᒃᓵᓄᑦ ᐃᓚᒋᖕᒪᒍ. ᑕᒪᓐᓇ 

ᐃᒃᐱᒋᑦᑎᐊᕐᓂᐊᖅᐸᕗᑦ ᑐᓴᖅᑕᐅᔭᕆᐊᓖᓪᓗ 

ᓇᓗᓇᐃᖅᓯᒪᑦᑎᐊᕋᓱᒃᐸᒡᓗᑎᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 6. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐸᓐᓂᖅᑑᒥ, 

ᒥᔅᑕ ᐅᓲᑖᐱᒃ. 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᒃᑎᔩ, ᐅᓪᓗᒥ 

ᐊᐱᖅᑯᓯᒃᑲ ᑐᕌᖅᑎᓂᐊᖅᑕᒃᑲ ᕼᐋᒻᓚᓕᕆᔨᒃᑯᑦ 

ᒐᕙᒪᓕᕆᔨᒃᑯᑦ ᓄᓇᓕᓐᓂ ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔩ ᑕᐃᔅᓱᒪᓂ ᔫᓂ 6, 2012-ᖑᑎᓪᓗᒍ 

ᑖᔅᓱᒥᖓ ᐃᓱᒫᓗᖅᑐᖓ ᐊᐱᖅᑯᓯᖃᓚᐅᖅᓯᒪᒐᒪ 

ᓄᓇᑦᑎᓐᓂ ᐊᓐᓂᑭᑦᑐᐊᔪᕝᕕᐅᔪᖅ 

ᐋᖅᑭᒋᐊᖅᑕᐅᔭᕆᐊᖃᕐᓂᕆᒐᔭᖅᑕᖓ 

ᐊᐱᖅᑯᑎᒋᓪᓗᒍ. ᑕᐃᔅᓱᒪᓂᐅᑎᓪᓗᒍ 

ᐊᐱᕆᓚᐅᖅᓯᕗᖓ ᒥᓂᔅᑕ ᐅᖃᔾᔨᔪᓐᓇᕐᒪᖔᖅ 

ᐅᕙᓐᓂᒃ ᑖᓐᓇ ᐅᖃᐅᔾᔨᔪᓐᓇᕐᒪᖔᖅ 

ᓴᓇᔭᐅᒋᐊᕐᓂᕆᒐᔭᖅᑕᖓ 

ᐱᔭᕆᐊᖃᓪᓚᕆᑦᑐᓃᖃᑕᐅᒻᒪᖔᖅ. ᐅᓪᓗᒥ 

ᐊᐱᕆᔪᒪᓕᖅᑲᕋ ᒥᓂᔅᑕ ᑖᔅᓱᒥᖓ ᐅᓪᓗᒥᒧ 

ᑎᒃᑭᓪᓗᒍ ᖃᓄᐃᓕᐅᖅᓯᒪᕕᓯ ᐸᓐᓂᖅᑑᑉ 

ᐊᓐᓂᑭᑦᑐᐊᔪᕝᕕᖓ ᓴᓇᔭᐅᒋᐊᕐᓂᕆᒐᔭᖅᑕᖓᑕ 

ᒥᔅᓵᓄᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᑯᓐᓄᓪᓗ, ᒥᔅᑕ ᑯᓱᒐ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑎ. 

ᑕᒪᓐᓇ ᐅᖃᐅᑎᓚᐅᖅᓯᒪᒐᒃᑯᑦ ᑕᒡᕙᓃᓛᒃ 

ᑲᑎᒪᒡᕕᒡᔪᐊᖅ ᐃᓗᐊᓂ ᐅᖃᓚᐅᖅᓯᒪᒐᒪ ᑕᒪᓐᓇ 

ᑐᐊᕕᕈᑎᒋᓇᓱᖕᓂᕋᖅᖢᒍ. ᐱᖓᓱᓂᒃ ᑕᒪᒃᑯᓂᖓ 

ᓯᑯᓵᓕᒡᔪᓂᒃ ᐃᓕᓯᔪᒪᓚᐅᕋᑦᑕ, ᑕᒪᓐᓇ ᓱᓕ 

ᑐᐊᕕᐊᕆᔭᕗᑦ ᐸᖕᓂᖅᑑᖅ ᐱᖃᑕᐅᓇᔭᕐᓂᖓ 

ᐱᔭᕆᐊᖃᕐᓂᖓᓗ. ᐅᖃᖅᑎᑦᓯᔩ ᑕᒪᓐᓇ ᓱᓕ 

ᑲᔪᓯᔪᖅ ᐊᒃᓱᕈᐊᕇᓐᓇᕐᓂᐊᖅᑕᕗᑦ ᑕᒡᕙᓂ 

ᑲᑎᒪᕝᕕᐅᑉ ᐃᓗᐊᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓖᖅᐹᖅ ᐃᓚᒋᐊᕈᑦ, ᒥᔅᑕ ᐃᓲᑖᐱᒃ. 

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᐊᕐᕌᒍᓯᒪᓕᖅᑐᓂᒃ ᐅᖃᓪᓚᖃᑎᒋᔭᐅᓯᒪᖕᒪᑕ 

ᒪᓕᒐᓕᐅᕐᕕᐅᑉ ᐃᓗᐊᓂ ᑕᒪᓐᓇ 

ᐊᑐᖅᑕᐅᖃᑦᑕᕐᓂᖓᓄᑦ ᖁᐊᒐᒃᓴᐅᔾᔪᑕᐅᔾᔪᑎᒋᔭᖓ 

ᓯᐊᕐᕆᔮᕐᕕᐅᑉ ᐊᒻᒪᓗ ᐊᑯᓂᐅᔪᒃᑯᑦ 

ᓯᑯᖃᖃᑦᑕᕈᓐᓇᖁᓪᓗᒋᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑕᐃᒪᓐᓇᐃᑦᑐᒦ 

ᐃᓕᐅᖅᑲᕐᕕᐅᓂᐊᖅᐸᑦ ᑕᐃᑲᓂ ᐸᓐᓂᖅᑑᒥ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᒐᕙᒪᒃᑯᓐᓂ ᐱᔨᑦᓯᕋᑦᑎᑯᓐᓂᓪᓗ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐄ, ᑕᐃᒪᓐᓇᐃᑦᑐᒥᒃ ᑕᒡᕙ 

ᐊᑐᕈᒪᓂᖃᖅᐳᒍᑦ ᑕᐃᑲᓂ ᐸᖕᓂᖅᑑᒥ, ᐄ 

ᑕᐃᒪᓐᓇᐃᑦᑑᓇᔭᖅᑐᖅ ᐃᓕᔭᐅᓇᔭᕐᓂᖅᐸᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦ 

ᒥᓂᔅᑕ ᑖᔅᓱᒥᖓ ᑭᐅᒐᕕᓐᖓ. (ᑐᓵᔨᑎᒍᑦ) 

ᒥᓂᔅᑕᖃᐃ ᐅᖃᕈᓐᓇᖅᐸ ᑕᒪᓐᓇ ᐸᓐᓂᖅᑑᒥ 

ᐋᖅᑭᒋᐊᖅᑕᐅᑉᐸᑦ ᓯᐊᕐᕆᔮᕐᕕ ᖃᑦᓯᑐᕋᔭᕐᒪᖔᑦ? 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᑦ 

ᐱᔨᑦᑎᕋᖅᑎᑯᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᓯᑯᓵᓕᔾᔪᑎᒥᒃ ᓴᓇᓂᖅ 

ᕿᑯᓕᖅᑎᑐᐃᓐᓇᖏᑦᑐᐊᓘᖕᒪᑦ, ᑖᑉᑯᐊ 

ᕿᑯᓕᕐᕕᐅᓂᐊᖅᑐᖅ ᓴᔾᔭᖅᑕᐅᔾᔫᒥᓚᐅᕐᓗᓂ 

ᓱᕝᕕᓕᖅᑐᖅᑕᐅᓗᓂ ᕿᑯᓕᖅᑕᐅᓗᓂ ᖄᖓᒍᑦ. 

ᐊᒻᒪ ᑕᐃᑲᓂ ᑕᐃᒪᓐᓇᐃᑉᑐᓕᕆᓂᑉᑎᓐᓂ ᓄᑖᓂᒃ 

ᐊᕙᓗᓕᖅᑐᖅᑕᐅᓲᖑᖕᒪᑕ ᕼᐋᑭᕐᕖᑦ boards-ᓂᒃ 

ᐊᒻᒪ ᐃᒐᓛᓕᖅᑐᖅᑕᐅᕝᓗᑎᒃ ᓄᑖᓂᒃ ᑕᐃᒪᓐᓇ 

ᐱᓕᕆᓲᖑᖕᒪᑕ. ᑕᒪᒃᑯᐊ ᐊᑭᖏᑦ $2 ᒥᓕᐊᓐ 

ᐅᖃᑖᓃᖃᑦᑕᖅᑐᑦ ᐊᑐᓂ ᒪᓕᒃᖢᒋᑦ 

ᐊᑐᐃᓐᓇᐅᓂᖏᑦ ᐱᓕᕆᔾᔪᑏᑦ ᐅᕝᕙᓘᓐᓃᑦ 

ᐊᑐᐃᓐᓇᐅᖏᒻᓂᖏᑦ, ᑕᒪᒃᑯᐊ ᒪᓕᒃᖢᒋᑦ 

ᑕᒫᓃᕈᔪᖃᑦᑕᖅᑐᑦ ᐃᓛᒃᑯᑦ ᕼᐋᑭᕐᕖᑦ 

ᑕᐃᒪᓐᓇᐃᑦᑐᓕᖅᑐᖅᑕᐅᔭᕌᖓ, ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ, ᐊᒻᒪᓗ 

ᖁᔭᓐᓇᒦᖅᐸᕋ ᓄᓇᓕᖕᓂ ᒐᕙᒪᓕᕆᔨᒃᑯᑦ  

ᐱᔨᑦᓯᕋᖅᑎᒃᑯᓪᓗ ᑭᐅᒍᑎᖏᑦ. ᒥᓂᔅᑕ 

ᐅᖃᕈᓐᓇᖅᐹ ᓇᓪᓕᐊᓐᓂ ᓄᓇᓕᐅᔪᑦ ᑕᐃᒪᓐᓇ 

ᐃᖅᑲᓇᐃᔭᕐᕕᖓᓄᑦ ᓯᑯᖏᑦ 

ᐋᖅᑭᒃᓱᖅᑕᐅᓂᐊᖅᐸᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕᐅᔪᖅ ᓄᓇᓕᖕᓂ ᒐᕙᒪᓕᕆᔨᒃᑯᑦ 

ᐱᔨᑦᓯᕋᖅᑎᒃᑯᓪᓗ, ᒥᓂᔅᑕ ᑯᑕᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᕐᒥᒃ ᓄᓇᕗᑦ ᐃᓗᐊᓃᑦᑐᑦ 

ᕼᐋᑭᕐᕖᑦ ᑕᐃᒪᐃᓐᓇᐃᑦᑐᖄᓂᖏᑦᑐᑦ 

ᑕᐃᒪᐃᓐᓇᐃᑦᑐᓕᖁᓐᓇᖅᑑᒐᓗᐊᑦ. 

 

ᕼᐋᑭᕐᓂᑐᐃᓐᓇᖅ ᑕᒃᖠᕚᓪᓕᖃᑦᑕᖏᒻᒪᑦ 

ᐊᖅᓴᕐᕕᐅᔪᓐᓇᖅᓯᑉᓗᑎᒡᓗ ᑕᐃᒃᑯᓂᖓᓗ 

ᐊᒃᓴᓗᐊᓕᖕᓄᑦ ᕿᑎᒍᑎᓄᑦ ᐱᓕᕆᕝᕕᖏᑦ 

ᐊᕗᖔᓘᓕᓲᖑᖕᒪᑕ. ᑕᖅᑭᓄᑦ 

ᐅᕗᖓᐃᓐᓇᑯᓘᕈᓐᓃᖅᑐᖅ ᐅᑭᐅᓗᒃᑖᖅ 

ᐊᑐᒐᒃᓴᓐᖑᓲᖑᖕᒪᑕ, ᑖᒃᑯᐊ 

ᕿᑯᖃᖅᑐᐃᓐᓇᐅᓕᕌᖓᒥᒃ ᐱᓐᖑᐊᕐᕖᑦ. 

 

ᑕᒪᕐᒥᓗᒃᑖᖅ ᑕᐃᒪᐃᓐᓇᐃᑦᑐᓕᖁᓐᓇᖅᑐᑦ ᑭᓯᐊᓂ 

ᐅᕙᒍᓪᓕ ᑕᒪᑐᒥᖓ ᐱᓕᕆᐊᖃᓕᖅᑎᓪᓗᑕ 

ᑕᒡᕙᓂ. ᐅᑭᐅᓂ ᐊᑐᖅᓯᒪᔭᑉᑎᓐᓂᒃ ᐱᖓᓱᓂᒃ 

ᐊᕐᕌᒍᑕᒫᑦ ᐱᔪᓐᓇᖃᑦᑕᖅᖤᕈᑉᑖᖅᓯᒪᔪᒍᑦ ᒫᓐᓇ 

ᑕᐅᑐᖅᑰᖅᑕᕗᑦ ᐸᖕᓂᖅᑑᕐᓗ ᑎᑭᕋᕐᔪᐊᕐᓗ ᐊᒻᒪ 

ᑕᓗᕐᔪᐊᖅ. 

 

ᑕᒡᕙ ᑭᖑᓪᓕᐅᓕᕋᔭᖅᑐᑦ ᑕᐃᒃᑯᐊ ᐊᓯᖏᑦᑕᐅᖅ 

ᐱᔪᒫᕈᓐᓇᕐᓂᖏᑦ ᒪᓕᒡᓗᒋᐅᓂᐅᔭᖅᖢᓂ 

ᐅᖃᖅᑎᑦᑎᔨ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 6. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐊᒥᑦᑐᕐᒧᑦ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 535 - 3(3): ᐃᓄᓕᕆᔩᑦ ᐃᒡᓗᓕᒻᒥ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᒻᒪᓗ 

ᐅᓐᓄᓴᒃᑰᖅᐸᒃᑲ ᓂᕈᐊᖅᑎᒋᓯᒪᔭᒃᑲ ᓴᓂᕋᔭᖕᒥᓗ 

ᐃᒡᓗᓕᖕᒥᓗ. ᐅᖃᖅᑎᑦᑎᔨ ᐅᓇ 

ᐊᐱᖅᑯᑎᒋᔪᒪᓪᓗᒍ ᑖᒃᑯᓄᖓ ᒥᓂᔅᑐᒋᔭᐅᔪᒧᑦ 

ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᓐᓄᓪᓗ 

ᐃᓄᓕᕆᔨᒃᑯᓐᓄᓪᓗ. 

 

ᐅᖃᖅᑎᑦᑎᔨ, ᑕᒪᓐᓇ ᐅᖃᐅᓯᕆᓯᒪᔭᕋ ᐃᒡᓗ 

ᐃᓗᐊᓂ ᖃᐅᔨᒪᒐᑦᑕ 1994-ᒥ 

ᓄᓇᕗᓐᖑᓚᐅᖅᑎᓐᓇᒍ ᓄᓇᓖᑦ ᐃᓚᖏᑦ 

ᐱᔪᓐᓇᐅᑎᒥᒃ ᖃᐃᑦᑎᔭᐅᓚᐅᖅᓯᒪᖕᒪᑕ ᑭᓐᖓᓂᒡᓗ 

ᐃᒡᓗᓕᖕᒥᓗ ᐅᔾᔨᕐᓇᓗᐊᖅᑐᒥᒃ ᑕᒪᒃᑯᓂᖓ 

ᐱᔨᑦᑎᕋᖅᑎᐅᓂᐊᖅᑎᓪᓗᒋᑦ ᒐᕙᒪᒃᑯᑦ 

ᐱᔨᑦᓯᕋᖅᑕᕋᓗᐊᖏᑦᑕ ᐃᓚᖏᓐᓂᒃ. ᐃᓄᓕᕆᓂᕐᒥᒃ 

ᑭᓐᖓᕐᒥᐅᑦ ᐅᑎᖅᑎᑦᑎᓚᐅᕐᒪᑕ ᒐᕙᒪᒃᑯᓐᓂ 

ᐊᐅᓚᑦᑎᖁᔨᓕᖅᖢᑎᒃ 2011 ᑭᓯᐊᓂ ᒫᓐᓇᒧᑦ 

ᑎᑭᖦᖢᒍ ᐃᒡᓗᓕᐅᖕᒥᐅᑦ ᕼᐋᒻᓚᒃᑯᖏᑦ ᓱᓕ 

ᑕᒪᑐᒥᖓ ᑎᒍᒥᐊᖅᑎᑕᐅᖕᒪᑕ ᐊᐅᓚᑦᑎᓂᕐᒧᑦ 

ᐃᓄᓕᕆᓂᕐᒧᑦ. 

 

ᐅᖃᖅᑎᑦᑎᔨ, ᑖᔅᓱᒪᖃᐃ ᒥᓂᔅᑕ 

ᑐᑭᓯᓇᖅᓯᑎᑦᑐᓐᓇᖅᐸᐅᒃ ᒐᕙᒪᒃᑯᑦ ᐊᕕᒃᓯᒃᐸᑕ 

ᐃᓄᓕᕆᓂᕐᓗ ᐋᓐᓂᐊᖃᖅᑕᐃᕐᓕᑎᑦᑎᓂᕐᓗ 

ᓄᑖᒥᒃ ᓴᖅᑭᑦᑐᖃᕐᓗᓂ ᐃᓚᔮᕇᖕᓄᑦ ᑐᕌᖓᔪᒥᒃ, 

ᑕᒪᓐᓇᓕ ᖃᓄᖅ ᐊᒃᑑᑎᖃᕐᓂᐊᖅᐸ ᐃᓄᓕᕆᓂᖅ 

ᐃᒡᓗᓕᖕᒥ. ᑖᒃᑯᐊ ᐃᓄᓕᕆᓂᕐᒧᑦ 

ᐱᔨᑦᑎᕋᖅᑕᐅᓂᖅ. ᐊᕕᒃᑕᐅᓐᓂᖅᐸᑕ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓪᓗ ᐃᓄᓕᕆᔨᒃᑯᓪᓗ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐃᓄᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᓪᓗ 

ᒥᓂᔅᑕᐅᔪᖅ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ ᑐᑭᓯᐅᒪᒐᒪ 

ᑕᐃᒃᑯᐊ ᐃᒡᓗᓕᖕᒥᐅᑦ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖃᓪᓚᖃᑎᒌᖕᒪᑕ 

ᐱᓕᕆᐊᕆᔭᐅᔪᓐᓇᖁᓪᓗᒋᑦ ᐃᓄᓕᕆᓂᕐᒧᑦ 

ᐱᓕᕆᐊᕆᔭᐅᖃᑦᑕᖅᑐᑦ ᑕᐃᑲᓂ ᐃᒡᓗᓕᖕᒥ. 

ᑕᐃᒪᓗ ᓄᒃᑎᕋᑦᑎᒍᑦ ᐃᓄᓕᕆᓂᖅ ᑕᒪᓐᓇ 

ᐋᓐᓂᐊᖅᑐᓕᕆᓂᕐᓗ ᐊᕕᒃᓯᒪᓕᖅᑎᓪᓗᑎᒍ 

ᐃᓚᒌᒃᑐᓕᕆᓂᕐᓗ 

ᐊᑲᐅᓐᖏᓕᐅᕈᑎᖃᔾᔮᖅᑐᒃᓴᐅᖏᑦᑐᖅ  

ᐱᔨᑦᓯᕋᖅᑕᐅᓂᕆᔭᖏᑦ ᑕᐃᑲᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᖅ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᑭᐊᒃᓵᖅ 

ᓄᕙᒻᐸᒥ ᑲᑎᒪᑎᓪᓗᑕ ᑖᔅᓱᒪ ᒥᓂᔅᑕ 

ᑕᐃᒪᓐᓇᑦᑎᐊᖅ ᑭᐅᓚᐅᖅᓯᒪᖕᒥᔮᖓ. 

ᕼᐊᒪᓚᒃᑯᓪᓗᒎᖅ ᐃᖅᑲᓇᐃᔭᖅᑎᖏᓪᓗᒎᖅ ᒫᓐᓇ 

ᑕᐃᒪ ᑕᐅᑐᒃᖢᑎᒃ ᐅᖃᓪᓚᐅᔮᕐᔪᒃᑐᑦ. ᑕᐃᒪᓐᓇ 

ᑭᐅᓚᐅᖅᓯᒪᔭᕐᒪ ᐃᖅᑲᐅᒪᖅᑰᕋᕕᑦ. 

 

ᓱᓖᒃᑯᐊ ᑐᑭᑖᓚᐅᖅᓯᒪᖏᑦᑐᐊᓗᐃᑦ ᑕᐃᒪᖓᓂᑦ 

ᒫᓐᓇᒧᑦ ᑎᑭᖦᖢᒍ ᖃᑯᒍᓕ? ᑐᑭᑖᕈᒫᖅᐸᑦ? 

ᓇᓗᓇᐃᖅᓯᑎᕝᕕᒋᒋᐊᕈᓐᓇᖅᐹᖓ ᖃᑯᒍᓕ 

ᐊᖏᖃᑎᒌᒍᓐᓇᕐᓂᐊᖅᐸᑦ ᕼᐊᒪᓚᒃᑯᓪᓗ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᐃᓄᓕᕆᓂᕐᒧᑦ ᓄᓇᓕᖕᓂᑦ? 

ᑖᓐᓇ ᑐᑭᓯᔪᒪᔭᕋᓗᐊᖅᐳᑦ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇᓗ ᑐᑭᓯᑦᑎᐊᓐᖏᒃᑯᒃᑯ ᒥᔅᑕ 

ᑕᐹᕐᔪᒃ, ᑖᓐᓇ ᐅᔾᔨᕆᓚᐅᓐᖏᓇᒃᑯ ᑖᒃᑯᐊ 

ᐅᖃᓕᒪᔭᐅᔾᔪᑎᖃᕐᒪᖔᑕ ᕼᐋᒻᒪᓚᒃᑯᓐᓄᑦ 

ᐃᒡᓗᓕᖕᒥ ᐊᒻᒪᓗᑦᑕᐅᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᐄ, 

ᑐᓴᖅᑎᑕᐅᓚᐅᖅᑐᖓ ᒫᓐᓇ 

ᐅᖃᒪᔭᐅᑎᖃᑦᑎᐊᓲᖑᖕᒪᑕ ᐱᐅᔪᒃᑯᑦ, ᑖᓐᓇ ᒥᔅᑕ 

ᑕᐹᕐᔪᒃ ᓇᓗᓇᐃᖅᓯᑦᑎᐊᕈᓐᓇᕈᓂ 

ᑐᑭᓯᑦᑎᐊᕈᓐᓇᕐᓂᐊᕋᒃᑯ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ ᐲᑕᓴᓐ. 

ᐊᐃᑉᐸᖓᓂᑦ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 

ᒪᒥᐊᓇᖅ ᑐᑭᓯᑎᑦᑎᐊᓐᖏᓐᓂᕋᒃᑭᑦ. ᐆᒥᖓ 

ᐱᔾᔪᑎᖃᓗᐊᖅᓯᒪᖕᒪᑕ ᑖᒃᑯᐊ ᑳᓐᑐᕌᖓ ᕼᐋᒻᓚᒃᑯᑦ 

ᑐᒃᓯᕋᖃᑦᑕᖅᓯᒪᖕᒪᑕ ᐃᓄᓕᕆᔨᒃᑯᑦ ᑮᓇᐅᔭᐃᑦ 

ᑐᓂᖃᑦᑕᖅᑕᖏᑦ ᕼᐋᒻᓚᒃᑯᓐᓄᑦ 

ᐅᓄᓐᖏᓗᐊᖅᑐᑯᓘᖕᒪᑕ. 

 

ᐊᒻᒪᓗ ᑮᓇᐅᔭᓂᒃ ᐊᑑᑎᒋᔭᐅᓂᐊᖅᑐᓂᒃ ᑖᒃᑯᐊ 

ᐋᔩᖃᑎᒌᒃᓯᒪᓂᖏᑦ ᖃᐅᔨᒪᒐᑦᑕ ᕼᐋᒻᓚᒃᑯᑦ 

ᑎᑎᕋᖅᑎᖏᑦ ᐊᒻᒪᓗ ᒥᓂᔅᑕ ᐃᖅᑲᓇᐃᔭᖅᑎᖏᑦ 

ᖃᓄᐃᓕᖓᓪᓚᑦᑖᓕᕐᒪᖔᑦ 

ᐊᒥᒐᕈᑕᐅᓗᐊᖃᑦᑕᖅᑐᑦ ᑮᓇᐅᔭᐃᑦ ᕼᐋᒻᓚᒃᑯᓐᓂᑦ 

ᑲᒪᒋᔭᐅᖃᑦᑕᖅᑐᑦ ᒫᓐᓇᒧᑦ ᑎᑭᑦᑐᒍ. 

ᖃᓄᐃᓕᖓᓕᕐᒪᖔᑕ 

ᑐᑭᓯᓇᒃᑲᓐᓂᕆᐊᕋᓗᐊᖅᐳᖓ. ᐅᖃᖅᑎᑦᑎᔩ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ 

ᐃᓄᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ 

ᓇᓗᓇᐃᑦᑎᐊᕋᑖᕐᒪᒍ. ᐄ, ᑖᓐᓇᖃᐃ 

ᓂᓪᓕᕈᑎᒋᒐᓱᓪᓗᒍ ᐊᔪᕈᑎᒋᔭᐅᔪᖅ. ᐄ, 

ᖃᐅᔨᒪᓐᖏᓐᓇᒪ ᐅᔾᔨᕈᓱᓐᖏᑦᑐᖓᓗ ᓲᕐᓗᖃᐃ 

ᐱᔾᔪᑕᐅᖕᒪᑎᒃ ᒪᕐᕉᖕᒪᑎᒃ ᓲᕐᓗᖃᐃ ᐱᐅᔪᒃᑯᑦ 

ᐅᖃᒪᔭᐅᑎᖃᑦᑎᐊᕋᓗᐊᖅᐳᑦ? ᑕᒪᕐᒥᓕᒫᑦᑎᐊᖅ 

ᐃᓄᓕᕆᔨᐅᔪᑦ ᐱᒻᒪᕆᐅᑎᑕᐅᖕᒪᑕ ᓄᓇᕗᑦ 

ᒐᕙᒪᖏᓐᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᔅᓱᒪᖃᐃ 

ᒥᓂᔅᑕᐅᑉ ᑖᔅᓱᒥᖓ ᓇᓗᓇᐃᖅᓯᑦᑎᐊᕈᓐᓇᖅᐳᖅ 

ᓄᑖᒥᒃ ᑳᓐᑐᕌᒥᒃ ᓴᖅᑮᓇᓱᖕᓂᐊᕐᒪᖔᑕ 

ᐃᓄᓕᕆᔨᑦᑖᓵᒃᑯᑦ? ᖃᓄᖅᑐᕐᖓᐃ ᐃᓄᒃᑎᑐᑦ 

ᑕᐃᒃᑯᐊ ᐃᓚᔮᕇᓄᑦ ᐃᓄᓕᕆᔨᑖᓵᑦ? 

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᐃᓚᔮᕇᓄᑦ ᐱᔨᑦᑎᕋᖅᑐᓕᕆᔨᒃᑯᑦ 

(ᑐᓵᔨᒃᑰᕈᓐᓃᖅᑐᖅ) ᐃᓄᓕᕆᓂᕐᒧᑦ 

ᑎᒍᓯᔪᕕᓂᐅᓐᓂᖅᐸᑕ ᖃᓄᕐᓕ ᑕᐃᒪ ᓄᑖᒥᑦ 

ᑳᓐᑐᕌᒥᖅᑲᐃ ᕼᐋᒻᓚᒃᑯᑦ ᐋᔩᖃᑎᒋᓂᐊᖅᐹᑦ? 

ᐅᕝᕙᓘᓐᓃᑦ ᐊᖅᓵᖅᑕᐅᓂᐊᖅᐸᑦ, 

ᖃᓄᐃᓕᖓᔭᐅᓂᐊᖅᐸᑦ? ᑐᑭᓯᔪᒪᒐᓗᐊᖅᑐᖓ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒥᔅᑕ ᑕᐹᕐᔪᒃ 

ᐊᐱᕆᕋᑖᕐᒪᑦ. ᐄ, ᑖᓐᓇ ᒥᔅᑕ ᑕᐹᕐᔪᒃ 

ᐅᖃᐅᑎᔪᒪᔭᕋ ᐅᖃᒪᔭᐅᑎᐅᓃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐊᒻᒪᓗ 

ᐃᓄᓕᕆᓂᕐᒧᑦ, ᐃᓚᒌᓄᑦ ᐱᔨᑦᓯᕐᓂᐅᔪᑦ 

ᑲᔪᓰᓐᓇᕐᓂᐊᕐᒪᑕ ᐊᒻᒪᓗ ᐱᓕᕆᐊᖑᖃᑦᑕᕐᒪᑕ 

ᑖᒃᑯᓄᖓ ᓄᓇᓕᖕᓂ ᐃᓄᓕᕆᔨᐅᔪᓄᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 536 - 3(3): ᖃᓄᐃᓕᖓᓂᖓ 

ᓴᓂᑭᓗᐊᕐᒥ ᐅᖅᓱᐊᓗᖃᐅᑎᐊᓗᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑖᒃᑯᓄᖓ ᒥᓂᔅᑕᖓᓐᓄᑦ 

ᒐᕙᒪᓕᕆᔨᒃᑯᓐᓄᑦ. 

 

CGS-ᑯᑦ ᑐᒃᓯᕋᓚᐅᕐᒪᑕ ᑎᑎᕋᐅᔭᖅᓯᒪᔪᓂᒃ 

ᐱᔪᒪᓪᓗᑎᒃ ᑖᔅᓱᒧᖓ ᓴᓂᑭᓗᐊᕐᒧᑦ 

ᐅᖅᓱᐊᓗᖃᕐᕕᒃᓴᖓᓄᑦ. ᑖᒃᑯᐊ 

ᓇᓗᓇᐃᖅᓯᓯᒪᖕᒪᑕ ᑖᓐᓇ ᓵᓚᒃᓴᖅᑐᖅ 

ᐱᔭᕇᖅᓯᓯᒪᔭᕆᐊᖃᕋᔭᕐᒪᑦ ᑖᒃᑯᓂᖓ 

ᑎᑎᕋᐅᔭᖅᓯᒪᔪᓂᑦ ᔫᓂ 30, 2013-ᒥ, ᒥᓂᔅᑕ 

ᓇᓗᓇᐃᖅᓯᓯᒪᕚ ᑖᓐᓇ ᑳᓐᑐᕌ ᑐᓂᔭᐅᓯᒪᓕᕐᒪᑦ 

ᖃᖓᓕ ᑕᐃᒪ ᐱᓯᒪᓐᖏᒃᑯᓂ ᖃᖓ, 

ᐱᓯᒪᓐᖏᒃᑯᓂ ᖃᖓ ᐋᖅᑭᒃᓯᔪᖃᕐᓂᐊᖅᐸ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑐᒃᓯᕋᐅᑎᐅᓚᐅᖅᑐᑦ 

ᒪᑐᐊᕐᖕᑕ ᕕᕗᐊᕆ 21-ᒥ ᐊᒻᒪ ᒫᓐᓇ 

ᑕᑯᓇᒃᑕᐅᕙᓪᓕᐊᓪᓗᑎᑦ ᐊᒻᒪ ᑖᓐᓇ ᑳᓐᑐᕌᑦ 

ᑐᓂᔭᐅᓛᖅᑐᖃᐃ ᐃᒻᒪᖃ 7-10 ᐅᓪᓗᐃᑦ 

ᐊᒡᒋᖅᑐᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 2013-

2014 ᑖᒃᑯᐊ ᐱᖁᑎᕐᔪᐊᓄᑦ ᓇᓚᐅᑦᑖᖅᑕᐅᓯᒪᔪᑦ 

ᑖᒃᑯᓄᖓ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᐃᓚᖃᕐᒪᑕ $300,000-ᓂᒃ ᑮᓇᐅᔭᖅᑕᖃᕐᓗᑎ 

ᐅᖅᓱᐊᓗᖃᐅᑎᐊᓗᐃᑦ ᓴᓂᑭᓗᐊᕐᒥ 

ᐊᖏᒡᓕᒋᐊᖅᑕᐅᓂᖓᓄᑦ. ᒥᓂᔅᑕ  



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᒪᔪᖃᖅᑳᑦ ᑮᓇᐅᔭᖅᑑᑎᒃᓴᖅ 

ᐊᓯᔾᔨᓚᐅᖅᓯᒪᔪᖅ ᑕᐃᒪᓐᖓᓂᒃ ᒪᓕᒐᓕᐅᕐᕕᖕᒥ 

ᐊᒃᑐᖅᑕᐅᓚᐅᖅᓯᒪᒐᑦᑕ 2012 ᐅᑭᐊᒃᓵᖅ 

ᑲᑎᒪᑎᓪᓗᒋᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕐᕋᖅᑎᒃᑯᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑎᑎᕋᖅᓯᒪᔪᑦ ᐱᓯᒪᓐᖏᓇᒃᑭᑦ 

ᑭᓯᐊᓂ ᑖᒃᑯᐊ ᖃᐅᔨᑦᑎᐊᕆᐊᖃᕐᓂᐊᑕᒃᑲ 

ᐊᓯᔾᔨᖅᓯᒪᖕᒪᖔᑕ. ᖁᔭᓐᓇᒦ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐅᔾᔨᕈᓱᒃᑐᒃᓴᐅᖕᒪᑦ ᓴᓂᑭᓗᐊᖅ ᓄᓇᓕᐅᔪᖅ 

ᓄᓇᕗᒻᒥ ᖃᖓᑕᓲᒃᑯᑦ ᐊᑐᖅᑕᐅᓲᖑᖕᒪᑦ 

ᖃᖓᑕᓲᖅᓯᐅᑎ ᐅᖅᓱᐊᓗᒃ ᐊᖏᕐᕋᕆᔭᐅᔪᓄᑦ. 

ᐃᓱᒫᓘᑎᓂᒃ ᓂᓪᓕᐅᑎᒋᔭᐅᖃᑦᑕᕐᒪᑕ ᑕᐃᒪᓐᓇ 

ᐊᑐᖅᖢᒍ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 

ᐱᓕᕆᕕᖏᑦ ᐋᖅᑭᒃᑕᐅᓂᐊᖅᐸᑦ ᓴᓂᑭᓗᐊᕐᒥ 

ᐅᖅᓱᐊᓗᖃᕐᕕᖓ ᑖᔅᓱᒥᖓ ᖃᖓᑕᓲᖅᓯᐅᑎ 

ᐊᑐᖅᑕᐅᖃᑦᑕᕈᓐᓃᖁᓪᓗᒋᑦ ᐃᒡᓘᔪᓄᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᕕᐊᓱᑉᐳᖓ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑭᐅᔪᓐᓇᕋᒃᑯ. ᐄ, ᑖᓐᓇ 

ᑲᔪᓯᓂᐊᖅᑐᖅ. ᐄ, ᑖᓐᓇᖃᐃ ᐱᓕᕆᐊᖑᓂᐊᖅᑐᖅ. 

ᐅᖃᖅᑏ, ᑖᒃᑯᐊ ᐅᖅᓱᐊᓗᖃᐅᑎᐊᓗᖃᕐᕕᒃ 

ᐃᓚᖃᕐᓂᐊᖅᑐᖅ ᖃᖓᑕᓲᖅᓯᐅᑎᓂᒃ ᐊᒻᒪᓗ P50 

ᐊᖏᕐᕋᕆᔭᐅᔪᓄᑦ ᐅᖅᓱᐊᓗᖕᓄᑦ ᐱᑕᖃᓛᖅᑐᖅ 

ᒪᕐᕉᓗᑎᑦ ᐊᔾᔨᒌᖏᑦᑑᒃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᑯᓇᒃᖢᒋᑦ ᒐᕙᒪᒃᑯᑦ ᑐᒃᓯᕋᐅᑎᖏᑦ ᑖᔅᓱᒪ 

ᐱᓕᕆᐊᖑᓂᐊᖅᑐᒧᑦ. ᐅᔾᔨᕈᓱᒃᑲᒪ ᑖᒃᑯᐊ 

ᐃᓱᒫᓘᑏᑦ ᐅᖃᐅᓯᐅᓯᒪᔪᑦ ᓴᓂᑭᓗᐊᖅ ᒪᐃᔭᖓᓂᒃ 

ᐱᔾᔪᑎᖃᕐᒪᑦ ᐅᖅᓱᐊᓗᖕᒥᒃ 

ᐊᒥᒐᖅᓯᖃᑦᑕᕐᓂᖏᓐᓄᑦ ᐊᒻᒪᓗ ᐃᓂᒋᔭᖓᓂ. 

ᑖᔅᓱᒪ ᐅᖅᓱᐊᓗᖃᐅᑎᐋᓗᐃᑦ ᐊᒻᒪᓗᑦᑕᐅᖅ ᑖᒃᑯᐊ 

ᐅᖅᓱᐊᓗᐃᑦ ᑯᕕᔪᖃᕐᓂᖅᐸᑦ ᐃᓂᖃᕐᕕᖓᓂ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᒋᔭᖏᑦ 

ᐱᓕᕆᖃᑎᖃᑦᑎᐊᕋᓗᐊᕐᒪᖔᑕ ᓴᓂᑭᓗᐊᕐᒥ 

ᕼᐋᒻᓚᒃᑯᓐᓂ. ᑖᓐᓇ ᐱᒻᒪᕆᐅᔪᖅ 

ᓯᕗᒧᐊᒃᐸᓪᓕᐊᑎᓪᓗᒍ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᓐᓇ ᐄᑦᑎᐊᖅ 

ᑕᐃᒪᓐᓇᐃᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 537 - 3(3): ᖃᓄᐃᓕᖓᓂᖓ 

ᖃᐅᓱᐃᑦᑐᒥ ᐅᖅᓱᐊᒻᒥᒃ ᑯᕕᔪᒥᓂᕐᒥᒃ 

ᖃᐅᔨᓴᕐᓂᕐᒥᒃ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ 

ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ ᒐᕙᒪᓕᕆᔨᒃᑯᓪᓗ 

ᒥᓂᔅᑕᖓᓐᓄᑦ. 

 

ᒥᓂᔅᑕ ᑕᐃᒫᒃ ᐃᖅᑲᐃᔪᒃᓴᐅᖕᒪᑦ ᖃᐅᓱᐃᑦᑐᒥ 

ᑯᕕᔪᖃᓚᐅᖅᓯᒪᖕᒪᑦ ᐊᒃᑑᕝᕙ 2012-ᒥ. ᑖᓐᓇ 

10,000 ᓖᑕᐃᑦ ᐅᖅᓱᐊᓗᐃᑦ ᑯᕕᓚᐅᕐᒪᑕ. ᒥᓂᔅᑕ  



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᖃᐅᔨᓴᕐᓂᐅᓚᐅᖅᑐᑦ 

ᐱᔭᕇᖅᓯᒪᕙᑦ ᐊᒻᒪᓗ ᑭᖑᓪᓕᖅᐹᖅᓯᐅᑎᒥᒃ 

ᐅᓂᒃᑳᓂᒃ ᓴᖅᑭᑦᑎᔪᓐᓇᖅᐹ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᖅᑎᓄᓪᓗ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇ ᑐᓴᖅᑎᑦᑐᒪᔭᕋ, ᐄ 

ᑖᒃᑯᐊ ᒑᓯᒧᑦ ᑯᕕᓂᐅᓚᐅᖅᑐᖅ 

ᓴᓗᒻᒪᖅᓴᖅᑕᐅᓂᖓ ᐱᔭᕇᖅᑕᐅᓯᒪᓕᖅᑐᖅ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᓲᕐᓗ ᑕᐃᔅᓱᒪᓂ ᑯᕕᔪᖃᖅᑎᓪᓗᒍ ᐸᓖᓯᒃᑯᑦ 

ᖃᐅᔨᓴᖁᔭᐅᓚᐅᖅᓯᒪᖕᒪᑕ ᓲᕐᓗᖃᐃ ᐅᖅᓱᐊᓗᒃ 

ᑎᒡᓕᒃᑕᐅᔪᕕᓂᐅᓇᓱᒋᔭᐅᓪᓗᓂ ᐊᒻᒪᓗ 

ᐱᔭᕇᕐᓗᑎᑦ ᑯᕕᑎᑕᐅᓐᓂᕐᒪᖔᑦ? ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐸᓖᓯᒃᑯᓐᓂ ᖃᐅᔨᔭᐅᔪᕕᓃᑦ 

ᑐᓴᖅᑕᐅᓯᒪᕚᑦ ᐱᓕᕆᕕᖓᓄᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᓐᓇ ᑲᑎᒪᔨᐅᖃᑎᒐ 

ᐅᖃᐅᑎᔪᓐᓇᖅᑕᕋ ᐱᓕᕆᕕᕗᑦ 

ᑭᖑᓪᓕᖅᐹᖅᓯᐅᑎᒥᒃ ᐅᓂᒃᑳᒥᒃ ᐱᓯᒪᓕᖅᑐᑦ 

ᑕᑯᓇᒃᐸᓪᓕᐊᓪᓗᑎᒍᑦ ᐊᒻᒪ ᑕᐃᒪᓐᓇᐃᑦᑑᕗᒍᑦ 

ᑖᔅᓱᒧᖓ ᐃᒃᓯᕙᐅᑖᖅ. ᑭᖑᓪᓕᖅᐹᖅᓯᐅᑎᑦ 

ᑕᑯᓇᒃᑕᕗᑦ, ᑖᓐᓇ ᑕᑯᓇᓱᕐᖓᐅᑎᓕᖅᑕᕗᑦ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐊᐃᐸᖓᓂ ᐃᓚᒋᐊᕈᖅ, ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᖁᔭᓐᓇᒦᒃ ᑭᐅᕋᑖᕋᕕᖓ. ᑖᓐᓇ ᐊᐱᖅᑯᑎ 

ᑭᐅᔭᐅᖃᐅᔪᖅ. ᐊᐱᕆᖃᐅᒐᒪ ᒥᓂᔅᑕᓗ 

ᑭᐅᖃᐅᓪᓗᓂ ᐅᓂᒃᑳᓂ ᓴᖅᑭᑦᑐᖃᓛᕐᒪᑦ 

ᐊᐃᑉᐸᖓᓕ ᐸᓖᓯᒃᑯᓐᓂ ᐱᔾᔪᑎᖃᖅᑲᐅᔪᕐᓕ 

ᖃᐅᔨᓴᖁᔭᐅᓚᐅᕐᓂᖏᓐᓄᑦ ᐅᖅᓱᐊᓗᒃ 

ᑎᒡᓕᒃᑕᐅᓐᓂᖏᒃᑲᓗᐊᕐᒪᖔᑦ 

ᐱᕋᔭᒃᑕᐅᓐᓂᖏᒃᑲᓗᐊᕐᒪᖔᑕ. ᑖᓐᓇᖃᐃ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐸᓖᓯᒃᑯᑦ 

ᑐᓴᐅᒪᑎᑦᑎᖃᑦᑕᖅᐸᑦ ᑖᒃᑯᓂᖓ 

ᐱᓕᕆᓂᕆᔭᖏᓐᓂ ᖃᐅᔨᓴᕐᓂᕆᓚᐅᖅᑕᖏᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᑕᑯᓇᒃᑲᑦᑎᒍᑦ ᑭᖑᓪᓕᖅᐹᖅᓯᐅᑎᑦ 

ᐅᓂᒃᑳᑦ ᖃᓄᑭᐊᖅ ᑕᐃᑲᓂ ᐸᓖᒃᑯᖃᐃ 

ᑕᐃᑲᓃᒻᒪᖔᑕ ᑭᖑᓪᓕᖅᐹᓯᐅᑎᓂᒃ ᐅᓂᒃᑳᓂ 

ᐅᕝᕙᓗᓐᓃᑦ ᐃᓚᒋᖕᒪᒑᒍ ᒫᓐᓇᐅᔪᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ 

ᑕᐃᔅᓱᒪᓂ ᑯᕕᔪᖃᖅᑎᓪᓗᒍ ᑖᒃᑯᐊ 

ᓂᕈᐊᖅᑎᒋᓯᒪᔭᒃᑲ ᐅᓛᓴᓗᒥ ᐃᓱᒫᓗᓚᐅᖅᓯᒪᖕᒪᑕ 

ᓲᕐᓗ ᐊᕙᑎᖓ ᓱᕈᖅᑕᐅᒐᔭᕐᒪᖔᑦ ᑕᒪᓐᓇ ᓄᓇ 

ᐃᒪᕐᓗ ᑖᓐᓇ ᑯᕕᓂᖅ ᐱᔾᔪᑎᒋᓪᓗᒍ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑭᖑᓪᓕᖅᐹᓂᒃ ᖃᓄᖅ 

ᓱᕋᐃᓚᐅᖅᐸᑦ ᑕᒪᑐᒥᖓ ᐊᕙᑎᒥᒃ 

ᑯᕕᓂᐊᓚᐅᖅᑐᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᐅᒃᐱᕈᓱᒃᑐᖓ ᐅᓂᒃᑳᖅᓯᐅᑎᓂ 

ᐅᓂᒃᑳᓂ ᐱᑕᖃᓛᖅᑐᑦ ᑭᓯᐊᓂ ᐅᖃᖅᑎ, 

ᑕᒪᕐᒥᓕᒫᑦᑎᐊᖅ ᓄᓇ, ᐅᖅᓱᐊᓗᕋᓛᖅ 

ᑲᑎᖅᓱᖅᑕᐅᓚᐅᖅᑐᑦ ᐊᒻᒪᓗ ᐊᓯᐊᓄᑦ 

ᓅᑕᐅᓪᓗᑎᒃ ᐊᒻᒪᑦᑕᐅᖅ 

ᓴᓗᒻᒪᖅᓴᖅᑕᐅᕙᓪᓕᐊᓇᓱᓕᖅᖢᑎᒃ 

ᓴᓗᒻᒪᖅᓴᖅᑕᐅᓇᓱᖕᓂᐊᖅᑐᖅ ᑕᒪᓐᓇ ᓄᓇ 

ᐊᑐᖅᑕᐅᒃᑲᓐᓂᕈᓐᓇᖁᓪᓗᒍᓗ. ᐄ, ᑭᓯᐊᓂᓕ 

ᑐᑭᓯᐅᒪᔪᖓ ᑕᒪᕐᒥᓕᒫᑦᑎᐊᖅᐊ ᓱᕈᕐᓂᑯᐃᑦ 

ᓯᐅᕋᐃᑦ ᐊᑦᑕᕐᓇᖏᑦᑐᒧᐊᖅᑕᐅᓯᒪᓕᖅᑐᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᐸᖕᓂᖅᑑᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 538 - 3(3): 

ᐳᔪᖃᓗᐊᖅᑕᐃᓕᒋᐊᕆᓂᖅ ᓄᓇᕗᒻᒥ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᐱᔭᒃᓴᖃᖅᑎᑕᖅᐸᕈᓗᒋᓕᕋᑦᑎᒍᑦ 

ᐊᐱᕆᒃᑲᓐᓂᕐᓂᐊᕐᒥᔭᕋ ᑖᓐᓇᓴᐃᓐᓇᖅ. 

 

ᐋᔩᖅᓯᒪᖏᒃᑲᓗᐊᖅᑐᒍᑦ ᑕᐃᒪᐃᓕᐅᕐᓂᐊᕋᑦᑕ. 

ᐊᐱᖅᑯᓯᕋ ᑕᕝᕗᖓᔅᓴᐃᓐᓇᖅ 

ᐊᐱᕆᔭᐅᕋᑖᖅᑐᒧᑦᑕᐅᖅ ᐊᐱᖅᑯᓯᕆᓂᐅᓴᔭᒃᑲ 

ᑖᒃᑯᐊ ᐊᐱᖅᑯᓰᑦ. 

 

(ᑐᓵᔨᒃᑯᑦ) ᑕᐃᖕᓇ ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ 

ᐊᑕᐅᓯᐊᖏᖦᖢᖓ ᐊᐱᕆᖃᑦᑕᖅᓯᒪᒐᒪ ᑕᕝᕙᓂ 

ᒪᓕᒐᓕᐅᕐᕕᖕᒥ ᐳᔪᕐᓗᖃᑦᑕᕐᓂᖅ ᓄᓇᕗᑦᒥ 

ᓄᓇᓕᐅᔪᓂᒃ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ 

ᖃᓄᐃᓕᖓᖕᒪᖔᑕ ᐱᓕᕆᕕᖓᓂ ᖃᓄᖅ 

ᑖᔅᓱᒥᖓ ᐱᓕᕆᐊᖃᖅᐸᑦ ᐳᔪᕐᓗᖃᑦᑕᖅᑐᒥ 

ᐊᖅᑯᑎᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ ᖁᕕᐊᓇᕐᓗ ᐊᐱᕆᒃᑲᓐᓂᕋᖕᒪ ᑕᒪᑐᒪ 

ᐳᔪᖃᑦᑖᕐᓂᐅᑉ ᒥᒃᓵᓄᑦ. ᑕᒪᓐᓇᐃᓛᒃ ᐳᔪᖃᑖᕐᓂᒃ 

ᐊᖁᑎᓂᒃ ᐅᖃᖅᑎᑦᓯᔨ ᓄᖅᑲᔾᔮᖂᖏᒻᒪᑦ ᓄᓇᓖᑦ 

ᐃᖏᕐᕋᔾᔪᑎᑖᖅᐸᓪᓕᐊᑎᓪᓗᒋᑦ ᑕᒪᓐᓇᓗ 

ᐳᔪᖃᑖᒌᒃᑯᑎᓂᒃ ᐱᐅᔪᓂᒃ ᐱᑕᖃᖅᑑᒐᓗᐊᖅ ᐊᑭ 

ᐱᔾᔪᑕᐅᑎᓪᓗᒍ.  

 

ᐱᓕᕆᔨᒋᔭᕗᑦ ᑕᒪᑐᒧᖓ ᐊᔪᖏᑦᑕᕌᖓᒥᒃ 

ᕿᓂᖅᑑᒍᓗᐊᑦ ᐱᐅᓂᖅᓴᖅᑕᖃᖏᒻᒪᖔᑦ ᒫᓐᓇ 

ᐊᑐᖅᑕᐅᔪᓂᒃ ᐱᓕᕆᐊᕆᑉᓗᑎᒍᑦ 

ᕿᒥᕐᕈᔭᕆᐊᖃᓲᕆᒐᑉᑎᒍᑦ ᐱᐅᓂᕆᔭᖏᓪᓗ 

ᐊᑭᖏᓪᓗ ᑮᓇᐅᔭᐅᑉ. ᐱᑐᐃᓐᓇᐅᓐᖏᑦᑐᑎᒍᓪᓗ 

ᕿᓃᓐᓇᕋᓗᐊᖅᑐᒍᓂᓛᒃ ᐱᐅᓂᖅᓴᐅᔪᓂᒃ ᒫᓐᓇ 

ᐊᑐᖅᑕᐅᖃᑦᑕᖅᑐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑖᓐᓇ 

ᑭᐅᓪᓗᓂ ᑖᒃᑯᐊ ᐊᐱᖅᑯᑎᒋᓚᐅᖅᑕᓐᓄᑦ 

ᑕᒪᑐᒧᖓ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ, ᑖᒃᑯᐊ 

ᐱᓕᕆᕕᒋᔭᖏᑦ ᐱᓕᕆᖃᑎᖃᑦᑎᐊᓲᖑᒻᒪ 

ᕼᐋᒻᓚᐅᔪᓂᒃ ᑖᓐᓇ ᐳᔪᕐᓗᒃ ᐱᔾᔪᑎᒋᓪᓗᒍ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᒋᔭᖏᑦ 

ᐅᖃᖃᑎᖃᖃᑦᑕᖅᓯᒪᖕᒪᖔᑕ ᓄᓇᕘᒥ 

ᑲᑐᔾᔨᖃᑎᒌᖏᓐᓄᑦ ᕼᐋᒻᓚᐅᔪᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᓄᓇᕗᒻᒥ ᕼᐋᒻᓚᖏᑦᑕ 

ᑲᑐᔾᔨᖃᑎᒌᖏᑦ ᑲᑎᒪᔭᕌᖓᑦ ᐊᕐᕌᒍᑕᒪᑦ ᑕᐃᑲᓂ 

ᐃᓚᐅᖃᑦᑕᖅᑐᑦ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ ᐱᓕᕆᔨᖏᑦ. 

ᐊᒡᓛᑦ ᑕᐃᑯᖓ ᐅᓂᒍᑎᓲᖑᒐᒪ ᑲᑎᒪᑎᓪᓗᒋ. 

ᑕᒪᓐᓇᓗ ᐅᖃᐅᓯᐅᖃᑦᑕᖅᓯᒪᔪᑦ ᑕᐃᒃᑯᐊ 

ᑲᑎᒪᑎᓪᓗᒋᑦ ᒪᐃᔭᐅᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ, 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

  

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᑖᔅᓱᒪ 

ᒥᓂᔅᑕᐅᑉ ᑭᐅᔾᔪᑎᒋᓯᒪᖏᑦ ᐊᐱᕆᒐᐃᒐᒃᑯ 

ᑕᐃᒫᔅᓴᐃᓐᓈᕈᔪᖃᑦᑕᑦᑐᓂᐅᓯᒪᒻᒪ ᒫᓐᓇᒧᑦ. ᒥᓂᔅᑕ 

ᓇᓗᓇᖅᓯᔪᒍᓐᓇᖃ ᑕᒪᓐᓇ ᐊᑐᕆᐊᖅ ᓄᓇᕗᒻᒥ 

ᐊᑐᕆᐊᖑᔪᑦ ᓄᓇᕗᒻᒥ ᓴᓇᔭᐅᒋᐊᕐᓂᖓ 

ᖁᐊᑦᑕᑦᑐᓕᖅᑕᐅᓗᓂ ᖃᓄᑎᒋᐊᓗᒃ. ᖃᓄᑎᒋ 

ᐊᑲᐃᓪᓕᐅᕈᒻᒥ ᐊᑲᒻᒪᖔᓪᓘᓐᓃ 

ᐊᑲᖏᓗᐊᕐᒪᖔᕐᓘᓐᓃᑦ ᖃᐅᔨᓴᕐᓂᕐᒥᒃ 

ᐊᑐᖅᓯᒪᒻᒪᖔᑦ ᑕᒫᓂ ᓄᓇᕘᑦ 

ᓄᓇᓕᕋᓛᖑᓂᖅᓴᐅᔪᓂᒃ ᓄᓇᓕᓐᓂ. ᑖᒃᑯᐊ 

ᐊᑐᕆᐊᑦ ᐱᐅᖏᓐᓇᑯᑖᒍᓐᓇᕐᓂᖓ ᐊᕗᖓ 

ᐅᖓᓯᑦᑐᑲᓐᓂᕐᒧᑦ ᐊᑑᑎᖃᕈᓐᓇᑦᑎᐊᕐᓂᖁᓪᓗᒍ, 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᑖᒃᑯᐊ ᓄᓇᕗᒻᒦᒃᑐᓗᒃᑖ ᐊᖅᑯᑎᖏᑦ 

ᕿᑯᓕᖅᑐᖅᑕᐅᓇᔭᖅᐸᑕ ᖃᑉᓯᓂ ᐊᑭᖃᕋᔭᕐᒪᖔᑦ 

ᖃᐅᔨᕆᐊᖅᓯᒪᔪᖃᕐᒪᖔᑦ ᖃᐅᔨᒪᓐᖏᑦᑐᖓ 

ᐅᖃᖅᑎᑦᑎᔩ, ᑭᓯᐊᓂ ᖃᐅᔨᒪᔪᒍᑦ 

ᐊᕙᓂᐊᓘᕋᔭᕐᒪᑦ. 

 

ᐆᒃᑑᑎᒋᓗᒍᑦ ᕿᑯᓕᖅᑕᐅᑐᐃᓐᓇᕐᓂᑯᓗᐊᓕ 

ᕼᐋᑭᕐᕕᒃᑖᕆᔪᒪᔭᖓᑕ $1 ᒥᓕᐊᓐ 

ᐅᖓᑖᓃᓕᐊᖕᒪᑦ ᐅᓇᑐᐃᓐᓇᑯᓘᑎᓪᓗᒍ, ᐊᒻᒪᓗ 

ᐱᐅᓂᖅᑕᖃᖅᑑᒐᓗᐊᖅ ᕿᑯᓕᖅᑐᐃᑉᓗᓂ 

ᑭᓯᐊᓂᑦᑕᐅᖅ ᑕᒪᒃᑯᐊ ᓱᕈᔭᒻᒪᑕ ᐃᖃᓗᖕᓂ 

ᕿᑯᓕᖅᑕᐅᓯᒪᔪᑦ 

ᐳᔪᖃᑦᑎᑕᐅᒍᓐᓃᖅᐹᓪᓕᕈᑕᐅᖃᑦᑕᖅᑑᒐᓗᐊᖅ  

ᑭᓯᐊᓂ ᐳᔪᖅᑖᕐᓂᐅᓴᑐᐃᓐᓇᖅᖢᓂ, 

ᐊᖕᒪᔪᖃᐅᓪᓛᓕᖅᖢᑎᒡᓗ ᓱᕈᖅᐸᓪᓕᐊᓲᖑᖕᒪᑕ.  

 

ᐅᖃᐅᑎᔪᓐᓇᖅᐸᕋ ᑕᒪᓐᓇ ᕿᑯᓕᖅᑕᐅᓇᕐᓂᖏᑦ 

ᓄᓇᕗᒻᒥ ᓄᓇᓖᑦ ᑕᒪᕐᒥ, ᐊᑭᐊ 

ᐊᕙᓂᖕᒪᕆᐊᓘᓕᕋᔭᖅᑐᖅ ᑕᒪᓐᓇᓗ 

ᐱᕚᓪᓕᕈᑕᐅᓇᔭᕐᒪᖔᖅ ᓇᓗᓇᖅᖢᓂ. ᒫᓐᓇᒧᑦ 

ᐅᖃᐅᑎᔪᓐᓇᖅᑕᕋ ᕿᒥᕐᕈᔭᐅᓯᒪᓐᖏᑐᓄᑦ 

ᓄᓇᕗᑉᐳᑦ ᒐᕙᒪᒃᑯᖏᓐᓄᑦ ᖃᑉᓯᑐᕋᔭᕐᒪᖔᑦ 

ᕿᑯᓕᖅᑐᖅᑕᐅᓇᔭᖅᐸᑕ ᓄᓇᓖᑦ ᑕᒪᕐᒥᒃ ᓄᓇᕗᒥ. 

ᐊᕙᓂᐊᓘᕋᔭᕐᓂᖓ ᓇᓗᓇᓐᖏᒃᑲᓗᐊᑎᓪᓗᒍ, 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᓪᓗ 

ᒥᓂᔅᑕ. ᖃᐅᔨᒪᓴᓐᖓᑦ ᐅᐸᓚᖅᓯᒪᔭᕗᑦ ᓄᓇᓖᑦ 

ᐊᒥᓱᑦ ᐅᐸᓐᖏᑕᕗᓪᓗ ᑕᐃᒪᐅᓯᒪᔫᒐᓗᐊᑦ, ᐅᑯᐊ 

ᖃᓂᒋᔭᑦᑎᓐᓂ ᐊᕙᓂᓗ ᐊᑭᑦᑎᓐᓂ 

ᕿᑭᖅᑕᒥᐅᖑᖃᑎᕗᑦ ᐊᑐᕆᐊᖏᑦ ᓄᓇᑦᑕ 

ᒥᑭᖅᑭᔭᖁᓗᖏ ᐊᑐᕆᐊᖏᑦ. 

 

ᑕᐅᓇᓂ ᓄᓇᕕᒻᒥ, ᓄᓇᕗᒻᒥᐅᖏᑦᑐ ᑯᐸᐃᒃᒥ 

ᐅᑭᐅᖅᑕᖅᑐᖓᓂᒃ ᓴᓇᔭᐅᓯᒪᕙᖕᒪᑕ. ᑕᒪᓐᓇ 

ᐃᑉᐱᒋᔭᐅᓯᒪᒻᒪᖔᖅ ᖃᐅᔨᓴᕐᓂᕐᒧᑦ ᓄᓇᕘᑦ 

ᓯᓚᑖᓃᑦᑐᑦ ᖃᓄᑎᒋ ᐊᑭᓖᓯᖃᑦᑕᖅᓯᒪᒻᒪᑕ 

ᐊᑐᕆᐊ 

ᓇᑦᑑᑕᐅᓂᖅᓴᒻᒪᕆᐅᒐᓗᐊᓪᓚᕆᐅᒐᓗᐊᕐᖓᑕ 

ᑕᐃᒃᑯᐊ ᖁᐊᑦᑕᖅᑐᓕᖅᑕᐅᓯᒪᔪᑦ ᐊᒻᒪᓗ 

ᖁᐊᑦᑕᖅᑐᑦ ᑕᒪᓐᓇ ᐊᔾᔨᒋᓐᖏᒻᒪᒍ ᕼᐋᑭᕐᕕᐅᑉ 

ᐃᓗᐊᓃᑦᑑᑉ ᐅᖃᐅᓯᕆᕋᑖᖅᑕᕋᓗᐊᖓ.  

 

(ᑐᓵᔨᑎᒍᑦ) ᒥᓂᔅᑕ ᓵᓐᓇ ᐊᖏᖅᓯᒪᓕᖅᐹ ᑖᒃᑯᐊ 

ᐱᓕᕆᕝᕕᖓ, ᓄᓇᕗᓕᒫᒥ  

ᐊᖅᑯᑎᓕᐅᕐᕕᐅᖃᑦᑕᕐᓂᖏᓐᓄᑦ ᐸᕐᓇᐃᓯᒪᕚᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᒃᑯᖓ ᐱᓕᕆᕝᕕᒋᔭᕗᑦ 

ᑖᒃᑯᐊ ᓄᓇᓕᖕᓂ ᕼᐋᒻᓚᓂᑦ ᐱᓕᕆᖃᑦᑕᖅᑐᑦ, 

ᐳᔫᓗᐊᖅᑎᑦᑎᑦᑕᐃᓕᒪᓪᓗᑕ ᓄᓇᓕᖕᓂᑦ. ᐄ, 

ᐋᖅᑭᒋᐊᒃᓴ ᐊᔪᕐᓇᖅᑰᖅᑐᖅ? ᑖᒃᑯᐊᖃᐃ 

ᕼᐋᒻᓚᐅᔪᑦ ᓇᖕᒥᓂᖅ ᐊᐅᓚᑦᑎᔨᐅᒻᒪᑕ ᐊᒻᒪᓗ 

ᑖᒃᑯᐊᓗ ᓄᓇᓕᖕᓂ ᑲᒪᓴᒋᔭᐅᔭᕆᐊᖃᓲᖑᖕᒪᑕ 

ᐊᒻᒪᓗ ᓱᒃᑲᓂᖏᑦ, ᓯᐅᕋᑦ ᐊᑐᖅᑕᐅᓲᑦ, ᐅᔭᕋᐃᑦ 

ᐊᒻᒪᓗ ᐊᖅᑯᑎᒃᓴᐃᑦ. ᑕᐃᒪᓐᓇ ᓴᓇᓯᒪᓂᖏᑦ 

ᐱᔾᔪᑕᐅᓲᖑᖕᒪᑕ. ᐊᒻᒪᓗᑦᑕᐅᖅ ᒫᓐᓇᐅᔪᖅ 

ᐳᔫᓗᐊᔾᔭᐃᒃᑯᑕᐅᔪᑦ ᓄᓇᒧᐊᖅᑕᐅᓲᖑᖕᒪᑕ. 

 

ᐊᒻᒪᑦᑕᐅᖅ ᐱᓕᕆᓪᓗᒋᑦ ᐊᔾᔨᒌᓐᖏᑦᑐᓂᒃ 

ᑕᑯᓐᓇᖅᑎᑦᑎᓯᒪᔪᑦ ᐊᔾᔨᒌᓐᖏᑦᑐᑦ 

ᐊᒃᑐᖅᑕᐅᔪᓐᓇᕐᒪᑕ, ᓱᓕ 

ᑕᐃᒪᐃᓐᓇᐃᓕᐅᖃᑦᑕᐃᓐᓇᕐᓂᐊᖅᑐᑦ, ᐅᖃᖅᑏ, 

ᐊᒻᒪᓗ ᑕᐃᒪ ᐋᖅᑭᒃᓯᓇᓱᓐᓂᐊᖅᑐᒍᑦ 

ᕿᓂᕋᓱᐃᓐᓇᕐᓂᐊᖅᑐᒍᑦ ᑖᓐᓇ ᐳᔪᕐᓗᒃ 

ᐱᑕᖃᓗᐊᓐᖏᑦᑐᓐᓇᕐᒪᖔᑦ. ᑖᓐᓇᖃᐃ 

ᕼᐋᒻᓚᒋᔭᓐᓂᑦ ᑲᒪᒋᔭᐅᔭᕆᐊᖃᕐᒪᑦ ᓄᓇᓕᖕᓂᑦ 

ᒐᕙᒪᐅᔪᓂᑦ ᐊᒻᒪᓗ ᓄᓇᖃᖅᑐᓂᒃ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 539 - 3(3): ᐃᓄᓕᕆᓂᕐᒧᑦ 

ᑐᓴᐅᒪᒍᑎᓯᐅᑎᑦ ᐃᓕᓐᓂᐊᖅᑐᓕᕆᓂᕐᒥ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕᒋᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᖅᑯᑎᒐ 

ᑐᕌᖅᑎᑦᑐᒪᓪᓗᒍ ᑖᔅᓱᒪᓗ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᖅᑲᐅᔭᖓᓂᑦ ᑖᔅᓱᒧᖓ ᐃᓚᖃᕐᓗᒍ. 

ᕕᕝᕗᐊᕆ 28-ᖑᑎᓪᓗᒍ ᑕᒪᑐᒪᓂ 

ᕿᑎᖅᑰᑕᐅᓚᐅᖅᑐᒥ ᐊᐱᕆᓚᐅᕋᒃᑯ ᑖᓐᓇ ᒥᓂᔅᑕ 

ᑕᕝᕙᓂ ᑲᑎᒪᓂᖃᓚᐅᖅᑎᓪᓗᒋᑦ  

ᐃᓕᓐᓂᐊᖅᑐᓕᕆᔩᑦ ᑕᒫᓂ ᑎᔅᓯᑦᑐᒥᐅᑦ, 

ᐅᑭᐅᖅᑕᖅᑐᒥᐅᖅᑲᐃ ᓇᑭᓐᖔᕈᓘᔭᖅᑎᓪᓗᒋᑦ. 

 

ᐊᐱᖅᑯᑎᖃᓚᐅᕋᒪ ᐅᖃᐅᓯᕆᔭᐅᑎᓪᓗᒍ ᖃᓄᖅ 

ᑕᒪᒃᑯᐊ ᐃᓕᓐᓂᐊᖅᑐᖁᑎᕗᑦ 

ᐱᕚᓪᓕᕈᓐᓇᕐᓂᐊᕐᒪᖔᑕ ᒍᓚᐃ 12-ᒧᑦ. 

ᓇᓗᓇᐃᒃᑯᑦᑎᖅᑕᐅᔪᕕᓂᐅᓐᓂᖅᐸᑕ ᖃᓄᖅ 

ᑕᒪᓐᓇ ᐊᔾᔨᒋᓕᖅᑎᔾᔫᒥᔪᓐᓇᕋᔭᕐᒪᖔᑦ ᑲᓇᑕᐅᑉ 

ᐃᓚᖓᓄᑦ.  

 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᔪᒪᓪᓗᒍ 

ᖃᐅᔨᒫᓂᒃᑲᑦᑕ ᑕᒪᒃᑯᐊ ᐃᓕᓴᖅᑐᑦ ᐃᓚᖏᑦ 

ᑖᔅᓱᒧᖓ ᐃᓕᓐᓂᐊᕐᓂᐊᑕ ᓇᐃᓴᐅᑎᖓᑕ 

ᐊᔪᓐᖏᓐᓂᖓᑕ ᓇᐃᓴᐅᑖᓂᒃ 

ᑐᖓᐅᑦᑎᓯᒪᓪᓗᐊᕋᓗᐊᖅᑐᑎᒃ 

ᖁᕝᕙᕆᐊᖅᑕᐅᓲᖑᓚᐅᕐᒪᑕ ᐊᕐᕌᒍᖏᑦ ᒪᓕᒃᖢᒋᑦ. 

ᐅᓇ ᐃᓐᓇᐅᓗᐊᖅᑰᓕᕐᒪᑦ ᐃᓕᖅᑎᓯᒪᔭᖓ 

ᒥᑭᑎᒋᒐᓗᐊᖅᑐᓂ ᑭᓯᐊᓂ ᐊᖏᒡᓕᓗᐊᕐᒪᑦ ᐅᓇ 

ᐃᓕᓐᓂᐊᕐᓂᖓᑕ ᓇᐃᓴᐅᑖ 

ᖁᕝᕙᕆᐊᒃᑲᓐᓂᐊᕐᔪᖕᓂᐊᕋᑦᑎᒍ. 

 

ᑕᐃᒪᓐᓇᐃᑦᑕᐅᓯᒪᔪᑦ ᓄᓇᕗᒻᒥ ᑕᒫᓂᖃᐃ 

ᓇᓗᓇᐃᖅᑕᐅᓯᒪᕗᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᔭᖓ ᓂᕈᐊᖅᑕᐅᓯᒪᖃᑎᑦᑕ ᒫᓐᓇ 

ᐱᓯᒪᓐᖏᓐᓇᒃᑯᑦ ᖃᐅᔨᓇᓱᓚᐅᕐᓗᒍ 

ᑐᓂᔪᓐᓇᕋᔭᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐸᕐᔪᒃ. 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᑭᓯᖅᑰᔨᓪᓗᒍ 

ᑖᔅᓱᒧᖓ ᓇᓗᓇᐃᖅᓯᕝᕕᐅᓂᐊᖅᐳᖔ 

ᑎᑎᖅᑲᖁᑎᖃᖅᑐᕕᓂᐅᓐᓂᖅᐸᑕ. 

ᓄᓇᕗᖃᓕᖅᑎᓪᓗᑕ ᑕᒪᒃᑯᐊ 

ᐊᔪᓐᖏᓐᓂᕆᓕᖅᑕᖓᑕ ᓇᐃᓴᐅᑖ ᖃᓄᖅ 

ᑐᖓᐅᑦᑎᓯᒪᓗᐊᖅᑐᕕᓂᐅᓐᓂᖅᐸᑦ?  

 

ᐃᓱᒪᒋᔭᐅᓗᓂ ᐅᓇ ᐊᖏᒡᓕᓗᐊᕐᒪᑦ ᐊᕐᕌᒍᖏᑦ 

ᐅᓄᖅᓯᓗᐊᕐᒪᑕ ᐃᓕᓐᓂᐊᖅᓯᒪᓂᖓ ᓱᓕ 

ᐃᒪᓐᓇᐃᓪᓗᐊᕋᓗᐊᖅᑐᓂ ᐊᕐᕌᒍᖏᑦ 

ᐅᓄᕐᓂᖅᓴᐅᖕᒪᑕ ᐃᒪᓐᓇ ᓇᐃᓴᐅᑎᒥᑦ 

ᖃᐃᑦᑎᓂᐊᓕᖅᐸᑦᑎᒋᑦ ᐃᓕᑦᑎᓯᒪᔭᐃᑦ 

ᓱᖁᑎᒋᓐᖏᒥᐊᕐᓗᒍ ᐊᖏᓃᑦ ᓱᖁᑎᒋᖔᕐᓗᒍ, 

ᐃᒪᓐᓇ ᑐᑭᓯᐅᒪᓇᕐᒪᑦ.  

 

ᑖᓐᓇ ᑐᑭᓯᒍᓂᐅᒃ, ᐅᖃᖅᑎᑦᑎᔩ ᑕᒪᒃᑯᐊ 

ᑕᐃᒪᓐᓇᐃᓕᐅᖅᑕᐅᓂᑯᕕᓃᑦ ᖃᓄᕐᓕ ᒫᓐᓇ 

ᐃᑲᔪᖅᑕᐅᒃᑲᓐᓂᕈᓐᓇᕋᔭᕐᒪᖔᑕ? ᑖᓐᓇ 

ᑐᑭᓯᔪᒪᔭᕋᓗᐊᕋ ᑐᖓᐅᑦᑎᓯᒪᓗᐊᕐᓂᖏᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑐᑭᓯᑦᑎᐊᕈᒃᑯ ᑖᓐᓇ ᐊᐱᖅᑯᑎᒋᔭᖓ 

ᑐᑭᓯᑦᑎᐊᕐᓂᖏᒃᑯᒃᑯ 

ᓇᓗᓇᐃᑦᑎᐊᒃᑲᓐᓂᕐᓂᐊᕐᒥᖕᒪᒍ. 

 

ᑕᒪᒃᑯᐊ ᐱᔾᔪᑎᖃᖅᖢᑎᒃ ᐊᔾᔨᒌᖏᑦᑐᓂᒃ 

ᐃᓕᓐᓂᐊᕐᕕᖕᒥ ᑭᖑᕙᖓᓕᖃᑦᑕᕐᒪᑕ 

ᐃᓕᓐᓂᐊᖅᑕᒥᖕᓂᒃ ᓲᕐᓗ ᐅᐸᖃᑦᑕᓐᖏᓗᐊᕌᖓᑕ 

ᐊᒻᒪ ᐊᓯᖏᑦ ᐱᔾᔪᑎᒋᓪᓗᒋᑦ ᑭᖑᕙᕈᑕᐅᖃᑦᑕᕐᒪᑕ. 

ᐊᐱᕆᖅᑰᕐᒪᖓ, ᖃᓄᖅ ᑕᒪᒃᑯᐊ ᑭᖑᕙᖅᓯᒪᔪᑦ 

ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ. ᑖᒃᑯᐊ ᐃᓕᓐᓂᐊᕐᕕᐅᑉ 

ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ 

ᓂᕈᐊᖅᑕᐅᖃᑎᒋᓯᒪᔭᑦᑕ ᐃᓚᖓᓐᓂ 

ᐊᐱᖅᑯᑎᒋᖃᐅᖓ ᓯᕗᓪᓕᖅ ᐃᓚᖓ ᑭᐅᖅᑲᐅᒐᒃᑯ 

ᐊᐱᖅᑯᑎᒋᔭᖓᑕ. 

ᐊᔾᔨᒌᖏᑦᑐᓂᒃ ᖃᐅᔨᓴᕐᓂᕐᒥᒃ ᐱᓕᕆᖃᑦᑕᕐᒪᑕ 

ᐃᓕᓴᐃᔨᑦ ᐃᑲᔪᕆᐊᖅᑏᑦ ᐃᓕᓐᓂᐊᕐᕕᖕᒥ 

ᐃᓚᖏᓪᓗ ᑲᑎᒪᔨᐅᔪᑦ ᐊᒻᒪᑦᑕᐅᖅ 

ᐊᖓᔪᖅᑳᕆᔭᖓ ᓇᒦᓐᓂᖓ ᐃᑯᖓ 

ᓯᕗᕙᕆᐊᕆᐊᖃᖅᐸᑦ ᐅᕝᕙᓗᓐᓃᑦ 

ᓯᕗᕙᕆᐊᖏᓪᓗᓂ ᐃᒃᑯᐊ 

ᐃᓕᓐᓂᐊᒃᑲᓐᓂᕆᐊᖃᖅᑕᖏᑦ. 

 

ᓇᓗᓇᐃᖅᑕᐅᔭᕆᐊᖃᕌᖓᑕ ᑲᑎᒪᔨᖏᓐᓂᒃ 

ᐃᓕᓐᓂᐊᕐᕕᖕᒥ ᑲᑐᔾᔨᓪᓗᑎᒃ ᑕᒪᑐᒥᖓ 

ᖃᐅᔨᓴᓲᖑᖕᒪᑕ ᑕᐃᒪᓐᓇ 

ᖃᐅᔨᓴᖅᑕᐅᑦᑎᐊᕋᔭᕐᒥᔪᖅ ᓇᓕᐊᖕᓂᒃ 

ᐃᓕᓐᓂᐊᒃᑲᓐᓂᕆᐊᖃᖅᐸ. ᑖᓐᓇ 

ᖃᐅᔨᓴᖅᑕᐅᑦᑎᐊᓚᐅᕐᓗᓂ ᓇᓕᐊᖕᓂᒃ 

ᑭᑭᑦᑎᓯᒪᖕᒪᖔᑦ ᑖᒃᑯᐊ ᑭᑭᓯᒪᔭᖏᑦ 

ᐃᓕᓐᓂᐊᕆᐊᖃᖅᑕᕋᓗᐊᖏᑦ 

ᓇᓗᓇᐃᖅᑕᐅᒐᔭᖅᑐᑦ. ᑐᑭᓯᑦᑎᐊᕈᒃᑯ ᑕᐃᖕᓇ 

ᐊᐱᖅᑯᑎᒋᖅᑲᐅᔭᖓ ᑕᐃᒪᓐᓇ ᑐᑭᓯᓐᓂᖏᒃᑯᒃᑯ 

ᓇᓗᓇᐃᕌᓗᖕᓂᐊᕐᒪᒍᐃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ 

ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑐᑭᓯᑎᑦᑎᐊᕋᕕᖓ. ᐅᓇᓕ 

ᐊᐱᖅᑯᑎᒋᔪᒪᔭᕋ ᐅᖃᖅᑎᑦᑎᔨ. ᑕᐃᒃᑯᐊ 

ᐃᓕᓐᓂᐊᕌᓂᒃᓯᒪᓂᕋᖅᑕᐅᓕᖅᑐᑦ 

ᐃᖅᑲᓇᐃᔮᖅᑖᕋᓱᒃᖢᑎᒃ ᒍᓚᐃᑦ 12-ᖃᕋᒥᒎᖅ 

ᐃᖅᑲᓇᐃᔮᖅᑖᕋᓲᑎᓂᒃ ᑎᑎᖃᖏᓐᓂᒃ. ᑖᓐᓇ 

ᑐᓂᓪᓗᓂᒋᑦ ᓱᓇᐅᕝᕙ ᐃᓕᓐᓂᐊᖅᓯᒪᓪᓚᑦᑖᖅᑕᖓ 

ᒍᓚᐃᑦ 5 ᒍᓚᐃᑦ 8 ᐸᐃᑉᐹᖓ ᒍᓚᐃᑦ 12. ᑖᓐᓇ 

ᐃᓄᖕᒧᑦ ᐊᑲᐃᓪᓕᐅᕈᑕᐅᓕᒑᖕᒪᑦ 

ᑕᐃᒪᓐᓇᐃᓕᖓᑎᓪᓗᒍ ᐸᐃᑉᐹᖏᑦᑎᒍᑦ 

ᐊᔪᖏᑦᑐᐊᓗᒐᓗᐊᖅᖢᓂ ᐱᓪᓚᑦᑖᖓᒍᑦ 

ᑐᖓᐅᑦᑎᓯᒪᓗᐊᕐᒪᑦ. ᐊᐱᖅᑯᑎᒋᒃᑲᓐᓂᖅᑕᕋ 

ᐅᖃᖅᑎᑦᑎᔨ, ᖃᓄᕐᓕ ᑕᐃᒃᑯᐊ ᖃᐅᔨᔭᐅᒃᐸᑕ 

ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ ᐅᕝᕙᓗᓐᓃᑦ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᓇᐃᓴᐅᑕᖁᑖ ᑖᔅᓱᒥᖓ 

ᐊᒃᐸᕆᐊᖅᑎᑦᑎᒋᐊᒃᑲᓐᓂᕈᓐᓇᕐᓂᐊᖅᐸᑦ 

ᐃᖅᑲᓇᐃᔮᒃᓴᒥᒃ ᑐᓂᓯᓕᕈᓂ ᒍᓚᐃᑦ 8-ᖑᔪᖓ,  

ᒍᓚᐃᑦ 12-ᖑᖏᑦᑐᖓ. ᑖᓐᓇ ᑐᑭᓯᔪᒪᒐᓗᐊᖅᐸᕋ. 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ, 

ᐃ ᑕᒪᓐᓇ ᐃᓕᓐᓂᐊᕐᓂᕐᒥᖕᓄᑦ ᑕᑉᐸᐅᖓ 

ᖁᑦᑎᖕᓂᖅᐋᒥ 12-ᒧᑦ ᑎᑭᓯᒪᔪᖅ 

ᐸᐃᑉᐹᖁᑎᖃᖅᑐᑦ ᓇᓗᓇᐃᕈᑎᐅᓲᖑᖕᒪᑕ ᑕᐃᒃᑯᐊ 

ᑎᑎᕋᖅᑕᐅᔭᕆᐊᓖᑦ ᐱᔭᕇᖅᓯᓂᐊᖅᑎᓪᓗᒋᑦ. 

ᖁᑦᑎᖕᓂᓕᖕᓂ 12-ᓂᒃ ᐱᔭᕇᕌᖓᒋᑦ 

ᑐᓂᔭᐅᓲᖑᖕᒪᑕ ᐃᓚᖏᑦ ᐱᔭᕇᖅᓯᓐᓂᖏᑦᑕᕌᖓᑕ 

ᑎᑎᕋᕆᐊᖃᖅᑐᓂᒃ exams-ᖑᔪᓂᒃ 

ᐱᒃᑲᓐᓂᕆᐊᖃᓲᖑᓪᓗᑎᒃ. ᒫᓐᓇᒧᓪᓕ 

ᑐᓴᐅᒪᖏᑦᑐᖓ ᑕᐃᒃᑯᐊ ᐸᐃᑉᐹᑦ ᐱᓯᒪᔭᖏᑦ 

ᐊᑐᕈᓐᓃᕋᔭᕐᒪᖔᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ 

ᖁᔭᓐᓇᒦᒃ ᑐᑭᓯᓇᖅᐳᑎᑦ. ᐅᓇ 

ᐊᐱᖅᑯᑎᒋᓗᐊᕈᑎᒋᓯᔭᕋ ᐅᖃᖅᑎᑦᑎᔨ ᐊᒻᒪᓗ 

ᐊᐱᖅᑯᑎᒐ ᑖᓐᓇ ᑭᖑᓪᓕᖅᐹᖑᔪᒃᓴᐅᓕᖅᖢᓂ. 

ᓄᓇᕘᖃᓕᕐᓂᑦᑎᓐᓂ ᑖᒃᑯᐊ ᖁᑦᑎᖕᓂᓕᒃ 12 -ᒥ 

ᐊᓂᒍᐃᓂᕋᖅᑕᐅᓯᒪᔪᑦ, ᖃᐅᔨᒪᒐᑦᑕ ᐃᓚᖏᑦ 

ᓱᓕᓐᖏᒻᒪᑕ. ᐊᖏᓗᐊᕐᓂᖏᖅᑲᐃ ᐱᔾᔪᑎᒋᓪᓗᒋᑦ 

ᐊᓱᐃᓪᓛᒃ ᐊᓂᒍᐃᓂᕋᖅᑕᐅᔪᖅ 

ᐃᓕᓐᓂᐊᕇᕐᓂᕋᖅᑕᐅᔪᑦ, ᓈᓴᐅᑎᖏᑦ 

ᑕᐃᒪᓐᓇᐃᑦᑐᒃᓴᐅᑕᐅᖏᒃᑲᓗᐊᖅᑎᓪᓗᒋᑦ.  

 

ᐅᖃᖅᑎᑦᑎᔩ, ᑖᓐᓇᖃᐃ ᒥᓂᔅᑕ ᑕᕝᕗᖓ ᐃᒡᓗ 

ᐃᓗᐊᓄᑦ ᓇᓗᓇᐃᖅᓯᔪᓐᓇᖅᐳᖅ ᑖᒃᑯᐊ ᒫᓐᓇᒧᑦ 

ᑎᑭᖦᖢᒍ ᓄᓇᕘᖃᓕᕐᓂᑦᑎᓐᓂᒃ ᖃᔅᓯᓂᒃ 

ᐊᓂᒍᐃᓯᒪᔪᖃᓕᕐᒪᖔᑦ ᓄᓇᕘᒥ ᑖᔅᓱᒥᖓ 

ᖁᑦᑎᖕᓂᓕᒃ 12-ᖑᓂᕋᖅᑕᐅᔪᒥ? ᑖᓐᓇᖃᐃ 

ᒥᓂᔅᑕ ᐊᖏᕈᓐᓇᖅᐳᖅ ᓄᓇᓖᑦ ᒪᓕᒃᖢᒋᑦ 

ᖃᔅᓯᐸᓗᐃᑦ ᐊᓂᒍᐃᓯᒪᓕᕐᒪᖔᑕ ᐊᒻᒪᓗᖃᐃ ᖃᔅᑦ 

ᐃᓕᓐᓂᐊᖅᓯᒪᓕᕐᒪᖔᑕ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ.  

ᒥᓂᔅᑕ ᐃᓕᓐᓂᐊᖅᑐᓕᕿᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᒫᓐᓇ ᓯᕗᓂᓐᓂ ᑎᑎᕋᖅᓯᒪᔪᖅᑕᖃᖏᔅᖢᓂ 

ᑭᓯᐊᓂᑦᑕᐅᖅ ᖁᕕᐊᓱᒃᐳᖓ ᐅᖃᕈᓐᓇᕋᒪ ᑕᐃᒃᑯᐊ 

ᖃᕋᓴᐅᔭᒃᑯᑦ ᖃᐅᔨᒪᔾᔪᑎᐅᖃᑦᑕᕐᓂᐊᖅᑐᑦ ᖃᔅᓯᑦ 

ᐱᔭᕇᖅᐸᑦ, ᖃᔅᓯᑦ ᐅᐸᖃᑦᑕᖅᐸᑦ. 

 

ᑕᐃᒃᑯᐊ ᐊᑐᓕᖅᑐᐃᓐᓇᐅᔭᕆᐊᒃᓯᖕᒪᑕ, 

ᐊᑐᓕᖅᐸᑕ ᑕᒪᒃᑯᐊ 

ᖃᐅᔨᒪᔾᔪᑎᒋᒃᑲᓐᓂᑦᑎᐊᕈᓐᓇᕐᓂᐊᕋᑦᑎᒍᑦ. ᒫᓐᓇᓕ 

ᓯᕗᓂᓐᓃᑦᑐᖃᓐᖏᒃᖢᓂ ᑕᐃᒃᑯᐊ ᖃᔅᓯᑦ 

ᐱᔭᕇᖅᓯᒪᕙᑦ ᑕᐃᒪᓐᖓ ᓄᓇᕗᖃᓕᖅᑎᓪᓗᑕ. 

ᑭᓯᐊᓂᑦᑕᐅᖅ ᐱᑕᖃᖅᐸᑕ 

ᓇᓗᓇᐃᕈᑎᒋᔪᓐᓇᑦᑎᐊᓛᕐᒥᔭᒃᑲ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓇᓗᓇᐃᖅᓯᔪᒪᔪᖓ ᐅᖃᐅᓯᒃᑯᑦ ᐊᐱᖅᓱᕐᓇᖅ 

ᐃᓱᓕᒻᒪᑦ. ᑲᔪᓯᒋᐊᑐᐃᓐᓇᕐᓂᐊᕋᑦᑕ 

ᑲᑎᒪᔾᔪᑎᒃᓴᓄᑦ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9. 

ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᑭᐅᔾᔪᑏᑦ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ 

ᐅᓂᒃᑳᖏᓐᓄᑦ. 11. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 

12. ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ. 13. 

ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐃᓱᒪᒃᓴᖅᓯᐅᕈᑎᓪᓗᒋᑦ 

ᒪᓕᒐᒃᓴᐃᑦ ᐊᓯᖏᓪᓗ. 14. ᑎᑎᖅᑲᐃᑦ 

ᓴᖅᑭᑕᐅᓂᖏᑦ. 15. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ. 16. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᑎᓪᓗᒍ 

ᒪᓕᒐᒃᓴᐃᑦ. 17. ᐱᖁᔨᕗᖔᕈᑏᑦ. 18. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 54 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒥ ᑖᒃᓯᓕᕆᓂᕐᒧᑦ ᒪᓕᒐᖅ, 2013 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑭᒡᒐᑐᖅᑐᒧᑦ ᑎᑭᕌᕐᔪᐊᒧᑦ ᑲᖏᖅᖠᓂᐅᑉ  



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᒋᐊᓄᓪᓗ, ᒪᓕᒐᒃᓴᖅ 54, ᐄᓐᑲᒻ ᑖᒃᓯᓕᕆᓂᕐᒧᑦ 

ᒪᓕᒐᒃᓴᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᐋᖅᑭᒃᓯᒪᖕᒪᑦ. ᐱᖁᔨᕗᖔᕐᒧᑦ 

ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᑲᔪᓯᕗᖅ. ᒪᓕᒐᒃᓴᖅ 54, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᓕᖅᐳᖅ.  

 

18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 56 - ᒪᓕᒐᖅ ᖁᔭᓈᕆᓂᕐᒧᑦ 

ᐱᖁᑎᓂᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 

56, ᐱᖁᑎᑦ ᓴᒃᑯᑕᐅᓂᐊᕐᓂᖏᓐᓂᒃ ᐱᖁᔭᕐᔪᐊᖅ 

1, 2011-2012, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᐋᖅᑭᒃᓯᒪᖕᒪᑦ. ᐱᖁᔨᕗᖔᕐᒧᑦ 

ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᑲᔪᓯᕗᖅ. ᒪᓕᒐᒃᓴᖅ 56 ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᓕᖅᐳᖅ. 

 

18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

20. ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᔪᑦ 

ᒪᓕᒐᒃᓴᐃᑦ ᐊᓯᖏᓪᓗ. ᐱᓕᕆᐊᖑᓂᐊᖅᑐᐃᑦ 

ᒪᓕᒐᒃᓴᖅ 47, 48 ᐊᒻᒪ 49, ᒥᔅᑕ ᐃᓄᒃ 

ᐃᒃᓯᕙᐅᑕᕆᔭᐅᓗᓂ. 

 

ᑲᔪᓯᓚᐅᓐᖏᓐᓂᑦᑎᓐᓂ 20 ᒥᓂᔅᓯᒥᒃ 

ᓄᖅᑲᖓᓚᐅᑲᖕᓂᐊᖅᑐᒍᑦ. 

 

ᐃᖅᓱᒃᑏ.  

 

>>ᓄᖅᑲᖓᑲᐃᓐᓇᖅᑐᑦ 15:05ᒥ ᑲᔪᓯᒃᑲᓂᖅᑐᑎᓪᓗ 

15:31ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᒫᓐᓇ 

ᑲᑎᒪᒋᐊᕈᓐᓇᖅᓯᒪᒐᑦᑕ. ᑲᑎᒪᓂᕐᓗ 

ᐱᒋᐊᖁᓕᖅᖢᒍ. ᑖᓐᓇ ᐱᓕᕆᐊᕆᓂᐊᖅᑕᕗᑦ 

ᒫᓐᓇ ᑲᑎᒪᓂᒃᓴᒥ ᒪᓕᒐᒃᓴᖅ 47, 48 ᐊᒻᒪᓗ 49. 

ᑲᑎᒪᔨᑐᐃᓐᓇᐃᑦ ᖃᓄᐃᑦᑐᒪᕕᓯ? ᒥᔅᑕ ᕋᒻᐳᑦ. 

 

ᕋᒻᐳᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᕿᒥᕐᕈᓇᒍᒪᓕᖅᑕᕗᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᑦ ᐊᒻᒪᓗ 

ᐱᕕᖃᕈᓐᓇᕈᑦᑕ ᒐᕙᒪᓕᕆᔨᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐳᑦ. ᐊᖏᖅᐱᑖ 

ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᒃᓴᕗᑦ 

ᐱᓕᕆᐊᕆᔪᒪᓪᓗᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑕᒪᐃᑕ. ᒫᓐᓇ 

ᐊᐱᕆᓚᐅᕐᒪᒍ ᒥᓂᔅᑕᖑᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒥᔅ ᐋᕆᐊᒃ. ᑖᒃᑲᓄᖓ 

ᐊᐱᖅᓱᖅᑕᐅᕕᖕᒧᕈᓐᓇᕈᕕᑦ ᐱᒋᐊᕈᑎᓂᒃ 

ᐅᓂᒃᑳᕐᓂᐊᕋᕕᑦ. 

 

ᒪᑖᓐ ᐋᕆᐊᒃ ᐱᒋᐊᕈᓐᓇᓕᖅᑐᑎᑦ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓐᓄᓴᒃᑯᑦ. ᖁᕕᐊᓱᒃᐳᖓ ᑕᕝᕙᓃᑦᑐᓐᓇᕋᒪ 

ᑲᑎᒪᔨᕋᓛᖑᔪᓄᑦ ᑖᒃᑯᓂᖓ 2013-2014 

ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᑦ ᐊᒻᒪᓗᑦᑕᐅᖅ 

ᑖᒃᑯᐊ ᑮᓇᐅᔭᑦ ᐊᑐᖅᑐᒃᓴᑦ ᐅᖃᐅᓯᕆᓂᐊᖅᖢᑎᒍ 

ᐃᓕᓐᓂᐊᕐᓂᓕᕆᔨᒃᑯᓐᓂᖔᕐᓗᑕ. 

 

ᐃᒃᓯᕙᐅᑕᖅ, ᓱᓕᔪᖅᓴᕋᒪ ᐃᓕᓐᓂᐊᕐᓂᖅ 

ᑐᓐᖓᕕᐅᖕᒪᑦ ᖃᓄᐃᖏᑦᑎᐊᕐᓂᕐᒧᑦ ᓴᓐᖏᓂᕐᒧᑦ 

ᐱᕈᖅᐸᓪᓕᐊᑦᑎᐊᖅᑐᒧᑦ ᓄᓇᕗᓐᒥ. ᐱᓕᕆᐊᕗᑦ 

ᑐᕌᒐᖃᖅᐳᑦ ᓄᓇᕗᒻᒥᐅᑦ ᐱᓕᕆᔾᔪᑎᖃᑦᑎᐊᕐᓗᑎᒃ 

ᐊᔪᕈᓐᓃᖅᐸᓪᓕᐊᑦᑎᐊᕐᓗᑎᒃ 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᐅᖃᐅᑕᐅᑦᑎᐊᕐᓗᑎᒃᓗ ᐱᔭᐅᔪᓐᓇᖅᑐᓂᒃ 

ᓯᕗᓂᒃᓴᒧᑦ ᐃᑲᔫᑎᔪᓂᒃ ᓄᓇᕗᓐᒥ ᑲᓇᑕᓕᒫᒥᓗ. 
 

ᐃᓕᓐᓂᐊᕐᓂᓕᕆᔨᒃᑯᑦ ᖃᓂᕐᕋᖅᑕᐅᓪᓗᓂ ᑖᔅᓱᒥᖓ 

ᖃᓄᖅᑑᕈᓐᓇᕐᓂᖅ ᐅᖃᐅᓯᖅ ᐃᓱᒪᒐᔾᔪᖕᓂᖅ 

ᖃᓄᖅᑑᕈᓐᓇᕐᓂᕐᓗ ᑐᕌᒐᖃᖅᖢᓂ ᐃᓅᓯᓕᒫᒧᑦ 

ᐃᓕᓐᓂᐊᕈᓐᓇᕐᓗᑎᒃ ᐃᓕᓯᒪᑦᑎᐊᕐᓗᑎᒃ 

ᓄᓇᕗᒻᒥᐅᑦ ᑲᔪᖏᑦᑎᐊᕐᓗᑎᒃ ᓄᓇᕗᒻᒥᐅᑦ 

ᓴᓇᕙᓪᓕᐊᔪᒪᓪᓗᑎᒍ ᐃᓕᓐᓂᐊᖅᓯᒪᓗᑎᒃ 

ᐅᐱᒍᓱᑦᑎᐊᕐᓗᑎᒃᓗ ᐊᒻᒪᓗ ᐱᔪᓐᓇᑦᑎᐊᕐᓗᑎᒃ 

ᓄᓇᕗᒻᒥᐅᖑᔪᓂᒃ ᑕᑯᔪᒪᒐᑦᑕ. 
 

ᑕᕝᕙᓂ ᑕᒪᑦᑕ ᓯᕗᒧᐊᒃᐸᓪᓕᐊᔾᔪᑎᒋᓇᓱᒃᑕᑦᑎᓐᓂ 

ᐅᖃᖅᓯᒪᖕᒪᑦ ᓂᕆᐅᖕᓂᖃᖅᑎᐊᖅᐳᒍᑦ 

ᓯᕗᓂᒃᓴᖃᑦᑎᐊᕐᓂᕐᒥᒃ ᓴᓇᔭᐅᓪᓗᓂ ᐃᓄᖏᑦ 

ᑕᑯᔪᒪᔭᒥᓂᒃ ᒪᓕᒃᖢᑎᒃ, ᐃᒪᐃᓕᖓᔪᖅ. 

ᐱᒻᒪᕆᐅᖕᒪᑦ ᓄᓇᕗᒻᒥᐅᑦ ᐱᕕᒃᓴᖃᑦᑎᐊᕐᓗᑎᒃ 

ᐃᓅᓯᕐᒥᖕᓂᒃ ᐱᕈᖅᐸᓪᓕᐊᖁᓪᓗᒋᑦ, ᐃᑲᔪᕈᑦᑎᒍᑦ 

ᐱᔪᓐᓇᖅᓯᕙᓪᓕᐊᓂᖏᑦ ᐃᖕᒥᓂᒃ 

ᑲᒪᒋᑦᑎᐊᕈᓐᓇᕐᓗᑎ ᐊᒻᒪᓗ 

ᐃᖅᑲᓇᐃᔮᕆᔪᒪᔭᒥᖕᓂᒃ 

ᐱᔪᓐᓇᖅᓯᔪᓐᓇᑦᑎᐊᕐᓗᑎᒃ. 
 

ᑕᐃᒪ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᖃᐅᔨᒪᖕᒪᑕ 

ᐋᖅᑮᓚᐅᕐᒪᑦ ᔪᓚᐃ 2012-ᖑᑎᓪᓗᒍ 

ᓴᖅᑭᑕᐅᓚᕐᒪᑦ ᑖᓐᓇ ᓄᑖᖅ ᐃᓄᓕᕆᔨᒃᑯᑦ 

ᐱᓕᕆᕝᕕᖓ ᐄᐳᓘ 1, 2013-ᖑᓕᖅᐸᑦ. ᑖᓐᓇ 

ᓇᓗᓇᐃᕆᔪᖅ ᐱᓕᕆᒻᒪᕆᒍᒪᓂᑦᑎᓐᓂ 

ᐊᑑᑎᖃᑦᑎᐊᖅᑐᓂᒃ ᐊᐅᓚᓂᖃᑦᑎᐊᖅᑐᓂ 

ᑮᓇᐅᔭᖅᑐᖏᓪᓗᓂᓗ ᐊᐅᓚᓂᖓ ᒐᕙᒪᒃᑯᑦ. 

ᑖᒃᑯᐊ ᑲᑎᑎᑕᕗᑦ ᐅᓄᕐᓂᖅᓴᐃᑦ ᐱᓗᐊᓐᖑᐊᖅᑐᑦ 

ᐱᓕᕆᐊᓂᒃ ᐱᔨᑦᑎᐅᑎᓂᒡᓗ ᑕᕝᕗᖓ 

ᐃᓅᓯᓕᕆᓂᕐᒨᖓᔪᓂᒃ, ᑲᑎᑎᖅᖢᒋ ᑖᒃᑯᐊ 

ᐱᓕᕆᔾᔪᑏᑦ ᐱᔨᑦᑎᕋᐅᑏᓪᓗ ᑕᕝᕗᖓ 

ᐃᓅᓯᓕᕆᓂᕐᒧᑦ ᐱᓕᕆᕝᕕᐅᓂᐊᖅᑐᒧᑦ. ᑖᓐᓇᓗ 

ᐱᐅᓯᕚᓪᓕᖅᑎᑦᑎᓂᐊᖅᑐᖅ ᐃᓅᓯᕐᒥᒃ ᑕᒪᒃᑯᓄᖓ 

ᐱᔭᕆᐊᖃᓗᐊᓐᖑᐊᖅᑐᓄᑦ ᑕᐃᒪᐃᓕᐅᕋᔭᖅᑐᑦ 

ᐊᑕᐅᓰᓐᓇᒃᑰᓕᖅᑎᓪᓗᒋᑦ ᐱᐅᓯᒋᐊᖅᑎᓪᓗᒍᓗ 

ᑲᔪᓯᑎᑕᐅᕙᖕᓂᖏᑦ, ᐃᓄᓕᕆᓂᖅ 

ᐃᓕᓐᓂᐊᕐᓂᓪᓗᖅ ᐱᔨᑦᑎᕋᕐᓂᕐᓗ ᑕᒪᒃᑯᓄᖓ 

ᓱᕈᓯᕐᓄᑦ ᒪᒃᑯᒃᑐᓄᑦ ᑭᒃᑯᑐᓐᓇᕐᓄᓪᓗ ᐃᓚᒌᓄᓪᓗ. 
 

ᐃᓕᓐᓂᐊᕐᓂᕆᓕᓂᕐᒧᑦ ᐱᓕᐊᖑᕙᒃᑐᑦ 

ᐱᔨᑦᑎᕋᕐᓂᕆᔭᐅᕙᒃᑐᓪᓗ ᓅᓐᓂᐊᖅᑐᑦ 

ᐃᓄᓕᕆᔨᒃᑯᓄᑦ ᐅᑯᐊᓂᖓ ᐃᓚᖃᖅᐳᖅ: 
 

 ᐃᓐᓇᕐᓄᑦ ᐃᓕᓴᐃᒍᑏᑦ ᐃᖅᑲᓇᐃᔮᓄᐊᖓᔪᑦ 

ᐊᒻᒪᓗ ᐃᓕᓐᓂᐊᓕᓐᖏᑦᑐᓄᑦ ᐱᔨᑦᑎᕋᕐᓃᑦ. 

ᐱᖃᓯᐅᑎᒐᔭᖅᐳᖅ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᕈᑏᑦ ᐊᒻᒪᓗ ᐃᖅᑲᓇᐃᔮᒥ 

ᐃᓕᓐᓂᐊᕐᓂᖅ. 

 ᓂᖃᐃᓱᖅᑎᓕᕆᓄᐊᖓᔪᖅ 

ᐃᖅᑲᓇᐃᔮᓄᐊᖓᔪᑦ ᐊᒻᒪᓗ 

ᐃᓕᓐᓂᐊᓕᓐᖏᑦᑐᓄᑦ ᐱᔨᑦᑎᕋᕐᓃᑦ. 

ᐱᖃᓯᐅᑎᒐᔭᖅᐳᖅ ᐃᓄᓕᕆᓂᖅ, 

ᐸᐃᕆᕕᓐᓄᑦ ᐃᑲᔫᓯᐊᓕᕆᓂᖅ 

ᐃᖅᑲᓇᐃᔮᓄᓪᓗ ᐱᕙᓪᓕᐊᔭᕐᓂᖅ 

ᐃᓕᓐᓂᐊᕐᓂᕐᓗ. 

 ᐊᕕᑦᑐᖅᓯᒪᔪᓂ ᐊᐅᓚᑦᑎᔨᐅᓂᕐᒧᑦ 

ᐃᖅᑲᓇᐃᔮᓄᐊᖓᔪᑦ ᐊᒻᒪᓗ 

ᐃᓕᓐᓂᐊᓕᓐᖏᑦᑐᓄᑦ ᐱᔨᑦᑎᕋᕐᓃᑦ. 

ᐱᖃᓯᐅᑎᒐᔭᖅᐳᖅ ᐃᖅᑲᓇᐃᔮᓄᑦ 

ᐱᔨᑦᑎᕋᐅᑏᑦ - ᐊᕕᑦᑐᖅᓯᒪᔪᓂ, ᓄᓇᓕᓐᓂᓗ 

ᓂᖃᐃᓲᑎᓕᕆᓂᖅ ᐊᒻᒪᓗ ᐃᓄᓕᕆᓂᖅ - 

ᐊᕕᑦᑐᖅᓯᒪᔪᓂ 

 ᐃᓐᓇᕐᓄᑦ ᐃᓕᓴᐃᓂᕐᒧᑦ 

ᐃᓕᓐᓂᐊᕕᔾᔪᐊᓄᓪᓗ ᓯᓚᑦᑐᓴᕐᕕᓐᓄᓪᓗ 

ᐃᓕᓐᓂᐊᕈᑎᓕᕆᓂᖅ ᐃᓐᓇᕐᓄᑦ 

ᐃᓕᓐᓂᐊᓕᓐᖏᑦᑐᓄᑦ ᐱᔨᑦᑎᕋᕐᓃᑦ. 

ᐱᖃᓯᐅᑎᒐᔭᖅᐳᖅ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᑮᓇᐅᔭᓂᑦ ᐃᑲᔫᑎᑦ, ᐃᓛᒃᑰᖓᔪᓄᑦ 

ᐃᖅᑲᓇᐃᔮᓄᑦ ᑮᓇᐅᔭᖃᕐᕕᒃ ᐊᒻᒪᓗ 

ᐃᓐᓇᕐᓄᑦ ᐃᓕᓐᓂᐊᕕᔾᔪᐊᓕᐊᖅᑐᓄᓪᓗ 

ᐱᔨᑦᑎᕋᐅᑎᑦ - ᑐᑭᒧᐊᖅᑎᑦᑎᔨ. 

 ᐃᓐᓇᕐᓄᑦ ᐃᓕᓴᐃᓂᕐᒧᑦ 

ᐃᓕᓐᓂᐊᕕᔾᔪᐊᓄᓪᓗ ᓯᓚᑦᑐᓴᕐᕕᓐᓄᓪᓗ 

ᐃᓕᓐᓂᐊᕈᑎᓕᕆᓂᖅ ᐃᓐᓇᕐᓄᑦ. 

ᐱᖃᓯᐅᑎᒐᔭᖅᐳᖅ ᐃᖅᑲᓇᐃᔮᓂᑦ 

ᐱᕙᓪᓕᐊᔭᐃᒍᑎᓂᑦ - ᐊᖓᔪᖅᑳᖃᕐᕕᓐᓂ, 

ᓴᓇᔨᐅᓂᕐᒧᑦ ᐃᓕᓐᓂᐊᕈᑎᑦ ᐊᒻᒪᓗ 

ᐊᔪᓐᖏᔾᔪᑎᑦ ᑲᓇᑕᒥ ᓄᓇᕗᒻᒥᓗ. 

 ᐊᑕᖏᐅᒪᔪᖅᓯᐅᑎᑦ ᓂᖃᐃᓱᖅᑐᓕᕆᔨᒃᑯᑦ 

ᐊᖓᔪᖅᑳᖃᕐᕕᖓᓂ, ᐱᖃᓯᐅᑎᓪᓗᓂ 

ᐃᓐᓇᕐᓄᑦ ᐃᓚᒋᐊᕈᑎᒃ ᐃᑲᔫᑎᒃ, 

ᓂᖃᐃᓱᖅᑐᓕᕆᔨᒃᑯᑦ 

ᐃᑲᔪᖅᑕᐅᔪᓕᕆᔾᔪᑎᖓᑦ ᐊᒻᒪᓗ 

ᓂᖃᐃᓱᖅᑐᓕᕆᔨᒃᑯᑦ ᒪᓕᑦᑎᑦᑎᒍᑎᖏᑦ. 
 

ᐃᓕᓐᓂᐊᕐᓂᓕᕆᔨᒃᑯᑦ ᐱᑎᑦᑏᓐᓇᖃᑦᑕᕐᓂᐊᖅᑐᑦ 

ᑕᒪᐃᓐᓂᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᒫᔅᓯ 31, 2013 

ᑎᑭᓐᓇᓱᐊᕐᓂᖓᓂ ᓱᕐᕋᔾᔮᓐᖏᑦᑐᖅ. ᐊᐃᐳᕈ 1, 

2013 ᐱᒋᐊᖅᐸᑦ ᐅᑯᐊ ᓱᓕ ᐱᓕᕆᐊᒃᓴᐃᑦ 

ᐱᓕᕆᐊᖑᐃᓐᓇᖃᑦᑕᕐᓂᐊᖅᑐᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓇᓗᓇᐃᕐᓂᐊᖅᐸᒃᑲ. 

ᐃᓗᓕᓕᒫᖏᑦ ᐅᑯᐊ ᐅᖃᐅᔾᔪᐃᓂᕐᒧᑦ 

ᐊᐅᓚᑦᑎᓂᕐᒧᓪᓗ ᐱᔨᑦᑎᕋᕐᓂᕆᔭᐅᕙᒃᑐᑦ 

ᐱᒋᐊᓕᓵᖅᑐᓂᒃ 12-ᒧᑦ ᑎᑭᓪᓗᒍ ᐃᓕᓐᓂᐊᕐᕕᖕᓂᑦ 

ᐊᐅᓚᓂᖏᑦ ᐃᓕᓐᓂᐊᕈᑎᓕᕆᓂᕐᒧᑦ 

ᐃᓕᓐᓂᐊᕕᓐᓄᓪᓗ ᐱᔨᑦᑎᕋᐅᑎᖏᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᓐᓃᖏᓐᓇᕐᓂᐊᖅᐳᑦ. 
 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᑎᑦᑏᓐᓇᖃᑦᑕᕐᓂᐊᖅᐳᑦ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᔨᑦᑎᕋᕐᓂᕆᔭᐅᔪᒥᒃ, 

ᐱᓕᕆᐊᖑᕙᒃᑐᒥᒃ ᑕᒪᓐᓇᓗ ᐃᓚᖃᕐᓂᐊᕆᓪᓗᓂ 

ᖃᓄᐃᓐᖏᑦᑎᐊᖅᑐᓄᑦ ᓄᑕᖅᑲᓄᑦ 

ᐱᓕᕆᐊᖑᕙᓪᓕᐊᔪᒥᒃ. ᐸᐃᕆᕝᕕᖕᓄᑦ 

ᑐᓐᓂᖅᑯᑕᐅᑐᐃᓐᓇᖅᐸᒃᑐᓄᓪᓗ ᑐᓂᔭᐅᕙᒃᑐᓄᓪᓗ 

ᐅᓂᒃᑳᕐᕕᒋᔭᕆᐊᖃᖅᑐᒋᑦ ᒪᒃᑯᒃᑐᑦ 

ᐊᖓᔪᖅᑳᖑᓕᖅᑐᑦ 

ᐃᓕᑉᐸᓪᓕᐊᖏᓐᓇᖅᑎᑕᐅᓂᖓᓄᑦ 

ᐃᓕᓐᓂᐊᕆᐊᓕᓵᖅᑐᓄᓪᓗ ᐱᔨᑦᑎᕋᕐᓂᕆᔭᐅᕙᒃᑐᓄᑦ 

ᐊᕕᒃᓯᒪᓂᕐᓂᑦ ᑐᑦᑕᕐᕕᒋᔭᐅᔪᓂᓪᓗ 

ᐱᓕᕆᐊᖑᕙᒃᑐᓄᑦ.  
 

ᐃᓕᓐᓂᐊᕐᓂᓕᕆᔨᒃᑯᑦᑕᐅᖅ ᑲᔪᓯᑎᑦᑎᓂᐊᕐᒥᔪᑦ 

ᐃᓐᓇᐃᑦ ᐃᓕᓐᓂᐊᖅᑎᑕᐅᕙᖕᓂᖏᓐᓄᑦ 

ᐱᔨᑦᑎᒃᑲᓐᓂᕆᔭᐅᔪᓄᑦ ᐱᓕᕆᐊᖑᕙᒃᑐᓄᓪᓗ 

ᐊᑐᐊᒐᕐᓄᑦ ᐊᐅᓚᑦᑎᔨᖃᖅᐸᖕᓂᕐᒧᓪᓗ 

ᐱᓕᕆᐊᖑᕙᒃᑐᒥᒃ ᑖᓐᓇᓗ ᐃᓚᖃᕐᓂᐊᖅᑐᓂ 

ᐃᓐᓇᐃᑦ ᐃᓕᓐᓂᐊᖅᑎᑕᐅᕙᖕᓂᖏᓐᓄᑦ. 

ᐱᔨᑦᑎᕋᖅᑎᖃᕐᓂᕐᒧᑦ ᑎᑎᕋᕐᕕᖕᒥᑦ. 

ᐅᖃᓕᒫᕈᓐᓇᕐᓂᕐᒧᑦ, ᑎᑎᕋᕈᓐᓇᕐᓂᕐᒧᑦ, 

ᐃᖅᑲᓇᐃᔭᕆᐅᖅᓴᕐᓂᕐᒧᑦ, ᐊᐅᓚᑦᑎᕕᖃᖅᐸᖕᓂᕐᒧᑦ 

ᓄᓇᕗᒻᒥ ᐃᓐᓇᐃᑦ ᐃᓕᑉᐸᓪᓕᐊᑎᑕᐅᕙᖕᓂᖏᓐᓄᑦ 

ᖃᓄᐃᓕᐅᖅᐸᓪᓕᐊᓂᕐᒧᑦ ᐊᑐᓕᖅᑎᖅᑎᕚᓪᓕᐊᓂᖅ 

ᐃᓐᓇᐅᓕᖅᑐᑦ ᐊᓂᒍᐃᕙᖕᓂᖏᓐᓄᑦ 

ᐃᓕᓐᓂᐊᖅᑕᒥᖕᓂᒃ. ᑭᒃᑯᑐᐃᓐᓇᐃᓪᓗ 

ᐃᓕᓐᓂᐊᕐᓂᕐᒧᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ. 
 

ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᖃᑎᖃᑦᑎᐊᓪᓚᕆᖃᑦᑕᕐᓂᐊᖅᑐᑦ 

ᐃᓄᓕᕆᔨᒃᑯᓐᓄᑦ ᒪᓂᒪᑎᑦᑎᕙᒡᓗᑎᒃᓗ ᑕᒪᒃᑯᓂᖓ 

ᑕᓯᐅᖅᓯᓂᕐᒥᒃ ᐱᔭᐅᔭᕆᐊᓕᖕᓂᒃ ᒪᓕᖕᓂᐊᖅᖢᓂ 

ᐱᖁᔭᓂᒃ ᐋᖅᑭᒃᓯᓗᑎᒃᓗ ᐊᑐᐊᒐᕐᓂᒃ ᐱᐅᓛᒥᒃ 

ᐊᔪᖏᓐᓂᓕᒫᕐᒥᖕᓄᑦ ᐃᑲᔪᖅᑐᐃᓂᕐᒥᒃ ᐱᓕᕆᐊᒃᓴᓄᑦ 

ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ ᐱᓕᕆᐊᒃᓴᓄᑦ 

ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ ᑕᒪᔅᓱᒪ ᓄᑖᑉ 

ᐱᓕᕆᕝᕕᐅᖃᑦᑕᕐᓂᐊᓕᖅᑑᑉ ᐱᑎᑉᐸᒃᑕᖏᓐᓂᒃ. 

ᓅᑎᑦᑎᓂᐊᖅᑐᒍᑦ 88.1-ᓂᒃ ᐃᓅᔪᓂᒃ ᐃᖅᑲᓇᐃᔮᓄᑦ 

PY-ᖑᓂᕋᖅᑕᐅᔪᑦ ᖃᓪᓗᓈᑎᑐᑦ 

ᑮᓇᐅᔭᖁᑎᒋᓂᐊᖅᑕᖏᓐᓂᒃᓗ $57,645 

ᐃᓄᓕᕆᔨᒃᑯᓐᓄᑦ ᓇᓗᖏᑦᑎᐊᕈᒪᓂᕐᒧᑦ 

ᑲᔪᓯᓂᖃᑦᑎᐊᕐᓗᓂ ᓅᑉᐸᓪᓕᐊᓐᓇᕆᔭᖏᓐᓂᒃ 

ᐊᑲᐅᖏᓕᐅᖅᑐᖃᖏᓪᓗᓂ ᐱᓕᕆᕝᕕᒋᕙᒃᑕᖏᓐᓄᑦ. 
 

ᐊᑐᓕᖅᑎᑦᑐᒪᓪᓗᒋᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐱᕙᒌᔭᖅᓯᒪᔭᖏᑦ ᓴᖅᑭᑎᑦᑎᓯᒪᓕᖅᑐᒍᑦ 

ᑮᓇᐅᔭᖁᑎᒋᔭᐅᓂᐊᖅᑐᓂᒃ $183.6 ᒥᓕᐊᓐ 2013-

14-ᒧᑦ ᐊᕐᕌᒍᒋᔭᐅᔪᒧᑦ. ᑖᓐᓇ $3.9 ᒥᓕᐊᓐ 

ᐅᓄᖅᓯᒋᐊᖅᑕᐅᓯᒪᕗᖅ ᐊᕐᕌᓂᐅᓚᐅᖅᑐᖅ 

ᐅᖃᐅᓯᐅᖃᑦᑕᕐᓂᖅ ᐅᖃᐅᓯᐅᒃᑲᓐᓂᖅᓯᒪᔪᓂᒃ 

ᑮᓇᐅᔭᖁᑎᒋᓚᐅᖅᑕᖏᓐᓂᒃ. ᑖᓐᓇ 

ᐅᓄᖅᓯᒋᐊᖅᓯᒪᓂᖅ ᐃᓚᖃᖅᐳᑦ $529 ᑕᐃᓴᓂᒃ 

ᐊᑭᓄᑦ ᐊᒃᑐᐊᓂᓕᖕᓄᑦ ᑖᒃᑯᓄᖓ ᐃᓕᓴᐃᔨ 

ᑲᑎᒪᔨᖏᓐᓄᑦ NTA-ᑯᓐᓄᑦ ᑲᑐᔾᔨᓗᑎᒃ 

ᐋᔩᖃᑎᒌᖕᓂᕐᒧᑦ ᐊᖏᖃᑎᒌᒍᑎᒃᓴᒫᕆᔭᒥᖕᓂᒃ. 

$2.684 ᒥᓕᐊᓐᓂᒃ ᐊᑭᓕᖅᑕᐅᔪᒃᓴᓂᒃ ᑖᒃᑯᓄᖓ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ NEU-ᒧᑦ 

ᑲᑐᔾᔭᐅᓗᓂ ᐋᔩᖃᑎᒌᖕᓂᕐᒧᑦ ᐊᖏᖃᑎᒌᒍᑕᐅᓯᒪᔪᒥᒃ 

$763 ᑕᐃᓴᓂᒃᓗ ᑖᒃᑯᓄᖓ ᖁᑦᑎᖕᓂᓕᖕᓄᑦ 12ᒧᑦ 

ᑕᐃᒫᓪᓗᐊᖅ ᐃᓕᓐᓂᐊᕐᓂᕐᒧᑦ ᐱᔭᕇᖅᓯᓇᓱᐊᕐᓂᕐᒧᑦ 

ᖃᓪᓗᓈᑎᑐᑦ PASS-ᖑᓂᕋᖅᑕᐅᔪᒧᑦ ᑐᕌᖓᔪᑦ ᑖᓐᓇ 

ᓄᑖᖑᓪᓗᓂ ᐊᖅᑯᓯᓂᐅᓇᔭᖅᑐᖅ ᐃᓐᓇᐃᑦ 

ᐃᓕᓐᓂᐊᕐᓂᖃᓕᖅᐹᓪᓕᕐᓂᖏᓐᓄᑦ ᐃᓕᓐᓂᐊᕐᕕᖕᒥ 

ᐊᓂᒍᐃᕙᖕᓂᖏᓐᓄᑦ. 
 

ᖃᐅᔨᓴᕐᓂᕆᔭᐅᕙᒃᑐᑦ ᑕᑯᑎᑦᑎᓪᓚᕆᒃᓯᒪᕗᑦ ᓄᑕᖅᑲᑦ 

ᐃᓚᐅᕙᒃᑐᑦ ᐃᓕᓐᓂᐊᕆᐅᖅᓴᓕᓵᒥ 

ᐱᓕᕆᐊᖑᕙᒃᑐᓄᑦ ᐱᓂᖅᓴᐅᔪᓐᓇᕐᓂᖅᐸᖕᓂᖏᓐᓂᒃ 

ᐱᐅᓂᖅᓴᐅᔪᓐᓇᕐᓂᖅᓴᐅᔪᓐᓇᕐᓂᖏᓐᓂᒃ 

ᖁᑦᑎᖕᓂᖅᓴᒥᒃ ᐃᓕᓐᓂᐊᖅᓯᒪᓕᕐᓂᕐᒥᒃ. 

ᑮᓐᓇᐅᔾᔭᒃᓴᕙᖕᓂᕐᒧᑦ ᑲᔪᓯᓂᖃᑦᑎᐊᕐᓂᖅᓴᐅᕙᒃᖢᑎᒃ 

ᐃᓅᓯᕐᒥᓂᓗ ᖃᓄᐃᖏᑦᑎᐊᕐᓂᖅᓴᐅᕙᒃᖢᑎᒃ 

ᐃᓐᓇᕈᕌᖓᒥᒃ ᐊᑲᐅᖏᑦᑐᒧᐊᖏᓐᓂᖅᓴᐅᕙᒃᖢᑎᒃ 

ᐊᑲᐅᖏᑦᑐᒧᐊᕋᔪᖏᓐᓂᖅᓴᐅᒻᒪᕆᒃᐸᒃᖢᑎᒃᓗ 

ᐱᖁᔭᑎᒍᑦ ᑕᐃᒫᒃ 

ᐃᓕᓐᓂᐊᖅᓯᒪᑦᑎᐊᖅᐸᓪᓕᐊᓵᓕᔭᕌᖓᒥᒃ. ᖃᐅᔨᒪᔪᒍᑦ 

ᐱᑎᑦᑎᕙᓪᓕᐊᓂᖅ ᐃᓕᓐᓂᐊᕆᐅᖅᓴᓕᓵᖅᑐᑦ 

ᐃᓕᓐᓂᐊᖅᑎᑕᐅᕙᖕᓂᖏᓐᓄᑦ ᑖᒃᑯᐊ 

ᑭᖑᕙᖅᓯᒪᖁᖏᑦᑎᐊᖅᐸᕗᑦ 

ᑭᖑᕙᕆᐊᖁᖏᑦᑎᐊᖅᑕᕗᓪᓗ.  
 

ᐃᓱᒪᒃᓴᖅᓯᐅᖅᓯᒪᑦᑎᐊᖃᑦᑕᕆᐊᖃᑦᑕᕐᓂᐊᖅᑐᒍᑦ 

ᐊᑐᖅᑕᖃᓕᕈᓐᓇᑦᑎᐊᕐᓗᑕᓗ ᑕᒪᒃᑯᓂᖓ 

ᐱᑎᑦᑎᐊᕈᑦᑕ ᑮᓇᐅᔭᖁᑎᒋᔭᐅᔪᓂᒃ. 

ᓇᑉᐸᖅᑎᑕᐅᓯᒪᔪᓂᒃ ᐊᑐᖅᑕᓂᐊᕐᓗᑎ 

ᐃᖅᑲᓇᐃᔭᖅᑎᓄᓪᓗ ᐊᔪᕈᓐᓃᖅᓴᖅᑎᒃᑎᓂᕐᒥᒃ 

ᐱᕕᒃᓴᖃᖅᑎᑦᑎᖃᑦᑕᕐᓂᐊᖅᑐᓂᒃ ᓄᑕᖅᑲᓕᒫᓂ 

ᐱᕕᒃᓴᐅᔪᓐᓇᖅᑐᓂᒃ ᐃᓚᐅᓂᕐᒥᒃ, ᐱᐅᔪᓂᒃ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐱᓕᕆᐊᖑᖃᑦᑕᕋᔭᖅᑐᓂᒃ. 
 

ᓄᓇᕗᓕᒫᒧᑦ ᐃᓕᓐᓂᐊᕆᐅᓕᓵᖅᑐᓄᑦ 

ᑲᑎᒪᕐᔪᐊᕐᓂᖓᓐᓄᑦ ᑲᑎᒪᔾᔪᐊᕐᓂᖃᓛᖅᑐᑦ 

ᐃᖃᓗᖕᓂᑦ ᒫᔅᓯᐅᓕᖅᐸ, ᑲᑎᑎᕐᓗᑎ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓕᓴᐃᔨᒋᔭᐅᕙᒃᑐᑦ 

ᐃᓕᓐᓂᐊᓕᓵᖅᑐᓄᓪᓗ ᐃᓕᓴᐃᓂᖅ ᑕᒪᖕᓂᒃ 

ᓄᓇᓕᖕᓂᑦ. ᐃᓚᐅᔪᑦ ᐅᖃᐅᓯᖃᖃᑎᒌᖕᓂᐊᖅᑐᑦ 

ᖃᓄᖅ ᓴᓐᖏᑦᑎᒋᐊᖅᑎᑦᑎᔪᓐᓇᕐᒪᖔᒥᖕᓂᒃ ᐊᑐᐊᓂ, 

ᐃᓛᒃ ᑕᒪᒃᑯᓂᖓ ᐊᒃᑐᐊᓂᕆᕙᒃᑕᖓᓂ 

ᐃᓕᓐᓂᐊᕆᐅᖅᓴᓕᓵᖅᑐᑦ ᐃᓕᓐᓂᐊᓕᓵᖅᑐᓪᓗ, 

ᖃᓄᕐᓗ ᐅᖃᖃᑎᖃᖃᑦᑕᕈᓐᓇᕋᔭᕐᒪᖔᑕ 

ᐊᖏᕐᕋᖅᓯᒪᕙᒃᑐᓂᒃ ᐊᖏᔪᖅᑳᕆᔭᐅᔪᓂᒃ. ᑕᒪᒃᑯᐊ 

ᑕᒪᕐᒥᒃᑎᐊ ᓄᑕᕋᑯᓗᐃ ᐃᓕᒃᐸᓕᐊᔪᑦ 

ᐱᕕᒃᓴᖃᖃᑦᑕᖁᓪᓗᒋᑦ ᐃᓚᐅᓂᖏᑦ 

ᐃᓕᓐᓂᐊᕆᐅᖅᓴᓕᓵᕐᓂᕐᒧᑦ ᐱᕙᓪᓕᐊᓂᕐᒧᑦ 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᐊᖑᕙᒃᑐᓂ ᐃᑲᔪᕋᔭᖅᑐᓄᑦ 

ᐊᔪᓐᖏᓐᓂᖃᑦᑎᐊᕐᓗᑎᒃ ᐃᓕᑦᑐᒪᑦᑎᐊᕐᓗᑎᒡᓗ 

ᐱᖁᓪᓗᒋᑦ. 
 

ᐱᖕᒪᕆᐊᓘᕗᖅ ᐃᓕᓐᓂᐊᕐᕕᖕᓂ ᐊᑐᖅᐸᒃᑕᕗᑦ 

ᐊᖑᒻᒪᑎᕙᑦ ᒪᓕᒐᕐᓄᑦ ᒪᓕᒃᑕᐅᔭᕆᐊᖃᖅᐸᒃᑐᓄᑦ 

ᐋᖅᑭᒃᓱᖅᑕᐅᓯᒪᔪᓄᑦ ᐃᓕᓐᓂᐊᓂᓕᕆᓂᕐᒧᑦ 

ᐱᖁᔭᓂᒃ ᐅᑯᓇᓂ. ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ 

ᐱᖁᔭᐃᑦ, ᐃᓄᐃᑦ ᐅᖃᐅᓯᖏᓐᓄᑦ 

ᐅᔪᕈᓐᓃᖅᓴᑎᑦᑎᖃᑦᑕᕐᓂᐊᕐᓗᓂ. ᒫᓐᓇᒃᑯᑦ 

ᐃᓕᓴᐃᓂᖅ ᐱᑎᒃᑎᖃᑦᑕᖅᑐᒍᑦ ᐊᔪᕈᓐᓃᓴᕐᓂᕐᒥᒃ 

ᐊᓯᔾᔨᕆᐊᖅᑕᐅᓯᒪᔪᓄᑦ ᐃᓕᓐᓂᐊᓕᓵᖅᑐᓄᑦ, 

ᐊᔪᓐᖏᓐᓂᓕᖕᓂᒃ 6-ᒥᑦ ᐃᓄᒃᑎᑐᑦ ᐅᖃᐅᓯᕐᓄᑦ 

ᐱᓕᕆᐊᖑᖃᑦᑕᕋᔭᖅᑐᓄᑦ 

ᐃᓕᓐᓂᐊᕈᑕᐅᖃᑦᑕᕐᓂᐊᖅᖢᑎᒃ. ᐊᓯᔾᔨᕆᐊᖅᑕᐅᓯᒪᔪᑦ 

ᐃᓕᓐᓂᐊᕈᑕᐅᖃᑦᑕᓂᐊᖅᑐᑦ ᐃᓚᓯᕝᕕᐅᓯᒪᔪᑦ 

ᐃᓕᖅᑯᓯᑐᖃᕐᓄᑦ ᑐᕌᖓᔪᓂᒃ, ᐊᑐᖅᑐᖃᖅᐸᒡᓗᓂ 

ᐃᓕᖅᑯᓯᑐᖃᖅᑎᒍ ᐅᓂᒃᑳᖅᑐᐊᓂ, ᐃᓐᖏᐅᑎᓂᒃ, 

ᐱᓐᖑᐊᕈᓯᕐᓂᒡᓗ ᐃᑲᔪᕈᑎᒋᔪᒪᓗᒋᑦ ᐅᕙᒃᑎᖕᓄᑦ 

ᐊᖑᒻᒪᑎᔪᒪᓂᕐᒧᑦ ᐊᑐᖅᑕᐅᔭᕆᐊᖃᖅᐸᒃᑐᓂᒃ 

ᐃᓄᒃᑎᑐᑦ ᐊᔪᓐᖏᓐᓂᖃᑦᑎᐊᕐᓂᐊᕐᓗᓂ. 
 

ᑲᑎᒪᑎᑦᑎᔩᑦ ᐱᓕᕆᕝᕕᒋᔭᕋ 

ᐊᖏᓪᓕᒋᐊᖅᑎᑦᑎᓯᒪᓕᖅᐳᖅ ᑕᐅᑐᐸᕆᔭᒥᓂᒃ 

ᐃᖅᑲᓇᐃᔭᖅᑎᓂᕐᒧᑦ ᐱᕙᒌᔭᕋᔭᕐᓂᒥᒃ 

ᐃᓕᓐᓂᐊᖅᑐᖁᑎᒃᑎᓐᓄᑦ. ᑐᕌᕆᔭᕗᑦ 

ᐱᐅᓯᖏᐊᖅᑎᒃᑎᔪᒪᓂᐅᕗᖅ ᐊᓂᒍᐃᕙᓪᓕᐊᕙᒃᑐᑦ 

ᐅᓄᖅᓯᒋᑦᑎᒃᑲᓐᓂᕈᒪᓪᓗᒋᑦ, ᐃᑲᔪᕐᓗᒋᑦ 

ᐃᓕᓐᓂᐊᖅᑏᑦ ᐋᖅᑭᒃᓯᖃᑦᑕᖁᓪᓗᒋᑦ ᐱᐅᓂᖅᓴᓂᒃ 

ᐃᓕᓐᓂᐊᓂᕐᒧᑦ ᓂᕈᐊᕆᖃᑦᑕᕋᔭᖅᑐᖏᓐᓂᒃ ᑕᒪᓐᓇ 

ᑐᓐᖓᕕᖃᖅᑎᓪᓗᒍ ᐃᓱᒪᒋᕙᒃᑕᖏᓐᓄᑦ 

ᐊᔪᓐᖏᓐᓂᕆᓕᖅᓯᒪᓕᖅᑕᖏᓪᓗ ᑕᐅᓐᖑᐊᕐᓗᒋᑦ. 

ᑲᔪᓯᓂᖃᑦᑎᐊᖃᑦᑕᖁᓪᓗᒋᑦ ᐊᔪᕈᓐᓃᖅᓴᓂᕆᕙᒃᑕᖏᑦ 

ᐱᕙᒌᔭᑦᑎᐊᖅᓯᒪᖃᑦᑕᖁᓪᓗᒋᓪᓗ ᓅᑉᐸᓪᓕᐊᓂᕐᒧᑦ 

ᐃᓕᓐᓂᐊᕐᕕᕋᓛᑦ ᐃᓕᓐᓂᐊᕕᓪᓚᒃᑖᓂᒃ 

ᐃᓕᓐᓂᐊᕌᓪᓚᓚᐅᕐᓗᓂ 

ᐃᓕᓐᓂᐊᓕᒃᑲᓐᓂᖃᑦᑕᕋᔭᕐᓂᕐᒧᑦ, 

ᐃᖅᑲᓇᐃᔭᖅᑎᐅᓛᕐᓂᒧᑦ ᐱᕙᒌᔭᕐᓂᖅ 

ᐃᓚᖏᔭᐅᕗᖅᑕᐅᖅ ᐃᓕᓐᓂᐊᒐᒃᓴᐅᕙᒃᑐᓄᑦ 

ᐃᓕᓐᓂᐊᖅᑎᓄᑦ ᐊᔪᓐᖏᓐᓂᓕᓄᑦ 7-ᒥ, 8-ᒥ, 9-

ᒥᓪᓗ. ᐃᓕᓐᓂᐊᖅᑏᑦ ᓯᕗᓪᓕᕐᒥᒃ 

ᐋᖅᑭᓯᒪᓕᖅᑎᒃᑎᕙᒃᑐᑦ ᖃᓄᐃᑦᑐᓂᒃ 

ᐊᔪᕈᓐᓃᓴᒐᒃᓴᓂᒃ ᐃᓕᑦᑎᒃᑲᓐᓂᕈᒪᓇᔭᕐᒪᖔᑕ, 

ᓇᓗᓇᐃᖅᓯᓗᑎ ᖃᐅᔨᕙᓪᓕᐊᕕᒋᓇᔭᖅᑕᒥᖕᓂᒃ 

ᑲᑎᖅᓱᐃᒃᑯᑦ, ᑐᓴᖅᑕᐅᔪᒃᓴᑲᓐᓂᕐᓂᒃ ᐊᑐᓕᕐᓗᒋᓪᓗᒍ 

ᑐᓴᒃᑲᓐᓂᖅᑕᑎᒃ ᖁᑦᑎᓂᖅᓴᒥᒃ ᐃᓕᓐᓂᐊᕐᕕᖕᒥ 

ᐊᔪᕈᓐᓃᖅᓴᒐᒃᓴᓂᒃ ᐃᑲᔪᖅᑐᐃᓇᔭᖅᑐᓂᒃ 

ᐃᖅᑲᓇᐃᔭᖅᑎᐅᓛᕐᓂᕐᒧᑦ ᓂᕈᐊᖅᓯᒪᔭᖏᓐᓂᒃ 

ᐱᔪᒪᔭᖏᓐᓂᒃ.  
 

ᑕᒪᕐᒥᑦᑎᐊᖅ ᐃᓕᓐᓂᐊᖅᑎᓕᒫᑦ 

ᐱᕙᒋᔭᖅᓯᒪᑦᑎᐊᕋᓗᐊᕐᒪᖔᑕ ᓅᑉᐸᓪᓕᐊᓂᕐᒧᑦ 

ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᑎᑦ 

ᐃᓕᓐᓂᐊᒃᑲᓐᓂᕋᔭᕐᓂᕐᒧᑦ ᐃᖅᑲᓇᐃᔮᒃᓴᖃᓕᕐᓂᒧᓪᓗ 

ᓂᕈᐊᕆᓯᒪᔭᒥᖕᓂᒃ ᒥᓂᔅᑕᐅᕕᒋᔭᕋ 

ᐋᖅᑭᓱᐃᕙᓪᓕᐊᕗᖅ ᐱᔭᐅᔭᕆᐊᖃᖅᑐᓄᑦ 

ᖃᐅᔨᓴᕐᓂᕐᒥᒃ ᐋᖅᑭᒃᓱᐃᕙᓪᓕᐊᔪᒪᓂᕐᒧᓪᓗ 

ᑲᔪᓯᑎᑦᑎᓂᐊᕐᓗᓂ ᐱᕙᒌᔭᖅᑕᐅᓯᒪᔪᒥᒃ 

ᐅᖓᓯᒋᒐᓗᐊᕐᓗᒍ ᐃᓕᓐᓂᐊᕋᔭᕐᓂᖏᑦ 

ᖁᑦᑎᒃᑐᒦᓐᓂᖅᓴᓄᑦ. ᐃᓕᓐᓂᐊᕐᕕᖕᓄᑦ 

ᐊᔪᕈᓐᓃᖅᓴᖃᑦᑕᕋᔭᖅᑐᓄᑦ ᐅᖓᓯᒋᒐᓗᐊᕐᓗᒍᓗ 

ᐃᓕᓐᓂᐊᕋᔭᕐᓂᖅ ᐱᕕᒃᓴᖃᖅᑎᑦᑎᓂᐊᖅᐳᖅ 

ᐃᓕᓐᓂᐊᖅᑎᓂᒃ ᐱᕕᒃᓴᖃᖅᑎᑦᑎᓗᓂ 

ᐃᓕᓐᓂᐊᓂᕐᒥᒃ ᐊᔪᕈᓐᓃᖅᓴᒐᔭᕐᓂᖅ ᓲᕐᓗ 

ᐊᔪᕐᓇᕐᓂᖅᓴᓂᒃ ᓈᓴᐅᓯᕆᓂᕐᒧᑦ 

ᖃᐅᔨᓴᖅᑐᓕᕆᓂᕐᒧᓪᓘᓐᓃᑦ ᑕᒪᒃᑯᐊ 

ᐊᔪᕈᓐᓃᖅᓴᒐᐃᑦ ᒪᓂᒪᑎᑕᐅᖃᑦᑕᖏᑉᐸᑕ 

ᓄᓇᒋᔭᐅᔪᓂᒃ ᐱᑕᖃᖃᑦᑕᖏᑉᐸᑕ.  
 

(ᑐᓵᔨᑎᒍᑦ) ᑕᒪᑉᑕᒥ ᓯᕗᓪᓕᐅᔾᔭᐅᓯᒪᔪᑦ 

ᐊᓐᖑᑎᓂᐊᕈᑎᒃᑯᑦ ᐃᓕᓐᓂᐊᕐᓂᓕᕆᓂᖅ 

ᐱᓕᒻᒪᒃᓴᕐᓂᕐᓗ ᐱᔾᔪᑎᒋᓪᓗᒍ ᐃᓐᓇᕐᓄᑦ 

ᐃᓕᓐᓂᐊᑎᑦᑎᔩᑦ ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᑦ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ ᐋᖅᑭᒃᓯᔪᓐᓇᓂᐊᕐᒪᑕ 

ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ 

ᐊᓂᒍᐃᓂᐊᕐᓂᖏᓐᓄᓪᓗ ᑐᕌᖓᔪᓂᒃ. ᑖᓐᓇ 

ᐋᖅᑭᒃᓱᖅᑕᐅᓂᐊᖅᑐᖅ ᐊᑐᖅᑕᐅᓗᓂ 

ᐃᓕᓴᖅᓯᓂᐊᖅᑐᑦ ᐃᓕᓐᓂᐊᖅᑕᕕᓂᖏᑦ 

ᑎᑎᕋᕈᓐᓇᕐᓂᖓ ᐅᖃᓪᓚᒍᓐᓇᕐᓂᖓ ᐃᓐᓇᕐᓄᑦ 

ᐃᓕᓐᓂᐊᕈᑏᑦ ᐊᒻᒪᓗ ᐃᓕᓐᓂᐊᕐᕕᐊᓗᖕᒥ 

ᐱᔭᕇᖅᑕᕕᓂᖏᑦ ᐊᑕᐅᓯᕐᒨᖅᑕᐅᓗᑎᑦ. ᑖᒃᑯᐊ 

ᐊᖅᑯᑎᒋᔭᐅᓂᐊᖅᑐᑦ ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ.  
 

ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᓯᒪᑦᑎᐊᖅᐳᑦ 

ᓄᓇᕗᒻᒥᐅᑦ ᐃᓐᓇᐃᑦ ᐃᓕᓐᓂᐊᕈᒪᔪᑦ 

ᐱᕕᖃᑦᑎᑦᑎᐊᕈᒪᓪᓗᒋᑦ. ᑖᓐᓇ ᓄᑖᖅ ᐋᖅᑭᒃᑕᐅᔪᖅ 

ᐃᓐᓇᕐᓄᑦ ᐱᔭᕇᕋᓱᖕᓂᐊᖅᑐᓂᒃ ᐃᓕᓐᓂᐊᕐᓂᕐᒥᓂᒃ 

ᐸᐃᑉᐹᑖᕈᓐᓇᖅᑎᑦᑎᓂᐊᖅᑐᖅ ᑖᒃᑯᓂᖓ 

ᐃᓕᓐᓂᐊᖅᑐᓂᒃ ᐃᓕᓐᓂᐊᕐᕕᐊᓗᖕᓄᑦ ᐃᓯᕈᑎᒃᓴᓂᒃ 

ᐱᔪᓐᓇᕐᓂᐊᕐᒪᑕ. ᑕᒪᓐᓇ ᓯᕗᓪᓕᐅᑎᓯᒪᓪᓚᕆᒃᑕᕗᑦ 

ᓄᓇᕗᒻᒥ ᐊᒃᓱᐊᓗᒃ ᐊᑑᑎᖃᓪᓚᕆᒍᓐᓇᕐᒪᑦ.  
 

ᑕᒪᑐᒪᓂ ᐊᕐᕌᒍᒥ ᐊᑐᕈᒫᕐᓂᐊᖅᑐᓕᐅᖅᓯᒪᔪᒍᑦ 

$763,000-ᓂᒃ PASS-ᖑᓂᕋᖅᑕᐅᔪᒥᒃ 

ᐋᖅᑭᒃᓯᓂᐊᕋᑦᑕ ᐊᒻᒪᓗ ᓯᓚᑦᑐᓴᕐᕕᒻᒥ 

ᐃᖅᑲᓇᐃᔭᖃᑎᖃᖅᑐᒍᑦ ᑎᑎᕋᖅᑕᐅᓂᐊᕐᒪᑕ 

ᐃᖅᑲᓇᐃᔮᒃᓴᑦ ᐅᓂᒃᑳᖏᑦ ᐊᒻᒪᓗ ᖃᐅᔨᓴᖅᑕᐅᓗᑎᑦ 

ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐅᓂᐊᖅᑐᑦ ᐊᒻᒪ 

ᐃᓕᓴᖅᑏᑦ ᐸᐃᑉᐹᖅᑖᕈᓐᓇᕐᓂᐊᕐᓗᑎᑦ 

ᐃᓕᓐᓂᐊᕐᓗᑎᑦ ᑕᐃᑰᓇ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ.  
 

ᐃᓕᓐᓂᐊᖅᑐᓕᕆᔨᒃᑯᑦ ᓂᕆᐅᒃᐳᑦ ᑕᒪᒃᑯᓂᖓ 

ᐊᑐᖅᑕᐅᓚᐅᖅᓯᒪᓐᖏᑦᑐᓂᒃ ᓴᖅᑭᑎᓂᐊᕐᓂᕐᒥᓐᓂᒃ 

ᑲᔪᓯᑦᑎᐊᓂᐊᖅᐸᑦ  



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3706 

ᐱᕚᓪᓕᓂᐊᖅᐸᓪᓗ ᓄᓇᕗᒻᒥᐅᑦ. 

ᑲᑎᒪᔨᕋᓛᑦ ᐃᖅᑲᓇᐃᔭᖃᑎᒋᔪᒪᑦᑎᐊᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲᓗ ᐃᓕᓐᓂᐊᕐᓂᖅ ᐱᔾᔪᑎᒋᓪᓗᒍ 

ᐊᒻᒪ ᖃᓄᖅ ᐃᓅᓯᓕᒫᖅ ᐃᓕᓐᓂᐊᕐᓂᖅ 

ᐊᑐᖅᑕᐅᔪᓐᓇᕐᒪᖔᑦ ᑕᒫᓂ ᓄᓇᕗᒻᒥ.  
 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓂᖓᓗ ᐊᐱᖅᑯᑕᐅᔪᓂᒃ 

ᑭᐅᔪᒪᑦᑎᐊᕐᓂᐊᕋᓗᐊᕆᕗᒍᑦ 

ᐅᖃᓕᒫᑦᑎᐊᖅᑰᕋᑖᕋᓗᐊᕆᕗᖓ ᐃᓄᒃᑎᑐᑦ 

ᑎᑎᕋᖅᓯᒪᔪᓂᒃ ᐅᖃᓕᒫᖅᑎᓪᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᔪᓯᒋᐊᖅᐸᓪᓕᐊᑎᓪᓗᑕ ᐊᐱᕆᓚᐅᕐᓚᒋᑦ ᑕᕝᕙᓂ 

ᐊᐱᖅᓱᖅᑕᐅᕕᒻᒥ ᐃᓚᖃᕈᒪᒻᒪᖔᖅᐱᑦ? ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᒪᕐᕉᒃ ᐃᖅᑲᓇᐃᔭᖅᑏᒃᑲ ᑕᒪᐅᓐᖓᖁᔮᒃᑲ. 

ᑐᖏᓕᕆᔭᕋ, ᑳᑎ ᐅᒃᐱᒃ ᐊᒻᒪᓗᑦᑕᐅᖅ ᕼᐃᐊᑐ 

ᒫᐱᑦ, ᑮᓇᐅᔭᓕᕆᔨᒃᑯᓃᓐᖓᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᑲᑎᒪᔩᑦ 

ᐊᖏᖅᐱᓯ ᑖᓐᓇ ᐊᐱᖅᓱᖅᑕᐅᕕᒻᒧᐊᖁᔨᑎᓪᓗᒍ 

ᐃᖅᑲᓇᐃᔭᖅᑎᒥᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᒃ. 

ᖁᔭᓐᓇᒦᒃ, ᐃᖅᓱᒃᑏ … 

 

ᖁᔭᓐᓇᒦᒃ ᐃᖅᓱᒃᑏ. ᐊᒻᒪᓗ ᒥᓂᔅᑕ ᐋᕆᐊᒃ 

ᑎᑎᕋᖅᓯᒪᑦᑎᐊᕐᓂᐊᕐᒪᑦ ᓇᓗᓇᖏᑦᑎᐊᕐᓂᐊᕐᒪᓪᓗ 

ᐅᖃᐅᑎᓚᐅᖅᑎᒍᑦ ᑖᒃᑯᐊ ᑕᕝᕙᓂ 

ᐃᒃᓯᕚᖃᑎᒋᔮᒃᑭᒃ ᑭᒃᑰᖕᒪᖔᑎᒃ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᐄᕙ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᑦ ᑳᑎ ᐅᒃᐱᒃ 

ᒥᓂᔅᑕᐅᑉ ᑐᖓᓕᖓ, ᑐᖓᓕᕆᔭᕋ ᐊᒻᒪᑦᑕᐅᖅ 

ᑕᓕᖅᐱᓐᓃᑦᑐᑦ ᕼᐊᑐ ᒫᕙᑦ 

ᑮᓇᐅᔭᓕᕆᔨᒃᑯᓐᓂᖔᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᓐᖓᓱᒋᑦᑎᒃ. ᑖᒃᑯᓄᖓ ᐃᓅᓯᓕᕆᓂᕐᒧᑦ 

ᑲᑎᒪᔨᕋᓛᓄᑦ ᐃᒃᓯᕙᐅᑕᐅᖃᑕᐅᔪᖅ 

ᐅᖃᐅᓯᒃᓴᖃᖅᐲᑦ? ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪ ᐃᒃᓯᕙᐅᑕᓄᑦ ᑐᒡᓕᕆᔭᐅᓪᓗᖓ ᑖᒃᑯᓄᖓ 

ᖃᓄᐃᖏᑦᑎᐊᕋᓱᐊᕐᓂᕐᒧᑦ ᑲᑎᒪᔨᓄᑦ 

ᐅᖃᐅᓯᖃᕐᓂᐊᕋᒪ ᐃᓱᒪᒃᓴᖅᓯᐅᕈᑎᖃᖅᑎᓪᓗᑕ 

2013-14 ᑮᓇᐅᔭᖅᑑᑎᒃᓴᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 

ᐃᒃᓯᕙᐅᑕᖅ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑐᒃᓯᕋᐅᑎᖏᑦ 2013-14 ᐊᐅᓚᔾᔪᑎᓄᑦ ᑕᒫᓃᑦᑐᖅ 

$183.6 ᒥᓕᐊᓐ ᑖᒃᑯᐊ ᐃᓱᒪᒋᔭᖃᖅᑐᑦ ᑖᒃᑯᐊ 

ᓄᒃᑎᖅᑕᐅᓚᐅᕐᓂᖏᓐᓂ ᖃᑦᓯᑲᓪᓚᐃᑦ ᐃᓂᐅᔪᑦ 

ᐱᓕᕆᕕᐅᔪᓪᓗ ᑲᒪᒋᔭᐅᔪᓪᓗ ᑖᒃᑯᓄᖓ 

ᖃᑕᕐᖑᑎᒌᑦ ᐱᔨᑦᑎᕐᕕᖓᓐᓄᑦ ᑖᒃᑯᐊ ᑭᒡᒐᖅᑐᐃᔪᑦ 

ᐅᓄᖅᓯᒋᐊᖅᓯᒪᖕᒪᑕ 2 ᐳᓴᓐᒥᒃ ᐊᕐᕌᓂᓂᑦ ᑖᒃᑯᐊ 

ᑮᓇᐅᔭᖅᑑᑕᐅᓚᐅᖅᑐᓂᒃ. ᑖᒃᑯᐊ ᑲᑎᒪᔨᕋᓛᑦ 

ᐅᔾᔨᕈᓱᒃᑐᑦ ᑕᒪᒃᑯᐊ ᑮᓇᐅᔭᒃᑲᓐᓃᑦ 

ᐱᔾᔪᑎᖃᓗᐊᖅᑐᑦ ᐅᓄᖅᓯᒋᐊᕈᑕᐅᔪᑦ 

ᐃᖅᑲᓇᐃᔭᖅᑏᑦ ᑮᓇᐅᔭᓕᐊᖏᓐᓄᑦ 

ᐃᑲᔫᓯᐊᖏᓐᓄᓗ ᑖᒃᑯᓇᓂ ᐃᓕᓴᐃᔨᓂ 

ᐃᖅᑲᓇᐃᔭᖅᑎᓂᓗ ᐊᖏᖃᑎᒌᒍᑎᓂᒃ. 

 

ᐃᒃᓯᕙᐅᑕᖅ, ᑖᒃᑯᐊ ᐋᖅᑭᒃᑕᐅᓂᖏᑦ ᓄᑖᖅ 

ᐃᓚᒌᓄᑦ ᐱᔨᑦᓯᕐᕕᒃ ᐃᒪᓐᓇ ᑲᑎᑎᑦᑎᒐᓱᐊᕐᖓᑦ 

ᐃᑲᔫᑕᐅᔪᓂᒃ ᐱᔨᑦᓯᐅᑕᐅᔪᓂᒃ ᓱᕈᓯᕐᓄᑦ 

ᐅᕕᒃᑲᕐᓄᑦ ᐊᑐᓃᖅᑐᓄᑦ ᐊᒻᒪᓗ ᐃᓚᒌᓄᑦ. ᑖᒃᑯᐊ 

ᖃᔅᓯᑲᓪᓚᐃᑦ ᐱᓕᕆᐊᖑᔪᑦ ᐃᓚᖃᕐᒪᑕ 

ᓄᒃᑎᖅᑕᐅᔪᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᑖᒃᑯᓄᖓ ᖃᑕᓐᖑᑎᒌᓄᑦ ᐱᔨᑦᓯᕐᕕᖕᒥ 

ᐃᓕᓐᓂᐊᖅᑐᓕᕆᖅ ᐃᓕᓐᓂᐊᕈᑕᐅᔪᓪᓗ ᐃᓐᓇᕐᓄᑦ 

ᐃᑲᔪᖅᓲᑕᐅᔪᓪᓗ. ᑕᐃᒫᔅᓴᐃᓐᓇᖅ, ᑭᓯᐊᓂ, ᑖᒃᑯᐊ 

ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᓯᒪᖕᒪᑕ 

ᐱᑕᖃᖅᑎᑦᑎᓗᑎᒃ ᖃᑦᓯᑲᓪᓚᖕᓂᒃ ᐃᓐᓇᕐᓄᑦ 

ᑐᕌᖓᔪᓂᒃ ᐃᓕᓐᓂᐊᒃᑲᓐᓂᕈᒪᔪᓂᒃ ᐊᒻᒪᓗ 

ᐊᑐᕈᒪᔪᓂᒃ ᐱᔨᑦᓯᐅᑎᓂᒃ. ᑖᒃᑯᐊ ᑲᑎᒪᔨᕋᓛᑦ 

ᐃᓗᐃᓴᒃᓯᒪᒐᓗᐊᖅᑎᓪᓗᒋᑦ ᐃᒪᓐᓇ  

ᐊᒡᕕᐊᕈᑎᖃᖏᑦᑐᓂᒃ ᐱᔨᑦᓯᕈᑎᖃᕈᒪᓂᖏᑦ 

ᒪᓕᒐᓕᐅᖅᑏᑦ ᐅᔾᔨᕈᓱᖁᔨᕗᑦ ᒥᓂᔅᑕᒥ 

ᐃᖅᑲᓇᐃᔭᖅᑎᖏᓐᓂᒃᓗ ᑖᒃᑯᐊ ᖃᑕᓐᖑᑎᒌᑦ 

ᐱᔨᑦᓯᕐᕕᖓᑦ ᑕᒪᒃᑯᐊ ᐃᑲᔪᖅᑕᐅᒍᒪᔪᑦ 

ᐳᐃᒍᖅᑕᐅᑦᑕᐃᓕᖁᓪᓗᒋᑦ. 

 

ᐃᒃᓯᕙᐅᑕᖅ, ᑕᐃᒪ ᐃᓱᒫᓗᑕᐅᓚᐅᖅᑐᖅ 

ᐃᓚᖓᓐᓄᑦ ᑲᑎᒪᔩᑦ ᑖᒃᑯᐊ ᓴᖅᑭᐅᒪᑎᑕᐅᓂᖏᑦ 

ᑮᓇᐅᔭᑎᒍᑦ ᐃᑲᔫᑕᐅᖃᑦᑕᖅᑐᑦ ᐃᓕᓐᓂᐊᖅᑎᓄᑦ 

FANS-ᖑᓂᕋᖅᑕᐅᖃᑦᑕᖅᑐᑦ. ᖃᑦᓯᑲᓪᓚᐃᑦ 

ᐊᓯᔾᔨᐅᑕᐅᖕᒪᑕ ᑖᒃᑯᐊ ᓴᖅᑭᐅᒪᑎᑕᐅᓂᖏᓐᓄᑦ 

ᐊᒻᒪᓗ ᒪᓕᒐᓕᐅᖅᑎᑦ ᑎᓕᐅᕆᕗᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐊᖓᔪᖃᐅᑎᖏᓐᓂᒃ 

ᐱᓕᕆᖃᑎᖃᖁᓪᓗᒋᑦ ᖃᑕᓐᖑᑎᒌᑦ 

ᐱᔨᑦᓯᕐᕕᖏᓐᓄᑦ ᑕᒪᒃᑯᐊ ᐊᓯᐊᒎᕐᕕᖃᖁᓪᓗᒋᑦ 

ᑮᓇᐅᔭᓂᒃ ᐊᔪᖅᑎᑕᐅᔪᑦ ᑕᒡᕗᓇ FANS-ᑯᑎᒍᑦ 

ᑐᓴᖅᑕᐅᑎᑦᓯᐊᕐᓗᒋᓪᓗ ᑕᒪᒃᑯᓄᖓ ᐃᓄᖕᓄᑦ. 

 

ᐃᒃᓯᕙᐅᑕᖅ, ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 

ᐃᓕᓐᓂᐊᓕᕋᑖᓂᒃ ᖁᑦᓯᖕᓂᓕᖕᓄᑦ 12-ᓄᑦ 

ᐱᑕᖃᐅᕐᒪᑕ ᐊᔾᔨᒌᖏᑦᑐᓂᒃ ᐃᓕᓐᓂᐊᓕᕋᑖᓂᒃ 

ᒍᕋᐃᑦ 12-ᓄᑦ ᑕᒫᓂ ᓄᓇᕗᒻᒥ ᑖᒃᑯᐊ 

ᓯᕗᓂᖃᑦᓯᐊᖁᓪᓗᒋᑦ ᒪᒃᑯᒃᑐᖁᑎᕗᑦ. ᑖᒃᑯᐊ 

ᑲᑎᒪᔨᕋᓛᑦ ᐃᓕᓴᖅᓯᓯᒪᕗᑦ ᒫᓐᓇᒫᖑᓚᐅᖅᑐᖅ 

ᐊᕐᕌᒍᓂ ᐱᓕᕆᕕᐅᔪᑦ ᓴᖅᑭᑎᑦᑎᖃᑦᑕᖅᓯᒪᖕᒪᑦ 

ᐊᓯᔾᔨᐅᑕᐅᔪᓂᒃ ᐃᓕᓐᓂᐊᕌᓂᒃᑐᓄᑦ 

ᐃᓕᓐᓂᐊᕐᕕᐊᓗᖕᒥ. ᑭᓯᐊᓂ ᐃᓱᒫᓗᑎᖃᐃᓐᓇᕐᒪᑕ 

ᐊᒥᓱᑦ ᓄᓇᕗᒻᒥ ᐃᓕᓐᓂᐊᕌᓂᒃᑐᑦ 

ᐃᓕᓐᓂᐊᕐᕕᐅᓗᖕᒥ ᓱᓕ 

ᐃᑲᔪᖅᑕᐅᒃᑲᓐᓂᖃᑦᑕᕆᐊᖃᖃᑦᑕᕐᒪᖅ 

ᐅᖃᓕᒫᕐᓂᖅ ᑎᑎᕋᕐᓂᖅ ᓈᓴᐅᓯᕆᓂᕐᓗ ᑕᒪᓐᓇ 

ᑲᔪᓯᔾᔪᑎᒋᓂᐊᖅᑕᖓ ᐱᓕᕆᐊᒃᓴᒥᓄᑦ.  

ᑖᒃᑯᐊ ᒪᓕᒐᓕᐅᖅᑏᑦ ᑐᑭᓯᐅᒪᒐᓗᐊᖅᑎᓪᓗᒋᑦ 

ᐊᒃᓱᕈᑕᐅᒐᓱᐊᖅᓯᒪᔪᑦ ᑕᒪᓐᓇ 

ᐃᓅᓯᓕᕆᔨᖃᖅᑎᑦᑎᓂᖅ ᐃᓕᓐᓂᐊᖅᑎᑦᑎᓂᖅ 

ᑭᓯᐊᓂ ᐃᓕᓐᓂᐊᖅᓯᒪᑦᓯᐊᖏᓗᐊᕐᒪᑕ. 

ᑲᑎᒪᔩᑦᑕᐅᖅ ᑐᑭᓯᐊᕈᑎᒃᓴᖅᑖᕈᒪᖕᒪᑕ  

ᒥᓂᔅᑕᒥ ᑖᒃᑯᐊ ᐃᓕᓐᓂᐊᕈᑕᐅᒍᑕᐅᒍᓐᓇᖅᑐᓂᒃ 

ᓄᓇᕗᓕᒫᖅ ᐃᓕᓐᓂᐊᕐᕕᖏᓐᓂᒃ ᓄᓇᓕᖕᓂᓪᓗ, 

ᐃᒃᓯᕙᐅᑖᖅ ᑖᒃᑯᐊ ᑲᑎᒪᔨᕋᓛᑦ 

ᐃᓕᓴᖅᓯᓯᒪᑦᑎᐊᖅᑐᑦ ᐃᒪᓐᓇ ᐊᒃᓱᕈᕐᓇᕐᓂᖓᓂᒃ 

ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᑦᓯᐊᕆᐊᖃᕐᓂᖏᑦ 

ᐃᒪᓐᓇ ᐃᓕᓴᐃᔨᓄᑐᐃᓐᓇᖅ ᑲᒪᒋᔭᐅᖏᒻᒪᑕ 

ᐃᖅᑲᓇᐃᔭᖅᑎᓄᓪᓗ. 

 

ᑲᑎᒪᔨᕋᓛᑦ ᑐᑭᓯᐅᒪᑦᑎᐊᖅᑐᑦ ᐊᒻᒪᓗ 

ᖁᔭᓕᓪᓗᑎᒃ ᓇᓗᓇᐃᕈᒪᓪᓗᑎᓪᓗ 

ᐊᒃᓱᕈᕐᓂᖏᓐᓂᑦ ᑕᒪᒃᑯᐊ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖃᖅᑐᑦ ᖃᐅᑕᒫᑦ. 

ᑕᒪᒃᑯᐊ ᐱᓕᕆᐊᖏᑦ ᐊᖓᔪᖅᑳᕆᔭᐅᔪᑦ 

ᓄᓇᓕᒻᒥᐅᑦ ᓂᕈᐊᖅᑕᐅᓯᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᒻᒪᕆᐅᒋᕗᑦ 

ᐃᑲᔪᖅᓱᐃᔾᔪᑎᒋᓪᓗᒋᑦ ᐃᓕᓐᓂᐊᖅᑎᑦᑎᓐᓄᑦ. 

ᑲᑎᒪᔩᑦ ᐅᔾᔨᕈᓱᖃᑦᑕᖅᓯᒪᔪᐃᑦ ᒪᑕᒃᑯᐊ 

ᐃᓕᓐᓂᐊᕆᐊᖃᑦᑕᕐᓂᖏᑦ ᐱᒻᒪᕆᐅᓂᖅᐹᖑᒻᒪᑦ 

ᓯᕗᒧᐊᑦᑎᐊᕐᓂᐊᖅᑎᓪᓗᒋᑦ ᐃᓕᓐᓂᐊᖅᑏᑦ. 

 

ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᑖᒃᑯᐊ ᓄᓇᓕᓐᓂᑦ 

ᐃᓕᓐᓂᐊᖅᑐᓕᕆᔩᑦ ᓴᓂᖏᓐᓂᑦ ᐱᓕᕆᐊᖏᑦᑕ 

ᑕᒪᒃᑯᐊ ᐊᑐᐊᒐᐃᑦ ᓄᓇᓕᖏᓐᓄᑦ. ᒪᓕᒐᓕᐅᖅᑏᑦ 

ᑐᓴᕈᒪᓂᐊᕐᒪᑕ ᑕᒪᓐᓇ ᐱᕙᓪᓕᐊᓂᖓᓂ ᐊᒻᒪᓗ 

ᐃᑲᔪᖅᓲᑕᐅᔪᑦ ᐊᒻᒪᓗ ᑎᓕᐅᕐᓗᒋᑦ ᑕᒪᒃᑯᐊᓕᒫᑦ 

ᓴᖅᑭᔮᑦᑎᐊᖅᑎᑕᐅᖁᓪᓗᒋᑦ 

ᐃᓕᓐᓂᐊᕆᐊᖃᑦᑕᕆᐊᖃᕐᒪᑕ ᐃᓐᓇᕐᓄᑦ 

ᐃᓚᐅᓗᑎᒃ ᐃᓕᓐᓂᐊᖅᑐᓕᕆᔩᑦ ᐊᖓᔪᖅᑳᓄᓪᓗ. 

 

ᑕᐃᒪ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑕ ᐃᓚᖏᑦ 

ᐊᒃᓱᕈᕐᓂᖅᓴᐅᒻᒪᑕ ᓴᓂᖏᓐᓂᑦ ᐱᑕᖃᖅᑎᑕᐅᔪᓂᑦ 

ᒪᓕᒐᕋᓛᑦ ᐱᖁᔭᖏᓐᓄᑦ. ᒪᓕᒐᓕᐅᖅᑏᑦ 

ᑎᓕᐅᕆᕗᑦ ᒥᓂᔅᑕᒥᑦ ᐱᓕᕆᖃᑎᖃᖁᓪᓗᒍ 

ᓄᓇᓖᑦ ᐃᓕᓐᓂᐊᖅᑐᓕᕆᔨᖏᓐᓂᑦ ᐊᒻᒪᓗ 

ᑲᑐᔾᔨᖃᑎᒌᖏᓐᓂᑦ, ᐱᓗᐊᖅᑐᒥᑦ ᑕᒪᒃᑯᐊ 

ᐃᓕᓐᓂᐊᖅᑐᓕᕆᓃᑦ ᓱᓕ 

ᐃᑲᔪᖅᓱᖅᑕᐅᖏᓐᓇᕆᐊᓖᑦ ᑕᒪᑐᒧᖓ.  

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᕿᓚᓈᕈᑎᖃᖅᐳᑦ 

ᓄᑖᓂᒃ ᐃᓕᓐᓂᐊᖅᑏᑦ 

ᑎᑎᕋᖅᑕᐅᓯᒪᔾᔪᑎᒃᓴᖏᓐᓂᑦ ᓄᓇᕗᓕᒫᒥᑦ 

ᐊᑐᓕᖅᑎᑕᐅᑎᓪᓗᒋᑦ ᑕᒪᓐᓇ 

ᑲᑎᖅᓱᐃᔾᔪᑕᐅᓂᐊᕐᖓᑦ ᐃᓕᓐᓂᐊᖅᑏᑦ 

ᑎᑎᕋᖅᓯᒪᔪᖁᑎᖏᓐᓂᑦ ᐃᓕᓐᓂᐊᖅᐸᓪᓕᐊᔪᓂᓪᓗ 

ᐱᐅᓯᕚᓪᓕᖅᐸᓪᓕᐊᒡᒍᑕᐅᓗᓂ ᐅᐸᖃᑦᑕᕐᓂᕐᒧᑦ, 

ᖃᐅᔨᓴᖃᑦᑕᕐᓂᕐᒧᑦ ᐊᒻᒪᓗ ᐃᓕᓐᓂᐊᖅᑕᐅᔪᑦ 

ᑎᑭᑕᐅᒐᓱᓐᓂᖏᓐᓄᑦ. ᑖᒃᑯᐊ ᑲᑎᒪᔨᕋᓛᑦ 

ᐅᖃᕆᕗᑦ ᑐᑭᓯᒋᐊᕈᑎᒃᓴᑦ ᑲᑎᖅᓱᖁᓪᓗᒋᑦ 

ᑖᒃᑯᓇᓐᖓᑦ ᐃᓕᓐᓂᐊᕌᓂᑦᑐᓂᒃ ᑖᒃᑯᐊ 

ᕿᒥᕐᕈᔭᐅᑦᑎᐊᕈᓐᓇᕐᓂᐊᕐᒪᑕ ᖃᓄᑎᒋ 

ᓯᕗᒧᐊᒃᓯᒪᒻᒪᖔᑕ ᑖᒃᑯᐊ ᐃᓕᓐᓂᐊᓕᕋᑖᓂᑦ 12-

ᒧᑦ.  

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖏᓐᓂᑦ ᑕᒪᒃᑯᐊ 

ᐃᓕᓐᓂᐊᕐᓂᐊᓕᓵᖅᑐᑦ ᐃᑲᔪᖅᓱᕋᓱᐊᖅᑐᒋᑦ 

ᐃᓚᐅᓪᓗᑎᒃ ᑖᒃᑯᐊ ᕿᒥᕐᕈᔭᐅᓂᐊᕐᓂᖏᑦ 

ᐸᐃᕆᕕᖃᕐᓂᕐᒧᑦ ᐱᖁᔭᑦ. ᑖᒃᑯᐊ ᐸᐃᕆᕖᑦ 

ᐊᔾᔨᒌᓐᖏᒻᒪᑕ ᐸᐃᕆᕕᖃᖅᑎᑕᐅᓂᖏᑦ, 

ᐃᓚᖏᓪᓗ ᐱᑕᖃᓐᖏᑦᑎᐊᒻᒪᕆᒻᒪᑕ ᐸᐃᕆᕕᓐᓂᑦ 

ᐊᒻᒪᓗ ᐊᓯᖏᑦ ᐸᐃᕆᕕᖃᕋᓗᐊᖅᑎᓪᓗᒋᑦ ᑭᓯᐊᓂ 

ᐃᓂᖃᑦᑎᐊᓐᖏᑦᑐᑦ ᐃᑲᔫᑎᒃᓴᓄᑦ. 

 

ᐃᓕᑕᖅᓯᓯᒪᔪᑦ ᑕᒪᓐᓇ ᐊᑐᖅᑕᐅᑦᑎᐊᕈᓐᓇᕐᒪᑦ 

ᐅᖃᐅᓯᓕᕆᓂᒃᑯᓪᓗ ᑕᒪᓐᓇ ᐃᑲᔫᑎᓕᕋᔭᕆᓪᓗᓂ 

ᐃᓕᓐᓂᐊᓕᖅᑲᑕ. ᑲᑎᒪᔨᕋᓛᑦ ᓱᓕ ᑎᓕᐅᕆᕗᑦ 

ᒥᓂᔅᑕᒥᑦ ᐱᓕᕆᖃᑎᖃᖁᓪᓗᒍ 

ᐃᖅᑲᓇᐃᔭᖃᑎᖏᓐᓂᑦ, ᒥᓂᔅᑕᓂᒃ ᓲᕐᓗ ᓄᓇᕗᑦ 

ᓯᓚᑦᑐᖅᓴᕐᕕᒻᒥ ᑕᒪᒃᑯᐊ ᓄᓇᕗᒻᒥᐅᑦ 

ᐊᔪᕈᓐᓃᑦᑎᐊᖁᓪᓗᒋᑦ ᓇᐅᒃᑯᓕᒫᖅ 

ᐃᓕᓐᓂᐊᕐᓂᓕᕆᔨᒃᑯᑦ.  

 

ᐃᒃᓯᕙᐅᑖᖅ, ᑕᒪᔾᔭ ᐃᓱᓕᔾᔪᑎᒋᕙᕋ 

ᒪᑐᐃᖅᓯᔾᔪᑎᕋᓄᑦ. ᑕᐃᒪ ᑲᑎᒪᔩᑦ 

ᐊᐱᖅᓱᕈᑎᖃᕐᓂᐊᖅᑐᒃᓴᐅᕗᑦ ᑲᔪᓯᕙᓪᓕᐊᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᖅᑲᐃᑎᔭᐅᖃᑦᑕᖏᒃᑲᓗᐊᕐᓗᑕ 

ᖃᐅᔨᒪᑦᑎᐊᖅᑰᓕᖅᑐᒍᑦ ᒪᓕᒐᑦᑎᓐᓂᑦ ᒪᕐᕉᒃ 

ᓇᐃᓴᐅᑎᖏᑦ ᖃᐅᔨᒪᔭᐃᓐᓇᕗᑦ 77 (1) ᐊᒻᒪᓗ 

(2), ᐃᓗᓕᖏᑦ ᑕᐃᒻᒧᖔᕈᓐᓇᖅᓯᔭᕗᑦ 

ᐅᖃᐅᓯᐅᓐᖏᒃᑲᓗᐊᖅᑎᓪᓗᒋᑦ. ᒥᔅᑕ ᐃᐊᓕᐊᑦ, 

ᖁᔭᓐᓇᒦᒃ. ᑖᒃᓱᒧᖓ ᐅᖃᐅᓯᒃᓴᑐᐃᓐᓇᕐᓂᑦ ᒫᓐᓇ 

ᐅᖃᕈᒪᔪᖃᕐᓂᖅᐸᑦ. ᒥᔅᑕ ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ 

ᐊᒃᓱᐊᓗᒃ ᖁᔭᓐᓇᒦᖅᐸᕋ. ᑖᒃᑯᐊ 

ᐃᓕᓐᓂᐊᒃᑲᓐᓂᖁᔨᓂᖏᑦ ᐃᓕᓐᓂᐊᖅᑎᑯᓗᐃᑦ, 

ᐃᓕᓐᓂᐊᖅᐸᓪᓕᐊᓕᓵᖅᑐᑦ ᒥᑭᓛᓄᓪᓗ ᑕᒪᒃᑯᐊ 

ᐃᑲᔪᖅᑐᑦᑎᐊᖅᐳᒍᑦ ᐊᖓᔪᖅᑳᖑᔪᑎᒍᑦ ᐊᒻᒪᓗ 

ᓄᓇᑦᑎᓐᓂ ᐅᖃᐅᑎᖃᖃᑦᑕᖅᐸᕗᑦ ᓄᑕᕋᕗᑦ 

ᐊᒻᒪᓗ ᐃᕐᖑᑕᕗᑦ, ᐊᓪᓛᑦ ᓇᓪᓕᒋᒐᓗᐊᖅᑐᒋᑦ 

ᐃᓐᓇᕈᖅᓴᓂᖓᓄᑦ ᐃᓛᓐᓂᒃ ᐅᓪᓛᒃᑯᑦ 

ᑐᐹᕆᐊᖃᖃᑦᑕᖅᐸᕗᑦ ᐃᕿᐊᓱᒃᑲᓗᐊᖅᑎᓪᓗᒋᑦ 

ᑕᐃᒪᓐᖓᑦ ᐊᖓᔪᖅᑳᖑᔪᑎᒍᑦ, ᑕᒪᔾᔭ 

ᐃᑲᔪᕐᓂᕆᖅᑰᕋᑦᑎᒍ. ᐊᒻᒪᓗ 

ᐃᓕᓐᓂᐊᑦᑎᐊᖁᕙᕗᑦ ᐊᒻᒪᓗ 

ᐱᔭᕇᖅᓯᖃᑦᑕᕐᓂᖏᑦ ᒍᕋᐃ 12-ᒧᑦ 

ᐃᑲᔪᖅᓱᑦᑎᐊᖅᐸᕗᑦ.  
 

ᑖᓐᓇ ᐅᖃᐅᓯᕆᒻᒪᒋᑦ, ᐅᖃᐅᓯᕆᔭᖏᑦ 

ᑐᑭᖃᑦᑎᐊᕐᒪᑕ ᑕᒪᒃᑯᓂᖓ ᐸᕐᓇᐃᓂᖅ, 

ᐅᐸᓗᖓᐃᔭᐅᑎᒃ, ᐊᑐᐊᒐᖅ ᑕᒪᒃᑯᓂᖓ 

ᐃᓗᓕᖃᐅᕐᒪᑦ, ᑭᓯᐊᓂ ᐃᓚᖏᑦ ᒫᓐᓇ ᓄᓇᕗᑦ 

ᐃᓗᐊᓂ ᐅᖃᐅᓯᕆᓗᐊᓲᕆᓐᖏᓐᓇᑦᑎᒍ ᐅᓇ, 

ᑐᓴᖅᐸᓪᓕᐊᓕᖅᑕᕗᑦ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ 

ᐃᓚᖏᑦ ᐃᓕᓐᓂᐊᕈᒪᔪᓐᓃᖅᐸᓪᓕᐊᖃᑦᑕᓕᕐᒥᖕᒪᑕ 

ᐅᑉᓗᒥᐅᔪᖅ. ᐃᓕᓐᓂᐊᖅᑐᖅ ᐃᒻᒥᓂᒃ 

ᑲᒪᒋᓗᐊᖏᑦᑐᑦ ᒥᑭᓗᐊᖅᑐᓪᓗᓐᓃᑦ 

ᓵᓚᐅᓗᐊᖃᑦᑕᕐᓂᖅ ᐃᓄᒃᑐᑦ ᐅᖃᐅᓯᕗᑦ 

ᓲᖑᓵᕐᓂᖅ ᑕᒪᓐᓇ ᐅᖃᐅᓯᕆᔪᒪᕙᕋ, ᑕᒪᓐᓇ 

ᑲᒪᒋᔭᐅᕙᓪᓕᐊᔭᕆᐊᖃᓕᖅᑐᖅ ᐊᕙᓂ ᐊᓯᐊᓂ 

ᓄᓇᕗᑦ ᓴᖅᑭᖃᑦᑕᓕᖃᒻᒥᖏᑦᑐᑦ ᓄᓇᕗᒥ 

ᓴᖅᑭᑉᐸᓪᓕᐊᓕᕐᒪᑦ ᑐᓴᖅᓴᐅᖃᑦᑕᓕᖅᐸᓪᓕᐊᓕᕐᒪᑦ 

ᐃᓕᓐᓂᐊᑦᑎᐊᖁᔭᕗᑦ ᐃᓕᓐᓂᐊᖅᑑᑎᕗᑦ 

ᐃᓅᓯᖃᑦᑎᐊᖁᔭᕗᑦ ᐃᓅᓯᒃᓴᒥᒃ 

ᓯᕗᓂᒃᓴᖃᑦᑎᐊᕐᓂᐊᕐᒪᑕ ᑭᓯᐊᓂᑦᑕᐅᖅ 

ᓵᓚᒋᔭᐅᓗᐊᖃᑦᑕᖅᖢᑎᒃ ᐃᓚᖏᑦ 

ᐃᓕᓐᓂᐊᕈᒪᔪᓐᓃᖅᐸᓪᓕᐊᓕᓲᖑᖕᒪᑕ.  
 

ᐊᑏᑐᖅ ᐃᒃᓯᕙᐅᑕᖅ ᐊᖏᓗᐊᓕᕐᓂᐊᓵᖅᑎᓪᓗᒍ 

ᐃᓕᓐᓂᐊᖅᑑᑎᑯᓗᒃᐳᑦ 

ᐃᓕᓐᓂᐊᑦᑎᐊᓚᐅᕋᓗᐊᖅᖢᑎᒃ 

ᓴᐱᓕᓗᐊᕐᓂᐊᓵᖅᑎᓪᓗᒋᑦ ᐊᑏᑐᖅ ᑕᒪᓐᓇ 

ᓄᓇᓕᖕᓂ ᑲᒪᒋᔭᐅᒋᐊᕐᓂᐊᖅᐳᖅ 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᖁᑎᑦᑎᓐᓂᒃ ᓄᓇᓕᖕᓂ 

ᑲᒪᒋᔭᐅᔭᕆᐊᖃᖅᑑᒐᓗᐊᖅ ᑭᓯᐊᓂ ᑕᒪᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᐃᒪᓐᓇ 

ᐃᑲᔪᕈᓐᓇᖅᑐᒃᓴᐅᕗᖅ ᐊᑐᐊᒐᑎᒍᑦ 

ᐸᕐᓇᐃᓂᖅᑎᒍᑦ ᑕᒪᒃᑯᓄᖓ ᑖᓐᓇ ᐅᖃᐅᓯᕆᕙᕋ.  
 

ᐅᑯᐊ ᒪᒃᐱᖅᑐᓕᖅᐸᑕ 

ᐊᐱᖅᑯᑎᒃᓴᖃᕐᓂᐊᖅᑐᒃᓴᐅᕗᖓ ᖁᔭᓐᓇᒦᒃ 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᔅᑕ 

ᓂᖏᐅᖓᓐ. 
 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᕙᓂ 

ᒪᒃᐱᒐᕐᓂ 5-ᒥ ᐅᒃᑯᐃᖅᓯᔾᔪᑕᐅᖅᑲᐅᔪᓂᒃ 

ᐅᖃᐅᓯᖃᒐᓛᒍᒪᓪᓗᖓ ᑖᓐᓇ ᕿᑎᐊᓃᑦᑐᑦ 

ᐅᖃᐅᓯᖃᖅᓯᒪᖕᒪᑦ early childhood 

development-ᓕᕆᓂᕐᒧᑦ 

ᓄᓇᓕᕋᓛᖑᓂᖅᓴᐅᔪᓂᒃ ᑕᒪᒃᑯᐊ 

ᐅᐸᓗᖓᐃᔭᐃᕖᑦ ᓲᕐᓗ ᐱᒃᑯᓇᑦᑎᐊᕐᓗᑎᒃᑕᐅᖅ 

ᐃᑲᔪᖅᐹᓪᓕᓪᓚᑦᑖᓕᒑᖕᒪᑕ ᓯᕗᓂᒃᓴᓕᐅᕐᓂᕐᒧᑦ. 

ᓄᑕᕋᑯᓗᐃᑦ ᑕᒪᒃᑯᐊ ᓯᕗᓂᒃᓴᖃᑦᑎᐊᖁᓪᓗᒋᑦ 

ᐃᓂᒃᓴᖃᑦᑎᐊᖃᑦᑕᕆᐊᖃᕐᓂᖏᓐᓂᒃᑕᐅᖅ ᑖᓐᓇ 

ᐃᓱᒪᒋᔭᐅᖃᑕᐅᔭᕆᐊᖃᓪᓚᑦᑖᕐᒪᑦ 

ᓂᓪᓕᖁᑎᒋᔭᖃᑕᐅᔪᒪᑐᐃᓐᓇᖅᓱᒍ. 
 

ᐊᒻᒪ ᑕᒡᕙᓂ ᒪᒃᐱᒐᖓᓂ 5-ᒥ ᓱᓕ, ᐊᐱᖅᓱᕐᓇᖅ 

ᓇᓪᓕᖅᐸᑦ ᐊᐱᖅᑯᑎᒋᖃᑕᐅᓂᐊᖅᑕᕋ 

ᐱᔾᔪᑎᖃᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᑖᓐᓇ 

ᐱᖁᔭᒃᓴᖅ ᓴᖅᑭᐅᒪᓕᖅᑎᓪᓗᒍ ᐋᖅᑭᐅᒪᓂᒃᓴᒥᒃ 

ᐋᖅᑭᐅᒪᓂᖅᓴᐅᔪᒥᒃ ᑕᐅᑐᖂᕐᓇᕐᒪᑦ 

ᓄᓇᓕᕋᓛᖑᔪᐃᑦ ᐊᕐᕌᒍᓂ ᖄᖏᑦᑐᓂ ᓲᕐᓗ 

ᐱᕕᒃᓴᖃᑦᑎᐊᖏᓐᓂᖅᓴᐅᑎᑕᐅᖃᑦᑕᖅᓯᒪᓂᑰᖕᒪᑕ 

ᑕᕝᕙᖓᑦᑕᐃᓐᓇᖅ ᒐᕙᒪᑦ ᐱᔨᑦᓯᕐᓂᖓᓄᑦ 

ᐃᓚᐅᖃᑕᐅᒐᓗᐊᖅᑎᓪᓗᒋᑦ ᐊᑕᒪᓐᓇ ᒥᑭᓐᓂᖅᓴᒥᒃ 

ᐱᖕᒪᑖ. ᑕᒪᓐᓇ 

ᐅᔾᔨᕆᔭᐅᑦᓯᐊᕆᐊᖃᕐᓂᖓᓂᒃᑕᐅᖅ 

ᐃᓱᒪᓇᕆᐊᖃᖂᕐᒪᑦ ᐊᐱᖅᓱᕐᓇᖅ ᐊᐱᖅᓱᕐᓂᕐᒧᑦ 

ᑎᑭᐅᑎᒍᑦᑕ ᐃᒃᓯᕙᐅᑕᖅ 

ᐊᐱᕆᔾᔪᑎᒋᖃᑕᐅᓚᖓᒐᒃᑯ ᒫᓐᓇ 

ᐱᒻᒪᕆᐅᓂᖓᓂᒃᑕᐅᖅ 

ᓇᓗᓇᐃᖅᓯᒍᒪᑐᐃᓐᓇᖅᓱᖓ ᐅᖃᕈᒪᕋᑖᕋᒪ, 

ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᐅᓲᑖᐱᒃ. 
 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ 

ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑕᒪᐅᖓ  

ᐊᑐᐃᓐᓇᕈᖑᐊᑕᖅᓯᓐᓇᕐᒥᒐᔅᓯᒃ 

ᐊᐱᖅᓱᕈᒪᓂᐊᕐᒥᑎᓪᓗᑕ. ᐊᐱᖅᑯᓯᒃᓴᖃᕐᓂᖏᑎᒍᑦ 

ᐃ, ᒪᑐᐃᖅᓯᔾᔪᑎᒋᖃᐅᔭᖓᓐᓄᑦ 

ᐅᖃᐅᓯᖃᕈᒪᑐᐃᓐᓇᖅᑐᖓ ᓄᓇᕗᒻᒥᐅᖑᖃᑎᒃᑲ 

ᑕᐃᒫᔅᓴᐃᓐᓇᖅ ᐃᓱᒪᖃᖃᑎᒃᑲ ᐊᒥᓲᖕᒪᑕ ᐊᒻᒪᓗ 

ᑕᒫᓂᔅᓴᐃᓐᓇᖅ ᐊᕐᕌᒍᐃᑦ 

ᐃᓕᓐᓂᐊᕋᓱᖃᑦᑕᑎᓪᓗᑕ ᐃᓕᓐᓂᐊᖃᑎᒥᓂᒃᑲ 

ᑕᐃᒪᐅᖕᒪᑕ. ᐃᓕᓐᓂᐊᕐᕕᒻᒥ 

ᐊᑐᓚᐅᖅᓯᒪᖏᑦᑎᐊᒻᒪᕆᓐᓂᕈᑦᑕ 

ᐃᓕᓐᓂᐊᕕᒃᑰᖅᓯᒪᖏᒃᑯᑦᑕ ᓇᓗᓇᕐᖓᑦ 

ᓇᒦᒃᑲᔭᕐᒪᖔᑦᑕ ᒫᓐᓇ ᖃᓄᐃᓕᐅᕋᔭᕐᒪᖔᑦᑕ 

ᒫᓐᓇ ᐃᓅᓯᑦᑎᓐᓂ. 

 

ᑎᓕᐅᖅᑕᐅᓪᓗᑕ ᐃᓕᓐᓂᐊᖁᔭᐅᖃᑦᑕᖅᓯᒪᒐᑦᑕ 

ᐊᖏᔪᖅᑳᑎᓐᓂᑐᐃᓐᓇᐅᓐᖏᑦᑐᖅ, ᓱᓇᐅᕝᕙ 

ᑲᓇᑕᐅᑉ. ᑲᓇᑕᖃᓚᐅᓐᖏᒪᓪᓕ 

ᓱᖅᑯᐃᓱᓕᑕᐃᓐᓇᓚᐅᖅᓯᒪᒐᒪ ᑲᓇᑕᐅᒻᒪᑦ 

ᐃᓕᓐᓂᐊᕐᕕᒻᒦᓕᖅᑐᖓ ᑭᓯᐊᓂ, ᓱᓇᐅᕝᕙ 

ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐃᓕᓐᓂᐊᖁᔭᐅᓚᐅᖅᓯᒪᓐᓂᕋᑦᑕᒎᖅ ᐊᖏᔪᖅᑳᕗᑦ 

ᐅᖃᐅᔾᔭᐅᕙᑦᑐᑎᒃ ᓱᕈᓰᑦ ᐃᓕᓐᓂᐊᓐᖏᑉᐸᑦ ᐅᑯᐊ 

ᑮᓇᐅᔭᑦ ᑖᒃᓱᒧᖓ ᑐᕌᖓᔪᑦ ᐱᖃᑦᑕᔮᓐᖏᑕᑎᑦ 

ᐃᒪᐃᓕᐅᖅᑕᐅᑦᑎᐊᒻᒪᕆᑦᑐᑎᒃ.  

 

ᑕᐃᒪᐃᓕᐅᖅᑕᐅᒍᓐᓃᕋᓗᐊᖅᑎᓪᓗᑕ 

ᐊᔾᔨᒋᓐᖏᑕᖓᒍᑦ ᐊᓯᐊᒍᑦ ᓱᓕ 

ᑲᔪᖏᖅᓴᐃᔭᕆᐊᖃᖃᑦᑕᖅᓯᒪᒐᑦᑕ 

ᐃᓕᓐᓂᐊᖅᑎᐅᒍᓐᓃᕋᓗᐊᖅᑐᑕ ᕿᑐᕐᖓᑎᓐᓂᒃ 

ᐃᓕᓐᓂᐊᖁᔨᓪᓗᑕ, ᐊᔾᔨᒋᓐᖏᑕᖔᖓᒍᓪᓕ 

ᐃᒫᖔᕐᓕ ᑲᔪᖏᖅᓴᐃᖃᑦᑕᖅᓯᒪᒐᑦᑕ ᐊᒻᒪᓗ 

ᐃᓅᓯᕐᒧᑦ, ᐃᓅᓯᑯᓗᐊᓄᑦ ᑖᔅᓱᒪ ᓱᕈᓯᐅᑉ 

ᐱᔭᕆᐅᖅᐸᓪᓕᐊᒍᓂ ᐃᓕᓐᓂᐊᕋᔅᓴᓕᒫᒥᓂᒃ 

ᐊᑑᑎᖃᑦᑎᐊᕈᓐᓇᖅᑐᒧᑦ ᑲᔪᖏᖅᓴᐃᖔᖅᑐᑕ 

ᐊᒃᓱᕈᖅᓯᒪᒐᑦᑕ ᐃᓕᓐᓂᐊᖁᔨᓪᓗᑕ.  

 

ᒫᓐᓇᒧᑦ ᑎᑭᑦᑐᒍ ᐊᑐᖅᑕᐅᒐᓗᐊᖅ, 

ᐊᑐᖅᑕᐃᓐᓇᕆᔪᓐᓃᕐᒥᒐᑦᑎᒍ ᑭᓯᐊᓂ 

ᖃᐅᔨᖃᑦᑕᐸᓪᓕᐊᓂᑦᑎᓐᓄᑦ 

ᐃᓕᓐᓂᐊᕆᐊᖅᑐᒥᓂᐅᒐᓗᐊᑦ 

ᐊᔅᓱᕉᑎᒌᓐᓇᕋᓗᐊᖅᑎᓪᓗᑎᒍ 

ᐃᓕᓐᓂᐊᕇᖅᐸᓪᓕᐊᔫᒐᓗᐊᑦ ᐃᖅᑲᓇᐃᔮᔅᓴᒥ 

ᐃᓱᒪᓗᐊᓐᖑᐊᕋᓱᓐᖏᓂᖅᓴᐅᓕᖅᑐᑎᒃ 

ᖁᓐᖏᓇᖅᐸᓕᕐᒥᒻᒪᑕ. ᑕᒪᓐᓇ 

ᑕᐃᒪᐃᖁᓇᓐᖏᑦᑎᐊᕋᓗᐊᕐᖓᑦ. 

ᐊᓯᒃᑲᓐᓂᐊᒍᑦ ᑲᔪᖏᖅᓵᕆᒃᑲᓐᓂᕆᐊᖃᓪᓚᕆᑦᑕᕗᑦ 

ᐃᖅᑲᓇᐃᔭᕐᓂᑐᐃᓐᓇᐅᓐᖏᑦᑐᒧᖅᑲᐃ 

ᑲᒪᔨᐅᕙᑦᑐᓄᑦ ᑕᒪᒃᑯᓄᖓ 

ᖃᐅᔨᒪᔭᐅᓂᖅᓴᐅᒐᓗᐊᖅ ᐃᓚᖏᓐᓄᑦ ᑭᓯᐊᓂ 

ᑕᒪᔅᓱᒧᖓ ᑲᔪᖏᖅᓴᐃᒐᓱᔅᓯᒪᒐᓗᐊᖅᑎᓪᓗᑕ 

ᓈᓚᒍᒪᓐᖏᑐᑦᑕᐅᖅ ᐊᒥᓲᕙᒻᒥᒻᒪᑕ ᑕᒻᒪᓇ 

ᐅᕙᑦᑎᓐᓄᑦ ᐱᒡᒐᓇᖅᑑᓯᒪᒻᒥᒻᒪᑦ 

ᐅᖃᐅᓯᕆᖃᓯᐅᑎᔪᒪᕋᑖᖅᑲᕋ ᑕᕝᕙᓂ 

ᐅᖃᐅᓯᖃᕈᓐᓇᖅᑎᑕᐅᓂᓐᓂᑦ.  

 

ᐊᒻᒪᓗ ᐅᓇ ᐅᐱᒋᕙᒃᑲᒃᑯ, ᐃᓅᖃᑎᑯᓗᒐᓗᐊᕗᑦ 

ᐅᕙᒍᑦ ᐱᖅᑯᓯᖏᓐᓂᑦ 

ᐃᓕᓐᓂᐊᖅᑎᑕᐅᕙᓪᓕᐊᓂᖅᓴᐅᒐᓱᓕᖅᑐᑦ. ᑕᒪᓐᓇ 

ᑕᐃᔅᓱᒪᓂᐅᑎᓪᓗᒍ ᐃᓕᓐᓂᐊᕕᒻᒦᒐᓱᖃᑦᑕᑎᓪᓗᑕ 

ᐊᑐᓗᐊᖅᐸᓚᐅᓐᖏᓇᑦᑎᒍ, 

ᐃᓕᓐᓂᐊᕕᒻᒦᒐᓱᑦᑎᓪᓗᑕ ᒪᑯᓂᖓ 

ᖃᐅᔨᔭᐅᕙᓪᓕᐊᒐᓱᑦᑐᓂᒃ ᓄᓇᕐᔪᐊᑉ ᓯᓚᑖᓂ 

ᐹᓃᑦᑐᓂᒃ ᒪᑯᓂᖓ ᐃᓕᓐᓂᐊᖅᑎᑕᐅᕙᓚᐅᕋᑦᑕ 

science, space technology, ᒪᑯᐊᕈᔪᐃᑦ. 

ᑕᒪᒃᑯᐊᓕ ᐃᓅᓯᑦᑎᓐᓂᑦ ᐊᑐᔾᔮᖏᑕᕗᑦ 

ᖃᐅᔨᒪᒐᓗᐊᖅᑐᒋᑦ ᑕᒪᐅᓈᕐᓗᑕᑦᑕᐅᖅ 

ᑭᓯᐊᓂᐅᖃᑦᑕᖅᓯᒪᒥᒻᒪᑦ. ᐅᓪᓗᕆᐊᑦ ᑕᖅᑭᕐᒥᑦ 

ᑲᐃᕙᐅᑎᔪᑦ ᖃᑦᑎᐅᒻᒪᖔᑕ ᐃᓕᓚᐅᖅᓯᒪᔭᒃᑲ 

ᒍᕋᐃᑦ 5-ᖑᓪᓗᖓ, ᐅᕙᓐᓄᑦ ᐊᑑᑎᖃᔾᔮᓐᖏᑦᑐᑦ 

ᓱᓇᐅᕝᕙ ᐃᓅᓯᓐᓂᑦ ᐊᑐᓪᓚᕆᒐᓱᓕᕈᒪ. ᑖᓐᓇ 

ᑐᑭᓯᑎᑐᐃᓐᓇᖅᑲᕋ, ᑕᐃᒪᓐᖓᓪᓗ 

ᐳᐃᒍᓚᐅᖅᓯᒪᓇᒍ. ᐅᓇ ᐅᐱᒋᓂᕋᕋᑖᖅᑲᕋ, 

ᒪᑯᓂᖓ ᐃᓅᓯᕐᒥᑦ ᐃᓅᓯᑦᑎᓐᓄᑦ ᑐᕌᖓᔪᒥᑦ, 

ᐱᖅᑯᓯᑐᖃᑦᑎᓐᓄᑦ ᑐᕌᖓᔪᒥᑦ 

ᐊᑐᖅᑎᑕᐅᕙᓪᓕᐊᔪᖅ ᑕᒪᓐᓇ ᐃᓕᓐᓂᐊᕐᕕᐅᑉ 

ᐃᓗᐊᓄᑦ ᐃᓯᖅᑎᑕᐅᕙᓪᓕᐊᒻᒪᑦ ᖁᕕᐊᒋᕙᒃᑲᒃᑯ. 

 

ᐅᕙᒍᑦ ᓇᒻᒥᓂᖅ ᐊᖏᔪᖅᑳᖑᔪᒍᑦ ᑕᒪᔅᓱᒥᖓ 

ᐃᓕᓐᓂᐊᑎᑦᑎᒐᔭᕈᓐᓇᐃᑎᓪᓗᑕ, 

ᐃᓕᓐᓂᐊᖅᑎᑦᑎᔾᔮᒍᓐᓃᕐᒥᑎᓪᓗᑕ ᑕᕝᕙᓂ 

ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᓕᓐᓂᐊᖅᑕᐅᕙᓪᓕᐊᓂᐊᖅᑐᑯᓘᒻᒪᑦ ᑕᒪᓐᓇ 

ᖁᕕᐊᒋᑦᑎᐊᕆᕙᒃᑲᒃᑯ ᐃᓄᐃᑦ ᐱᖅᑯᓯᓪᓚᕆᖓ 

ᐃᓚᖓᒍᑦ ᒪᑯᐊ ᐊᓯᕙᕐᓃᑦ 

ᐊᑐᖅᑕᐅᕙᑦᑐᑯᓘᒐᓗᐊᑦ ᒪᓐᓇ ᐱᓕᕆᖃᑦᑕᕐᓂᖅ, 

ᐱᓐᖑᐊᕐᓂᖅ ᒪᑯᐊ ᑭᓯᐊᓂ 

ᐃᒌᓐᓈᖅᓯᒪᓗᐊᖅᓯᒪᒐᑦᑎᒍ ᐊᑯᓂᐅᓗᐊᖅᑐᖅ.  

 

ᐄ, ᑕᕝᕗᖓ ᐊᐱᖅᓱᕕᑦᑎᓐᓄᑦ ᑎᑭᒃᑯᑦᑕ 

ᐊᐱᖅᑯᓯᔅᓴᖄᕐᔪᓂᐊᖅᑐᔅᓴᐅᒻᒥᒐᒪ ᒫᓐᓇ  

ᑕᕝᕗᖓ ᓄᖅᑲᑲᐃᓐᓇᑲᓚᐅᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐅᖃᐅᓯᒃᓴᑐᐃᓐᓇᐃᑦ. 

ᐅᖃᐅᓯᒃᓴᑐᐃᓐᓇᖅᑕᖃᕈᓐᓃᖅᐸᑦ, 

ᐅᕗᓐᖓᓚᐅᖅᑕᐃ. ᖃᓪᓗᓈᑎᑐᑦ G-4, 

ᒪᒃᐱᖅᑐᒐᖓ G-4 ᐃᓄᒃᑐᑦ ᓂ-4, ᐅᕙᓃᒃᑲᑦᑕ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᐅᑉ 

ᓇᓗᓇᐃᕈᑎᖓ ᐊᖓᔪᖅᑲᐅᑏᑦ. ᑲᑎᖦᖢᒋᑦ 

ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ ᓂᕈᐊᖅᑕᐅᔪᒃᓴᑦ 

$855,000. ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᑳᓚᑉᐸᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. 

ᑖᓐᓇ ᑕᕝᕘᓇ ᐸᕐᓇᓐᓂᕐᒧᑦ ᐱᓕᕆᕕᒃ. 

ᐸᕐᓇᓐᓂᕐᒧᑦ ᑐᕌᖓᒻᒪᑦ ᐊᒻᒪᓗ ᑕᒪᒃᑯᓂᖓ 

ᒪᓕᒐᕐᓂᒃ ᐃᓕᓐᓂᐊᕐᓂᖅ ᐱᔾᔪᑎᒋᓪᓗᒍ 

ᐃᓗᓕᓕᒫᖏᓐᓂ ᑐᕌᖅᓯᒪᒻᒪᑦ ᓯᕗᓂᔅᓴᒧᑦ. 

ᐅᐱᓐᓇᕋᓂ ᐃᓕᓐᓂᐊᑦᑎᐊᖁᔨᓂᕐᒧᑦ ᐅᐱᓐᓇᕋᓂ 

ᐊᐅᓚᑦᑎᐊᖁᔨᓂᕐᒧᑦ ᐅᐱᓐᓇᕋᓂ ᐊᒻᒪ 

ᖃᓄᐃᖁᔨᓐᖏᓂᕐᒧᑦ ᐃᓕᓐᓂᐊᖅᑎᑦᑎᔨᐅᔪᓂᒃ 

ᐃᓕᓐᓂᐊᖅᑐᓂᓪᓗ ᑕᒪᒃᑯᓂᖓᒃ.  

 

ᑕᐃᓐᓇ ᐅᖃᐅᓯᕆᖅᑲᐅᔭᕋ ᒫᓐᓇ 

ᑐᓴᖅᓴᐅᖃᑦᑕᓕᖅᐸᓪᓕᐊᒻᒪᑦ, ᐃᒃᓯᕙᐅᑖᖅ, 

ᐃᓕᓐᓂᐊᖅᑐᑯᓗᐃᖒᖅ ᐃᓚᖏᑦ 

ᓴᓚᒋᔭᐅᓗᐊᕐᓂᕐᒧᑦ ᓲᖑᓵᕆᓂᖅ 

ᐃᓕᓐᓂᐊᕈᒪᖃᑦᑕᕈᓐᓃᖅᐸᓪᓕᐊᓂᐊᖅᑰᓕᕐᒪᑕ 

ᑕᒪᓐᓇ ᐸᕐᓇᒍᑎᒋᓯᒪᒐᓗᐊᖅᐸᖓᖅᑲᐃ ᑕᒪᓐᓇ? 

ᖃᓄᖅ ᐃᓕᓐᓂᐊᖁᔨᒐᑦᑕ ᖄᖏᐅᑎᓯᖁᔨᒐᑦᑕ 

ᐃᓕᓐᓂᐊᕌᓂᖁᔨᒐᑦᑕ. ᐃᓐᓇᐅᓕᕈᑎᒃ 

ᐃᓅᑦᑎᐊᖁᒐᓗᐊᕋᑦᑎᒍ ᐃᓕᓐᓂᐊᖅᑐᖁᑎᕗᑦ. 

 

ᑕᒪᓐᓇᖃᐃ ᐸᕐᓇᒍᑎᒋᓯᒪᓕᖅᐸᖓ ᖃᓄᖅ ᑖᓐᓇ 

ᑲᒪᒋᔭᐅᔪᓐᓇᕐᒪᖔᖅ ᓵᓚᔅᓴᓗᐊᖃᑦᑕᕐᓂᖅ 

ᐃᓕᓐᓂᐊᖅᑐᖅ ᐃᓕᓐᓂᐊᖅᑑᖃᑎᒥᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕆᕙᕋᓗ ᑖᔅᓱᒥᖓ  

ᐊᐱᕆᖕᒪᑦ ᐱᕕᔾᔪᐊᒻᒪᕆᐊᓗᖕᒥᒃ. ᑕᒪᓐᓇ 

ᓲᖑᓴᖃᑦᑕᕐᓂᖅ ᐃᓕᓐᓂᐊᕐᕕᒃ ᐃᓗᐊᓂᑐᐃᓐᓇᖅ 

ᑕᐃᒪᐃᖃᑦᑕᖏᒻᒪᑦ ᓄᓇᓖᑦ ᐃᓗᐊᓂ 

ᑕᑯᒃᓴᕈᖃᑦᑕᕐᒥᖕᒪᑦ. ᐃᖅᑲᓇᐃᔭᕐᕕᓐᓂᓘᓐᓃᑦ 

ᐃᓕᓐᓂᐊᕐᕕᐅᓪᓗ ᐃᓗᐊᓂ.  

 

(ᑐᓵᔨᑎᒎᓕᖅᑐᖅ) ᑕᒪᓐᓇ ᓲᖑᓵᖃᑦᑕᕐᓂᖅ ᐃᓅ 

ᓴᖅᑭᖃᑦᑕᕐᒪᑦ ᑕᒫᓂᑐᐃᓐᓇᖅ ᐃᓛᓐᓂᒃᑯᑦ 

ᐊᓪᓚᕕᒻᒥ, ᐃᓕᓐᓂᐊᕐᕕᓐᓂᓗ. ᑖᒃᑯᐊ 

ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᑐᑦ 

ᐱᓕᕆᖃᑎᖃᕈᒪᓪᓗᑎᑦ ᑕᒪᒃᑯᐊ 

ᐱᑕᖃᖅᑎᑕᐅᓂᐊᕐᖓᑕ ᐃᓕᓐᓂᐊᖅᑏᑦ 

ᐊᖏᔪᖅᑳᕆᔭᐅᔪᑦ ᓄᓇᓖᑦ ᐊᒻᒪᓗ ᑎᒥᐅᔪᑦ 

ᐃᓕᓐᓂᐊᖅᑎᑕᐅᓗᑎᑦ ᖃᓄᖅ 

ᑲᒪᒋᔭᖃᕈᓐᓇᕐᒪᖔᑕ ᑕᒪᑐᒥᖓ. 

ᐸᕐᓇᐅᑎᒋᓂᐊᖅᑕᒥᓂᖅ ᐃᒪᓐᓇ 

ᐊᑦᑕᓇᖅᑐᖃᓐᖏᑦᑐᒥᒃ ᐃᓕᓐᓂᐊᕐᕕᖃᕐᓗᓂ.  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓕᓐᓂᐊᕐᕕᐅᑉ 

ᐃᓗᐊᓂ ᐃᖅᑲᓇᐃᔭᖅᑐᐃᑦ ᐃᓕᓐᓂᐊᕐᓂᓕᕆᔨᒃᑯᑦ 

ᑕᒪᑐᒥᖓ ᐸᕐᓇᖅᓯᒪᔭᖃᕐᒪᑕ ᐅᒃᐱᕈᓱᑦᑎᐊᕐᒥᖕᒪᑕ 

ᑕᒪᓐᓇ ᐱᕕᒡᔪᐊᖑᓂᖓᓂ. ᐊᔾᔨᒌᓐᖏᑦᑐᓂᒃ 

ᓲᖑᓴᒡᕕᐅᓲᖑᖕᒪᑕ ᐃᓕᓐᓂᐊᖅᑐᐃᑦ. 

ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᓕᓐᓂᐊᕐᕕᑦᑎᐊᕙᐅᓂᕐᒥᒃ ᐃᓗᓕᖃᖅᑲᑦ 

ᐊᐅᓚᓂᖃᕋᓱᓐᓂᐅᑉ ᑖᓐᓇ ᐃᓚᒋᔭᖓᒍᑦ 

ᐱᓕᕆᐊᖑᖃᑦᑕᖅᑐᖅ. ᓲᕐᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐅᑯᓂᖓ ᐊᔾᔨᒌᓐᖏᑦᑐᓂᒃ 

ᐱᓕᕆᐊᖃᖅᑐᑦ ᐃᓕᓐᓂᐊᑦᑎᐊᒃᑲᓐᓂᕈᓐᓇᖁᓪᓗᒍ 

ᐃᓕᓐᓂᐊᖅᑐᑯᓗᒃ ᐃᓕᓐᓂᐊᕐᕕᖕᒥ. 

ᐱᕈᖅᐸᓪᓕᐊᓂᖓ ᐃᓅᖃᑎᖃᑦᑎᐊᕆᐊᖃᕐᓂᕐᒧᓪᓗ 

ᑕᒪᓐᓇ ᐃᓱᒪᖓ ᐱᕈᖅᐸᓪᓕᐊᓂᖓ 

ᐃᓅᓯᖃᑦᑎᐊᕆᐊᖃᕐᓂᕐᒧᓪᓗ ᑐᕌᖓᔪᓂᒃ 

ᐃᓗᓕᖃᖅᖢᓂ ᐱᓕᕆᐊᖑᓇᓱᒃᑐᑦ.  

 

ᓲᕐᓘᑯᐊ ᐊᔾᔨᒌᓐᖏᑦᑐᑦ ᐅᖃᐅᓯᕆᓂᐊᕋᒃᑭᑦ ᑖᓐᓇ 

ᐃᓕᓴᐃᔩᑦ ᐱᓕᕆᖃᑦᑕᖅᑐᐃᑦ 

ᐃᓕᓐᓂᐊᖅᑎᑎᓪᓗᑎᑦ ᐃᓕᓐᓂᐊᖃᑎᒌᑦ ᑖᒃᑯᐊ 

ᐃᒻᒥᖕᓄᑦ ᐱᑦᑎᐊᕆᐊᖃᕐᓂᖏᑕ ᒥᒃᓵᓄᑦ 

ᑐᕌᖓᔪᓂᒃ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ 

ᐃᓕᓴᐃᔨᓂᒃ ᐃᓕᓐᓂᐊᑎᑦᑎᖃᑦᑕᖅᑐᑦ 

ᐃᓕᓐᓂᐊᕕᒻᒥ ᑲᔪᖏᓴᖅᓱᒋᑦ ᐃᓕᓐᓂᐊᖅᑏᑦ 

ᐱᑦᑎᐊᖁᓪᓗᒋᑦ. ᐃᓚᖏᑦ ᐃᓕᓐᓂᐊᖅᑏᑦ 

ᐊᑐᖃᑦᑕᖅᑐᑦ ᐃᒪᓐᓇ ᐊᑭᓖᑎᑦᑎᖃᑦᑕᖅᑐᑎᑦ 

ᐱᐅᓯᕚᓪᓕᖁᓪᓗᒍ ᑖᒃᑯᐊ ᐱᖃᑎᒌᖕᓂᖏᑦ 

ᐃᓕᓐᓂᐊᖅᑏᑦ ᐊᒥᓱᓪᓗ ᐅᖃᓕᒫᒐᒃᓴᐃᑦ 

ᐃᓕᓐᓂᐊᕈᑎᒃᓴᐃᑦ ᐱᑕᖃᐅᖅᑐᑦ ᑕᒪᑐᒥᖓ 

ᐱᓕᕆᐊᖃᕐᓂᐊᖅᑎᓪᓗᒋᑦ ᖃᓄᐃᖏᑦᑎᐊᖅᑐᒥᒃ 

ᐊᕙᓗᖃᕈᒪᓂᕐᒥᒃ.  

 

(ᑐᓵᔨᒃᑰᕈᓐᓃᖅᑐᖅ) ᐊᔾᔨᖏᖏᑦᑐᓂᒃᑕᐅᖅ 

ᐃᓕᓐᓂᐊᕈᑎᒃᓴᓂᒃ ᓴᓇᖃᑦᑕᖅᑐᑦ 

ᓴᖅᑭᑦᑎᕙᓪᓕᐊᔪᐃᑦ ᐃᓕᓐᓂᐊᕐᕕᖕᓄᑦ ᑐᕌᖓᔪᓂᒃ 

ᓄᓇᓕᖕᓂ ᖃᓄᐃᖏᑦᑎᐊᕐᓂᕐᒥᒃ 

ᓄᓇᓕᖕᒥᐅᑕᐅᔭᕆᐊᒃᓴᖅ ᐊᑦᑕᕐᓇᖏᑦᑐᒦᓪᓗᓂᓗ. 

ᓲᕐᓗ ᐅᑯᐊᖑᕗᖅ ᑖᓐᓇ ᐊᐅᓚᔮᖅᑐᑦ 

ᐃᓕᓐᓂᐊᒐᒃᓴᖅ ᐃᓕᓐᓂᐊᕐᕕᖕᓂ ᖁᑦᑎᖕᓂᓕᖕᓄᑦ 

ᖁᓕᓂᒃ 12-ᓄᑦ ᐃᓗᓕᖃᖅᐳᖅ 

ᑐᑭᓯᐅᒪᑎᑦᑎᕙᓪᓕᐊᓂᕐᒥᒃ ᐊᒻᒪᓗ 

ᐱᕈᖅᐸᓪᓕᐊᑎᑦᑎᓂᕐᒥᒃ ᖃᓄᐃᖏᑦᑎᐊᕐᓗᓂ 

ᐃᓅᖃᑎᒌᑦᑎᐊᕐᓂᐅᑉ ᒥᒃᓵᓅᖓᔪᓂᒃ ᐊᒻᒪᓗ 

ᐃᒻᒥᖕᓂᒃ ᐃᓱᒪᒥᖕᓂᒃ ᐃᒻᒥᖕᓂᒃ ᐅᐱᒍᓱᑦᑎᐊᕐᓂᕐᒥᒃ 

ᐊᒻᒪᓗᑦᑕᐅᖅ ᐃᓅᖃᑎᖏᑦ ᐃᓅᖃᑎᒥᖕᓂᒃ 

ᑐᑭᓯᐅᒪᑦᑎᐊᕋᓱᐊᕐᓂᖅ ᓲᕐᓗ ᐊᖑᑕᐅᒐᓗᐊᖅᐸᑦ 

ᐊᕐᓇᐅᒐᓗᐊᖅᐸᑦ ᐃᓅᖏᒃᑲᓗᐊᖅᐸᑦ 

ᖃᓪᓗᓈᖑᒐᓗᐊᖅᐸᑦ ᐅᕝᕙᓗᓐᓃᑦ 

ᐊᔪᕈᑎᖃᕋᓗᐊᖅᐸᑦ ᒪᒃᑯᐊ ᐊᔾᔨᒌᖏᑦᑐᓂ 

ᐱᓇᓱᓲᑦ. (ᑐᓵᔨᒃᑯᑦ) ᐅᖃᕆᐊᒃᑲᓐᓂᕐᓗᒍ ᑖᒃᑯᐊ 

ᐊᐅᓚᔮᖅᑐᑦ ᐃᓕᓐᓂᐊᑎᑦᓯᔾᔪᑎᒃᓴᐃᑦ 7-ᒥᑦ 12-ᒧᑦ 

ᐱᔾᔪᑎᖃᖅᑐᑦ ᑖᒃᑯᐊ ᖃᓄᐃᖏᑦᑎᐊᑐᒥᒃ 

ᐱᖃᑎᖃᕈᓐᓇᕐᓂᕐᒥᒃ ᐃᖕᒥᓂᒃ ᓇᓗᖅᑯᑎᖏᓐᓂᕐᒥ 

ᑐᑭᓯᐅᒪᒋᐊᖃᕐᓂᕐᒥᒃ ᐊᓯᒥᓂᒃ ᐱᖃᑎᖃᕐᓗᓂ 

ᐱᒡᒐᕋᓗᐊᖅᐸᑦ  

 

(ᑐᓵᔨᒃᑰᕈᓐᓃᖅᑐᖅ) ᐱᓕᕆᐊᖑᖃᑦᑕᖅᑐᓂᓛᒃ 

ᐃᓕᓐᓂᐊᕐᕕᐅᑉ ᐃᓗᐊᓂ ᑖᒃᑯᓇᖓᑦ 

ᖁᑦᑎᖕᓂᓕᖕᓂᑦ 7-9-ᒧᑦ ᑎᑭᓪᓗᒍ ᐊᐅᓚᔮᖅᑐᑦ 

ᐃᓗᐊᓂ ᐃᓕᓐᓂᐊᒐᒃᓴᐃᑦᑕᐅᖅ ᐃᓄᒃᑎᑐᑦ ᑕᐃᒪ 

ᐱᓕᕆᐊᖑᕙᓪᓕᐊᖕᒥᔪᑦ ᑕᒪᒃᑯᐊ 

ᐅᖃᐅᔾᔨᒋᐊᖅᑎᖕᓂᒃ ᐃᓚᖃᖅᖢᑎᒃ 

ᐊᑲᐅᖏᓕᐅᕈᑎᖃᓕᕌᖓᑕ ᖃᓄᖅ ᑕᒪᓐᓇ 

ᐱᓕᕆᐊᕆᔭᕆᐊᖃᕆᐊᖃᖅᐸᑦ ᓲᕐᓗ ᐃᓕᓴᐃᔩᑦ 

ᐊᒻᒪᓗ ᐃᑲᔪᕆᐊᖅᑏᑦ 

ᐱᑦᑎᐊᖏᓗᐊᓕᕌᖓᑕᓗᓐᓃᑦ ᖃᓄᖅᑑᕈᑎᓂᒃ. 

 

(ᑐᓵᔨᒃᑯᑦ) ᑕᐃᒪ ᐱᓕᕆᐊᕆᔭᐅᕙᓪᓕᐊᔪᑦ ᑖᒃᑯᐊ 

ᐊᑐᖅᑕᐅᓂᐊᖅᑐᑦ ᒍᕋᐃᑦ 7-ᒥᑦ 12-ᒧᑦ 

ᐊᐅᓚᔮᖅᑐᓄᑦ ᐃᓕᓐᓂᐊᕈᑎᒃᓴᐃᑦ ᐃᓄᒃᑎᑐᑦ 

ᑖᒃᑯᐊ ᐃᓕᓐᓂᐊᑎᑦᓯᔨᑦ ᓄᓇᓕᖕᓂᓗ ᐃᓅᓯᓕᕆᔩᑦ 

ᐃᓱᒪᒃᓴᖅᓯᐅᖅᑐᑦ ᖃᓄᖅ 

ᐃᓚᓕᐅᔾᔨᒍᓐᓇᕐᓂᐊᕐᒪᖔᕐᒥ ᓲᕐᓗ  

ᐊᑲᐅᖏᓕᐅᕈᑎᖃᖅᑐᑦ ᐊᑲᐅᖏᓕᐅᕈᑕᐅᔪᓂᒃ 

ᐋᖅᑭᒃᓱᐃᒍᓐᓇᕐᓂᕐᒥᒃ ᑕᒪᒃᑯᐊ  



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3712 

ᐃᓕᓐᓂᐊᕈᑎᒃᓴᓕᐅᖅᑏᑦ ᐋᖅᑭᒃᓱᐃᕙᓪᓕᐊᔪᐃᑦ 

ᐅᖃᓕᒫᒐᒃᓴᓂᒃ ᐃᓕᓐᓂᐊᕐᕕᖕᓂᒃ ᑕᒪᑐᒥᖓ 

ᖃᓄᖅ ᐋᖅᑭᒃᓯᒍᓐᓇᕐᒪᖔᕐᒥ 

ᐊᕙᑎᖃᑦᑎᐊᕈᑎᒃᓴᖏᓐᓂᒃ ᐃᓕᓐᓂᐊᕐᕕᐅᑉ. 

 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊᑦᑕᐅᖅ 

ᐃᓕᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔭᖅᑏᑦ 

ᓴᓇᕙᓪᓕᐊᔪᑦ ᑕᒪᒃᑯᓂᖓ ᐃᑲᔫᑎᒃᓴᐅᓂᐊᖅᑐᓂᒃ 

ᐃᓕᓐᓂᐊᕐᕕᐅᑉ ᐃᓗᐊᓂ ᖃᓄᖅ 

ᐃᓕᓐᓂᐊᕐᕕᖃᑦᑎᐊᕆᐊᖃᕐᓂᑦᑎᓐᓂᒃ. 

ᑐᓐᖓᓇᖅᑐᓂᒃ ᖁᕕᐊᓇᖅᑐᓂᒃ ᑕᒪᒃᑯᓄᖓ 

ᐊᒻᒪᑦᑕᐅᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 

ᓲᖑᓵᖅᑐᓕᕆᕙᓪᓕᐊᔪᑦ. 

 

(ᑐᓵᔨᒃᑯᑦ) ᑖᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ 

ᐅᖃᐅᓯᖃᖅᐸᓪᓕᐊᔪᑦ ᖃᓄᖅ 

ᐊᑐᐊᒐᓕᐅᖅᐸᓪᓕᐊᓂᐊᕐᒪᖔᕐᒥ ᑕᒪᓐᓇ 

ᓲᖑᓵᕐᓂᖅ ᐱᓪᓗᑎᒍ. (ᑐᓵᔨᒃᑰᕈᓐᓃᖅᑐᖅ) 

ᑕᒪᑐᒥᖓ ᐱᓕᕆᕙᓪᓕᐊᔪᑦ ᐊᑐᐊᒐᒃᓴᒥᖕᓂᒃ 

ᓴᓇᕙᓪᓕᐊᑎᓪᓗᒋᑦ ᓲᖓᓴᖃᑦᑕᕐᓂᐅᑉ ᒥᒃᓵᓄᑦ. 

ᑖᒃᑯᐊ ᑕᕝᕙ ᐃᓕᓐᓂᐊᕐᕕᐅᑉ ᐃᓗᐊᓂ 

ᐱᓕᕆᐊᖑᔪᑦ ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᐋᕆᐊᒃ. 

ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᑭᑦᑕᖅᑑᖅ. (ᑐᓵᔨᒃᑯᑦ) 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓕᐊᓇᐃᑦ ᑐᓴᕋᒪ ᑖᑦᓱᒪ 

ᐱᓕᕆᕝᕕᖓᑕ ᐃᓗᐊᓂ ᑕᒪᒃᑯᐊ ᐊᑐᐊᕋᔭᐅᔪᑦ 

ᐊᒻᒪᓗ ᐸᕐᓇᐅᑎᖏᑦ ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓄᓇᓕᖕᓂ ᑖᓐᓇ 

ᑲᒪᒋᔭᐅᕙᓪᓕᐊᖕᒪᑦ. ᑕᐃᒪᑦᑕᐅᖅ ᑕᐃᒃᑯᐊ 

ᖃᓄᑭᐊᖅ ᑕᐃᔭᐅᔪᓂᒃᑯᐊ ᐃᑲᔪᖅᑕᐅᓂᐊᖅᐳᐃᑦ. 

 

ᐃᒃᓯᕙᐅᑖᖅ, ᒥᓂᔅᑕ ᑎᑎᕋᕐᕕᐊᓂ Education 

Coalition-ᖑᔪᑭᐊᖅ ᑕᐃᒃᑯᐊ 

ᓴᖅᑮᓵᖅᑲᒥᓚᐅᓐᖏᑦᑐᑦ ᖁᕕᐊᓱᒃᑐᖓᓗ ᓴᖅᑭᖕᒪᑕ 

ᑲᑎᒪᓚᐅᓲᖑᒻᒪᑕ ᓯᕗᓂᒃᓴᒥᒡᒎᖅ 

ᐅᖓᓯᓗᐊᖏᑦᑐᒥ ᑕᒫᓂ ᑲᑎᒪᔪᒫᖅᑐᒃᓴᐅᖕᒪᑕ. 

ᑕᒪᓐᓇᖃᐃ ᑖᒃᑯᓇᓐᖓᑦ ᓴᖅᑭᑕᐅᔪᒫᖅᐳᖅ. 

ᑕᐃᒃᑯᐊ ᑎᒥᓐᖑᐊᑐᐃᓐᓇᐅᖏᒻᒪᑕ 

(ᑐᓵᔨᒃᑰᕈᓐᓃᖅᑐᖅ) Coalition, ᐸᕐᓇᖕᓂᕐᒧᑦ 

ᓯᕗᓂᒃᓴᒧᑦ ᐃᓅᓯᒃᓯᐊᕆᖕᓂᕐᒧᑦ ᓄᓇᓕᖕᓃᖔᕋᒥ 

ᐊᕕᒃᑐᖅᓯᒪᔪᓃᓐᖔᕋᒥᒃ ᐃᑲᔪᕈᓐᓇᑦᑎᐊᕐᒪᑕ. 

 

ᑕᐃᒃᑯᓄᖓᖃᐃ ᑕᒪᓐᓇ 

ᐅᓂᒃᑲᐅᓯᕆᓂᐊᖅᑐᓪᓘᓃᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᖏᑕ, ᐊᑏ ᐸᕐᓇᒃᑲᓐᓂᓚᐅᖅᑕ. 

ᑕᐃᒪ ᑕᒪᐅᖓ ᓴᖅᑭᑉᐸᓪᓕᐊᓂᐊᖅᑐᒧᑦ 

ᓴᖅᑭᑉᐸᓪᓕᐊᓕᖅᑐᒧᑦ ᓲᖑᓵᕆᓂᖅ ᐃᓕᓐᓂᐊᕐᕕᐅᑉ 

ᐃᓗᖃᓂ, ᐄ ᓄᓇᓕᖕᓂᓗ 

ᐃᓕᓐᓂᐊᕕᖕᓂᑐᐃᓐᓇᐅᖏᑦᑐᖅ. ᐅᕙᒍᑦ 

ᒥᑭᓂᖅᓴᐅᔪᑎᒍᑦ ᓲᖑᓵᖅᑕᐅᓴᕋᐃᓐᓇᑕ, ᓲᕐᑲᐃᖕᒪ 

ᖃᐅᔨᒪᔭᕋ ᑕᒪᓐᓇ. 

 

ᑖᑉᓱᒥᖓ ᐊᐱᕆᒃᖤᖅᐸᕋ ᑕᒃᑯᓂᖓᖃᐃ 

ᐱᓕᕆᐊᖑᕙᓪᓕᐊᓕᖅᑐᖅ 

ᐱᓕᕆᐊᖑᑎᑉᐸᓪᓕᐊᓂᐊᖅᐹ 

ᑐᓴᕐᕕᒋᓇᓱᖕᓂᐊᖅᐸᖏᑦ ᐊᑐᓕᖁᔭᓕᐊᖅ 

ᑕᒪᒃᑯᓂᖓᕈᔪᒃ ᐅᕝᕙᓘᓐᓃᑦ ᐅᓂᒃᑳᕐᓂᒃ, 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᐄ ᑖᒃᑯᐊ ᑲᑐᔾᔨᖃᑎᒌᖑᔪᑦ ᑕᐃᒃᑯᐊ 

ᐃᓕᓐᓂᐊᓂᕐᒧᑦ ᑲᑐᔾᔨᖃᑎᒌᑦ coalition-

ᖑᓂᕋᖅᑕᐅᔪᑦ ᑕᐃᕋᑖᖅᑕᖏᑦ. 

ᐱᓕᕆᖃᑎᒌᒃᐸᓪᓕᐊᔪᑦ ᐃᓕᓐᓂᐊᕐᓂᓕᕆᔨᒃᑯᓪᓗ, 

ᐱᓗᐊᖅᑐᒥᒃ ᒫᓐᓇ ᖃᓄᖅ ᐊᖏᔪᖅᑳᕆᔭᐅᔪᑦ 

ᐃᓚᐅᒃᑲᓐᓂᕈᓐᓇᕐᒪᖔᑕ ᐃᓕᓐᓂᐊᖅᑐᓂᒃ ᐊᒻᒪ 

ᐃᓕᓐᓂᐊᕐᕕᐅᑉ ᐃᓗᐊᓂ. ᐊᒻᒪᑦᑕᐅ ᖃᓄᖅ 

ᐃᓕᓐᓂᐊᖅᑐᑦ ᐅᐸᖃᑦᑕᕐᓂᖅᓴᐅᔪᓐᓇᕐᒫᖓᑕ 

ᑖᒃᑯᓂᐊ ᐱᓕᕆᖃᑎᒌᓗᐊᓐᖑᐊᖅᓯᒪᔪᑦ ᒫᓐᓇᒧᒻ. 

 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᓂᕐᒧᑦ ᑕᒃᑯᐊ 

ᑲᑐᔾᔨᖃᑎᒌᖑᓂᕋᖅᑕᐅᔪᑦ 

ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔩᑦ ᑕᐃᒪᓐᓇ 

ᑲᑎᒪᔨᒋᔭᖏ ᐱᓕᐊᖃᕐᒪᑕ 

ᐃᓕᓐᓂᐊᕆᐊᖃᑦᑕᕆᐊᖃᕐᓂᕐᒧᑦ, 

ᐊᖏᔪᖅᑳᕆᔭᐅᔪᑦ ᑕᒪᒃᑯᐊ 

ᐃᓚᐅᑎᑕᐅᓂᖅᓴᐅᔪᓐᓇᖁᓪᓗᒋᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ 

ᑲᑐᔾᔨᖃᑏᒌᖑᓂᕋᖅᑕᐅᔪᑦ ᑕᐃᒪᓐᓇ 

ᐃᓕᓐᓂᐊᓂᕐᒧᑦ ᐱᓕᕆᐊᕆᔭᐅᒋᐊᖃᖅᑐᓂ 

ᑲᑐᔾᔨᖃᑎᒌᒍᑕᐅᒋᐊᖃᖅᑐᓂᒃ ᓴᓇᕙᒡᓕᐊᖕᒪᑕ 

ᐊᖏᕈᑎᔪᓂᒃ, ᐊᖏᕈᑕᐅᓂᐊᖅᑐᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐊᒻᒪᓗ 

ᑲᑐᔾᔨᖃᑎᒌᒃᑯᓐᓂ. ᑕᐃᒪᓐᓇ 

ᐱᕙᓪᓕᐊᓂᖃᑦᓯᐊᖅᑐᑦ ᒫᓐᓇ. 

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗᑦᑕᐅᖅ ᐱᓕᖃᑎᒌ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᓄᑦ 

ᐃᓕᓐᓂᐊᖅᑐᓕᕆᔨᓂᕐᒧᑦ ᑲᑎᒪᔨᓂᒃ ᒪᓕᒐᒃᓴᓂᒃ 

ᓴᓇᖃᑎᒋᖕᒥᔭᖏᑦᑕᖅ, manual-ᖑᓂᕋᕋᔭᖅᑕᒃᑲ 

ᖃᓪᓗᓈᑎᑐᒃ ᐅᖃᕈᒃᑭᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᑐᑭᓯᑎᑦᑎᐊᕐᒪᖓ. 

ᐊᒻᒪᓗᒃᑕᐅᖅ ᑕᐃᒃᑯᐊ ᐃᓐᓇᐃᑦ Certification 

Program-ᒥᑦ ᑐᓂᔭᐅᕙᓪᓕᐊᖕᒪᑕ, 

ᐃᓕᓐᓂᐊᕐᕕᖕᓂ ᐃᖅᑲᓇᐃᔭᖅᑐᐃᑦ, ᐊᒻᒪᓗ 

ᓄᓇᓕᓐᓂ ᒥᑭᓂᖅᓴᓂ ᑐᓐᖓᕕᓪᓚᕆᐅᓪᓗᑎᒃ 

foundation, ᐊᒻᒪᓗ ᐃᓕᓐᓂᐊᑐᒃᑯᓐᓂ 

ᐊᑖᑕᑦᑎᐊᕆᔭᐅᑉᓗᑎᒃ ᐃᓚᖏᑦ 

ᐊᓈᓇᒃᓯᕆᔭᐅᑉᓗᑎᒃ. ᐅᑉᐱᕆᔭᐅᑉᓗᑎᒡᓗ. 

(ᑐᓵᔨᑎᒍᑦ) ᐊᒻᒪᓗ ᓴᓐᖏᔪᒥᒃ 

ᐃᒃᐱᓐᓂᐊᒍᑎᐊᖅᖢᑎᒃ ᐃᓕᓐᓂᐊᕐᕕᐅᑉ ᐃᓗᐊᓂ 

ᐅᐱᒋᔭᐅᓪᓗᑎᒃ ᑖᒃᑯᐊ ᑎᒥᐅᔪᑦ ᑕᐃᒪᓐᓇ 

ᐱᓕᕆᑎᑕᐅᒋᐊᖃᕐᒪᑕ. 

 

ᑕᒪᒃᑯᐊ ᐊᕙᑎᖏᑦ ᐃᓕᓐᓂᐊᕐᕕᐅᑉ ᐃᓗᐊᓂ 

ᑕᐃᒪᓐᓇ ᓲᕐᓗ ᓲᖑᓇᓱᐊᖅᑑᓕᕆᒋᐊᖃᕐᓂᖏᓐᓄᑦ, 

ᑖᒃᑯᐊᑐᐊᖑᒋᐊᖃᖅᑰᖏᒻᒪᑕ  

ᑕᒪᓐᓇ ᐱᒻᒪᕆᐅᒻᒪᑦ ᐅᕙᒍᑦ ᖃᐅᔨᒪᑎᒋᐊᖃᖅᑕᕗᑦ 

ᓄᓇᓕᓐᓂ ᐃᓕᓐᓂᐊᑎᑦᑎᔭᖅᑐᖃᑦᑕᕐᒪᑕ ᑕᒪᒃᑯᐊ 

ᐃᓕᓴᐃᔨᑦ. ᑕᐃᒪᓐᓇ 

ᐱᓕᕆᑎᑕᐅᑦᑎᐊᕈᓐᓇᕆᐊᖃᖅᐳᑦ ᑕᒪᒃᑯᐊ 

ᑕᐃᒪᓐᓇ ᓲᖑᓇᓱᐊᑦᑕᐃᓕᒪᑎᑦᑎᒐᓱᐊᕆᐊᖃᖅᐳᑦ 

ᑕᒫᓂ ᐃᓕᓐᓂᐊᕐᕕᐅᑉ ᐃᓗᐊᓂ ᓯᓚᑖᓂᓗ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᐱᖅᑯᑎᒥᒃ ᑐᓴᓐᖏᓐᓇᒪ. ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ ᐃᖅᑲᐃᑎᒃᑲᒻᒪ. ᑕᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓐᓇᐃᑦ 

ᐃᓕᓐᓂᐊᕐᕕᒨᖓᐅᖃᑦᑕᖅᑐᑦ 

ᐃᓕᓐᓂᐊᑎᑦᑎᖃᑦᑕᖅᑐᑦ ᐊᒃᑐᐊᓪᓚᕆᒻᒪᑕ. 

ᑕᐃᒃᑯᐊᖃᐃ ᑕᒪᑐᒧᖓ ᑐᑭᓯᑎᑦᑐᓐᓇᓂᐊᖅᐸᖏᑦ 

ᓇᐅᒃᑯᒃᑭᐊᖅ ᐃᓕᓐᓂᐊᖅᑎᑦᑎᔨᑦ 

ᐃᓱᒪᑕᖏᑎᒍᓪᓗᑭᐊᖅ ᐅᕝᕙᓗᑭᐊᖅ 

ᐃᓕᓐᓂᐊᖅᑐᓕᕆᔨ ᑲᑎᒪᔨᖏᑎᒍᑦ ᐅᕝᕙᓘᓐᓃᑦ 

Coalition ᖑᓂᕋᖅᑕᐅᔪᓄᑦ. ᑕᐃᒃᑯᐊ 

ᐊᑐᖅᑕᐅᓪᓚᕆᒋᐊᖃᕐᒪᑕ ᖃᐅᔨᒪᖅᑰᕐᒪᑦ. ᑕᒪᓐᓇ 

ᐃᑲᔪᖅᑐᓂᐊᖅᐸᕋ. ᖁᔭᓐᓇᒦᒃ. 

ᑭᖑᓪᓕᖅᐹᕆᓕᖅᖢᒍᓗ ᒫᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᐱᖅᑯᑎᒥᒃ ᑐᓴᕋᒪ. ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᕆᕙᕋ ᑖᓐᓇ ᐅᖃᐅᓯᕆᔭᖓ 

ᐃᓐᓇᐃᑦ ᐃᓕᓐᓂᐊᕐᕕᒻᒧᑦ 

ᐃᓕᓐᓂᐊᑎᑦᑎᔨᐅᖃᑕᐅᖃᑦᑕᓕᖅᑐᑦ 

ᐊᑑᑎᔪᒻᒪᕆᐋᓘᒻᒪᑕ ᖃᐅᔨᒪᔨᑕᕆᔭᐅᖃᑦᑕᕐᒪᑕ 

ᐊᔾᔨᒌᖏᑦᑐᓂᒃ ᐃᓄᐃᑦ ᐃᓕᖅᑯᓯᖏᓐᓄᑦ 

ᐊᒻᒪᑦᑕᐅᖅ ᑭᓱᓂᒃ ᓴᓇᓂᕐᒧᑦ ᐊᒻᒪᓗ 

ᐃᓕᓐᓂᐊᕐᕕᒻᒥ ᐃᓗᐊᓂ ᐋᔩᖃᑎᒌᓕᕌᖓᒥ 

ᖃᓄᖅᑑᕈᑎᓂᒃ ᑕᐃᒃᑯᐊ ᓵᑕᐅᔪᓐᓇᖃᑦᑕᑎᐊᕐᒥᒻᒪᑕ 

ᖃᐅᔨᒪᓂᖏᑦ ᐱᓪᓗᒋᑦ. ᐊᑑᑎᓕᓪᓚᕆᐋᓗᐃᑦ 

ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᐅᖃᕋᑖᕐᒪᑦ 

ᐊᑑᑎᖃᕐᓂᖏᓐᓄᑦ ᓱᓕᑦᑎᐊᖅᑐᖅ ᐊᒻᒪᓗ 

ᐃᓕᓐᓂᐊᕐᕕᒃ ᐃᓕᓐᓂᐊᕐᓂᓕᕆᔨᒃᑯᓪᓗ 

ᐅᒃᐱᕈᓱᑦᑎᐊᖅᑐᑦ ᑕᐃᒫᒃ ᐊᑑᑎᖃᕐᓂᖏᓐᓂᒃ. 

ᑕᐃᒫᓪᓚᕆᒃ ᑕᒪᑐᒧᖓ ᓲᖑᓴᖃᑦᑕᓂᕐᒧᑦ 

ᑐᕌᖓᔪᓂᒃ ᐱᓕᕆᐊᖃᓕᖅᑎᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕐᓂᓕᕆᔨᒃᑯᑦ 

ᖃᓄᓪᓚᕆᒃ ᐊᑐᒃᑲᓐᓂᕈᓐᓇᕐᒪᖔᑕ 

ᖃᓄᖅᑑᕋᓱᒃᑲᓐᓂᕈᓐᓇᕐᒥᔪᑦ ᑕᐃᒃᑯᐊ ᐃᓐᓇᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᑦᑕᐅᖅ ᐱᒋᐊᖅᑳᓂᐊᖅᑲᐅᔪᖓ 

ᐊᖓᔪᖅᑳᖃᕐᕕᒻᒥᒃ ᐱᔾᔪᑎᒋᓪᓗᒍ. ᑖᓐᓇ 

ᐊᐅᓚᑕᐅᓂᖓ ᐃᓕᓐᓂᐊᖅᑐᓕᕆᓂᖅ 

ᐊᒻᒪᓗᑦᑕᐅᖅ ᐸᕐᓇᒍᑎᒋᔭᐅᒐᓚᑦᑐᑦ ᑖᒃᑯᓄᖓ 

ᐊᑐᐊᒐᓕᐅᖅᑕᐅᔪᓪᓗ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐊᒻᒪᓗ ᐱᖁᔭᓕᐅᖃᑦᑕᕐᓂᖏᑦ.  

 

ᓯᕗᓪᓕᖅᐹᒥ ᑕᕝᕙᓂ ᐅᖃᐅᓯᖃᕈᒪᔪᖓ 

ᐸᕐᓇᐅᑎᒋᔭᐅᔪᓂᒃ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ 

ᑕᕝᕙᓃᖅᑲᐅᒻᒪᑦ ᑕᕝᕙᓃᓚᐅᕐᒪᑦ 

ᐱᓕᕆᖃᑎᒋᔭᐅᓂᐊᖅᖢᓂᓗ ᑕᒪᓐᓇ 

ᐸᕐᓇᐅᑕᐅᓯᒪᔪᖅ ᖃᓄᐃᓕᐅᖅᑕᐅᓂᐊᕐᓂᖓᓄᑦ 

ᓲᕐᓗ ᐃᓅᓯᖅ ᐃᓵᒃᓯᒪᒍᑯᓪᓗ ᐸᓖᓯᒃᑯᓪᓗ 

ᐱᓕᕆᖃᑎᒌᓐᓂᐊᕐᒪᑕ.  

 

ᑕᐃᒪᓐᓇ ᑐᕌᕐᓂᖃᖃᑕᐅᓚᐅᕐᒪᑕ ᑖᒃᑯᐊ 

ᐊᔾᔨᒌᖏᑦᑐᓂᑦ ᐱᓕᕆᕝᕕᐅᔪᑦ 

ᑐᓴᐅᒪᖃᑦᑕᐅᑎᒋᐊᖃᕐᓂᖏᑦ ᒥᓂᔅᑕᐅᑉ ᑐᖏᓕᖓ 

ᑲᑎᒪᔨᐅᖃᑕᐅᓗᓂ. ᑕᐃᒪᓐᓇ ᐅᖃᐅᑎᒍᓐᓇᖅᐱᖔ 

ᑖᒃᑯᓇᖓᑦ ᐃᓕᓐᓂᐊᖅᑐᓕᕆᔨᒃᑯᓐᓃᖔᖅᓯᒪᔪᒥᒃ 

ᑖᒃᑯᓄᖓ ᒥᓂᔅᑕᐃᑦ ᑐᖏᓕᖏᑦᑕ ᑐᖏᓕᖏᓐᓄᑦ 

ᐃᓚᐅᖃᑕᐅᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕᐅᑉ ᑐᒡᓕᖓ ᓄᑖᖑᒻᒪᑦ 

ᐃᖅᑲᓇᐃᔭᓕᕋᑖᕐᒪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 

ᑕᐃᒫᒃ ᐃᓚᐅᓂᐊᕐᒥᔪᖅᑕᐅᖅ ᓱᓕ ᑕᐃᒃᑯᓄᖓ. 

 

(ᑐᓵᔨᑎᒎᓕᖅᑐᖅ) ᑖᓐᓇ ᓄᑖᖑᒻᒪᑦ ᑖᓐᓇ 

ᑐᖏᓕᖓ ᐱᓕᕆᐊᒥᓂᒃ. 

ᐃᖅᑲᓇᐃᔭᓕᑕᐃᓐᓇᖏᑦᑑᒐᓗᐊᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᓯᐊᓂ ᐱᓕᕆᐊᒥᓂᒃ 

ᐱᓕᕆᐊᖃᓕᓵᕐᒪᑦ. ᑕᐃᒪᓐᓇ 

ᑐᓴᐅᒪᑎᑕᐅᓂᐊᖅᑐᖅ ᑖᒃᑯᐊ ᑲᑎᒪᔨᐅᑉ 

ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ ᐊᐱᖅᑯᑎᒋᓂᐊᖅᑕᒃᑲ 

ᐱᔾᔪᑎᖃᕐᓂᐊᕐᒪᑕ ADM-ᒧᑦ ᑐᖏᓕᖓᑕ 

ᑐᖓᓕᖓᓄᑦ ᖃᓄᐃᓕᐅᖅᓯᒪᒻᒪᖔᑕᓗ 

ᐃᓕᓐᓂᐊᖅᑐᓕᕆᔨᒃᑯᑦ. ᑕᐃᒪ ᐅᖃᖅᐹ ᑕᐃᒪᓐᓇ 

ᖃᐃᖁᔭᐅᖃᑕᐅᓂᐊᖅᑐᖅ ᑖᓐᓇ 

ᐊᐱᖅᓱᖅᑕᐅᖃᑦᑕᕐᓂᐊᕐᓗᓂ ᐃᑲᔪᖅᑎᖓᑕ 

ᑐᖏᓕᖓ? ᐃᒻᒥᓂᒃ ᑭᐅᖃᑦᑕᕐᓂᐊᖅᐹ 

ᐅᕝᕙᓘᓐᓃᑦ ᖃᐃᖁᖃᑕᐅᓂᐊᖅᐸᖓ ᑖᓐᓇ 

ᑐᖏᓕᖓᑕ ᑐᖏᓕᐊ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑕᐃᒪ 

ᒥᓂᔅᑕ ᐋᕆᐊᒃ ᑭᐅᒍᒪᒍᕕᐅᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪ ᑐᑭᓯᒐᒪ ᑕᐃᓐᓇ 

ᐊᐱᕆᓇᓱᒋᖅᑲᐅᒐᓗᐊᕋᒃᑯ ᑖᓐᓇ ᐃᑲᔪᖅᑎᒪ 

ᑐᖏᓕᖓ ᐃᓚᐅᖃᑕᐅᒻᒪᖔᖅ ᐃᒪᓐᓇ 

ᑭᐅᖅᑲᐅᔪᖓ ᓄᑖᒥᑦ ᐃᖅᑲᓇᐃᔭᖅᑎᖃᓕᕋᑦᑕ 

ᑐᖏᓕᕐᒪ ᐃᑲᔪᖅᑎᖓᓂ ᐱᓕᕆᐊᖃᕈᓘᔭᕐᒪᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒥᒃᓵᓄᑦ ᐱᔾᔪᑎᖃᖅᑐᓂ 

ᑐᑭᓯᒋᐊᕈᑎᒃᓴᓂᓪᓗ ᐊᒻᒪᓗ ᐃᑲᔪᖃᑦᑕᕐᓂᐊᕐᒪᑦ 

ᑕᐃᒪᓐᓇ ᑐᓴᐅᒪᑎᑕᐅᓂᐊᖅᑐᖅ. 

 

ᖃᓄᓪᓚᑦᑖᖅ ᐊᐱᖅᑯᑎᖃᕈᕕᑦ ᑕᒪᑐᒪ ᒥᒃᓵᓄᑦ 

ᑕᒪᓐᓇ ᐱᓕᕆᐊᕆᔭᐅᓂᖓᓄᑦ 

ᑭᐅᒐᓱᐊᖃᑦᑕᕐᓂᐊᖅᐸᒃᑲ ᓇᒻᒥᓂᖅ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᒃᑲ ᑕᕝᕙᓃᖃᑎᒋᔭᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪ ᐃᒪᓐᓇᐃᑦᑑᖅᑰᕐᒪᑦ ᑖᒃᑯᐊ 

ᐱᓕᕆᖃᑎᒌᓐᓂᐊᕐᒪᑕᒎᖅ ᐃᑲᔪᖅᑐᒃᓴᓂᒃ ᓱᕈᓯᓂᒃ 

ᑕᐃᒪᓐᓇ ᐱᑦᑎᐊᖃᑦᑕᓐᖏᓕᕌᖓᑕ, ᐃᒪᓐᓇ 

ᐅᓗᕆᐊᓇᖅᑐᒦᓕᕌᖓᑕ 

ᐃᓕᓐᓂᐊᕆᐊᖃᑦᑕᓐᖏᓗᐊᓕᕌᖓᑕᓗ ᑕᒪᒃᑯᐊ 

ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᒪᓐᓇ 

ᐃᓕᓐᓂᐊᕆᐊᖃᑦᑕᖅᑐᓂᒃ ᑎᑎᖅᓯᖃᑦᑕᕐᒪᑕ 

ᐃᓕᓐᓂᐊᕆᐊᖃᑦᑕᖏᑦᑐᓂᓪᓗ. 

 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐱᓕᕆᓂᐊᓚᐅᕐᒪᑕ ᓴᓇᓗᑎᒃ ᐊᒻᒪᓗᑦᑕᐅᖅ 

ᐋᖅᑭᒃᓱᐃᓗᑎᒃ ᑎᑎᕋᕐᓗᑎᒃ 

ᖃᓄᐃᓕᐅᕈᑎᒃᓴᐅᒐᔭᖅᑐᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 

ᑕᒪᒃᑯᐊ ᓲᕐᓗ ᐅᖃᖃᑎᒌᖃᑦᑕᕆᐊᖃᕐᓂᖏᑦ 

ᓄᓇᓕᓐᓂ ᑕᒪᒃᑯᐊ 

ᐱᑦᑎᐊᖃᑦᑕᕈᓐᓃᖅᐸᓪᓕᐊᓕᕌᖓᑕ ᓱᕈᓰᑦ. 

 

ᑕᐃᒪ ᐊᐱᖅᑯᑎᒐ ᒥᓂᔅᑕᒧᑦ ᑖᓐᓇ 

ᐊᖏᕈᑎᒋᔭᐅᓚᐅᖅᑐᖅ ᐱᐊᓂᒃᓯᒪᓕᖅᐹ, 

ᐊᑐᖅᑕᐅᓕᖅᐸᓘ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᔭᐅᑎᓐᓂᐊᕋᒃᑯ ᑐᖏᓕᓐᓄᑦ, ᑳᑎᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᑉᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᓂᑦ ᒫᓐᓇ 

ᐱᓕᕆᐊᖃᑎᖃᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᕝᕕᖓᓐᓂ ᐃᖅᑲᓇᐃᔭᖅᑎᖏᓐᓂᓪᓗ 

ᓱᕈᓯᓛᓕᕆᓂᖅ ᐱᔾᔪᑎᒋᓪᓗᒍ. ᑕᒪᓐᓇ 

ᐅᖃᐅᓯᕆᔭᖓ ᐊᑎᓕᐅᖅᓯᒪᓪᓚᑦᑖᕋᓗᐊᕐᒪᖔᖅ 

ᑕᒪᓐᓇ ᐱᓯᒪᓐᖏᑕᕋ ᒫᓐᓇ. 

 

ᑭᓯᐊᓂ ᐃᑉᐸᒃᓴᖅ ᐊᐱᖅᓱᕐᓇᐅᑎᓪᓗᒍᑦᑕᐅᖅ 

ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑎᑎᖅᑲᑎᒍᑦ ᑭᐅᖃᓯᐅᑎᓯᒪᓂᐊᕐᓂᕋᓚᐅᕐᖓᑦ 

ᑕᐃᒃᑯᐊ ᑭᐅᔾᔪᑏᑦ ᐃᓕᐊᓃᖃᓯᐅᑎᓂᐊᕋᒃᑭᑦᑕᐅᖅ 

ᐃᓕᓐᓂᐊᕐᓂᓕᕆᓂᐅᑉ ᒥᒃᓵᓄᑦ ᑖᓐᓇ ᐅᖃᐅᓯᐅᔪᖅ 

ᐊᖏᖃᑎᒌᒍᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᐅᖃᐅᔾᔭᐅᑦᑎᐊᕋᒪ. 

ᑐᓴᐅᒪᖃᑎᒋᔭᐅᒍᒪᑦᑎᐊᕐᓂᕋᖅᑕᐅᖅᑲᐅᒻᒪᑕ 

ᑕᒪᒃᑯᐊ ᐱᓕᕆᔨᐅᓕᖅᑐᖅ ᐃᓄᓕᕆᔨᒃᑯᓐᓂᑦ 

ᐅᓗᕆᐊᓇᖅᑐᒦᓕᕌᖓᑕ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ. 

 

ᐊᖏᖃᑎᒌᒍᑎᖃᕐᓂᐊᓚᐅᕐᒪᑕ ᑖᒃᑯᐊ ᓱᕈᓰᑦ 

ᐃᒪᓐᓇ ᐊᑎᖏᑦ ᐅᖃᖅᑕᐅᑦᑕᐃᓕᒪᓗᑎᒃ ᖃᓄᖅ 

ᐅᑎᖅᑎᑕᐅᖃᑦᑕᕋᔭᕐᒪᖔᑕ ᓇᓪᓕᐊᓐᓄᑦ ᑕᒪᓐᓇ 

ᐅᑎᖅᑎᑕᐅᖃᑦᑕᕋᔭᕐᓂᖏᑦ ᓇᒧᑦ ᑕᒪᓐᓇ 

ᐱᓕᕆᐊᕆᔭᐅᓯᒪᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᑐᖓᓕᓐᓄᑦ, ᒥᔅ ᐅᑉᐱᒃᒧᑦ 

ᑭᐅᔭᐅᔾᔪᑎᒋᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇᑦᑕᐅᖅ 

ᐃᑉᐸᒃᓴᖅ ᐅᖃᐅᓯᐅᓚᐅᕐᒥᔪᖅ ᐊᑎᖓ make it 

happen committee, ᑕᐃᓐᓇ ᑕᐃᔭᐅᓚᐅᕐᓂᖓ 

ᐃᒃᐸᒃᓴ ᑐᖏᓕᐅᕐᓗᑕ ᑲᑎᒪᔨᐅᒐᑦᑕ 

ᐋᓐᓂᐊᖃᕐᓇᖏᑦᑐᓕᒃᑯᑦ, ᐅᕙᖓᓗᐃ 

ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪᓗ 

ᐃᓕᖅᑯᓯᓕᕆᔨᒃᑯᓐᓂ ᐊᒻᒪᓕ 

ᐃᖅᑲᑦᑐᐃᕕᓕᕆᔨᒃᑯᓐᓂ ᑖᒃᑯᐊ ᑐᖏᓕᐅᔪᑦ ᐊᒻᒪ 

ᐃᖅᑲᓇᐃᔮᕿᒍᑦ ᑲᑎᖃᑦᑕᖅᑐᒍ ᑕᖅᑭᑕᒫ, ᑖᓐᓇ 

ᐃᓚᒋᖃᓯᐅᑎᓪᓗᓂᐅ ᐅᖃᐅᓯᕆᕋᑖᖅᑕᖓ ᑭᓯᐊᓂ 

ᑖᓐᓇ ᐊᐅᓚᑕᐅᓐᓂᖅᓴᐅᓪᓗᓂ 

ᐋᓂᐊᖃᕐᓇᖏᑦᑐᓕᕆᔨᑯᓐᓂ. 

ᑭᓯᐊᓂᑦᑕᐅᖅ ᐅᐊᑦᑎᐊᒍᑦᑕᐅ 

ᐱᓕᕆᐊᖃᑎᖃᑎᖃᕐᒥᔪᒍ ᒪᑯᐊ ᓄᓇᓕᓐᓂᑦ, 

ᖃᐅᔨᓴᕈᑎᓐᓂ ᓴᖅᑭᑦᑎᓯᒪᓕᕐᒥᔪᒍᑦᑕᐅ 

ᖃᐅᔨᓴᕈᑎᐅᖃᑦᑕᕐᓂᐊᖅᑐᑦ ᓲᕐᓗ ᓱᕈᓯᓛᓕᕆᓂᕐᒧ 

ᐱᔨᑦᓴᕋᖅᑎᐅᖃᑦᑕᖅᑐᑦ ᖃᐅᔨᓴᕐᓂᖃᖁᓪᓗᒋᑦ 

ᑐᓵᑦᓯᐊᖏᑉᐸᑕᓘᓐᓃ ᐅᕝᕙᓘᓐᓃ ᑭᓱᓂᒃ 

ᐃᑲᔪᕈᑎᓂᒃ ᓴᖅᑭᑦᑎᑦᑎᔭᕆᐊᖃᕐᓂᐊᕈᑦᑕ 

ᐃᓕᓐᓂᐊᓕᖅᐸᑕ ᐃᓕᓐᓂᐊᓕᓵᖅᑐᓐᓄ ᑕᒪᓐᓇ 

ᐊᐅᓚᓂᖃᖅᑐᖅ. ᖁᔭᓐᓇᒦ ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅ ᐅᒃᐱᒃ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦ ᐃᒃᓯᕙᐅᑕ. ᐊᒻᒪᓗ 

ᖁᔭᓐᓇᒦ ᑐᑭᓯᑦᓯᐊᕋᕕᓐᖓ 

ᐊᐱᕆᑕᐃᓐᓇᕐᓂᐊᖅᐸᕋ ᐊᓯᐊᒎᕐᓗᒍ. 

 

ᑖᓐᓇ ᐊᐱᖅᑯᑎᒋᔭᕋ ᐱᔾᔪᑎᖃᕐᒪ ᓄᓇᕗᒻᒥ 

ᐃᒻᒦᖅᑕᐅᓕᒪᓂᕐᒧ ᐸᕐᓇᐅᑕᐅᓯᒪᔪᓂᒃ ᑖᓐᓇ 

ᐊᖏᖃᑎᒋᒍᑕᐅᓚᐅᖅᓱᒪᓪᓗᓂ ᑖᒃᑯᓄᖓ 

ᑲᑐᔾᔨᖃᑎᒌᒃᑯᓐᓄ. ᐃᒪᓐᓇ ᑖᒃᑯᐊ ᐃᓱᒪᒋᓪᓗᒋᑦ 

ᖃᓄᐃᓕᐅᒍᑎᒋᔭᐅᒍᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯ ᐃᓄᓕᕆᔨᒃᑯᓪᓗ 

ᐃᓱᒪᓕᕆᓂᕐᒧ ᐱᓕᕆᐊᖃᕐᓂᕋᓚᐅᕐᒪᑕ 

ᐋᓐᓂᐊᖅᓯᐅᖅᑎᒥᓪᓗ ᐱᓕᕆᖃᑎᖃᕐᓗᑎ. 

ᓯᕗᓂᐊᒍ ᖃᐅᔨᑲᐅᑎᒋᔪᓐᓇᕈᓐᓇᖁᓪᓗᒋ 

ᐃᓕᓴᖅᑐᑦ ᑕᒪᒃᑯᐊ ᐊᒃᓱᕉᑎᖃᓕᕌᖓᑕ ᑭᒃᑯ 

ᐃᑲᔪᕈᓐᓇᕋᔭᕐᒪᖔᑕ ᓱᕈᓯᓂ ᑕᒪᒃᑯᓂᖓ ᔭᓄᐊᓕ 

2012-ᖑᑎᓪᓗᒍ ᐊᕐᕋᒎᓚᐅᖅᓯᒪᔪ ᑕᒪᓐᓇ 

ᐊᑐᖅᑕᐅᓕᕐᓂᐊᓗᖅᓯᒪᒐᓗᐊᕐᒪ ᑕᒡᕙᓂ 

ᑎᑎᕋᖅᓯᒪᔪᒥ ᑎᑎᕋᖅᑕᐅᓯᒪᔪᒥ.  

 

ᐊᐱᖅᑯᑎᒐ ᑖᓐᓇᖃᐃ ᐊᑐᖅᑕᐅᓕᖅᐸ, 

ᑐᓴᕈᒪᓐᖏᒃᑲᓗᐊᖅᑐᖓ ᖃᓄᐃᓕᖕᒪᖔ ᑭᓯᐊᓂ 

ᐱᓕᕋᖃᕐᓂᐊᕐᒪᑕᒎ ᑕᐃᒪᓐᓇ ᐊᑎᖏ 

ᐅᖃᖅᑕᐃᓕᒪᓗᒋᑦ ᑲᒪᒋᔭᒐᖃᑦᑕᕐᓂᐊᕐᒪᑕ ᓱᕈᓯᓂᒃ 

ᐊᐆᕐᓗ ᐃᑲᔪᖃᑦᑕᕐᓂᐊᕐᒪᑕ ᖃᐅᔨᓴᖅᑕᐅᓗᓂ 

ᑖᓐᓇ ᓱᕈᓯᖅ ᐊᒃᓱᕉᑎᒋᔭᖏᓐᓂ 

ᐃᑲᔪᖅᑕᐅᔪᓐᓇᖁᓪᓗᒍ. ᑕᒪᓐᓇᖃᐃ 

ᐊᑐᖅᑕᐅᓯᒪᓕᖅᐸ? 

 

ᑕᐃᒪᓐᓇ ᑐᓴᖅᑕᐃᓕᒪᔭᐅᑦᑎᐊᕋᓗᐊᕐᓗᓂ 

ᑭᒃᑯᑐᐃᓐᓇᕐᓄ. ᑕᐃᒪᓐᓇ ᐃᑲᔪᖅᑕᐅᔪᓐᓇᖁᓪᓗᒋ 

ᐃᑲᔪᖅᑕᐅᒋᐊᖃᖅᑐᑯᓗᐃ ᑕᒪᒃᑯᐊ ᓱᕈᓰ. ᖁᔭᓐᓇᒦ 

ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᐄᕙ ᐋᕆᐊᒃ: ᕿᔭᓐᓇᒦ ᐃᒃᓯᕙᐅᑕ. 

ᑕᒃᑯᐊ ᐊᖏᖃᑎᒋᒍᑎᓂᒃ ᑐᑭᓯᒍᔾᔪᑕᐅ, 

ᑐᑭᓯᒍᔾᔪᑎᓂᒃ ᐊᖏᖅᑳᕈᓐᓇᐅᑎᓂᒃ. ᑕᐃᒃᑯᐊ 

ᐊᑎᓕᐅᖅᑕᐅᕋᑖᕐᒪᑕ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔪᒥ ᐊᐱᖅᑯᑎᒋᔭᖓ 

ᑎᑎᕋᖅᓯᒪᔪᓂᒃ ᒫᓐᓇ ᓴᓇᒻᒪᑕ ᑭᒡᒍᑎᐅᓂᐊᖅᑐᓂᒃ 

ᐃᓗᐊᓃᖃᓯᐅᑎᓂᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦ ᐃᒃᓯᕙᐅᑕ. ᐊᒻᒪᓗ 

ᑖᒃᑯᐊ ᑲᑎᒪᔨᓗᒃᑖ ᐃᒪᓐᓇ ᖃᐅᔨᒪᒍᒫᕐᒪᑕ 

ᑕᒪᒃᑯᐊ ᐅᓗᕆᐊᖃᖅᑐᒦᑦᑕᐃᓕᔪᓐᓇᖁᓪᓗᒋ 

ᐃᓕᓐᓂᐊᖅᑐᑯᓗᐃᑦ. ᑖᒃᑯᐊ ᓈᓴᖅᑕᐅᓯᒪᔪ 

ᒪᓕᒡᓗᒋ ᑕᐃᒪᓐᓇ ᐋᓂᖅᑐᐃᔪᖃᖃᑦᑕᕐᒪ ᓄᓇᕗᒧ 

ᑕᒫᓂ ᑕᐃᒪᓐᓇ ᓄᓇᕗᒥ ᐋᓐᓂᖅᑎᕆᖃᑦᑕᕐᓂᖅ 

ᐊᑐᖅᑕᐅᓛᖑᓪᓗᓂᓗ. ᐊᓯᖏ ᑖᒃᑯᐊ ᑲᓇᑕᒥᐅᑕᐃ 

ᐊᒻᒪᓗ ᐊᒥᐊᓕᑲᓂᐅᑕᐃᑦ ᓴᓂᐊᒍ ᑕᐃᒪᓐᓇ 

ᐃᓕᓐᓂᐊᕐᕕᐅ ᐃᓗᐊᓂ ᐊᑲᐅᖏᑦᑐᒃᑯ 

ᐊᑐᑐᑐᐃᓐᓇᕆᐊᖃᕐᒪᑕ ᑲᑉᐱᐊᓵᕆᖃᑦᑕᕐᓗᑎᒡᓗ 

ᓱᕈᓯᓂᒃ. 

 

ᑕᐃᒪ ᖃᓄᐃᑦᑐᓂᒃ ᐅᓗᕆᐊᓇᖅᑕᐃᓕᒪᒍᑎᓂ 

ᐃᓕᓐᓂᐊᕐᕕᒻᒥ ᐱᑕᖃᖅᐸ. 

ᐅᓗᕆᐊᓇᖅᑐᒦᑦᑕᐃᓕᖁᓪᓗᒋ ᑕᒪᒃᑯᐊ ᒪᒃᑯᒃᑐᑦ 

ᓱᕈᓯᑯᓗᐃᓪᓗ ᐅᓪᓗᑕᒫ. ᖁᔭᓐᓇᒦ ᐃᒃᓯᕙᐅᑕ. 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᐄᕙ ᐋᕆᐊᒃ: ᖁᔭᓐᓇᒦ ᐃᒃᓯᕙᐅᑕᖅ. 

ᖁᔭᓐᓇᒦᕆᕙᕋᓗᑦᑕᐅ ᑖᔅᓱᒥᖓ ᐱᒻᒪᕆᐅᔪᓂᒃ 

ᐊᐱᕆᔪᖅ. ᑕᒪᒃᑯᐊ ᓂᕆᐅᓇᓐᖏᑦᑐᑦ 

ᐊᖅᑯᓵᓲᕆᓕᖅᑕᕗᑦ 

ᐅᐸᓗᖓᐃᔭᖅᐸᓪᓕᐊᔭᕆᐊᖃᕋᑦᑕ ᖃᓅᒐᔭᕐᒪᖔᑦ 

ᑖᓐᓇᑦᑕᐅᖅ ᒫᓐᓇᒧᑦ ᖃᓄᐃᓕᓯᒪᓕᕐᒪᖔᑦᑕ 

ᐅᖃᐅᓯᕆᐊᔾᔪᓐᓂᐊᖅᑕᕋ ᐋᖅᑭᒃᓱᖅᑕᐅᕙᓪᓕᐊᔪᑦ 

ᑕᒡᕙᓂ ᐃᓕᓐᓂᐊᕐᕕᖕᒥ. ᓲᕐᓗᖃᐃ 

ᐱᔾᔪᑎᖃᓗᐊᖅᑐᖅ ᖃᖓᒃᑯᑦ ᑮᒋᐊᖃᖅᐸ 

ᐃᓕᓐᓂᐊᕐᕕᒃ ᓲᕐᓗ school lockdown 

procedures-ᖑᓂᕋᖅᑕᐅᔪᑦ ᖃᓪᓗᓈᑎᑐᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐅᑉᐱᕈᓱᒃᑎᐊᕐᒪᑕ 

ᐃᓕᓐᓂᐊᑐᑦ ᑕᐃᒫᑦ 

ᐊᑦᑕᕐᓇᖏᑦᑐᒦᑎᑕᐅᖏᓐᓇᕆᐊᓖᑦ 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑎᖏᑦ ᐊᒻᒪᓗ 

ᑕᒪᒃᑯᐊ ᐳᓛᕆᐊᖅᓯᒪᔪᑦ. 

 

ᐊᒻᒪᓗ ᐃᓕᓐᓂᐊᕐᕕᐅᑉ ᐃᓗᐊᓂ ᑕᒪᒃᑯᓂᖓ 

ᐸᕐᓇᒃᓯᒪᔪᓂᒃ ᐱᓯᒪᑦᑎᐊᕐᓗᑎᒃ 

ᖃᓄᐃᓕᐅᖅᑕᐅᒐᔭᖅᑐᓂᑦ ᓇᓗᓇᐃᕆᓯᒪᔪᓂᒃ. 

ᐃᓕᓐᓂᐊᕕᓕᒫᑦ ᓄᓇᕗᒻᒥ ᑐᓂᔭᐅᓯᒪᓕᖅᑐᑦ 

ᐃᓕᓐᓂᐊᕐᕕᖕᒥ ᖃᓄᖅ ᑐᐊᕕᕐᓇᖅᑐᖃᖅᐸᑦ 

ᖃᓄᐃᓕᕋᓐᓂᕐᒧᑦ ᐊᑐᐊᒐᕆᔭᖑᔪᓂᒃ, ᐊᑐᓂᒃ 

ᐃᓕᓐᓂᐊᕐᕖᑦ ᐋᖅᑭᒃᓱᐃᓇᓱᐊᖅᑎᓪᓗᒋᑦ 

ᑕᒪᒃᑯᓂᖓ ᖃᓪᓗᓈᑎᑐᑦ ᐅᖃᕈᒃᑯᑦ. 

 

(ᑐᓵᔨᑎᒍᑦ) ᑕᒪᕐᒥᒃ ᑕᐃᒪᓐᓇ 

ᐅᓗᕆᐊᓇᖅᑐᒦᒃᑐᖃᓕᖅᐸᑦ ᑕᒪᓐᓇ 

ᐊᑐᐊᒐᒃᓴᒥᖕᓂᒃ ᓴᓇᓯᒪᓕᖅᑐᑦ ᐃᒪᓐᓇ 

ᖃᓄᐃᓕᐅᕈᑎᒃᓴᒥᖕᓂ. ᐸᕐᓇᐅᑎᒋᔭᐅᔪᖅ ᑕᐃᒪᓐᓇ 

ᐸᕐᓇᒃᑎᒋᔭᐅᔪᓂᒃ ᐱᓕᕆᔨᐅᓂᐊᖅᑐᓂᒃ 

ᑐᐊᕕᕐᓇᖅᑐᖃᓕᖅᐸ ᐱᑕᖃᖅᑐᖅ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᖃᑎᖃᖃᑦᑕᖅᖢᑎᒃ 

ᐸᓖᓯᒃᑯᓐᓂᒃ ᓴᓇᕙᓪᓕᐊᓪᓗᑎᒃ ᓄᓇᓕᖕᓂ 

ᑕᐃᒃᑯᐊ ᐊᑦᓱᖏᖅᓯᒪᓕᖅᐸᑦ 

ᐅᓗᕆᐊᓇᑐᒦᓕᕐᓂᖅᐸᑕ. ᐊᒻᒪᓗᒃᑕᐅᖅ ᑖᓐᓇ 

ᐃᓕᖅᑯᓯᕆᒐᔭᖅᑕᖓ ᐅᖃᖅᓯᒪᔪᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᓕᓴᐃᔩᓪᓗ ᑕᐃᒪᓐᓇ 

ᐃᓱᒪᓕᐅᖅᓯᐊᕆᐊᖃᕐᒪᑕ 

ᐅᓗᕆᐊᓇᖅᑐᒦᑦᑕᐃᓕᖁᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᖃᑎᒋᔭᐅᓪᓗᑎᑦ 

ᐃᓕᓐᓂᐊᕐᕖᑦ ᑮᑦᑕᐅᔭᕆᐊᖃᕐᓂᐊᖅᐸᑕ 

ᖃᓄᐃᓕᐅᖅᑕᐅᖃᑦᑕᕋᔭᖅᐅᓂᒃ ᐱᓕᕆᖃᑎᖃᖅᑐᑦ 

ᑕᐃᒫᒃ ᑐᐊᕕᕐᓇᖅᑐᒥᒃᑯᑦ ᐋᖅᑯᓵᖅᓯᓐᓂᖅᐸᑕ. 

ᐊᒻᒪᑦᑕᐅᖅ ᒫᓐᓇ ᖃᐅᔨᓴᖅᐸᓪᓕᐊᖕᒥᔪᑦ 

ᐃᓕᓐᓂᐊᕐᕖᑦ ᖃᓄᐃᒃᑐᓂᒃ ᐊᑐᒐᖃᕐᒪᖔᑕ 

ᐊᔾᔨᒌᓐᖏᑦᑐᑦ ᓲᕐᓗ ᐃᓕᓐᓂᐊᕐᕕᒃ ᓯᕙᓂᐅᑎᖓ 

ᓂᓪᓕᖅᐸᑦ ᖃᓄᐃᓕᖃᑦᑕᕆᐊᖃᕐᒪᖔᑕ. ᐊᒻᒪᓗ 

ᐃᓯᖅᑐᓕᒫᑦ ᐃᓕᓐᓂᐊᕐᕕᖕᓄᑦ ᑕᕝᕗᖓ 

ᐊᓪᓚᕝᕕᖕᒧᐊᖅᑳᕆᐊᖃᖃᑦᑕᓕᖅᑐᑦ 

ᖃᐅᔨᒪᔭᐅᓂᐊᕐᒪᑕ ᑭᒃᑯᓕᒫᑦ ᐃᓯᖅᑐᑦ, 

ᐳᓛᕆᐊᑐᐃᓐᓇᑑᒐᓗᐊᕐᓗ ᑕᐃᒫᒃ 

ᖃᐅᔨᒪᔭᐅᑦᑎᐊᖁᓪᓗᑎᒃ. 

 

(ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᔪᑦ 

ᖃᓄᐃᓕᐅᖅᐸᓪᓕᐊᓂᐊᕐᒪᖔᑦᑕ ᓄᓇᓕᖕᓂ 

ᐃᓕᓐᓂᐊᕐᕕᖕᓂ ᐊᐱᖅᑕᐅᒋᐊᖃᖅᑐᓂᒃ ᓲᕐᓗ 

ᐆᒃᑑᑎᒋᓗᒍ ᐊᑦᑐᖏᖅᑕᐅᒋᐊᖃᖅᐹᑦ ᒪᑐᓕᒫᑦ 

ᐃᒪᓐᓇ ᖁᖁᐊᖅᑐᖃᓕᖅᐸᑦ ᐅᕝᕙᓘᓐᓃᑦ 

ᑖᒃᑯᓂᖓ ᐃᓯᖅᐸᓪᓕᐊᔪᑦ ᑕᐃᒪᓐᓇ 

ᖁᖁᐊᕐᕕᐅᖃᑦᑕᕐᓂᐊᖅᐹᑦ ᐊᒻᒪᓗ 

ᐊᒡᓚᒡᕕᖕᒨᑲᐅᑎᒋᒋᐊᖃᖅᑐᑦ ᑖᒃᑯᐊ 

ᐃᓯᖅᐸᓪᓕᐊᔪᑦ ᑕᒪᕐᒥᒃ 

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇᖃᐃ 

ᑭᐅᑦᑎᐊᕋᓗᐊᖅᐸᕋ ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᒃᑯᐊ ᑐᕕᕐᓇᑐᖃᓕᖅᐸᑦ 

ᖃᓄᐃᓕᐅᕆᐊᖃᕋᔭᕐᓂᖏᑦ ᐱᔾᔪᑎᒋᓪᓗᒋᑦ ᑖᒃᑯᐊ 

ᐱᐊᓂᒃᓯᒪᓕᖅᐹᑦ ᐅᕝᕙᓘᓐᓃᑦ ᑕᒪᒃᑯᐊ 

ᐱᕙᓪᓕᐊᓕᑕᐃᓐᓇᖅᐸᑦ, ᑖᒃᑯᐊ ᖃᐅᔨᒪᓐᖏᓇᒃᑭᑦ 

ᒫᓐᓇ ᐃᓕᓐᓂᐊᕐᕕᖕᓄᑦ ᑲᒪᒋᔭᐅᕚᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᐄ ᐱᔭᕇᖅᓯᒪᔪᑐᖃᐃᑦ 

ᐊᑐᖃᑦᑕᖅᑕᐅᖏᓐᓇᐅᔭᕆᐊᖃᖅᓯᒪᖕᒪᑕ 

ᐃᓕᓐᓂᐊᕐᕕᖕᓂᒃ ᑖᒃᑯᓂᖓ, ᑖᒃᑯᐊ ᓄᓇᕗᑦ 

school crises response guidelines 

(ᑐᓵᔨᑎᒍᑦ) ᑖᒃᑯᐊ 2011-ᖑᓕᖅᑎᓪᓗᒍ 

ᓴᓇᔭᐅᓚᐅᖅᑐᑦ ᐋᖅᑭᒃᓱᖅᑕᐅᓂᐊᖅᑐᑎᒃ 2013-

ᖑᓕᖅᐸᑦ, ᑕᒪᓐᓇ ᐱᓕᕆᐊᕆᔭᐅᖏᓐᓇᖅᑐᖅ  

ᑎᑎᖅᑲᐃᑦ, ᐊᑐᐊᒐᒃᓴᐃᑦ 

ᓄᑖᓐᖑᖅᑎᑕᐅᕙᓪᓕᐊᖃᑦᑕᖅᑐᑎᒃ 

ᓄᑖᓐᖑᖅᑎᑕᐅᒋᐊᖃᕌᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑐᖏᓕᖓᓂ ᑖᒃᑯᐊ ᐃᓕᓐᓂᐊᕐᕖᑦ, 

ᐃᓕᓐᓂᐊᕆᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ 

ᐊᖏᔪᖅᑲᐅᑎᖃᕐᕕᐅᑉ ᐊᑖᓂ 

ᐃᒪᓐᓇᐃᓕᐅᖅᓯᒪᔫᔮᕐᒪᑦ 

ᐅᖃᐅᓯᕆᔭᐅᔫᔮᖏᓐᓇᖅᑐᓂᓗ ᑕᒪᓐᓇ 

ᑕᑯᕋᓐᓂᖅᑐᓂᓗ ᐊᑭᕋᖅᑐᖅᑕᐅᓕᑐᐊᕌᖓᑕ, 

ᐊᑭᕋᕆᔭᐅᔪᖃᓕᕌᖓᑦ. 

 

ᑕᐃᒪᓐᓇ ᐃᓚᐅᔪᖃᓕᕌᖓᓪᓗ ᑭᒃᑯᑐᐃᓐᓇᕐᓂᑦ, 

ᒥᔅᑕ ᓂᓐᖓᖅ ᐅᖃᖅᑲᐅᒻᒪᑦ ᑕᐃᒪᓐᓇ ᑖᒃᑯᐊ 

ᐃᓕᓐᓂᐊᖅᑏᑦ ᐃᓕᓐᓂᐊᕐᕕᒻᒦᒋᐊᖃᕐᒪᑕ. ᑖᓐᓇ 

ᓯᕗᓪᓕᖅᐹᖑᑦᑎᐊᖅᑐᓂ, ᑐᐹᖅᑕᐅᖃᑦᑕᕐᓗᑕ 

ᐊᖓᔪᖅᑳᒥᓄᑦ ᐃᓕᓐᓂᐊᕆᐊᖅᑎᑦᑎᖃᑦᑕᕐᓗᑎᓪᓗ 

ᑖᓐᓇ ᓯᕗᓪᓕᖅᐹᖑᔪᖅ. ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᐅᑎᓪᓗᖓ ᑕᐃᒪᓐᓇ ᓱᕈᓯᕆᔭᐅᔪᑦ 

ᐃᓕᓐᓂᐊᕋᓗᐊᖅᑎᓪᓗᒋᑦ ᑭᓯᐊᓂᑦᑕᐅᖅ 

ᐃᓯᖅᑎᑕᐅᓗᑎᒃ ᐃᓕᓐᓂᐊᕐᕕᓐᓂᑦ 

ᐃᓕᓐᓂᐊᕐᕕᒻᒥᓪᓗ ᐃᓕᓐᓂᐊᓪᓚᕆᖃᑕᐅᒋᐊᖃᕐᒪᑕ 

ᐃᓯᖅᑎᑕᐅᑐᐃᓐᓇᖏᓪᓗᑎᒃ. 

 

ᑕᒪᒃᑯᐊ ᐃᓱᐃᓪᓕᐅᕈᑎᒋᔭᐅᔪᑦ ᓴᖅᑭᒃᑳᖓᑕ 

ᓵᒐᒃᓴᓂᑦ ᕿᓂᕈᓘᔭᖅᑐᖃᐃᓐᓇᓲᖑᒻᒪᑦ. ᑕᐃᒪᓐᓇ 

ᐅᖃᐅᓯᖃᖅᑲᐅᒻᒪᑦ ᑲᑎᒪᔨᕋᓛᓂᑦ 

ᑲᑎᒪᔨᐅᖃᑕᐅᔪᖅ ᑕᐃᒪᓐᓇ ᓵᑦᑎᑐᐃᓐᓇᖏᓪᓗᓂ 

ᑕᒪᕐᒥᓕᒫᖅ ᓵᑕᐅᒋᐊᖃᕐᒪᑕ 

ᐃᓕᓐᓂᐊᖅᑎᑕᐅᑦᑎᐊᕐᓗᑎᓪᓗ ᓱᕈᓰᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᓕᕆᐊᕆᔭᐅᑐᐃᓐᓇᖏᓪᓗᑎᒃ, ᐃᒪᓐᓇ ᐅᖃᕈᑦᑕ  

ᐃᓕᓐᓂᐊᖅᑎᖃᑦᑕᖅᓯᒪᔭᒃᑲ ᓲᕐᓗ 

ᐱᕙᓪᓕᐊᓂᖃᖅᑎᑦᑎᒐᓱᒋᐊᖃᕋᑦᑕ 

ᐅᐃᕆᑎᑦᑎᕋᓱᐊᕐᓗᑕ 

ᐃᓕᓐᓂᐊᕈᒪᓂᕆᒐᔭᖅᑕᖏᓐᓂᑦ.  

 

ᐄ, ᑕᐃᒪ ᐅᕙᓐᓄᑦ ᐃᓚᖏᑦ ᓂᓐᖓᐅᒪᔪᖅᑲᐃ, 

ᐃᒪᓐᓇ ᐱᓕᕆᒋᐊᖃᓪᓚᕆᒃᑲᓗᐊᕐᒪᑕ ᑕᐃᒪᓐᓇ 

ᐊᐅᓚᖁᔭᑦᑎᒍᑦ ᐊᐅᓚᒋᐊᖃᕐᒪᑕ. ᑕᐃᒪᓐᓇ 

ᐃᓕᓐᓂᐊᕆᐊᖏᓐᓇᖃᑦᑕᕐᓂᖅ, 

ᐃᓕᓐᓂᐊᖅᑐᑯᓗᐃᑦ 

ᐃᓕᓐᓂᐊᕆᐊᖏᓐᓇᖃᑦᑕᕆᐊᖃᕐᒪᑕ. ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᕐᒥᒃ ᑕᐃᒪᓐᓇ 

ᐃᓕᓐᓂᐊᕆᐊᖃᑦᑕᖅᑐᓂᒃ ᑎᑎᖅᓯᖃᑦᑕᖅᐹᑦ, 

ᐱᓯᒪᕕᑎᒎ ᒫᓐᓇ ᐊᑐᐊᒐᐅᔪᓂᑦ 

ᐃᓕᓐᓂᐊᕐᕕᓕᒫᓂᑦ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᓇᓱᓪᓗᒍ ᐊᐱᖅᑯᑎᖓ, 

ᓇᐃᓈᕐᓗᒍ. ᐄ, ᑖᓐᓇ ᒫᓐᓇ 

ᑕᐃᒪᓐᓇᐃᓪᓚᑦᑖᖅᑎᑕᐅᒋᐊᖃᓐᖏᑦᑐᖅ ᑖᒃᑯᓄᖓ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑲᒪᒋᔭᕆᐊᖃᕐᓂᐊᕐᒪᑕ ᑕᐃᒃᑯᓄᖓ 

ᐊᑎᓕᐅᕆᐊᖃᖃᑦᑕᖅᑐᓄᑦ ᐊᒻᒪᓗ ᐅᐸᖃᑦᑕᕐᓂᕐᒧᑦ 

ᐊᑐᐊᒐᖏᓐᓄᑦ, ᑭᓯᐊᓂ ᑖᒃᑯᐊ ᓱᓕ ᒫᓐᓇᐅᔪᖅ 

ᑕᐃᒪᓐᓇ ᐱᑕᖃᖅᑎᑕᐅᔭᕆᐊᖃᖅᐸᓪᓚᐃᓐᖏᑦᑐᑦ. 

ᑖᓐᓇ ᓇᐃᓴᐅᑎᒋᔭᖓ 11(1), ᑖᓐᓇ 2012-14 

ᐅᖃᓐᖏᒃᑲᓗᐊᕈᑦᑕ ᐃᓕᓐᓂᐊᖅᑐᓕᕆᓂᕐᒧᑦ 

ᖃᓄᐃᒋᔭᐅᓐᖏᑦᑐᑦ ᒫᓐᓇᐅᔪᖅ. ᑖᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᓲᕐᓗ ᑕᐃᒃᑯᐊ 

ᐅᐸᖃᑦᑕᕐᓂᕐᒧᑦ ᐊᑐᐊᒐᖃᕈᓐᓇᖅᑐᑦ ᐱᔪᒪᒍᑎᒃ 

ᑭᓯᐊᓂ ᐱᔭᕆᐊᖃᖅᑎᑕᐅᓐᖏᑦᑐᑦ. ᑖᒃᑯᐊ ᒪᓕᒐᐃᑦ 

ᑖᔅᓱᒧᖓ ᐱᔭᕇᖅᑕᐅᓚᐅᓐᖏᓐᓂᖏᓐᓂᑦ ᐊᒻᒪᓗ 

ᐊᑐᓕᖅᑎᑕᐅᓗᑎᒃ ᑖᒃᑯᐊ ᒪᓕᒐᒃᓴᐃᑦ 

ᐊᑐᖅᑕᐅᑎᓪᓗᒋᑦ ᑖᓐᓇ ᓇᐃᓴᐅᑎᓕᒃ 11(1) 

2012-14-ᒥ ᐲᖅᑕᐅᒐᔭᖅᑑᖅ?  

ᑖᓐᓇᖃᐃ ᑭᐅᕙᕋ ᐊᐱᖅᑯᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᒥᑦ ᑖᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓲᕐᓗᖃᐃ 

ᐆᑦᑐᖃᑦᑕᕐᓂᕐᒧᑦ ᐊᑐᐊᒐᖃᓐᖏᑦᑐᑦ? ᐄ, ᑖᓐᓇ 

ᑐᓴᕈᒥᓇᕆᔭᕋ. ᐅᐸᖃᑦᑕᕐᓂᕐᒧᑦ ᐊᑐᐊᒐᖃᓐᖏᑦᑐᑕ 

ᐊᒻᒪᓗ ᒪᓕᑦᑕᐅᑎᑕᐅᒐᓱᓐᖏᑦᑐᓂ. 

 

ᑭᓯᐊᓂ ᐃᓱᒪᒋᓚᐅᕋᓗᐊᕋᒃᑯ 

ᐃᓕᓐᓂᐊᕐᕕᒃᓴᖅᑕᖃᕐᒪᑦ ᓲᕐᓗᖃᐃ 

ᐃᓕᓐᓂᐊᕐᓂᕐᒥᓂᒃ ᐱᔭᕇᓚᐅᓐᖏᓂᕐᒥᓂᒃ 

ᖁᑦᑎᓐᓂᖅᓴᒧᓪᓕᖃᐃ 88 ᐳᓴᒥᐅᐸᖃᑦᑕᕐᓂᖓᓄᑦ 

ᑎᑎᖅᓯᒪᔭᕆᐊᖃᖅᑐᑎᑦ. ᖃᓄᐃᒻᒪᓪᓕ 

ᐱᑕᖃᓐᖏᑉᐸ ᑕᕝᕙᓂ ᐊᑐᐊᒐᓂ ᑖᒃᑯᓄᖓ 

ᐊᑐᐊᒐᕐᓄᑦ ᐅᐸᖃᑦᑕᓂᕐᒧᑦ ᐱᑕᖃᓐᖏᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᐸᖃᑦᑕᕐᓂᖅ ᑖᓐᓇ 

ᑎᑎᕋᖅᑕᐅᕙᓪᓕᐊᓲᖑᒻᒪᑦ ᐃᓕᓐᓂᐊᕐᕕᓐᓂ. ᑖᒃᑯᐊ 

ᐃᓕᓐᓂᐊᖅᑏᑦ ᐃᓕᓐᓂᐊᕕᒻᒨᕌᖓᒥᒃ. ᑖᓐᓇ 

ᑕᐃᒪᓐᓇᐅᖏᓐᓇᐅᔭᖅᖢᓂ. ᑖᓐᓇᖃᐃ ᑖᔅᓱᒥᖓ 

ᐱᔾᔪᑎᖃᕈᓂ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᓱᓕ ᐊᐱᖅᑯᑎᖃᒃᑲᓂᕐᓂᐊᖅᑐᖓ. 

ᑖᒃᑯᐊ ᒪᓕᑦᑕᐅᔭᕆᐊᓖᑦ ᐱᔾᔪᑎᒋᓪᓗᒋ 

ᐊᑐᓕᕐᓂᐊᖅᑎᓪᓗᒋᑦ ᖃᓄᐃᑦᑐᒥᒃ ᐊᑯᓂᐅᑎᒋᔪᒥᒃ 

ᑕᐃᒪᓐᓇ ᓴᖅᑭᓂᐊᖅᐸᑦ? ᑖᓐᓇᖃᐃ ᐃᒻᒪᑦᑎᐊᕈᓗ 

ᓴᖅᑭᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐃᑉᐸᕆᔭᖓ 

ᐅᖃᓕᒪᖃᑦᑕᐅᑎᓂᐅᒃ ᒫᓐᓇ ᑲᔪᓯᔪᖅ ᑕᐃᑲᖓᑦ 

ᔮᓐᓄᐊᕆ 11-ᒥᒃ ᒫᑦᓯ 11-ᒧᑦ 2013-ᒥ. ᑖᓐᓇ 

ᑲᔪᓰᓐᓇᖃᑦᑕᖅᑐᖅ ᐊᒻᒪᓗ ᓂᕆᐅᒃᑐᒍᑦ ᑖᒃᑯᐊ 

ᑕᑯᓛᕈᒪᓪᓗᑎᒍ ᐱᔭᕇᖅᓯᒪᔪᑦ ᑖᔅᓱᒧᖓ 

ᐱᓕᕆᐊᖑᔪᒧᑦ ᐊᒻᒪᓗ ᐸᕐᓇᐅᑏᑦ ᑐᓂᔭᐅᓯᒪᓗᑎᑦ 

ᑖᒃᑯᓄᖓ ᒥᓂᔅᑕᓄᑦ 2013 ᐅᐱᕐᖔᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᕙᓃᒃᑲᑦᑕᐃ ᒪᖅᐱᒃᑐᕋᖓ ᐃᓄᑦᑎᑑᖓᔪᓂ ᐃ-4, 

ᖃᓪᓗᓈᑎᑑᖓᔪᓂ G-4. ᐅᑯᐊ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᐅᑉ ᓇᐃᓈᕈᑎᖓ. 

ᐊᖓᔪᖅᑲᐅᑎᑦ. ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᖅᑐᖓ ᑖᓐᓇ ᐊᒃᑐᐊᔪᒥ G-4 

ᐊᖓᔪᖅᑳᖃᕐᕕᒻᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᑖᓐᓇ ᐅᖃᐅᓯᖃᕐᒪᑦ 

ᒪᓕᒐᓕᐅᕐᓂᕐᒥᒃ ᐃᓚᖃᑦᑕᖅᐳᖅ ᐊᒻᒪᓗ ᑖᒃᑯᐊ 

ᑕᒪᕐᒥᓕᒫᑦᑎᐊᖅ ᐊᑐᖅᑕᐅᓲᓄᑦ ᐱᓕᕆᐊᓄᑦ 

ᐊᒻᒪᓗ ᐊᑐᐊᒐᓕᐅᕐᓂᕐᒥᒃ. ᑖᓐᓇ ᐊᐱᖅᑯᑎᒋᔪᒪᔭᕋ 

ᑖᒃᑯᓂᖓ ᓱᕈᓯᓛᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓄᑦ ᐊᒻᒪᑦᑕᐅᖅ 

ᑕᐃᒃᑯᐊ ᐅᓪᓗᒥ ᐅᓪᓗᒃᑯᑦ ᓱᕈᓰᑦ ᐸᐃᕆᕕᐅᑉ 

ᒪᓕᒐᖓ. ᐃᒃᓯᕙᐅᑖᖅ, ᑖᓐᓇ ᐊᐱᕆᔪᒪᔭᕋ ᒥᓂᔅᑕ.  

 

ᑖᒃᑯᐊ ᓄᓇᕗᒻᒥᑦ ᓄᓇᓕᐅᔪᑦ ᓇᓗᓇᐃᖅᓯᓯᒪᒻᒪᑕ 

ᐊᑕᐅᓯᐅᓐᖏᑦᑐᖅ ᐃᑲᔪᖅᑐᖅᑕᐅᔪᒪᓪᓗᑎᑦ 

ᑖᒃᑯᓂᖓ ᓴᖅᑭᑎᑦᑎᔪᓐᓇᕐᓗᑎᑦ ᐊᒻᒪᓗ 

ᐊᐅᓚᑦᑎᔾᔪᑏᑦ ᐅᓪᓗᒃᑯᑦ ᐸᐃᕆᕕᓐᓂ ᓄᓇᕗᒻᒥ. 

ᑖᓐᓇ ᐊᐱᖅᑯᑎᒋᔭᕋ, ᑖᒃᑯᐊ ᐱᓕᕆᕕᔅᓯᓐᓂ 

ᖃᐅᔨᓴᕐᓂᖏᑦ ᑖᔅᓱᒧᖓ ᐅᓪᓗᒃᑯᑦ ᓱᕈᓰᑦ 

ᐸᐃᕆᕕᒻᒦᑦᑕᕆᐊᖃᕐᓂᖏᑦ ᑖᒃᑯᓂᖓ 

ᐅᖃᐅᓯᖃᖅᐹᑦ ᑖᒃᑯᓂᖓ ᓱᕈᓯᓛᑦ 

ᐃᓚᐅᖃᑦᑕᕐᓂᖏᑦ ᐊᒻᒪᓗ ᑕᐃᒪᓐᓇᐃᑦᑑᑉᐸᑦ ᑭᓱ 

ᐃᓱᒪᔅᓴᖅᓯᐅᕈᑕᐅᓯᒪᕙ 

ᐃᑲᔪᖅᑐᑕᐅᒃᑲᓂᕈᓐᓇᖁᓪᓗᒍ ᑕᕝᕘᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᐃᒃᓯᕙᐅᑖᖅ, ᑐᖏᓕᓐᓄᑦ 

ᒥᔅ ᐅᒃᐱᒻᒧᑦ ᑖᓐᓇ ᑭᐅᔭᐅᓂᐊᕐᒪᑦ. ᖁᔭᓐᓇᒦᒃ.  

 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ 

ᐊᑐᓃᖔᒻᒪᑎᒃ. ᑕᐃᓐᓇ ᐊᑐᐊᒐᐅᔪᖅ ᓱᕈᓯᕐᓄᑦ 

ᐸᐃᕆᕕᓐᓄᑦ ᒪᓕᒐᖅ ᐸᐱᕆᕕᑐᐃᓐᓇᕐᓄᑦ ᐊᑕᔪᖅ 

ᐊᐅᓚᓂᖏᓐᓄᑦ ᐊᒻᒪᓗ ᐊᑦᑕᓇᖅᑕᐃᓕᒪᔾᔪᑎᓂᕐᒧᑦ 

ᑕᒪᒃᑯᐊᕈᔪᐃᑦ ᐃᓗᓕᖏᑦ ᑖᒃᑯᐊ ᐃᓗᐊᓃᑦᑕᖅᑯᑦ. 

ᑖᒃᑯᐊᓗ ᑮᓇᐅᔭᖅᑖᕆᔭᐅᕙᑦᑐᑦ ᐊᑐᐃᓐᓇᐅᔪᓂᓛᑦ 

ᓱᕈᓯᓛᓕᕆᓂᕐᒧᑦ ᓄᓇᓕᓐᓄᑦ ᑲᑎᒪᔨᓄᑦ 

ᐃᓕᓐᓂᐊᕐᓂᓕᕆᓂᕐᒧᑦ ᑖᒃᑯᐊ ᐊᑐᓃᖓᒋᓪᓗᑎᑦᑕᐅᖅ. 

ᑭᓯᐊᓂᑦᑕᐅᖅ ᑖᒃᑯᐊ ᐊᑐᐃᓐᓇᐅᕙᒌᖅᑐᓂᒃ 

ᓄᓇᓕᓐᓂ ᓱᕈᓯᓛᓕᕆᓂᕐᒧᑦ ᐱᓕᕆᕝᕕᐅᔪᓂᒃ 

ᐊᑦᑐᐊᖃᓯᐅᑎᔪᓐᓇᖅᑐᑎᒃ. ᑕᐃᒪᓐᓇᐃᑦᑑᔪᑦ 

ᑭᓯᐊᓂᑦᑕᐅᖅ ᐃᓕᓐᓂᐊᕐᕕᐅᑉ ᒪᓕᒐᖓᑕ 

ᐃᓗᐊᓃᖃᓯᐅᑎᓐᖏᒃᑭᓪᓗᑎᑦ ᐊᑦᑐᐊᓂᖅᓴᐅᓪᓗᑎᑦ 

ᓱᕈᓯᓛᓕᕆᓂᕐᒧᑦ ᐸᐃᕆᕕᓕᕆᓂᕐᒧᑦ ᐊᑐᐊᒐᖓᓐᓄᑦ. 

ᑖᒃᑯᐊ ᐱᓕᕆᖃᑎᒌᖃᑦᑕᖅᑐᑦ ᐃᖅᑲᓇᐃᔭᖅᑎᕗᑦ 

ᐊᕕᑦᑐᖅᓯᒪᔪᓂᒃ ᐊᒻᒪᓗ ᑖᒃᑯᓄᖓ 

ᐃᑲᔪᖅᑐᐃᖃᑦᑕᖅᑐᑎ ᓄᓇᓕᓐᓃᑦᑐᓂᒃ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ 

ᓴᖅᑭᑎᑦᑎᓇᓱᒃᖢᑎᑦ ᐱᓕᕆᐊᖑᓂᐊᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ, ᒥᔅ ᐅᒃᐱᒃ. 

ᒥᔅᑕ ᓂᓐᖓᖅ.  

 

ᓂᓐᖓᖅ: ᐅᓇ ᐃᑭᓇᓵᕌᕐᔪᖃᑦᑕᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᓕᐊᓇᐃᑦ ᑭᐅᒻᒪᖓ ᑕᒪᒃᑯᓄᖓ 

ᐃᑲᔪᖅᑐᐃᒻᒪᑕ ᐊᒻᒪᓗ ᐱᓕᕆᖃᑎᒌᖃᑦᑕᕐᒪᑕ 

ᑐᑭᓯᒐᒃᑯ. ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔪᒪᒻᒪᑕ 

ᓇᓗᓇᓐᖏᑦᑐᖅ ᑖᔅᓱᒥᖓ 

ᐊᐱᖅᑯᑎᔅᓴᖃᕈᓐᓃᑲᓚᐅᖅᐳᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᑎᖁᑎᖃᕈᓐᓃᕌᓪᓚᑦᑐᐋᓘᒐᒪ. 

ᐊᑎᖁᑎᑖᕌᓛᓗᒃᑭᓪᓗᖓ ᑕᕝᕙ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᕆᒐᓛᒍᒪᒐᒪ ᓱᓕ ᑖᒃᑯᓂᖓ 

ᓱᕈᓯᓕᕆᓂᕐᒧᑦ ᒪᓕᒐᖓᓂ ᐸᐃᕆᕖᑦ ᐱᖁᔭᖓᓂᒃ. 

ᑖᒃᑯᐊ ᐱᔾᔪᑎᒋᓪᓗᒋᑦ ᑕᕝᕙᓂ ᓲᕐᓗ ᐸᕐᓇᐅᑎᓂᒃ 

ᐅᖃᐅᓯᖃᕐᒪᑦ ᑕᑯᓇᑦᑕᐅᖃᑦᑕᓂᐊᕐᓂᕋᖅᑕᐅᓪᓗᓂ 

ᐊᒻᒪᓗᑦᑕᐅᖅ ᐅᖃᐅᓯᖃᖅᖢᑎᑦ ᐋᖅᑭᒋᐊᕈᑎᓂᒃ 

ᐱᑕᖃᕆᐊᖃᖅᐸᑦ. ᖃᓄᐃᑦᑐᓂᒃ ᑖᒃᑯᓂᖓ  

ᑐᓴᕋᓱᖃᑦᑕᓚᐅᖅᐱᓯ ᓇᓗᓇᐃᖅᓯᓇᓱᒃᖢᓯ ᑖᒃᑯᐊ 

ᐸᐃᕆᕕᒻᒧᑦ ᒪᓕᒐᖓ ᐋᖅᑭᒋᐊᖃᕐᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑕᐅᓕᕋᑖᖅᐳᖅ. ᖁᔭᓐᓇᒦᖅᐸᕋᓗ ᑖᓐᓇ 

ᐊᐱᖅᑯᑎᒋᔭᖓ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐱᓕᕆᕖᑦ ᓇᓗᓇᐃᖅᓯᓚᐅᖅᓯᒪᓐᖏᑦᑐᑦ ᖃᓄᑎᒋ 

ᐊᖏᓂᖃᕐᓂᐊᕐᒪᖔᑕ ᑖᓐᓇ ᐸᐃᕆᕝᕕᓕᕆᓂᕐᒧᑦ 

ᑕᑯᓇᑦᑕᐅᓂᖓ. ᑖᒃᑯᐊ ᒪᕐᕉᒃ ᐅᖃᑕᐅᓛᕐᒪᑕ 

ᐊᒻᒪᓗ ᑕᑯᓐᓇᑦᑕᐅᓛᕐᒪᑕ ᖃᖓᑭᐊᖅ. 

 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇᐅᔪᖅ 

ᐸᕐᓇᐃᕙᓪᓕᐊᒻᒪᑕ ᑖᔅᓱᒥᖓ ᑕᑯᓇᓐᓂᐊᖅᖢᑎᑦ 

ᐱᖁᔭᒃᓴᒥᒃ ᐊᒻᒪᑦᑕᐅᖅ ᓄᑖᖑᔪᑦ ᒐᕙᒪᐅᓂᐊᖅᑐᑦ 

ᓇᓗᓇᐃᖅᓯᔭᕆᐊᖃᕐᓂᐊᖅᑐᑦ ᖃᓅᓂᐊᕐᒪᖔᑦ 

ᐊᒻᒪᓗ ᑕᕝᕙᓐᖓᑲᐅᑎᒋ ᐱᓕᕆᔭᐅᔪᓐᓇᔾᔮᓇᓂ 

ᐸᕐᓇᑕᐅᕙᓪᓕᐊᑎᓪᓗᒍ. ᑕᐃᒪᐃᒻᒪᑦ ᐊᒻᒪᓗ 

ᓯᕗᒧᐊᐸᓪᓕᐊᑎᓪᓗᑕ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑎᒥᖓᑕ ᐃᓗᐊᓂ 

ᑎᒥᐅᔪᓂᒃ ᓴᖅᑭᑦᑎᓂᐊᖅᑐᑦ. 

 

ᑖᒃᑯᐊ ᓱᕈᓯᕋᓛᓕᕆᓂᕐᒧᑦ ᐃᖃᓗᓐᓂ 

ᑲᑎᒪᑎᑦᑎᓛᖅᑐᑎᑦ ᐃᖃᓗᓐᓂ ᑕᒫᓂ. ᐊᒻᒪ ᑖᒃᑯᐊ 

ᖃᐅᔨᓴᕋᓱᓐᓂᐊᖅᑐᒍᑦ ᑕᐃᒪᓐᓂ 

ᐃᓚᐅᑎᑦᑎᔪᓐᓇᕐᓗᑕ ᓱᕈᓯᓕᕆᓂᕐᒧᑦ ᐊᓯᖏᑎᒍᑦ 

ᐱᓕᕆᐊᖑᔪᓐᓇᖅᑐᒥᒃ ᑕᐃᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᕐᓇᒃᑕᐅᓯᒪᔪᑦ ᓯᕗᓂᔅᓴᒥ ᐱᔾᔪᑎᒋᓪᓗᒋ 

ᓱᕈᓯᕋᓛᓕᕆᓂᕐᒧᑦ ᐊᒻᒪᑦᑕᐅᖅ ᑖᒃᑯᐊ 

ᐊᖓᔪᖅᑳᒃᑯᕕᑦ ᑕᑯᓇᖃᑦᑕᖅᐹᑦ ᑕᒪᕐᒥᓕᒫᖅ 

ᐱᖁᑎᕐᔪᐊᓄᑦ ᐸᕐᓇᐅᑎᓄᑦ 

ᐱᐅᓯᒋᐊᖅᑎᑕᐅᓂᐊᖅᖢᑎᑦ ᑕᒪᒃᑯᓄᖓ 

ᓱᕈᓯᕋᓛᓄᑦ ᐃᓕᓐᓂᐊᖃᑦᑕᖅ. ᑕᐃᒪ ᐅᖃᓚᐅᕋᒪ 

ᒪᑐᐃᖅᓯᔾᔪᑎᓐᓂᒃ ᐅᓂᒃᑳᓂ ᑖᒃᑯᐊ ᐅᓄᖅᑐᑦ 

ᐸᐃᕆᕕᐅᔪᑦ ᐱᑕᖃᖅᐸᒌᕐᒪᑕ ᐊᒻᒪᓗ 

ᓱᕈᓯᕋᓛᓕᕆᓂᕐᒧᑦ ᐃᒡᓗᑕᖃᐅᕐᒪᑦ ᑭᓯᐊᓂ 

ᒥᑭᑦᑐᑯᓗᒻᒥᒃ ᐊᖏᓪᓕᕚᓪᓕᐊᕐᔪᒃᐸᒃᖢᑎᑦ ᑭᓯᐊᓂ 

ᐊᕐᕌᒍᑕᒫᑦ ᐃᓄᒋᐊᒃᓯᕙᓪᓕᐊᖏᓐᓇᐅᔭᖅᖢᑎᑦ 

ᐊᒻᒪᓗ ᑐᑭᓯᕋᖅᐸᓕᖅᖢᑕ ᐃᓂᒃᓴᐅᔪᓂᒃ ᐊᒻᒪᓗ 

ᓄᓇᓖᑦ ᐃᓚᖏᑦ ᐃᒡᓗᖁᑎᖃᐅᓐᖏᒻᒪᑕ ᑕᒪᒃᑯᐊ 

ᓱᕈᓯᕋᓛᑦ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ. 

ᑕᓐᓇᖃᐃ ᐃᓱᒪᔅᓴᖅᓯᐅᕈᑕᐅᓂᐊᖅᐹ 

ᑲᒪᒋᔭᐅᔪᓐᓇᖁᓪᓗᒍ ᐊᒻᒪᓗ ᐊᑐᐃᓐᓇᕈᐃᓗᑎᑦ 

ᑕᐃᒪᓐᓇ ᐱᐅᔪᓂᒃ ᐅᕝᕙᓘᓐᓃᑦ 

ᐊᑲᐅᓯᒋᐊᖅᓯᒪᓂᖅᓴᐅᔪᓂᒃ ᓱᕈᓯᕋᓛᓄᑦ 

ᐱᓕᕆᐊᖑᔪᒥᒃ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐃᓱᒪᒃᓴᖅᓯᐅᕈᑕᐅᕙᓪᓕᐊᒻᒪᑦ ᑐᖓᓕᓐᓄᑦ 

ᑭᐅᔭᐅᔾᔪᑎᒋᓂᐊᕋᒃᑯ ᒥᔅ ᐅᑉᐱᒃᒧᑦ. ᐱᒻᒪᕆᐅᒻᒪᑦ 

ᐸᕐᓇᑉᐸᓪᓕᐊᓂᕆᔭᕆᐊᖃᕐᓂᐊᖅᑕᕗᑦ ᑕᒪᑐᒥᖓ 

ᐋᖅᑭᒃᓱᖅᓯᒪᑦᑎᐊᕐᓗᓂ. ᒥᔅ ᐅᑉᐱᒻᒧᑦ 

ᐃᓚᔭᐅᑎᒃᑲᓐᓂᕐᓂᐊᕋᒃᑯ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐃᓪᓗᖁᑎᒋᔭᐅᔪᑦ ᐸᐃᕆᕕᓐᓄᑦ ᑖᒃᑯᐊ ᑮᓇᐅᔭᓂᒃ 

ᐊᑐᐃᓐᓇᐅᑎᑦᑎᖃᑦᑕᖏᑦᑐᒍᑦ 

ᐸᐃᕆᕝᕕᓕᐅᕋᓱᑦᑎᓪᓗᒋᑦ ᐱᒋᐊᕈᑎᖏᓐᓂᑦ ᐊᒻᒪ 

ᒪᑭᒪᔾᔪᑎᖏᓐᓂᑦ ᑖᒃᑯᓂᖓ 

ᐊᑐᐃᓐᓇᐅᑎᑦᑎᓲᖑᓪᓗᑕ ᑮᓇᐅᔭᓂᒃ ᐊᒻᒪᓗ 

ᐱᓐᖑᐊᓄᑦ ᒪᑯᓄᖓ ᐊᔾᔨᒌᓐᖏᑦᑐᓄᑦ.  

 

ᖃᐅᔨᒪᓪᓗᑕᐃᓛᒃ ᑭᓯᐊᓂ ᐃᓚᖏᑦ ᓄᓇᓖᑦ ᓲᕐᓗ 

ᐆᑦᑑᑎᒋᓗᒍ, ᐸᓐᓂᖅᑑᖅ, ᐃᖃᓗᐃᑦ, ᑲᖏᖅᖠᓂᖅ 

ᐊᒻᒪᓗ ᐃᓪᓗᓕᒃ ᑖᒃᑯᐊ ᐃᓂᖃᕆᐊᖃᕐᓂᖅᓴᐅᔪᑦ 

ᒫᓐᓇ ᐸᐃᕆᕕᓐᓄᑦ ᑕᒪᓐᓇ ᖃᐅᔨᒪᓪᓗᑎᒃᑯ. 

ᐃᓕᓐᓂᐊᕐᕕᓕᐅᕌᖓᑦᑕ ᓄᑖᓂᒃ 

ᐃᓚᒋᐊᕆᔭᕌᖓᑦᑕ ᐃᓕᓐᓂᐊᕐᕕᓐᓄᑦ ᐸᐃᕆᕕᒻᒥᑦ  

ᐃᓚᖃᖃᓯᐅᑎᖃᐃᓐᓇᐅᔭᖅᑐᑦ, ᑖᓐᓇ 

ᖃᐅᔨᒪᔭᐅᓪᓗᓂ. 

 

ᑭᓯᐊᓂᑦᑕᐅᖅ ᖃᐅᔨᕙᓪᓕᐊᔪᒍᑦ 

ᐸᐃᕆᕕᓕᐊᖅᑐᐃᓐᓇᐅᓲᖑᓐᖏᒻᒪᑕ ᓱᕈᓰᑦ, 

ᐅᕝᕙᓘᓐᓃᑦ ᓱᕈᓯᓛᑦ ᐱᓕᕆᐊᕆᕙᓪᓕᐊᔭᕗᑦ 

ᑕᕝᕙᓂ ᐊᓪᓚᕕᑦᑎᓐᓂ 

ᐊᑐᐃᓐᓇᐅᑎᑦᑎᓂᖅᓴᐅᓇᓱᑦᑐᒍᑦ 

ᐃᓕᓐᓂᐊᖅᑕᐅᔪᓐᓇᖅᑐᓂᒃ. ᑕᐃᒪ ᒥᓂᔅᑕᕗᑦ 

ᐅᖃᕋᑖᕐᒪᑦ ᑕᕝᕙᓂ ᐱᓇᓱᐊᕈᓯᐅᑉ ᓄᓐᖑᐊᓂ 

ᑲᑎᒪᑎᑦᑎᓂᐊᕋᑦᑕ ᓱᕈᓯᓛᓕᕆᓂᕐᒧᑦ 

ᐱᓕᕆᔨᐅᔪᓂᑦ ᓄᓇᕗᓕᒫᒥᑦ ᐊᒻᒪᓗ 

ᐃᓕᓐᓂᐊᓕᓵᖅᑐᓄᑦ ᐃᓕᓴᐃᔨᓂᒃ ᑲᑎᓐᓂᐊᕐᒪᑕ 

ᑕᒫᓂ. 

 

ᓴᖅᑭᑦᑕᕗᑦ ᓄᑖᑦ ᐃᓕᓐᓂᐊᒐᒃᓴᑦ ᐅᒥᐊᑦ, 

ᐅᓪᓗᕆᐊᑦ ᓲᕐᓗ ᑖᒃᑯᐊ ᐆᑦᑑᑎᒋᓗᒋᑦ 

ᐃᓕᓐᓂᐊᒐᒃᓴᐃᑦ ᓴᖅᑭᑕᐅᓯᒪᔪᑦ 

ᐃᓕᓐᓂᐊᕈᑎᒃᓴᐃᓪᓗ ᑖᒃᑯᐊ ᓴᖅᑭᑕᐅᓂᐊᖅᑐᑦ 

ᓱᕈᓯᓛᓕᕆᔨᓄᑦ ᐊᒻᒪᓗ ᓲᕐᓗ ᐆᑦᑑᑎᒋᒃᑲᓂᕐᓗᒍ 

ᒪᑯᐊ ᑕᐃᔅᓱᒪᓂᐅᕙᓚᐅᖅᑐᖅ ᐅᕝᕙᓘᓐᓃᑦ ᐃᓄᐃᑦ 

ᓱᕈᓯᓛᑦ ᓂᕆᔾᔪᑎᖏᑦ ᑕᒪᒃᑯᐊ 

ᐃᓕᓐᓂᐊᖅᑕᐅᕙᓪᓕᐊᓂᐊᖅᑐᑎᒃ ᐊᒻᒪᓗ 

ᐅᖃᐅᓯᐅᕙᓪᓕᐊᓪᓗᑎᒃ ᐃᓐᓇᕐᓂᒃ ᐱᓕᕆᑎᑦᑎᓗᑕ 

ᑎᑭᑎᑦᑎᓂᐊᖅᑐᒍᑦ.  

 

ᐊᒻᒪᓗ ᑭᓯᐊᓂ ᖃᐅᔨᒪᔭᖃᕆᓪᓗᑕᑦᑕᐅᖅ 

ᐅᐸᑦᑐᐃᓐᓇᐅᓲᖑᓐᖏᒻᒪᑕ ᓄᓇᓕᓐᓄᑦ 

ᓴᖅᑭᑕᐅᓯᒪᔪᓂᒃ ᓱᕈᓯᓛᓕᕆᓂᕐᒧᑦ ᖃᓄᒃᑲᓐᓂᖅ 

ᑕᐃᒃᑯᐊ ᐅᐸᒍᑎᖃᑦᑕᖏᑦᑐᑦ 

ᐱᓕᕆᖃᑎᒋᓂᖅᓴᕆᔪᓐᓇᕐᒪᖔᑦᑎᒍ ᓲᕐᓗ ᒪᑯᐊ 

ᕿᒥᕐᕈᐊᒐᐃᑦ 

ᐊᑐᐃᓐᓇᐅᓂᖅᓴᐅᔪᓐᓇᕐᓂᖅᓴᐅᒻᒪᖔᑕ 

ᐊᑐᖅᑐᐊᖅᑕᐅᓗᑎᒃ ᐅᕝᕙᓘᓐᓃᑦ ᓱᕈᓯᓛᓕᕆᓂᕐᒧᑦ 

ᐱᓐᖑᐊᕈᓰᑦ, ᐃᓐᖏᐅᓰᑦ, ᐊᖃᐅᓰᑦ ᑭᓱᑐᐃᓐᓇᐃᑦ 

ᒪᑯᐊ ᐊᖏᕐᕋᒥᓄᑦ ᓇᒃᓴᖅᑕᐅᔪᓐᓇᖅᑐᑦ 

ᐊᑐᖅᑐᐊᖅᑕᐅᓗᑎᒃ ᐊᖏᕐᕋᒥᓂᒃ 

ᐱᓕᕆᖃᑎᖃᕐᓗᑎᒃ ᓄᑕᕋᕐᒥᓄᑦ ᑕᒪᓐᓇ 

ᐱᓕᕆᐊᕆᓂᖅᓴᕆᓪᓗᑎᒍᑦᑕᐅᖅ, ᑕᒪᓐᓇ 

ᐱᓕᕆᐊᕆᔭᕗᓂᓛᒃ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 

ᐃᐊᓕᐊᑦ. 

 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3722 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑕᓐᓇ ᐊᐱᕆᔪᓐᓇᕈᒪ 

ᓇᓗᓇᐃᖅᓯᒪᓂᖓᓂᑦ ᑖᒃᑯᐊ ᓱᕈᓯᕆᓂᕐᒧᑦ 

ᐸᐃᕆᕕᓐᓄᑦ ᒪᓕᒐᖅ ᐊᑖᓂ ᑖᓐᓇᖃᐃ 

ᐃᓕᓐᓂᐊᕐᕕᒻᒧᑦ ᑐᕌᖓᖃᑦᑕᖏᑦᑐᖅ? ᑖᓐᓇ 

ᓱᕈᓯᕋᓛᓕᕆᓂᕐᒧᑦ ᐱᓕᕆᐊᖑᔪᖅ ᐅᕝᕙᓘᓐᓃᑦ 

ᑖᓐᓇᖃᐃ ᐃᓕᓐᓂᐊᕐᕕᒻᒥ ᐊᑐᖅᑕᐅᓲᖑᕚ ᐊᒻᒪᓗ 

ᒪᓕᑦᑕᐅᔭᕆᐊᖃᓲᖑᓪᓗᓂ ᑖᒃᓱᒪ 

ᐃᓕᓐᓂᐊᖅᑐᓕᕆᓂᐅᑉ ᐊᑖᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᑐᐊᒐᖅᑎᒍᑦᑕᐅᖅ ᓲᕐᓗ regulation-

ᖑᓪᓗᓂ ᐃᓕᓐᓂᐊᕐᕕᐅᑉ ᓯᓚᑖᓃᒻᒪᑦ ᑖᓐᓇ 

ᓱᕈᓯᓛᓕᕆᓂᖅ ᐃᓕᓐᓂᐊᕐᕕᒻᒧᑦ 

ᐃᓗᐊᓃᓐᖏᑦᑐᓂ, ᑭᓯᐊᓂ ᑕᒪᓐᓇ 

ᓚᐃᓴᖃᕆᐊᖃᕐᓂᖅ ᓱᕈᓯᓛᓕᕆᓂᕐᒧᑦ 

ᑕᒫᓃᓪᓚᕆᑦᑐᓂ.  

 

(ᑐᓵᔨᑎᒍᑦ) ᑕᒪᕐᒥᓕᒫᑦᑎᐊᖅ ᓱᕈᓯᕋᓛᓕᕆᓂᕐᒧᑦ 

ᓲᕐᓗ ᓚᐃᓴᖃᕆᐊᖃᓲᖑᖕᒪᑕ, ᑖᔅᓱᒪ ᓱᕈᓯᕐᓄᑦ 

ᐸᐃᕆᔭᐅᖃᑦᑕᓂᕐᒧᑦ ᐱᖁᔭᖓᑕ ᐊᑖᓂ ᓲᕐᓗ 

ᐊᑦᑕᕐᓇᖏᑦᑎᐊᖁᓪᓗᒋᑦ ᓱᕈᓰᑦ. ᐊᒻᒪᓗᑦᑕᐅ ᑖᒃᑯᐊ 

ᓱᕈᓯᕋᓛᓕᕆᓂᕐᒧᑦ ᐱᓕᕆᐊᖑᔪᑦ ᓲᕐᓗ 

ᐱᓕᕆᐊᖑᔪᑦ ᐊᐅᓚᑕᐅᔪᑦ ᐃᓕᓐᓂᐊᕐᕕᒻᒥ 

ᐊᐅᓚᑎᑕᐅᖃᑦᑕᖅᑐᑦ ᑖᔅᓱᒪ ᐃᓕᓐᓂᐊᓂᓕᕆᕕᐅᑉ 

ᐊᑖᓃᓐᖏᑦᑐᖅ ᐊᒻᒪᓗ ᑕᐃᒪᐃᒻᒪᑦ ᑭᓯᐊᓂ ᓱᓕ 

ᐱᔭᕆᐊᖃᖅᖢᓂ ᓇᐃᓴᖃᕆᐊᖃᖅᐸᒃᖢᑎᒃ 

ᑖᒃᑯᓇᓂ ᐸᐃᕆᕕᓕᕆᓂᐅᑉ ᐱᖁᔭᖓᑕ ᐊᑖᓂ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᐋᕆᐊᒃ, 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᑖᓐᓇ ᒥᓂᔅᑕ ᐅᖃᐅᓯᓕᕆᓂᕐᒧᑦ ᐅᖃᓚᐅᕐᒪᑦ 

ᑕᕝᕙᓂ ᒪᓕᒐᓕᐅᕐᕕᖕᒥ ᒥᓂᔅᑕᐃᑦ ᐅᓂᒃᑳᑎᓪᓗᒋᑦ 

ᑖᒃᑯᐊ ᐅᖃᐅᓯᓕᕆᓂᕐᒧᑦ ᒪᓕᒐᖅ ᐊᑐᓚᕐᒪᑦ ᐄᐳᓘ 

1-ᖑᓕᖅᑎᓪᓗᒍ ᐊᒻᒪᑦᑕᐅᖅ ᐊᒃᑐᐃᓂᖃᓚᐅᖅᐹ 

ᑖᒃᑯᓇᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐱᔨᑦᑎᕋᖃᑦᑕᕐᓂᖏᑦ ᐊᑐᖅᖢᒋ. ᐊᒻᒪ ᑖᓐᓇ  

ᐊᒃᑐᐃᓛᐸ ᑮᓇᐅᔭᖃᖅᑎᑕᐅᓂᖏᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ, 

ᑖᓐᓇ ᑐᖓᓕᓐᓄᑦ ᑳᑎ ᐅᒃᐱᖕᒧᑦ 

ᑭᐅᔭᐅᑎᓐᓂᐊᖅᑕᕋ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ, (ᑐᓵᔨᑎᒍᑦ) 

ᑖᒃᑯᐊ ᓱᕈᓯᓕᕆᓂᕐᒧᑦ ᐱᖁᔭ ᐃᓛᒃ ᑖᓐᓇ 

ᐸᐃᕆᔨᓕᕆᓂᕐᒧᑦ ᐱᖁᔭᖅ 

ᐋᖅᑭᒋᐊᖅᑕᐅᔭᕆᐊᖃᕋᔭᕐᒪᑦ ᓲᕐᓗᖃᐃ 

ᓇᓕᒧᒌᓪᓗᐊ…ᒪᓕᑦᑎᐊᕈᓐᓇᖅᓯᖁᓪᓗᒍ ᑖᔅᓱᒧᖓ 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᓂᖓᑦ ᐱᖁᔭᖓᓂᒃ, 

ᑖᓐᓇ ᓲᕐᓗ ᐱᓕᕆᐊᕆᔭᖃᕋᔭᖅᑕᕗᑦ. ᑖᓐᓇ 

ᐊᓯᔾᔨᖅᑕᐅᔪᓐᓇᖁᓪᓗᒍ ᑖᒃᑯᐊ 

ᒪᓕᒍᓐᓇᑦᑎᐊᕐᓂᐊᕋᑦᑕ ᑖᔅᓱᒥᖓ 

ᒪᓕᒐᓕᐊᕆᔭᐅᓯᒪᔪᒥᒃ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᐊᒻᒪᑦᑕᐅᑉ ᑕᐃᑲᓂ ᒥᓂᔅᑕᑉ ᑮᓇᐅᔭᖅᑑᑎᒃᓴᖏᓐᓄᑦ 

ᐅᖃᓪᓚᑦᑎᓪᓗᒍ ᓂᓪᓕᐅᑎᖃᓚᐅᕐᒪᑕ 

ᐃᖅᑲᐅᒪᓗᐊᖏᑦᑐᖓ $6 ᒥᓕᐊᓐ, $7 

ᒥᓕᐊᓐᖑᓚᐅᖅᑐᓂᒃᑯᐊ ᑖᒃᑯᐊ 

ᐊᑐᖅᑕᐅᓂᐊᓚᐅᖅᑐᑦ ᓄᓇᕘᑦ ᒐᕙᒪᒃᑯᖏᓐᓂ. 

ᐃᑲᔫᑕᐅᔪᓐᓇᖁᓪᓗᒋᑦ ᑖᒃᑯᖓ ᐅᖃᐅᓯᓕᕆᓂᕐᒧᑦ, 

ᑖᓐᓇ ᒪᓕᒐᖓ ᐊᑐᖅᑕᐅᔪᓐᓇᖁᓪᓗᒍ. 

ᑎᑎᕋᖅᓯᒪᓪᓗᓂ ᐊᓯᔾᔨᖅᑕᐅᔭᕆᐊᖃ ᐅᕝᕙᓘᓐᓃᑦ 

ᐃᓕᓐᓂᐊᒐᒃᓴᐃ ᓴᓇᔭᐅᓂᖏᓐᓄᑦ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑐᑦᑎᐊᕐᓂᐊᐹᑦ ᐊᒻᒪᓗ 

ᑮᓇᐅᔭᖅᑖᕋᓱᐊᒃᑲᓂᕐᓗᑎᒃ 

ᐃᑲᔫᑕᐅᔪᓐᓇᕐᓂᐊᖅᑐᓂᒃ ᐊᑐᐃᓐᓇᐅᑎᒃᑎᔪᑦ 

ᓱᕈᓯᕋᓛᓄᑦ ᐃᓕᓐᓂᐊᒐᒃᓴᓂ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3723 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᓐᓇᒃᑕᐅᖅ ᐊᐅᓚᒃᑎᓂᐅᑉ ᐃᓗᐊᓃᖃᓯᐅᑎᖕᒪᑦ 

ᒥᔅ ᐅᑉᐱᖕᒧᑦ ᑭᐅᔭᐅᑎᖕᓂᐊᕋᒃᑯᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑭᐅᔭᑎᓚᐅᕐᓚᒍᐊᐃ ᒥᔅ 

ᐅᑉᐱᖕᒧᑦ, ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ, (ᑐᓵᔨᑎᒍᑦ) 

ᑖᒃᑯᐊ ᓲᕐᓗ ᑐᓂᓂᐊᖅᑕᕗᑦ ᑖᒃᑯᓄᖓ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓᑕ 

ᐊᑐᓕᖅᑎᑕᐅᓂᖓᓄᑦ ᑖᒃᑯᐊ ᑐᒃᓯᕋᖅᓯᒪᒐᒃᑕ 

ᑮᓇᐅᔭᒃᑲᓂ ᐱᔪᒪᓪᓗᑕ. ᑕᒪᒃᑯᓄᖓ ᐃᓄᐃᑦ 

ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᐊᑐᓕᖅᑎᑕᐅᓂᖓᓄᑦ ᐊᒻᒪᓗ 2009-10 $3.74 

ᒥᓕᐊᓐᓂᒃ ᐱᓚᐅᖅᓯᒪᔪᒍᑦ ᐊᒻᒪᓗ 2009-10 

ᐊᕐᕌᒍᖓᓂ, 2009, 2010, 2011, $2.792 

ᒥᓕᐊᓐᓂᒃ ᐱᒃᑲᓐᓂᓚᐅᖅᓯᒪᔪᒍ 

ᐊᑐᓕᖅᑎᑕᐅᖁᓪᓗᒋᑦ ᑖᒃᑯᐊ. 

 

ᐊᒻᒪ ᑕᒃᑯᐊ ᐱᔾᔪᑎᒋᓪᓗᒋᑦ ᑖᓐᓇ ᒫᓐᓇᐅᔪᒥ 

ᐊᑐᓕᖅᑎᑕᐅᓂᖓᓄᑦ ᐸᕐᓇᐅᑎᒧᑦ 

ᐃᓕᓐᓂᐊᖅᑐᓕᕆᔨᒃᑯᑦ ᒪᕐᕉᖕᓂᒃ ᐃᖅᑲᓇᐃᔮᓂᒃ 

ᐃᓂᐅᓂᐊᖅᑐᓂᒃ ᐱᑕᖃᕐᓂᐊᖅᑐᑦ ᑖᒃᑯᐊ 

ᑐᓴᐅᒪᖃᑦᑕᐅᑎᓗᑎ ᐊᒻᒪᓗ ᐅᖃᓯᓕᕆᓂᕐᒧᑦ 

ᑐᑭᒧᐊᑦᑎᑦᑎᔨ, ᑖᒃᑯᐊ ᒪᓕᒃᑎᐊᕋᓗᐊᕐᒪᖔᑕ 

ᒪᓕᒐᕐᓂ. 

 

ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊ ᓱᕈᓯᕋᓛᓕᕆᓂᕐᒧᑦ 

ᐱᓕᕆᐊᓄᑦ ᓲᕐᓗ ᓇᖕᒥᓂᖅ ᐱᓇᓱᐊᕆᐊᖃᕋᔭᕋᑦᑕ. 

ᑮᓇᐅᔭᓂᒃ ᑐᒃᓯᕋᒃᑲᓐᓂᕐᓗᑕ ᑖᔅᓱᒪ ᐊᑖᓂ. ᑭᓯᐊᓂ 

ᑮᓇᐅᔭᖃᖅᐸᒌᖅᓯᒪᔪᒍᑦ ᑖᒃᑯᓄᖓ ᓄᓇᓕᖕᓂ 

ᐃᓕᓐᓂᐊᑐᓕᕆᔩᑦ ᑲᑎᒪᔨᑦ ᓱᕈᓯᖃᓛᓕᕆᓂᕐᒧᑦ 

ᐊᒻᒪᓗ ᒪᕐᕉᓐᓂᒃ ᐃᖅᑲᓇᐃᔮᒃᓴᓂᒃ 

ᐱᑕᖃᕐᓂᐊᖅᖢᓂ. ᐊᒻᒪᓗ 

ᐃᑲᔪᖅᑐᐃᖃᑦᑕᓐᓂᐊᑐᒥᑭ ᓇᓗᓂ 

ᐃᓕᓐᓂᐊᑐᓕᕆᔨᒃᑯᑦ ᑲᑎᒪᔨᖏᓐᓂ 

ᐊᑐᓕᖅᑎᑕᐅᑎᓪᓗᒍ ᑖᒃᑯᐊ ᓱᕈᓯᕋᓛᓕᕆᓂᕐᒧᑦ 

ᐱᓕᕆᐊᖑᔪᑦ ᑕᕝᕙᓂ ᓄᓇᒋᔭᖏᓐᓂ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ, ᐃᖅᑲᐃᓯᓗᖓ 

ᐅᕙᓂ G-4-ᒦᑦᑐᓂᒃ ᐊᐱᖅᓱᕋᑦᑕ Directorate 

ᐊᑖᓂ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕ. ᐄ 

ᑕᕝᕙᓂ G4 ᐊᑖᓂ ᐊᖓᔪᖅᑲᒃᑯᖏ ᑕᒪᒃᑯᐊᒃᑯᐊ 

ᑲᒪᒋᔭᖃᓚᐅᕐᒪᑕ ᑖᒃᑯᓂᖓ ᓇᐃᓴᐅᑎᓂ 

ᐋᕿᒃᓱᕈᓘᔭᓚᐅᕐᒪᑕ, ᖃᓄ 

ᐊᑐᖅᑕᐅᑦᑎᐊᕈᓐᓇᕋᕐᒪᖔᑕ ᐊᒻᒪᓗ ᑭᓱᓄ 

ᐊᑐᕐᓇᐅᓇᐅᓂᐊᖅᐸ ᐃᖅᑲᓇᐃᔮᓐᓄ ᑐᕌᖓᔪ, 

ᐃᖅᑲᓇᐃᔮ ᐃᓂᒋᔭᖏᓐᓄ. ᐊᒻᒪᑦᑕᐅ ᐊᑭᓕᖅᓲᑎᓂ 

ᐃᖅᑲᓇᐃᔮᖏ. ᑖᓐᓇᖃᐃ ᓇᓗᓇᐃᕈᓐᓇᖅᐱᒌ 

ᖃᓄᖅ ᑖᒃᑯᐊ ᑮᓇᐅᔭᐃ ᐊᑐᖅᑕᐅᓚᐅᕐᒪᖔᑕ 

ᐊᒻᒪᓗ ᑐᓂᔭᐅᓪᓗᑎ ᑖᒃᑯᓄᖓ ᐃᓚᒋᔮᓐᓄ 

ᐱᔨᑦᑐᕋᐅᑎᓄ. ᖁᔭᓐᓇᒦ ᐃᒃᓯᕙᐅᑕ.  

 

ᐃᒃᓯᕙᐅᑕ: ᖁᔭᓐᓇᒦ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᐄᕙ ᐋᕆᐊᒃ: ᖁᔭᓐᓇᒦ ᐃᒃᓯᕙᐅᑕ. 

ᑖᓐᓇ ᐸᐃᑉᐹᓕᕆᑎᓪᓗᒋ 

ᐋᖅᑭᒃᓱᐃᓚᐅᖅᐹᐊᐱᕆᕚ?. ᑮᓇᐅᔭᐃᑦ 

ᓇᒧᖓᓂᐊᕐᒪᖔᑕ ᑐᑭᓯᑦᓯᐊᖏᓐᓇᒃᑯ 

ᐅᖃᒃᑲᓐᓂᓚᐅᕐᓕ ᑐᑭᓯᒃᑲᓐᓂᕐᓂᐊᕋᒪ. ᖁᔭᓐᓇᒦᒃ 

ᐃᒃᓯᕙᐅᑕ. 

 

ᐃᒃᓯᕙᐅᑕ: ᖁᔭᓐᓇᒦ ᐊᖓᔪᖅᑳᖅ ᐄᕙ ᐋᕆᐊᒃ. 

ᒥᔅᑕ ᐊᓕᐊᑦ ᐊᐱᕆᒃᑲᓐᓂᓚᐅᕆ.  

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦ ᐃᒃᓯᕙᐅᑕ. ᐄ 

ᑖᒃᑯᐊ ᑕᒪᕐᒥᓕᓈ ᑮᓇᐅᔭᖅᑑᑎᒃᓴᐃᑦ ᐊᑐᕐᖅᒃᓗᒋ 

ᐃᓕᓐᓂᐊᕐᓂᓕᕆᔨᒃᑯᓐᓄ ᐊᒻᒪᓗ ᑖᒃᑯᐊ 

ᐊᖏᔪᖅᑲᐅᑏᑦ ᐋᖅᑭᒃᓱᐃᓕᓚᐅᖅᐹ? ᖃᓄᖅ ᑕᐃᒪ 

ᑖᒃᑯᐊ ᑮᓇᐅᔭᐃᑦ ᐅᑯᖓ ᑭᓇᖅᑑᑎᒃᓴᓂ ᑕᐃᑯᖓ 

ᐃᓚᒌᓄᑦ ᐊᑐᖅᑕᐅᓂᐊᖅᑐᑦ ᐊᒻᒪᓗ 

ᐃᓕᓐᓂᐊᖅᑎᓂ ᐊᑭᓕᖅᓱᖅᑕᐅᖃᑦᑕᖅᑐ ᐊᒻᒪ 

ᖃᔅᓯ ᐃᖅᑲᓇᐃᔮᒃᓴᐃ ᐊᕕᒃᑐᖅᑕᐅᓂᐊᖅᐸ 

ᐊᒻᒪᓗᒃᑕᐅ ᑖᒃᑯᐊ ᑮᓇᐅᔭᖅᑑᑎᒃᓴᐃ 

ᐃᓕᓐᓂᐊᖅᑎᓄᑦ.  

 

ᑖᔅᓱᒪ ᐊᑖᓃᖕᒪᒡᒎ ᐃᓚᒌᔮᓄᑦ ᐱᔨᑦᑎᕌᕈᑎᓄᑦ. 

ᐊᒻᒪᑦᑕᐅ ᐊᑕᐅᒐᖅᑕᖃᖅᐸ ᓱᓕ 

ᐃᓕᓐᓂᐊᖅᑐᓕᕆᔨᒃᑯᓐᓂ ᑖᒃᑭᐊ 

ᐃᓕᓐᓂᐊᖅᑐᓕᕆᔨᑯᓐᓄᖓᖅᒃᓚᖅᐳᑦ ᐊᒻᒪᓗ  



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒋᔮᖓᓄ ᐅᑯᓂᖓ ᐊᐅᓚᑎᑦᑎᕐᓚᖅᐳᑦ. 

ᐊᒻᒪᑦᑕᐅ ᐃᓕᓐᓂᐊᖅᑐᓕᕆᔨᒃᑯ ᐊᑐᐊᒐᓂᒃ 

ᐱᓯᒪᓪᓗᑎ ᐅᖃᐱᓪᓚᓗᑎᒃ ᑖᒃᑯᓄᖓ ᐊᒻᒪᑦᑕᐅ 

ᓱᓕ ᓯᕗᓂᒃᓴᒥ ᑕᐅᑐᓐᖑᐊᖅᒃᓗᒋ 

ᐃᓚᒋᔭᐅᕈᑎᖃᕆᐊᖃᕐᒪᖔ ᑖᒃᑯᐊ 

ᐃᓚᒌᓕᕆᓂᕐᒧᑦ ᐅᖃᓕᕐᓗᑎᒃ 

ᐃᖅᑲᓇᐃᔭᖅᑎᖃᓐᖏᓗᐊᕋᑦᑕ, ᑮᓇᐅᔭᖅᑑᑎᒃ 

ᐊᒻᒪᓗ ᐊᑐᐊᒐᐃᑦ ᑲᔪᓯᖏᖕᒪᑕ.  

 

ᑖᓇᖃᐃ ᐊᐱᖅᑯᑎᒋᓇᓱᒃᑕᕋ ᖃᓄᖅ ᑕᐃᒪ ᖃᓐᖓ 

ᐋᖅᑭᒃᓯᓚᐅᖅᐱᓯ ᑕᒪᒃᑯᓂᖓ. ᖁᔭᓐᓇᒦ 

ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᕌᓐ ᐊᓕᐊᑦ. 

ᐊᖓᔪᖅᑳᖅ ᐄᕙ ᐋᕆᐊᒃ. 

 

ᐊᖓᔪᖅᑳᖅ ᐄᕙ ᐋᕆᐊᒃ (ᑐᓵᔨᑎᒍ): ᖁᔭᓐᓇᒦ 

ᐃᒃᓯᕙᐅᑕ. ᐄ ᖃᐅᔨᒪᒐᔅᓯ ᑕᐃᒪ ᑕᕝᕙᓂ 

ᓂᓪᓕᓵᖅᒃᓗᖓ ᐅᖃᖅᑲᐅᒐᒪ ᐅᓂᒃᑲᖅᑲᐅᒐᒪ, 

ᑖᒃᑯᐊ ᐊᑐᐊᒐᐃᑦ ᑖᔅᓱᒪ ᐱᓕᕆᐊᖑᔪᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓃᖏᓐᓇᕐᓂᐊᖅᑐᑦ. ᑖᒃᑯᐊ 

ᐃᓚᒋᔮᓄᑦ ᐱᔨᑦᑎᕈ ᑲᔪᓯᑎᑦᑎᔪᓐᓇᕐᓂᐊᕐᒪᑕ 

ᐱᓕᕆᐊᒃᓴᒥᓂᒃ ᐊᒻᒪᑦᑕᐅ ᑕᒃᑯᐊ ᑮᓇᐅᔭᐃ 

ᐊᒥᓲᓂᖅᓴᐃ ᑖᒃᑯᐊ ᐅᑯᓄᖓ ᑐᕌᓂᐊᕐᓂᖏ 

ᑐᕌᖓᖕᒪᑕ ᐱᔭᕐᓂᓕᖅᒃᓗᑎ ᐊᕕᓕᖅᒃᓗᑎᒃ. 

ᐊᒻᒪᑦᑕᐅ ᑖᒃᑯᐊ ᑕᑯᓂᖅᒃᓗᒋ ᑖᒃᑯᐊ 

ᐃᖅᑲᓇᐃᔮᓅᓂᐊᖅᑐ ᑕᐃᑲᓂ ᐃᓚᒋᔮᕐᓂ 

ᐱᔨᑦᑎᕋᐅᑎᓂ ᐊᒻᒪᓗ ᐊᓯᖏᓐᓄ. ᐄ ᑖᓐᓇ ᒥᔅ 

ᐅᒃᐱᒃ ᑖᓐᓇ ᓂᓪᓕᖅᑎᒃᑲᓐᓂᕐᓂᐊᕋᒃᑯ ᑕᒪᑐᒧᖓ. 

ᖁᔭᓐᓇᒦ ᐃᒃᓯᕙᐅᑕ. 

 

ᐃᒃᓯᕙᐅᑕ: ᖁᔭᓐᓇᒦ ᐊᖓᔪᖅᑳᖅ ᐄᕙ ᐋᕆᐊᒃ. 

ᒥᔅ ᑳᑎ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦ ᐃᒃᓯᕙᐅᑕ. (ᑐᓵᔨᑎᒍ) ᑖᓐᓇ 

ᐊᕕᒃᓱᖅᑕᐅᓂᖏ ᑖᒃᑯᐊ ᑖᓐᓇ ᑮᓇᐅᔭᐃᑦ 

ᐊᒃᓱᕐᓛᓗ ᓇᓗᓇᓚᐅᓐᖏᑦᑐᖅ ᑕᐃᒪᓐᓇ 

ᐊᖓᔪᖅᑳᖅ ᐅᖃᖅᑲᐅᒻᒪ ᐄ ᑖᒃᑯᐊ ᐃᓛᒃᑯᑦ 

ᐱᓕᕆᖏ ᓇᓗᓇᖏᑦᑎᐊᓚᐅᕐᒪᑕ ᐊᒻᒪᓗ ᑖᓐᓇ 

ᑐᑭᓕᐅᑎᓪᓗᒍ ᑖᒃᑯᐊ ᓱᕈᓯᕋᓛᓕᕆᓂᕐᒧ ᑖᓐᓇ 

ᐸᐃᕕᓕᕆᓂᕐᖅ ᐃᒪᓐᓇ ᑮᓇᐅᔭᓂᒃ 

ᑕᐃᒪᓐᓇᐅᓚᐅᖅᑐᖅ.  

 

ᐊᒻᒪᓗ ᖃᐅᔨᒪᓚᐅᕋᑦᑕ 

ᐃᓕᓐᓂᐊᖅᑐᓕᕆᔨᒃᑯᓃᓐᓂᐊᕐᒪ ᐊᒻᒪᑦᑕᐅ ᑕᐃᒃᑯᐊ 

ᑎᓴᒪᐅᔪᑦ ᑕᐃᒃᑯᐊ ᓱᕈᓯᕋᓛᓕᕆᓂᕐᒨᖓᔪᑦ ᑖᒃᑯᐊ 

ᑕᐃᒃᑯᐊ ᐃᓕᓐᓂᐊᖅᓯᖅᑐᓂ ᐊᑭᓕᖅᓲᑕᐅᓲᖑᔪᑦ 

ᑮᓇᐅᔭᖅᑑᑏᑦ, ᑖᓇᖃᐃ ᐃᒪᓐᓇᑎᒋ ᑖᒃᑯᐊ 

ᐃᓕᓐᓂᐊᖅᑎᓄᑦ ᑐᓂᔭᐅᓂᐊᖅᑐᑦ ᐊᒻᒪᓗ 

ᐃᖅᑲᓇᐃᔭᖅᑎᓄ. ᐊᑕᐅᓯᖅᑐᐃᓐᓇ ᖃᐅᔨᓴᕐᓂᕐᒧ 

ᖃᐅᔨᓴᖅᑎ ᐃᑲᖅᑐᐃᖃᑦᑕᕐᓂᐊᖅᑐᒧ 

ᐊᐅᓚᑕᐅᓂᖏᓐᓄ ᐊᒻᒪᑦᑕᐅᖏᓐᓇ ᐃᓄᒃ ᐊᕐᕕᐊᒥ 

ᐃᖅᑲᓇᐃᔭᖃᖅᑐ ᑭᓯᐊᓂ ᐊᔾᔨᒌᖏᑕᖏ 

ᐅᓂᒃᑲᖅᐸᒃᕐᓗᓂ. ᐄ, ᑖᓐᓇ ᐊᑯᕐᓛᓗ 

ᑲᔪᓯᑦᑎᐊᓚᐅᖅᓯᒪᔪᖅ ᑖᒃᑯᐊ ᐃᒃᐱᒋᓪᓗᒋᑦ 

ᑮᓇᐅᔭᖅᑑᑎᖏ ᖃᖅᑎᑕᐅᓂᖏ 

ᐃᓕᓐᓂᐊᖅᑐᓕᕆᔨᒃ ᐊᒻᒪ ᐃᓚᒋᔮᓄ ᐱᔨᑦᑎᕋᕈᑏ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦ ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅ ᐃ ᐅᒃᐱᒃ. ᒫᓐᓇ 

ᐊᑎᖁᑎᖃᕈᓐᓃᕋᒪ ᑕᕝᕙᓂ. ᐅᕙᓃᒃᑲᑦᑕ 

ᒪᒃᐱᖅᑐᕋᖓ ᐃᓕᓐᓂᐊᖅᑐᓕᕆᔨᒃᑯᑦ. ᐱᓕᕆᕝᕕᐅᑉ 

ᓇᐃᓈᕈᑎᖓ. ᐊᖓᔪᖅᑲᐅᑎᑦ. ᑲᑎᒃᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ ᓂᕈᐊᖅᑕᐅᔪᔅᓴᑦ 

$855,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ. ᐱᓕᕆᕝᕕᐅᑉ 

ᓇᐃᓈᕈᑎᖓ ᐃᓕᓐᓂᐊᕐᓂᓕᕆᔨᒃᑯᑦ. ᐊᑐᐊᒐᖅ 

ᐸᓐᓇᕐᓂᕐᓗ. ᑲᑎᒃᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ ᓂᕈᐊᖅᑕᐅᔪᔅᓴᑦ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑐᓐᖓᓱᒋᑦᑎ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᑕᒪᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ ᑖᓐᓇ 

ᐊᑐᐊᒐᒃᑖᕆᐊᖃᕐᒪᑦ ᓄᑖᒥᓪᓗ 

ᐊᑐᐊᒐᖃᕆᐊᖃᖅᖢᓂ ᐊᒻᒪ ᖃᐃᑦᑎᔭᐅᓚᐅᕋᑦᑕ 

ᑖᒃᑯᓂᖓ ᑐᒃᓯᕋᖅᓯᒪᒐᑦᑎᒍ ᖃᓄᐃᓕᖓᔪᒥᒃ 

ᐊᑐᐊᒐᕐᒥᒃ ᐋᖅᑭᓯᓇᔭᕐᖑᐊᕐᒪᖔᔅᓯᓐᓂᒃ 

ᑕᒪᒃᑯᓂᖓ ᐃᓕᓐᓂᐊᕆᐊᖅᑕᖅᑐᓄᑦ ᐊᒻᒪᓗ 

ᐃᓕᓐᓂᐊᕐᕖᑦ ᖃᖓ ᒪᑐᐃᖓᖃᑦᑕᕋᔭᕐᒪᖔᑕ 

ᖃᑯᒍ ᒪᑐᔭᐅᒍᑎᒃ ᖃᑯᒍᓪᓗ ᒪᑐᓇᔭᕐᒪᖔᑕ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᑲᑎᒪᔨᖏᑦᑕ 

ᐊᐅᓚᑕᐅᓂᖏᓐᓂ.  

 

ᑖᓐᓇ ᐊᑐᐊᒐᖅ ᓄᑦᑎᖅᐸᓪᓕᐊᓂᕐᒧᑦ 

ᓇᓗᓇᐃᒃᑯᑕᓕᒃ Transitional Regulations 

ᑕᒪᒃᑯᐊ ᒫᓐᓇ ᐊᑐᐊᒐᑐᐃᓐᓇᐅᓚᐅᐱᓪᓚᒻᒪᑦ  



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᓐᓇ ᐋᖅᑭᓯᒪᓪᓚᕆᑦᑐᒥᒃ ᐃᐸᒋᒃᓯᒪᓪᓚᕆᑦᑐᒥᒃ 

ᐊᑐᐊᒐᕐᒥᒃ ᓴᖅᑮᓚᐅᓐᖏᓂᔅᓯᓐᓂ ᑖᓐᓇᒎᖅ 

ᐊᑐᖅᑕᐅᓚᐅᐱᓪᓚᓐᓂᐊᕐᒪᑦ ᑕᕝᕗᖓ 

ᓄᑦᑎᖅᐸᓪᓕᐊᓛᕐᒪᑦ. ᑖᓐᓇ 

ᓇᓗᒋᓚᐅᖅᓯᒪᒐᓗᐊᕋᑦᑎᒍ ᐊᒻᒪᓗ 

ᓂᕆᐅᑎᑕᐅᓚᐅᖅᖢᑕ 2012-ᒥ ᑖᓐᓇ 

ᐃᖅᑲᓇᐃᖅᑕᐅᓯᒪᔭᓇᔭᕆᐊᖅᓴᖓᓂᒃ ᒫᓐᓇ 

ᑐᓴᖅᑎᑕᐅᓕᖅᐳᒍᑦ 2014-ᒥᒃ ᑭᓯᐊᓂ ᑖᓐᓇ 

ᐃᖅᑲᓇᐃᖅᑕᐅᓛᕐᓂᖓᓄᑦ. ᒥᓂᔅᑕᖃᐃ 

ᐅᖃᐅᑎᔪᓐᓇᖅᐹᖓ ᑭᓱᒧᒃᑭᐊᒪᓐᓇᐃ 

ᓱᒃᑲᐃᔾᔪᑎᖃᖅᐸ ᑭᖑᕙᕆᐊᕈᑎᖃᖅᐸ ᐊᕐᕌᒎᓐᓄᒃ 

ᒪᕐᕉᓐᓄᑦ ᐊᑐᐊᒐᒃᓴᖅ ᑖᓐᓇ 

ᓴᖅᑭᑕᐅᓇᓱᐊᕈᑎᒋᔭᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᒋᔭᖓ ᓂᕈᐊᖅᑕᐅᖃᑎᒋᓯᒪᔭᒪ 

ᓈᒻᒪᒋᑦᑎᐊᓂᐊᖅᑰᖅᑕᖓ ᑕᖅᑲᐅᖓ ᑭᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ. ᐊᒃᓱᓪᓕᖃᐃ ᑕᐃᒪ ᐱᒃᑯᒋᔭᕋ 

ᖃᐅᔨᓴᖅᑕᐅᑦᑎᐊᒃᑲᓐᓂᕆᐊᖃᕐᓂᖓᓂ. 

ᑕᐃᓐᓇᐃᓛᒃ ᑭᓯᐊᓂ ᑖᓐᓇᑐᐊᖅ 

ᖃᐅᔨᓴᖅᑕᐅᑦᑎᐊᑲᓐᓂᕆᐊᕈᑖ ᐱᔾᔪᑎᒻᒪᕆᑐᐊᖑᕚ 

ᑕᖅᑲᒃᑯᐊ ᐊᒃᑐᖅᑕᐅᓂᖅᐹᖑᓂᐊᖅᑐᑦ 

ᐅᖃᕐᕕᖃᕈᓐᓇᖁᓪᓗᒋᑦ ᖃᓄᕐᓕ ᐃᓱᒪᒻᒪᖔᑕ 

ᐅᕝᕙᓘᓐᓃᑦ ᐊᓯᐊᓂᑦ ᓱᓕ ᐱᑕᖃᖅᐸ 

ᑭᒡᓕᓯᓂᐊᕋᓱᐊᕐᓂᕐᒥᒃ ᑕᖅᑲᐅᖓ ᖃᓄᖅ 

ᐃᓱᒪᒋᔭᐅᒻᒪᖔᑕ. ᐊᓯᐊᓂᒃ ᐱᑕᖃᖅᐳᖃᐃ 

ᑭᖑᕙᕆᐊᕈᑕᐅᓇᔭᖅᑐᒥᒃ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᖃᓐᖏᓗᐊᓚᐅᒧᓪᓘᓐᓃᑦ 

ᑭᓱᖃᓐᖏᓗᐊᓚᐅᒧᓪᓘᓐᓃᑦ ᑖᓐᓇ 

ᑐᑭᓯᐊᓪᓚᓚᐅᕐᓚᒍᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᐃᓛᒃ ᑕᒪᓐᓇ ᐋᖅᑭᓱᖅᐸᓪᓕᐊᓂᖓ ᐱᖁᔭᐅᔫᑉ 

ᐊᑐᓕᖅᑎᑕᐅᕙᓪᓕᐊᓂᖓ ᐃᓕᓐᓂᐊᕐᓂᓕᕆᓂᕐᒧᑦ  

 

ᐱᖁᔭᐅᑉ ᐊᖏᔪᐋᓘᒻᒪᑦ ᐊᒻᒪᓗ ᐱᓕᕆᑦᑎᐊᕈᒪᓪᓗᑎᒍ 

ᐊᒻᒪᑦᑕᐅᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑲᑎᒪᔨᒋᔭᐅᔪᑦ ᐅᓄᖅᓴᓗᐊᖅᓯᒪᒻᒪᑕ ᐅᓄᓗᐊᖅᑐᓂᒃ 

ᐱᔭᒃᓴᖃᓗᐊᖅᓯᒪᓂᕋᖅᓯᒪᒻᒪᑕ ᐊᑕᐅᑦᑎᒃᑯᐋᓗᒃ. 

ᐊᕗᖓ ᓯᐊᕐᒪᖅᑎᖅᓯᒪᔾᔫᒥᓗᑎᒃ 

ᐱᔪᓐᓇᕐᓂᖅᑖᕆᕙᓪᓕᐊᔭᖏᓪᓗ 

ᐱᓕᕆᔪᓐᓇᖅᓯᕙᓪᓕᐊᓗᓂᒋᑦ ᑕᒪᑐᒧᖓ 

ᐱᔾᔪᑎᖃᕐᒥᔪᖅᑕᐅᖅ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐃᖅᑲᓇᐃᔭᖅᑏᑦ 

ᑲᑎᒪᔨᕋᓛᖃᖅᑐᑎᒃ ᑖᒃᑯᓂᖓ ᐱᓕᕆᔪᑦ. 

ᐃᓚᒋᔭᐅᖃᑦᑕᖅᑐᑎᒃ ᐊᒻᒪᑦᑕᐅᖅ ᖄᒃᑲᓐᓂᖓᒍᑦ 

ᐃᓕᓐᓂᐊᕐᕕᓐᓂᑦ ᖃᐅᑕᒫᑦ ᐃᓕᓐᓂᐊᕐᕕᒻᒥᐅᓐᖏᑦᑐᖅ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᖃᐅᑕᒫᑦ ᐱᓕᕆᐊᒃᓴᓂᑦ 

ᐃᖅᑲᓇᐃᔭᕋᓱᑦᑐᓂᒋᑦ ᑖᒃᑯᓂᖓᓗ ᑲᑎᒪᔨᕋᓛᖑᔪᓂᑦ 

ᐋᖅᑭᒃᓱᐃᕙᓪᓕᐊᔪᓂᑦ ᐃᓚᒋᔭᐅᓪᓗᑎᒃ.  
 

ᑕᐃᒫᒃ ᐱᔾᔪᑎᖃᐅᖅᑐᑦ ᐊᔾᔨᒌᓐᖏᑦᑐᓂᑦ ᑕᖅᑲᐅᖓ 

ᑭᓪᓕᓯᓂᐊᑦᑎᐊᕈᒪᓂᕐᒧᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᔭᒃᓴᖅᑕᖃᑲᓪᓚᑦᑐᐊᓘᓯᒪᓐᖏᑦᑐᑎᒃ 

ᐃᖅᑲᓇᐃᔭᖅᑎᒃᓴᒥᓐᓂᑦᑕᐅᖅ ᐃᓱᒫᓗᑦᑐᑎᓪᓗ ᑕᐃᒫᒃ 

ᐱᔾᔪᑏᑦ ᑕᐃᒪᐃᑦᑑᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑕᐹᕐᔪᒃ. 
 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᓕᐊᓇᐃᑦ, 

ᑖᓐᓇ ᐊᓕᐊᓇᐃᒋᑦᑎᐊᒻᒪᕆᑦᑕᕋ ᑕᒪᒃᑯᐊ ᓲᕐᓗ 

ᐃᓕᓐᓂᐊᖅᑎᖁᑎᓖᑦ ᑐᓂᓯᔭᕆᐊᖃᓚᐅᕐᒪᑕ 

ᐃᓕᓐᓂᐊᕐᕕᐅᑉ ᐊᐅᓚᓂᕆᔭᖓᓂᑦ ᐃᓕᓐᓂᐊᕐᕕᐅᑉ 

ᑲᑎᒪᔨᖏᑦᑎᒍᑦ ᑖᓐᓇ ᐅᐱᒋᑦᑎᐊᒻᒪᕆᑦᑕᕋ. ᐃᓄᐃᑦ 

ᑕᒪᒃᑯᐊ ᓇᒻᒥᓂᖅ ᐊᐅᓚᔾᔭᐃᒋᐊᖃᓕᕐᒪᑕ ᐊᒻᒪᓗ 

ᐊᑲᐃᓪᓕᐅᕈᑎᒥᓂᑦᑕᐅᖅ ᓇᒻᒥᓂᖃᕐᓂᕐᒥᓂᒃ 

ᑐᑭᓯᔭᕆᐊᖃᕐᒪᑕ ᐊᑲᐃᓪᓕᐅᕈᑎᖃᕐᓂᕐᒥᓂᒃ, ᓇᒻᒥᓂᖅ 

ᐊᑲᐃᓪᓕᐅᕈᑎᒋᓕᕋᒥᔾᔪᑦ ᐋᖅᑭᒐᓱᖔᕐᓗᒍ 

ᐱᔭᕆᐊᑭᓐᓂᖅᓴᐅᒻᒪᑦ. ᐊᔾᔨᖔᖓᑕ ᓴᓇᐅᒐᖓᓂ 

ᐋᖅᑭᒃᓯᓇᓱᖔᖅᑐᓂ ᐊᑲᖅᓴᓐᖏᐊᓗᑐᐃᓐᓇᖅᑐᓂ 

ᑕᐃᒪᓐᓇᐃᑦᑑᓇᕐᒪᑦ, ᑖᓐᓇ ᖁᕕᐊᒋᑦᑎᐊᖅᑕᕋ.  
 

ᐊᒻᒪ ᑕᕝᕙᓂ ᐊᐅᓚᓂᕐᒧᑦ ᐸᕐᓇᐅᑎᖓᓂ ᑕᒪᑐᒪᓂ 

ᐊᕐᕌᒍᒥᑦ ᐊᑐᕈᒥᓇᓐᖏᑦᑑᒐᓗᐊᖅ 2012-13-14-ᒥ 

ᐊᑐᔾᔮᖅᐸᓕᑦᑎᖏᑦᑐᖅ ᑭᓯᐊᓂ ᑕᕝᕙᓂ 2014-15-

ᒥ ᑕᒪᒃᑯᓂᖓ ᑐᑭᓯᒋᐊᕈᑎᒋᓯᒪᒐᔅᓯᐅᒃ 

ᐊᑐᐊᒐᖅᑖᕋᔭᕆᐊᒃᓴᖓᓂ ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ 

ᐲᖅᑕᐅᓇᔭᕆᐊᒃᓴᖓᓂ ᒪᑯᓄᖓ ᐃᓕᓐᓂᐊᕐᕖᑦ 

ᒐᕙᒪᒃᑯᓐᓄᑦ ᐊᐅᓚᑕᐅᓐᖏᑦᑐᑦ ᐃᒻᒪᖃᓘᓐᓃᑦ 

ᑐᒃᓯᐊᕐᕕᐅᔪᑦ ᐊᐅᓚᑕᐅᔪᑦ, ᑕᐃᒪᓐᓇᐃᑦᑐᒥᑦ 

ᐊᑐᐊᒐᕐᒥᑦ ᓴᖅᑮᓛᕈᒪᒋᓪᓗᓯ ᑕᕝᕙᓂ 

ᓇᓗᓇᐃᖅᓯᒪᒻᒪᑦ. ᑕᐃᒪᓐᓇᐃᑦᑐᒥᑦ ᓂᕆᐅᒋᔭᖃᖅᐱᑖ 

ᓄᓇᕗᒻᒥ ᒐᕙᒪᒃᑯᓐᓄᑦ ᑮᓇᐅᔭᓕᖅᑕᐅᓯᒪᓐᖏᑦᑐᒥᑦ 

ᐃᓕᓐᓂᐊᕐᕕᑦᑕᖃᓛᕐᒪᖔᑦ ᐅᕝᕙᓘᓐᓃᑦ ᑐᒃᓯᐊᕐᕕᓐᓄᑦ 

ᐊᔾᔨᒌᓐᖏᑦᑐᓄᑦ ᐊᐅᓚᑕᐅᔪᓂᑦ ᐃᓚᐅᕕᑕᖃᓛᕐᒪᖔᑦ, 

ᑕᐃᒪᓐᓇᐃᑦᑐᒥᖅᑲᐃ ᓂᕆᐅᑉᐳᒍᑦ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᓯᒃᕙᐅᑖᖅ. 

ᑖᓐᓇᑦᑕᐅᖅ ᑕᐃᑲᓐᖓᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᑐᖃᐅᓚᐅᖅᑐᓂᒃ ᑕᐃᒃᑲᓃᖃᑕᐅᓚᐅᕐᒥᒻᒪᑦ. 

ᑖᓐᓇ ᓄᑦᑎᖅᑕᐅᓂᐊᖅᑐᓄᑦ transitional 

regulations ᐃᓗᐊᓃᖃᑕᐅᒻᒪᑦ 

ᑕᕝᕙᓃᓚᕿᔾᔪᑎᒋᔭᖓ, ᑖᓐᓇ ᓇᒻᒥᓂᖅ 

ᐃᓕᓐᓂᐊᕐᕕᐅᑉ ᓯᓚᑖᓃᓪᓗᓂ ᐃᓕᓐᓂᐊᕐᕕᒻᒥ 

ᓴᖅᑭᑎᑦᑎᓂᖅ. ᒫᓐᓇᒧᑦ ᑎᑭᑦᑐᒍ 

ᖃᐅᔨᒋᐊᕈᒪᓯᒪᔪᖃᖅᑐᖅ ᑖᒃᓱᒪ ᒥᒃᓵᓄᑦ 

ᐊᑕᐅᓯᑐᐊᕐᒥᑦ ᑕᖅᑳᓐᖔᖅᑐᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, 

ᐊᒃᓱᓪᓘᓐᓃᑦ ᖃᐅᔨᒋᐊᖅᑐᖃᖅᓯᒪᒻᒪᑦ ᑖᒃᑯᐊ 

ᐊᑐᐊᒐᕐᓄᑦ ᐃᓕᓐᓂᐊᕐᓂᕐᒧᑦ 

ᓴᖅᑮᔪᖃᕋᔭᕆᐊᒃᓴᖓᓂᑦ. ᑖᓐᓇ ᖃᓄᖅ ᑕᕝᕙᓂ 

ᑐᐊᕕᕆᔭᐅᕙᓕᑦᑎᓪᓗᓂ 2014-15-ᒥ 

ᓴᖅᑮᔪᖃᕈᒫᖅᑐᒃᓴᐅᓂᖓᓂᑦ. 

 

ᑕᐃᒪᖃᐃ, ᐅᓇ ᑕᐃᒃᑲᓐᓂᓚᐅᕐᓚᖓ, 

ᐊᑕᐅᓯᕐᒥᒡᒎᖅ ᓴᖅᑮᓯᒪᔪᖃᕐᒪᑦ ᓂᕆᐅᑉᐱᑖ ᑕᒪᑐᒪ 

ᑭᖑᓂᐊᒍᑦ ᑭᓱᒥᑦ? ᓄᓇᕗᖅᑲᐃ 

ᐃᓄᒋᐊᒃᓯᒃᑲᓐᓂᖅᑐᐊᓘᑉᐸᑦ ᑕᒫᓐᖓᓪᓗ ᓄᓇᑦᑕ 

ᓯᓚᑖᓂᓪᓘᓐᓃᑦ ᓄᓇᑖᖅᐸᓪᓕᐊᓕᖅᐸᑕ 

ᐃᓄᒋᐊᒃᓯᕙᓪᓕᐊᓕᖅᐸᑕ. ᑕᐃᒪᓐᓇᐃᑦᑐᒥᖅᑲᐃ 

ᑕᐃᒪ ᐱᑕᖃᑐᐃᓐᓇᕆᐊᖃᕋᔭᕐᒪᖔᖅ 

ᑕᐃᒪᓐᓇᐃᑦᑐᒥᑦ ᓂᕆᐅᒋᐊᖃᖅᐳᒍᓪᓗᑭᐊᖅ 

ᑕᐃᔅᓱᒪ ᐃᓕᓐᓂᐊᕐᓂᓕᕆᐅᑉ ᒪᓕᒐᕐᔪᐊᖏᑦᑕ 

ᐃᓗᐊᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓚᐅᖃᑕᐅᓯᒪᒻᒪᑦ 

ᐊᑐᐊᒐᓕᐊᕆᔭᐅᔭᕆᐊᖃᖅᑑᑉ ᐃᓗᐊᓂ ᓱᓕ 

ᑎᓴᒪᐅᔪᖅᑐᓂᑦ ᑖᒃᑯᓂᖓ regulations-

ᖑᓂᕋᖅᑕᐅᔪᓂᒃ ᓴᖅᑭᑦᑎᔭᕆᐊᖃᕋᑦᑕ ᑕᐅᕗᖓ 

2015 ᑎᑭᓪᓗᒍ. 2012-13 ᐱᖓᓱᑦ ᓴᖅᑭᓚᐅᖅᑐᑦ, 

2013-14 ᐃᓗᐊᓂ ᑕᓪᓕᒪᑦ ᐊᒻᒪᓗ ᑖᓐᓇ 

ᑭᖑᓪᓕᖅᐹᕆᔭᐅᓪᓗᓂ.  

ᑕᐅᕗᖓ ᑕᐃᒪ ᓴᖅᑭᒥᑉᐸᑕ ᑎᑎᕋᖅᓯᒪᓪᓚᕆᓪᓗᑎᒃ 

ᒪᓕᒐᐅᓕᕐᓂᐊᕐᒥᒻᒪᑕ ᐸᕐᓇᓯᒪᑦᑎᐊᕆᐊᖃᕋᑦᑕᓗ 

ᑕᐅᕗᖓ ᓯᕗᓂᑦᑎᓐᓄᑦ ᑕᒪᓐᓇ 

ᐃᓚᒋᑐᐃᓐᓇᕐᒥᔭᖓ 

ᐸᕐᓇᒃᓯᒪᑦᑎᐊᕆᐊᖃᕐᓂᑦᑎᓐᓄᑦ ᑭᓱᑐᐃᓐᓇᕐᓂᑦ 

ᐃᓕᓐᓂᐊᕐᓂᐅᑉ ᒥᒃᓵᓅᖓᔪᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑕᕝᕙᓃᒃᑲᑦᑕ ᒪᑉᐱᖅᑐᒐᖓᓂ ᖃᓪᓗᓈᑎᑑᖓᔪᓂᑦ 

G-5, ᐅᕙᓂ ᐱᓕᕆᕝᕕᐅᑉ ᓇᐃᓈᕈᑎᖓ 

ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᑦ, ᐸᕐᓇᐃᓂᕐᓗ 

ᑲᑎᑦᑐᒋᑦ ᐊᐅᓚᔾᔪᑏᑦ, ᐋᖅᑭᐅᒪᔾᔪᑏᓪᓗ 

ᓂᕈᐊᖅᑕᐅᔪᒃᓴᑦ $1-ᒥᓕᐊᓐ 493. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᓚᐅᕐᓚᕗᑦ 

ᒪᑉᐱᖅᑐᒐᖓ G-6 ᐃᓄᑦᑎᑑᖓᔪᓂᑦ ᓂ-6. ᑕᕝᕙᓂ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᐅᑉ ᓇᐃᓈᕈᑎᖓ 

ᑮᓇᐅᔭᓕᕆᔩᑦ ᐱᔨᑦᓯᕈᑎᖏᑦ ᑲᑎᑦᑐᒋᑦ 

ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ ᓂᕈᐊᖅᑕᐅᔪᒃᓴᑦ. 

ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑮᓇᐅᔾᔭᒃᓵᓄᓪᓗ ᐃᑲᔫᓯᐊᓄᓪᓗ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᒋᔭᐅᔪᑦ ᑮᓇᐅᔭᓕᕆᔨᒃᑯᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ half a million-ᓂᒃ 

ᐃᓚᒋᐊᒃᑲᓂᕐᓂᐊᕐᒪᑕ ᑮᓇᐅᔭᓕᕆᔾᔪᑏᑦ 

ᐅᖃᖅᓯᒪᒐᓗᐊᖅᑐᑎᒃ ᑎᓴᒪᓂᒃ ᐃᖅᑲᓇᐃᔭᖅᑎᓂᒃ 

ᐃᓚᓐᖓᐃᓂᐊᕐᓂᕋᖅᓯᒪᓪᓗᑎᒃ 2014-15-ᒥ. ᓱᒻᒪᑦ 

ᑖᒃᑯᐊ ᑮᓇᐅᔭᖏᑦ ᐅᓄᖅᓯᒋᐊᖅᑕᐅᕙᑦ 

ᑕᐃᒪᐃᓕᖓᓂᐊᖅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᖃᑦᑎᐊᖅᓯᒪᒻᒪᑦ ᑐᖓᓕᓐᓄᑦ ᒥᔅ ᐅᑉᐱᒃᒧᑦ 

ᑭᐅᔭᐅᑎᓐᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᑉᐱᒃ. 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᑭᑦᑐᕆᐊᕈᑎᖏᑦ ᐱᓗᐊᓐᖑᐊᖅᑐᑦ ᑖᒃᑯᐊ 

ᐊᖏᖃᑎᒌᒍᒻᒧᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑭᑦᑐᕆᐊᕆᓂᕋᓚᐅᖅᑕᖓ ᑕᐃᒃᑯᐊ NEU ᑖᒃᑯᐊ 

ᐊᑭᑦᑐᕆᐊᕆᓂᖓᓐᓄᑦ 2013-14-ᒧᑦ 

ᐊᖏᓪᓕᒋᐊᖅᓯᒪᓪᓗᑎᒃ. 

 

ᐊᒻᒪᓗ ᐊᕐᕌᓂᐅᓚᐅᖅᑐᖅ ᐃᖅᑲᓇᐃᔭᖅᑎᒥᑦ, ᐃᓛᒃ 

ᐃᓂᐅᔪᒥᑦ ᐊᑕᐅᓯᕐᒥᑦ ᐃᓐᓄᔅᓯᓚᐅᓐᖏᓐᓇᑦᑕ 

ᑖᓐᓇ ᐊᑭᖓ ᐅᑎᖅᖢᓂ ᑕᐃᒃᑯᐊ ᐃᓂᒋᔭᐅᔪᒧᑦ 

ᐊᑭᖓ ᐲᖅᓯᒪᓚᐅᑲᓚᐅᕋᑦᑎᒍ ᐊᓯᐊᓄᑦ 

ᐊᑐᖅᑕᐅᓂᐊᖅᑐᓂᐅᓚᐅᕐᒪᑦ. ᐊᒻᒪᓗ ᐃᓚᖓᑦ ᐅᓇ 

ᐱᔾᔪᑎᒋᓚᐅᖅᑕᖓ ᐊᕐᕌᓂᐅᓚᐅᖅᑐᑦ 

ᐊᒥᓱᑲᓪᓚᕐᔪᐊᓂᑦ ᓴᓂᕐᕙᐃᓯᒪᓚᐅᕐᒥᒐᑦᑕ, ᐃᓛᒃ 

ᖁᐊᖅᑎᑎᑦᑎᒪᓚᐅᕋᑦᑕ ᑮᓇᐅᔭᓂᒃ. ᐃᓂᒋᔭᐅᔪᓂᑦ 

ᐃᓕᓐᓂᐊᕐᕕᐅᔪᓂᑦ ᓴᖅᑭᑎᑕᐅᓯᒪᔪᓂᑦ 

ᑮᓇᐅᔭᖃᓐᖏᑦᑐᓂᒃ ᐱᖃᓚᐅᕋᑦᑕ ᑕᐃᒃᑯᐊ 

ᐃᓚᖏᑦ ᑮᓇᐅᔭᖏᑦ ᐅᑎᖅᑎᑕᐅᓯᒪᓕᖅᑐᑦ 

ᑕᕝᕗᖓ. ᓲᕐᓗ ᐆᑦᑑᑎᒋᓗᒍ ᐅᓇ ᑕᐃᒃᑯᐊ 

ᐃᑲᔪᖅᑎᐅᓂᕋᖃᑦᑕᖅᑕᕗᑦ ᐊᔪᕈᑎᓕᓐᓄᑦ ᐅᓇ 

ᒐᕙᒪᐅ ᐃᓗᐊᓂᐅᓐᖏᑦᑐᖅ ᑕᐃᓐᓇ ᓯᕗᓪᓕᕐᒥᓪᓗ 

ᐊᒻᒪ ᐊᐃᑉᐸᖓᓐᓂ ᒐᕙᒪᐅᓚᐅᖅᑐᑦ 

ᑐᒃᓯᕋᖅᑎᓪᓗᑕ ᐃᓂᒋᔭᐅᔪᓂᒃ 

ᐅᖃᐅᔾᔭᐅᓚᐅᖅᓯᒪᒐᑦᑕ ᑖᒃᑯᐊ ᐃᓂᒋᔭᐅᔪᖅ 

ᓇᒻᒥᓂᖅ ᑮᓇᐅᔭᖁᑎᔅᓯᓐᓂ ᐊᑐᕐᓗᓯ 

ᐃᖅᑲᓇᐃᔭᖅᑎᑖᕆᓂᐊᖅᐸᓯᐅ. 

ᐃᒪᓐᓇᐃᓕᔭᐅᓯᒪᓚᐅᖅᓯᒪᒐᑦᑕ ᑮᓇᐅᔭᓂᒃ 

ᑐᓂᓯᔭᐅᓇᑕ. 16-ᖑᔪᑦ ᐃᓂᒋᔭᐅᔪᑦ ᑖᒃᑯᐊ 

ᐃᓕᓐᓂᐊᕐᕕᓐᓄ ᐃᓕᐅᖅᑲᖅᓯᒪᒐᑦᑎᒍ 

ᓇᑭᓐᖓᖅᑐᓂᒃ ᐊᐅᓚᔾᔪᑦᑎᓐᓂᒃ 

ᐱᔨᑦᓴᖃᕈᑎᐅᓐᖏᑦᑐᓂᒃ ᐊᐅᓚᔾᔪᑎᓂᒃ ᐅᕝᕙᓘᓐᓃ 

ᐃᖅᑲᓇᐃᔭᖅᑎᐅᑉ ᑮᓐᓇᐅᔾᔭᒃᓵᖏᓐᓂ 

ᐃᓂᒋᔭᐅᖏᑦᑐᓂᒃ, ᑎᒍᓯᓯᒪᕙᒃᑲᑦᑕ ᒪᐅᓐᖓ 

ᓴᓂᕐᕙᑦᑐᑎᒍ ᑖᒃᑯᐊ ᐃᓕᓐᓂᐊᕐᕕᐅ ᐃᓗᐊᓃᑦᑐᑦ 

ᐃᓂᒋᔭᐅᔪᑦ ᓴᖅᑭᔮᕈᓐᓇᖁᓪᓗᒋᑦ. 

 

ᑕᐃᒃᑯᐊ ᐃᓚᖏ ᑮᓇᐅᔭᖏ ᑕᕝᕗᖓ 

ᐅᑎᖅᑎᑕᐅᓚᐅᕐᒪᑕ. ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊ 

ᐊᑭᑦᑐᕆᐊᖅᓯᒪᖅᑰᔨᕗᑦ ᑭᓯᐊᓂ ᑮᓇᐅᔭᑐᖃᐃ 

ᐅᑎᖅᑎᑕᐅᓯᒪᑐᐃᓐᓇᖅᑐᑦ. ᖁᔭᓐᓇᒦ ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅ ᐅᒃᐱᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦ ᐃᒃᓯᕙᐅᑕ. 

ᖁᔭᓐᓇᒦᕐᓗᑦᑕᐅ ᑭᐅᔾᔪᑕᐅᕋᑖᖅᑐᖅ. (ᑐᓵᔨᑎᒍ) 

ᒫᓐᓇᕐᓘᓚᐅᖅᑐᖅ ᐊᕐᕌᒍ ᑎᓴᒪᐃᖅᒃᓕᖅᒃᓗᒍ 

ᐃᖅᑲᓇᐃᔭᖅᑐᓕᕆᓂᕐᒧ ᐅᓂᒃᑳᑦ ᓇᓗᓇᐃᖅᓯᓯᒪᕗ 

ᐃᖅᑲᓇᐃᔭᑲᐃᓇᖅᑑᓄᖅᓯᑲᓪᓚᓚᐅᕐᒪᑕ 67-

ᐅᓚᐅᖅᑐᑦ 2011-ᒥᒃ 326-ᖑᓕᖅᑐᑦ 2012-ᒥᒃ. 

ᓱᒻᒪ ᐃᖅᑲᓇᐃᔭᑲᐃᓐᓇᖅᑐᑦ 

ᐅᓄᖅᑐᕐᔪᐊᕐᒪᕆᐊᓘᕙ. ᖁᔭᓐᓇᒦ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᓂᖏᐅᖓᓐ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦ ᐃᒃᓯᕙᐅᑕ. 

ᑖᓐᓇᑦᑕᐅ ᐃᓕᓐᓂᐊᕐᓂᐅ ᐃᓗᐊᓂ ᐊᐅᓚᓂᕆᔭᖓ 

ᐃᓗᐊᓃᓪᓚᕆᒻᒪ. ᒥᔅ ᑳᑎ ᐅᒃᐱᒃᒧᑦ 

ᑭᐅᔭᐅᑎᖕᓂᐊᕋᒃᑯ. ᖁᔭᓐᓇᒦ.  

 

ᐃᒃᓯᕙᐅᑕᖅ: ᖁᔭᓐᓇᒦ ᒥᓂᔅᑕ ᐋᕆᐊᒃ. ᒥᔅ 

ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦ ᐃᒃᓯᕙᐅᑕ. ᑖᒃᑯᐊ 

ᐃᖅᑲᓇᐃᔭᑲᐃᓐᓇᖃᑦᑕᕐᓂᐊᖅᑐᑦ ᐸᐃᑉᐹᓕᕆᔭᐅᓂᖏ 

ᐱᓕᕆᐊᖃᖃᑦᑕᕋᑦᑎᒍ ᐱᓗᐊᖅᑐᒥ ᓴᓗᒻᒪᖅᓴᐃᔩᑦ 

ᐃᓕᓐᓂᐊᕐᕕᐅ ᐃᓗᐊᓃᑦᑐᑦ, ᑭᐅᔨᐅᖃᑦᑕᖅᑐᑦ 

ᐅᕝᕙᓘᓐᓂ ᑎᑎᕋᖅᑎᐅᖃᑦᑕᖅᑐᑦ ᐃᓕᓐᓂᐊᕐᕕᐅ 

ᐃᓗᐊᓃᑦᑐᑦ ᐊᒻᒪᓗ ᑕᐃᒃᑯᐊ 

ᐃᑲᔪᖅᑎᐅᖃᑦᑕᕐᓂᐊᖅᑐᑦ ᐃᓕᓐᓂᐊᖅᑎᓄᑦ ᔅᓴ 

ᑕᒃᑯᐊᖑᔪᑦ. ᖃᓂᒪᑎᓪᓗᒋᓪᓘᓐᓂ ᐅᕝᕙᓘᓐᓃ 

ᐅᐸᒍᓐᓇᖏᑲᐃᓐᓇᕆᐊᖃᖅᑎᓪᓗᒋᑦ ᖃᓂᒪᓂᕐᒧᓘᓐᓃ 

ᐅᕝᕙᓗ ᑭᓱᑐᐃᓐᓇᕐᒧ ᐱᔾᔪᑎᖃᖅᒃᓗᑎ 

ᐃᖅᑲᓇᐃᔭᕆᐊᓐᖏᓲᖑᖕᒪᑕ, 

ᑭᖑᕝᕕᖅᑕᐅᔭᕆᐊᖃᐃᓐᓇᐅᔭᒋᐊᖃᓲᖑᖕᒪᑕ. 

ᓴᓗᒻᒪᖅᓴᐃᔨᖃᓐᖏᑯᑦᑕ ᐃᓕᓐᓂᐊᕐᕕᐅ ᐃᓗᐊᓂ 

ᒪᑐᔭᕆᐊᖃᕋᔭᕐᒪ ᐃᓕᓐᓂᐊᕐᕕ. ᐊᒻᒪᓗ ᑖᒃᑯᐊ 

ᐃᑲᔪᖅᑎᐅᖃᑦᑕᖅᑐᑦ ᐱᑕᖃᖏᒃᐸᑕ ᓄᑕᕋ 

ᐊᖏᕐᕋᖅᑎᑕᐅᓗᓂ ᐃᒪᐃᒋᐊᖃᕋᔭᕐᖓᑕ. 

 

ᐱᔾᔪᑎᒋᓪᓗᒍ ᐊᒥᓱᐊᓗᓐᓂᒃ 

ᐃᖅᑲᓇᐃᔭᓚᐅᐱᓪᓚᕐᓂᐊᖅᑐᓂ ᓇᓗᓇᐃᕆᓯᒪᓲᖑᔪᒍ 

ᐅᖄᓚᕕᒋᓂᐊᖅᑕᑦᑎᓐᓂ ᐊᑏ ᐅᓇ ᐅᐸᔾᔮᖏᑦᑐ 

ᐅᓪᓗᒥ ᖃᐃᓚᐅᐱᓪᓚᒋ. ᑖᒃᑯᐊ ᐸᐃᑉᐹᓕᓂᖏ 

ᐋᖅᑭᓱᖅᒃᓗᒌᖅᓯᒪᖃᑦᑕᖅᑐᑦ 

ᑭᖑᒡᕕᓚᐅᐱᓪᓚᕐᓂᐊᖅᑐᓂ. ᑖᓐᓇᐅᕐᓚᖅᐳ 

ᓯᕗᓪᓕᖅᐹᖅ. ᐊᒻᒪ ᐃᓛᓐᓂᑯᑦ ᐃᖅᑲᓇᐃᔮᕆᔭᐅᔪᑦ 

ᓴᖅᑭᔮᕐᓂᐊᖅᑎᓪᓗᒍ  

ᑭᖑᕝᕕᖅᑕᐅᓯᒪᔅᓲᔭᕐᓂᖅᓴᐅᓂᐊᖅᐸᑕ ᑖᒃᑯᐊᑦᑕᐅ 

ᐸᐃᑉᐸᓕᕆᓂᖏ ᓴᖅᑭᔮᖅᑎᑕᐅᓲᖑᒋᓗᑎ. ᖁᔭᓐᓇᒦ 

ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅ ᐅᒃᐱᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦ ᐃᒃᓯᕙᐅᑕ. ᑖᓐᓇᐃᓛ 

ᐊᐱᖅᑯᑎᒋᕋᑖᖅᑕᕋ 

ᐃᓄᒃᑎᑑᖓᕈᐃᕉᑦᑐᕋᓱᒃᑲᓐᓂᕐᓂᐊᕋᒪ. ᑖᒃᑯᐊᖏᓛ 

67-ᓂᒃ 2011-ᖑᑎᓪᓗᒍ 326-ᖒᓂᑰᖕᒪᑕ 2012-

ᖑᓕᖅᑎᓪᓗᒍ ᐱᓕᕆᑲᐃᓐᓈᖃᑦᑕᖅᑏᑦ ᓱᓇᑭᐊ 

ᐱᔾᔪᑕᐅᓚᐅᒻᒪᕆᒃᑐᓂ ᑕᕝᕙᖓ 

ᐊᒥᓱᖑᑳᓪᓚᕈᑎᒻᒪᕆᐊᓘᓲᖑᕙ. ᖁᔭᓐᓇᒦ 

ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᓂᖏᐅᖓᓐ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦ ᐃᒃᓯᕙᐅᑕ. 

ᐊᑏᓗᑐ ᖃᓄᐃᔅᓴᖏᒃᑯᕕ ᑐᖏᓕᕋ ᑭᐅᑎᓚᐅᕐᒥᒍ. 

ᖁᔭᓐᓇᒦ ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᓂᔅᑕ ᐋᕆᐊᒃ. ᒥᔅ 

ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦ ᐃᒃᓯᕙᐅᑕ. (ᑐᓵᔨᑎᒍ): 

ᑕᕝᕗᖓᓪᓗᐊᑕᖅ ᑭᐅᔾᔪᑎᒃᓴᖃᓐᖏᑦᑑᒐᓗᐊᖅ, 

ᑭᓯᐊᓂ ᖃᐅᔨᓴᐃᔪᓐᓇᖅᑐᒍᑦ ᓱᒻᒪᑦ 

ᐅᓄᖅᓯᑲᓪᓚᒻᒪᖔᖏᑦ. 

 

ᑭᓯᐊᓂᑦᑕᐅᖅ ᐃᓕᓐᓂᐊᕐᕖᑦ ᐊᑐᓂ 

ᐃᓇᖏᖅᑎᒃᓴᓂᑦ ᖃᐃᖁᔭᐅᑐᐃᓐᓇᕆᐊᓕᓐᓂᑦ 

ᐋᖅᑭᒃᓯᓯᒪᕙᒌᖃᑦᑕᕋᑦᑕ ᓴᓗᒻᒪᖅᓴᐃᔩᑦ, ᑎᒥᒥᒍᑦ 

ᐊᔪᕈᑎᓕᓐᓄᑦ ᐃᑲᔪᖅᑏᑦ ᐊᒻᒪᓗ ᑎᑎᕋᖅᑏᑦ. 

ᑕᐃᒪᐃᑦᑑᒻᒪᑦ ᐃᖅᑲᓇᐃᔭᑲᐃᓐᓇᖅᑐᒃᓴᒧᑦ 

ᐊᑐᖅᑐᒃᓴᒫᒥᒃ ᓴᖅᑭᑦᑎᕙᒌᓲᖑᔪᒍᑦ. 

 

ᓲᕐᓕ ᑖᓐᓇ ᐊᑕᐅᓯᖅ ᐃᑲᔪᖅᑎᖃᖅᐸᑦ ᐊᑕᐅᓯᖅ 

ᐃᓕᓴᖅᑐᖅ ᐃᑲᔪᖅᑎᖓ ᐅᐸᒍᓐᓇᖏᑉᐸᑦ 

ᓴᓗᒻᒪᖅᓴᐃᔨ ᐅᐸᒍᓐᓇᓐᖏᑉᐸᑦ ᐅᖄᓚᐅᓯᕆᔨ 

ᐅᐸᒍᓐᓇᓐᖏᑉᐸᓪᓘᓐᓃᑦ ᖃᓄᑐᐃᓐᓇᑦᑎᐊᖅ 

ᑕᐃᓐᓇ ᐊᑎᖁᑎᑎᓐᓃᑦᑐᖅ 

ᖃᐃᖁᑲᐅᑎᒋᓇᔭᖅᑕᕗᑦ. ᑕᐃᒪᐃᑦᑑᓂᖓᓄᑦ 

ᐃᖅᑲᓇᐃᔭᖅᑎᑲᐃᓐᓇᕐᓂᖓ ᐱᖓᓱᓄᑦ 6-

ᓄᓪᓘᓐᓃᑦ ᑕᖅᑭᓄᑦ ᐋᖅᑭᒃᓯᒪᕙᒌᖃᑦᑕᖅᑐᖅ 

ᐸᐃᑉᐹᓕᕆᔭᕆᐊᓖᓪᓗ ᑕᒪᒃᑯᐊ 

ᐱᔭᕇᖅᓯᒪᑦᑎᐊᖅᐸᒌᖅᖢᑎᒃᑯ  

ᐅᖄᓚᕕᐅᑐᐃᓐᓇᕆᐊᖃᕐᓂᐊᕐᒪᑕ. ᑕᐃᒫᒃ 

ᖃᐃᓂᓕᒫᖓᓂ ᐊᑐᕐᓂᐊᖅᑖᓐᓄᑉᐳᑦ ᑖᒃᑯᐊ 

ᐊᑖᓄᑦ ᑎᑎᕋᕐᓗᒍ. ᑕᐃᒪᓕ 

ᑕᐃᒪᓕᖓᓐᖏᖔᖅᖢᑕ ᓯᕗᖓᓂ 

ᐋᖅᑭᒃᓱᐃᓯᒪᕙᒌᓲᖑᔪᒍᑦ. 

 

ᖃᐅᔨᒋᐊᕈᓐᓇᖅᑐᒍᑦ ᓱᒻᒪᑦ 

ᐊᒥᓱᕈᑲᓪᓚᑦᑐᐊᓘᓚᐅᕐᒪᖔᑦ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᒥᓂᔅᑐ 

ᐋᕆᐊᒃ ᐃᓚᒋᐊᕈᒪᖅᑰᕋᕕᐅᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓇ, ᓈᒻᒪᑦᑐᖅ 

ᑳᑎᐅᑉ ᑭᐅᖃᑖᕐᒪᒍ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ 

ᓱᕐᕋᐃᑳᓪᓚᓐᓂᕐᒥᓂᐅᕙᓗᑦᑐᖅ 

ᑐᑭᓯᓇᖅᓯᑎᒋᐊᖅᑕᐅᓚᐅᕐᓂᖓᓂ ᑐᑭᓯᖃᑖᕋᒪ 

ᓂᕆᐅᒋᓂᐊᖅᐸᕋ. ᖃᓪᓗᓈᑎᑐᑦ 

ᐊᐱᖅᓱᕋᓱᓚᐅᕐᓂᐊᕐᒥᒐᒪ. 

 

(ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

ᐱᖃᓯᐅᑎᓯᒪᒻᒪᑦ ᓄᑖᓂᑦ ᐃᖅᑲᓇᐃᔭᖅᑎᓂᑦ ᓲᕐᓗ 

ᐃᓐᓇᕐᓂᑦ ᐃᓕᓴᐃᔨᓂᑦ ᐃᓅᓯᓕᕆᔨᓂᓪᓗ. 

ᖃᓄᐃᑦᑐᓂᑦ 

ᓇᓗᓇᐃᒃᑯᑕᖅᑖᖅᑎᑕᐅᖃᑦᑕᕐᓂᐊᖅᐸᑦ ᐸᐃᑉᐹᓂᑦ 

ᐊᒻᒪᓗ ᖃᓄᖅ ᐊᑭᓕᖅᓱᖅᑕᐅᖃᑦᑕᕐᓂᐊᖅᐸᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓇᒦᒃ ᐃᔅᓯᕙᐅᑕᖅ. 

ᐄ, ᑖᒃᑯᐊ ᐸᐃᑉᐹᖅᑖᖅᑎᑦᑎᕙᓪᓕᐊᒐᑦᑕ  

ᐃᓕᓐᓂᐊᕐᓂᓕᕆᔨᒃᑯᑦ ᐃᓐᓇᕐᓂᑦ. ᐄ, ᑕᐃᒃᑯᐊ 

ᐃᕐᓇᐃᑦ ᖃᐅᔨᒪᔨᑕᓪᓚᕆᐅᓪᓗᑎᒃ 

ᐃᓕᓐᓂᐊᖅᑕᐅᓂᐊᖅᑐᓂᑦ ᐃᓄᐃᑦ 

ᐃᓕᖅᑯᓯᖏᓐᓂᑦ ᐊᒻᒪ ᐅᖃᐅᓯᖏᓐᓂᑦ 

ᐱᓕᕆᐊᕆᕙᓪᓕᐊᒐᑦᑎᒍ ᐃᓕᓐᐊᓂᕐᕕᐅᑉ ᐃᓗᐊᓂ 

ᐅᓄᖅᓯᕙᓪᓕᐊᓪᓗᑎᓪᓗ. 

 

ᑕᒪᓐᓇ ᑕᑯᔪᒥᓇᖅᑐᖅ ᐃᓐᓇᕗᑦ ᐃᓐᓇᓪᓚᕆᑉᐳᑦ 

ᐊᑐᖅᑕᐅᕙᓪᓕᐊᓂᖅᓴᐅᒻᒪᑕ ᐃᓕᓐᓂᐊᕐᕕᐅᑉ 

ᐃᓗᐊᓂ ᐊᒻᒪ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᓕᓐᐊᓂᖅᑎᑦᑎᖃᑦᑕᕐᓂᐊᖅᑎᓪᓗᒋᑦ 

ᐸᐃᑉᐹᖃᕐᓗᑎᑦ ᐱᔭᕆᐊᖃᒻᒪᑕ. 

ᐸᐃᑉᐹᖅᑖᖅᑎᑦᑎᕙᓪᓕᐊᖏᓐᓇᕋᑦᑕ ᐃᓐᓇᕐᓂᑦ 

ᓄᓇᓕᓐᓂ ᖃᐅᔨᒪᔭᑕᓪᓚᕆᐅᔪᓂᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᔅᓯᕙᐅᑕᖅ ᐊᒻᒪ 

ᖁᔭᓐᓇᒦᒃ ᒥᓂᔅᑐ. ᑖᑉᓱᒥᖓ ᐃᓚᖓᓃᑦᑐᒥᒃ ᓱᓕ 

ᐊᐱᕆᒃᑲᓐᓂᐊᕐᔪᒍᒪᓪᓗᖓ. 

ᐸᐃᑉᐹᖅᑖᖅᓯᒪᓂᖏᓛᒃ, ᖃᓄᖅ 

ᐃᓕᓐᓂᐊᓚᐅᖅᑳᖅᖢᓂ ᑭᓯᐊᓂ 

ᑎᒍᔭᐅᕙᓗᓕᑕᐃᓐᓇᓲᖑᒻᒪᑕ. ᑭᓇᒃᑯᓪᓕ 

ᐸᐃᑉᐹᖅᑖᖅᑎᑦᑎᔨᐅᖃᑦᑕᖅᑲ 

ᐸᐃᑉᐹᖃᓕᕈᓐᓇᖁᓪᓗᒋᑦ ᑕᒪᒃᑯᐊ 

ᑐᓂᔭᐅᖃᑦᑕᖅᑐᑦ ᐊᖏᓐᖏᔾᔪᑕᐅᕚᓪᓕᕐᓂᖓᓂᒃ 

ᐃᓗᓕᖃᖁᑎᖃᖅᐸᒻᒪᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓇᒦᒃ ᐃᔅᓯᕙᐅᑕᖅ. 

ᑕᐃᒃᑯᐊ ᐃᓐᓇᐃᑦ ᖃᐅᔨᒪᔨᑕᕆᖃᑦᑕᖅᑕᕗᑦ 

ᓄᓇᓕᓐᓂ ᐃᓐᓇᓪᓚᕇᑦ ᒪᑯᓂᖓ ᐃᓕᓐᓂᐊᕕᔾᔪᓂ 

ᐃᓕᓐᓂᐊᖅᓯᒪᔪᓂᓪᓘᓐᓃᑦ ᖃᐅᔨᒪᓂᖅᓴᐅᒻᒪᑕ 

ᐃᓄᐃᑦ ᐃᓕᖅᑯᓯᖏᓐᓂᑦ ᐊᒻᒪ ᐅᖃᐅᓯᖏᓐᓂᑦ 

ᐃᒪᓐᓇᓘᓐᓃᑦ doctor-

ᑖᕆᐊᖃᖔᒻᒪᕆᖅᑰᖅᑑᒐᓗᐊᓪᓕ, ᐋᒡᒐᓕᐊᓯᑦ. 

 

ᐸᐃᑉᐹᖅᑎᑉᐸᓪᓕᐊᖃᑦᑕᖅᑕᕗᑦ ᑖᒃᑯᓇᓐᖓᑦ 

ᐃᓕᓐᓂᐊᕐᕕᓕᕆᔨᒃᑯᓐᓂᑦ ᑐᓂᔭᐅᓪᓗᑎᒃ 

ᐃᓕᓴᖅᓯᐅᒪᔾᔪᑕᐅᖃᑦᑕᖅᑐᑦ, ᐄ, ᐅᓇ 

ᐃᓕᓐᓂᐊᕐᕕᐅᑉ ᐃᓗᐊᓂ ᑕᐃᒪᓐᓇᒃ 

ᐃᖅᑲᓇᐃᔭᖅᑎᑐᑦᑕᐅᖅ ᐱᔪᓐᓇᖅᓯᔪᖅ 

ᐃᖅᑲᓇᐃᔭᖅᑎᑕᐅᖃᑦᑕᕈᓐᓇᖅᑐᖅ. 

ᐃᓕᓴᕆᔭᐅᓯᒪᓂᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂ 

ᓄᓇᓖᑦ ᐃᑲᔪᒻᒪᕆᖃᑦᑕᕐᒪᑕ ᑕᒪᑐᒥᖓ 

ᓇᓪᓕᐊᓐᓂᒃ ᐃᓐᓇᕐᓂᑦ ᐱᔭᕆᐊᖃᕐᓂᖓ 

ᖃᐅᔨᓴᖅᑎᓪᓗᒋᑦ ᖃᐅᔨᒪᓂᖏᑦ 

ᐃᓕᓐᓂᐊᖅᑎᑦᑎᓂᐊᕐᓂᖏᑕ ᐱᓪᓗᒋᑦ, ᓲᕐᓗ 

ᒥᖅᓱᕐᓂᕐᒧᑦ ᐊᖑᓇᓱᓐᓂᕐᒧᑦ ᖃᒧᓯᐊᕐᓂᕐᒧᑦ 

ᒪᑯᓄᖓ ᐃᓄᐃᑦ ᐃᓕᖅᑯᓯᖏᓐᓄᑦ ᐅᖃᐅᓯᖏᓐᓂᒃ. 

ᒫᓐᓇᒧᑦ 113-ᓂᒃ ᐸᐃᑉᐹᖅᑖᖅᑎᓯᒪᓕᖅᑐᒍᑦ 

ᐊᒻᒪᓗ ᐃᓚᒃᑲᓐᓂᕐᓂᐊᖅᑐᑦ ᓇᓗᓇᓐᖏᑦᑐᖅ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑐ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᔅᓯᕙᐅᑕᖅ, 

ᐊᑯᓂᒋᓕᖅᑕᐃᓕᓐᖓ ᑕᐃᒫᓐᓂᐊᓕᕋᒪ ᓱᓕ 

ᐊᐱᖅᓱᕈᒪᓕᐅᒥᓯᒪᔪᐸᕈᓘᒐᒪ ᒫᓐᓇ. (ᑐᓵᔨᑎᒍᑦ) 

ᒐᕙᒪᒃᑯᑦ ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᖓᑦ ᐊᑕᐅᓯᐅᓐᖏᑦᑐᓂᑦ ᑐᑭᒧᐊᕈᑎᓂᑦ 

ᐅᖃᐅᓯᖃᕐᒪᑕ ᐃᓕᓐᓂᐊᖅᑎᑦᑎᔾᔪᑎᒃᓴᓂᒡᓗ 

ᐃᓄᓐᓂᑦ ᐃᓕᓴᐃᔨᓂᑦ ᐊᓯᖏᓐᓂᓪᓗ 

ᐃᖅᑲᓇᐃᔭᖅᑎᐅᓂᐊᖅᑐᓂᑦ. 

 

ᑭᓱᑦ ᑕᒪᑐᒪᓂ ᐱᔭᕐᓂᓐᖏᓂᖅᐹᖑᕙᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᕐᕕᒋᓚᒋᑦ 

(ᑐᓵᔨᒃᑰᕈᓐᓃᖅᑐᖅ) ᐊᑯᓂᒋᓕᔾᔮᓐᖏᒻᒪᕆᒃᑭᒃᑭᑦ 

ᐅᐊᑦᑎᒐ ᑕᕝᕙ. ᒥᓂᔅᑐ ᐋᕆᐊᒃ ᑭᐅᓚᐅᕆᑦᑐᖅ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᔅᓯᕙᐅᑕᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᓂᖅᐹᖑᖃᑕᐅᒋᓪᓗᓂ 

ᒫᓐᓇᒧᑦ ᑎᑭᒃᖢᒍ ᐊᐱᖅᑯᑎᒋᔭᖓ 

ᓂᕈᐊᖅᑕᐅᖃᑎᒋᓯᒪᔭᒃᑲ. ᑕᕝᕙ ᒫᓐᓇ 

ᐊᑲᐅᓐᖏᓕᐅᕈᑎᐅᓂᖅᐹᖑᖃᑕᐅᔪᖅ ᐊᐱᖅᑯᑎᒋᔭᖓ 

ᐃᓄᒃᑎᑐᑦ ᐅᖃᕈᓐᓇᖅᑐᑦ ᐃᓕᓴᐃᔩᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 



ᐱᖓᑦᓯᖅ, ᒫᑦᓯ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑐ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ 

ᐊᑲᐃᓪᓕᐅᕈᑕᐅᖃᑦᑕᕐᕙᓗᒻᒪᓂᓛᒃ ᖃᓄᖅ 

ᐊᑲᐅᓯᕙᓪᓕᐊᕋᐅᔭᕋᔭᕆᐊᖓᓂᒃ 

ᓯᕗᓂᒃᓴᓕᐅᖅᑕᐅᕙᓪᓕᐊᓯᒪᕚ? 

ᐱᔾᔪᑎᖃᓗᐊᖅᑐᖓᐅᓇ 

ᐊᐱᖅᑯᑎᒋᖃᑕᐅᔪᒪᖃᑖᕐᒥᒐᒃᑯ ᐃᓕᓱᓰᑦ 

ᐃᓄᒃᑎᑐᓂᓛᒃ ᐃᓕᓐᓂᐊᖅᑎᑦᑎᔭᕆᐊᖃᖅᑐᑦ 

ᐃᓕᓐᓂᐊᖅᑎᑦᑎᒍᓐᓇᖅᓯᕗᑎᑦ 

ᐃᓄᒃᑎᑑᕈᑎᑕᖃᖅᐸᒃᑐᒃᓴᐅᒻᒥᒻᒪᑕ. 

ᐆᑦᑑᑎᖃᑐᐃᓐᓇᕐᓗᖓ ᑕᕝᕙᓂ 

ᐃᓚᒋᓪᓚᑦᑖᓐᖏᑕᕋᓗᐊᕋ ᓲᕐᓗ ᐊᕐᕌᓂ 

ᐅᖓᓪᓕᕐᒥᐅᖅᑰᖅᑐᕆᓐᓇ ᐅᖃᐅᔾᔭᐅᓚᐅᖅᓯᒪᒐᒪ 

pre-school-ᕆᐊᕆᔅᓯ ᐅᕝᕙᓘᓐᓃᑦ ᒥᑭᓛᓄᑦ 

ᐃᑎᖅᑐᐃᑦ ᖃᑉᓗᓇᐅᔭᓱᑎᒃ ᑭᓯᐊᓂ ᐃᓕᓲᖑᓕᕐᒪᑕ 

ᐃᓄᒃᑎᑐᑦ ᐅᖃᕈᓐᓇᐱᓪᓛᕐᔪᖏᑦᑎᐊᖅᑐᑎᑦ. 

ᐃᓕᓐᓂᐊᖅᑐᓕᕆᓂᖅ ᐸᓯᓇᓐᖏᑑᒐᓗᐊᖅ ᐃᓚᖓᒍᑦ, 

ᐊᖓᔪᖅᑳᕆᔭᐅᔪᑦᑕᐅᖅ ᐃᓄᒃᑎᑐᑦ 

ᐅᖃᓪᓚᓐᖏᓗᐊᕐᓂᕐᒧᑦ ᑕᐃᒪᐃᒃᑲᐃᓚᕿᔪᒃᓴᐅᒻᒪᑕ. 

 

ᑕᒪᓐᓇ ᐱᔾᔪᑎᒋᓪᓗᒍ ᐃᓱᒪᖅᓴᖅᓯᐅᕈᑕᐅᓯᒪᕚ ᖃᓄᖅ 

ᓯᕗᓂᒃᓴᒧᑦ ᑐᐊᑦᑎᐊᒃᑲᓐᓂᕈᓐᓇᕐᒪᖔᑕ ᒪᓐᓇ 

ᐃᓄᒃᑎᑐᑦ ᐃᓕᓐᓂᐊᖅᑎᑦᑎᔨᐅᖃᑦᑕᕐᓂᐅᔪᖅ ᓲᕐᓗ 

ᐱᓪᓗᕆᑦᑎᐊᖏᓐᓂᕐᔫᒥᖁᓗᒍ ᑖᕗᖓ ᓲᕐᓗ 

ᓂᐳᑉᐸᓪᓕᐊᖏᓪᓗᓂ ᐊᓯᐅᕙᓪᓕᐊᖏᓪᓗᓂ? 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᔅᓯᕙᐅᑕᖅ. 

ᑕᒪᓐᓇᐃᓛᒃ ᐱᒻᒪᕆᐊᓘᒻᒪᑦ ᐱᓗᐊᖅᑐᒥᒃ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᓄᓇᕗᒻᒥ 

ᓴᓇᔭᐅᓯᒪᔪᖅ ᐅᖃᖅᓯᒪᑎᓪᓗᒍ ᐃᓄᒃᑎᑐᑦ ᐊᒻᒪ 

ᖃᓪᓗᓈᑎᑐᑦ ᐅᖃᐅᓯᖃᖅᑐᓂᑦ 

ᐃᓕᓐᓂᐊᖅᑎᑦᑎᔪᓐᓇᕐᓂᐊᓕᖅᑐᒍᑦ. ᑕᒪᓐᓇ 

ᐊᑐᓕᖅᑎᑕᐅᔪᓐᓇᖁᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᖅ ᐅᓄᖅᑐᒻᒪᕆᓐᓂᑦ ᐃᓄᒃᑎᑐᑦ 

ᐃᓕᓐᓂᐊᖅᑎᑦᑎᔪᓐᓇᖅᑐᓂᑦ ᐱᔭᕆᐊᖃᕋᑦᑕ. 

ᐱᕙᓪᓕᐊᒐᓗᐊᖅᑐᒍᑦ ᓲᕐᓗᖃᐃ ᒫᓐᓇ 

ᐅᐱᕐᖔᖑᓂᐊᖅᑐᖅ 45-ᓂᑦ ᐃᓕᓴᐃᔨᔅᓴᓂᑦ 

ᐱᔭᕇᖅᓯᔪᖃᓐᓂᐊᕐᒪᑦ ᑕᒪᓐᓇ ᖁᔭᓇᖅᑐᖅ.  

 

ᐊᓕᐊᓇᐃᖦᖢᓂᓗ ᐃᑲᔫᑎᕚᓪᓕᓪᓚᕆᓐᓂᐊᕐᒪᑕ 

ᐃᓕᓐᓂᐊᕐᕕᐅᑉ ᐃᓗᐊᓂ ᐃᖅᑲᓇᐃᔭᓕᕈᑎᒃ ᐊᒻᒪᓗ 

ᑕᒪᓐᓇ ᐃᓄᐃᑦ ᐅᖃᐅᓯᖏᓐᓂᑦ ᐊᑐᕐᓗᓂ  

ᐃᓕᓴᐃᖃᑦᑕᕐᓂᐊᖅᑐᑦ ᐅᓄᖅᓯᒃᑲᓐᓂᖁᓪᓗᒋᑦ 

ᓄᓇᓕᓐᓂ. 
 

ᐃᓕᓐᓂᐊᖅᑎᑦᑎᖃᑦᑕᓕᕐᒥᔪᑦ ᓄᓇᕗᑦ 

ᓯᓚᑦᑐᓴᕐᕕᒃᑯᑎᒍᑦ ᐃᓕᓴᐃᔨᔅᓴᐃᑦ ᑕᐃᑰᓇ 

ᐃᓕᓐᓂᐊᖅᑐᑦ ᑕᖅᑳᓂ ᓄᓇᓂ ᐊᔾᔨᒌᓐᖏᑦᑐᓂ. 

ᒫᓐᓇᒧᑦ ᑎᑭᒃᖢᒍ 11-ᒪᑕ ᓄᓇᓕᓐᓃᑦᑐᑦ ᑕᖅᑳᓂ 

ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑐᑦ ᐊᖏᕐᕋᒥᓐᓂ 

ᓄᓇᒥᓐᓄᑦ ᖃᓂᓐᓂᖅᓴᒥ ᐃᓕᓐᓂᐊᖅᑐᖃᐅᖅᐸᑕ 

ᐅᓄᖅᓯᕙᓪᓕᐊᓂᖅᓴᐅᓇᔭᖅᐸᖅᑲᐃ ᐃᒫᒃ 

ᐃᓱᒪᒋᔭᐅᓯᒪᓪᓗᑎᒃ ᑕᐃᒪᐃᓚᕿᓯᒪᒻᒪᑦ. 
 

ᑖᒃᑯᐊᓗ ᑮᓇᐅᔭᐃᑦ ᑐᓂᓯᒪᔭᕗᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ ᐃᓄᒃᑎᑐᑦ 

$1.6 ᒥᓕᐊᓂᑦ ᑕᐃᒃᑯᐊ ᐃᓄᒃᑎᑐᑦ 

ᐃᓕᓐᓂᐊᖅᑎᑦᑎᖃᑦᑕᕈᑕᐅᔪᒃᓴᓄᑦ 

ᑐᕌᖓᓪᓚᕆᒃᖢᑎᐅᖕᒪᑕ. ᖃᓄᖅᑑᕋᓱᐃᓐᓇᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗᑦᑕᐅᖅ ᓄᓇᕗᑦ 

ᓯᓚᑦᑐᖅᓴᕐᕕᖕᒥ ᐃᑲᔪᖅᑎᖃᖅᖢᑎᒃ 

ᐃᓕᓐᓂᐊᕆᐅᖅᐸᓪᓕᐊᒐᓱᒋᐊᖃᕐᓂᖏᑦ ᐃᓄᒃᑎᑐᑦ 

ᐃᓕᓴᐃᖃᑦᑕᓛᖅᑐᑦ ᐃᓕᓴᐃᔨᓪᓚᕆᐅᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᔅᓯᕙᐅᑕᖅ. 

ᖁᖓᑕᐅᑦᑎᐊᖅᑲᐅᒐᓗᐊᖅᑐᖓ 

ᖁᖓᓗᐊᖃᑦᑕᕈᓐᓃᖅᐸᓪᓕᐊᒐᓚᑦᑑᔮᕐᒪᑕ ᐃᓚᒃᑲ. 

ᑭᖑᓪᓕᖅᐹᕆᑲᐃᓐᓇᓕᖅᑕᕋ ᐊᐱᖅᑯᑎᒋᔪᒪᔭᕋ. 

 

(ᑐᓵᔨᑎᒍᑦ) ᐃᓚᖓ 123 ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᕐᒥ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ ᐅᓄᕐᓂᖏᑦ 

ᑲᓇᑕᒥ ᐊᑐᖅᑕᐅᖃᑦᑕᖅᑐᑦ ᒫᓐᓇᓕ ᖃᓄᐃᑉᐸᑦ 

ᖃᔅᓯᐅᒋᐊᖃᖅᐸᑦ ᐃᓕᓴᐃᔨᖃᕐᓗᑎᑦ ᐊᑕᐅᓯᕐᒥᒃ, 

ᖃᓄᕐᓗ ᐊᔾᔨᒌᓐᖏᑎᒋᕙᑦ ᐊᓯᖏᓐᓂ ᑲᓇᑕᒥ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 

ᖁᖓᑦᑎᐊᖃᑦᑕᓚᐅᕆᑦᑎ. ᒥᓂᔅᑐ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᖓᑦᑎᐊᖅᐸᔅᓯ. 

>>ᐃᓪᓚᖅᑐᑦ 

 

ᑕᐃᒫᒃ ᐊᐱᕆᒻᒪᖓ ᖃᓪᓗᓈᑎᑐᑦ ᑭᐅᓂᐊᖅᐸᕋ 

ᖃᓗᓪᓈᑎᑐᑦ.  

 

(ᑐᓵᔨᑎᒍᑦ) 2013-2014 ᐃᓕᓐᓂᐊᕐᓇᐅᑉ 

ᐊᕐᕌᒍᖓᓂ ᑲᓇᑕᒥ ᐊᓯᔾᔨᖅᑕᐅᓂᐊᕐᒪᑦ 13.8 

ᐃᓕᓐᓂᐊᖅᑏᑦ ᐊᑕᐅᓯᕐᒧᑦ ᐃᓕᓴᐃᔨᒧᑦ. ᑖᒃᑯᐊ 

ᐱᔭᐅᓯᒪᔪᑦ ᑲᓇᑕᒥ ᐃᓕᓐᓂᐊᖅᑐᓕᕆᓂᕐᒧᑦ 

ᓇᓗᓇᐃᔭᐃᓂᑦ ᓴᖅᑭᖅᑎᑕᐅᓚᐅᖅᑐᑦ ᔭᓐᓄᐊᕆ 

2013-ᒥ. ᓄᓇᕗᒻᒥ ᐃᓕᓐᓂᐊᖅᑏᑦ ᐅᓂᕐᓂᖏᑦ 

ᐊᑕᐅᓯᖅ ᐃᓕᓴᐃᔨᒧᑦ 14-ᖑᔪᖅ ᓱᓕ 2013-2014 

ᐃᓕᓐᓂᐊᕐᓇᖓᓄᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᖄᖏᐅᑎᓐᖏᑐᐊᖅᐸᑕ 

ᐃᓕᓐᓂᐊᖅᑏᑦ ᐅᓄᕐᓂᕆᔭᖓᓂᒃ ᑲᓇᑕᒥ 13.8 

ᐊᑕᐅᓯᖅ ᐃᓕᓴᐃᔨᒧᑦ, ᑕᒪᓐᓇ ᐱᖃᓯᐅᑎᓪᓗᓂ 

ᐅᖃᐅᓯᓕᕆᓂᕐᒧᑦ ᐃᓕᓴᐃᔨᓂᑦ. 

 

ᓄᓇᕗᒻᒥ ᐃᓕᓐᓂᐊᖅᑏᑦ ᐊᒥᓲᓂᖏᑦ ᐃᓕᓴᐃᔨᑦ 

ᐊᑕᐅᓯᕐᒧᑦ ᐋᖅᑮᔾᔪᑕᐅᕙᒃᐳᖅ ᐃᓕᓴᐃᔩᑦ 

ᐊᒥᓲᓂᖏᓐᓂᑦ ᐊᕐᕌᒎᓚᐅᖅᑑᑉ ᐊᑎᓕᐅᖅᓯᒪᔪᑦ 

ᐃᓕᓐᓂᐊᖅᑏᑦ ᐊᒥᓲᓂᖏᓐᓂᑦ. ᒫᓐᓇᒃᑯᑦ ᓄᓇᕗᒻᒥ 

ᐃᓕᓐᓂᐊᖅᑏᑦ ᐊᒥᓲᓂᕆᔭᖏᑦ ᐊᑕᐅᓯᕐᒧᑦ 

ᐃᓕᓴᐃᔨᒧᑦ ᒫᓐᓇ ᐊᖅᑭᒃᓯᒪᓂᖃᖅᐳᖅ 14 

ᐊᑕᐅᓯᕐᒧᑦ, ᐃᑲᔪᖅᑎᖃᒃᑲᓐᓂᖅᑐᓂᒃ ᒥᑭᓂᖅᓴᓄᑦ 

ᐃᓕᓐᓂᐊᕐᕕᖕᓄᑦ ᐃᓕᓐᓂᐊᕈᑎᖃᕈᓐᓇᖅᓯᖁᓪᓗᒋᑦ 

ᐊᔾᔨᒌᓐᖏᑦᑐᓂ ᖁᑦᑎᖕᓂᓕᓐᖕᓃᑦᑐᓄᑦ. 

 

ᓄᓇᕗᒻᒥ ᐃᓕᓐᓂᐊᖅᑏᑦ ᐊᒥᓲᓂᖏᑦ ᐃᓕᓴᐃᔨ 

ᐊᑕᐅᓯᕐᒧᑦ ᐊᔾᔨᒋᓐᖏᑕᖓᓂᒃ ᐋᖅᑭᒃᓯᒪᓂᐅᕗᖅ 

ᐃᓕᓐᓂᐊᕐᕕᓕᒫᓄᐊᖓᖏᑦᑐᖅ. ᐃᓚᖏᑦ 

ᐃᓕᓐᓂᐊᕐᕖᑦ ᐊᒥᓱᕈᕆᐊᕐᕕᐅᓂᐊᖅᐳᑦ 

ᐃᓕᓴᐃᔨᓂᑦ ᐊᓯᖏᓪᓗ ᐃᓚᖏᑦ ᐊᓯᔾᔨᖅᑐᖃᔾᔮᕋᓂ 

ᐃᓚᖏᓐᓂᓪᓗ 

ᖃᔅᓰᓐᓇᕈᕆᐊᖅᑕᐅᔪᖃᑐᐃᓐᓇᓕᐊᕆᒐᔭᖅᑐᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒫᓐᓇ 

ᐊᑎᖁᑎᖃᕋᓗᐊᖅᑐᖓ ᓱᓕ ᒪᕐᕉᖕᓂᒃ ᑕᕝᕙᓂ 

ᒪᒃᐱᖅᑐᒐᕐᒥ, ᑭᓯᐊᓂ ᒪᓕᒐᖅ 6(1) ᒪᓕᒡᓗᒍ, 

ᐅᐊᑦᑎ ᐃᓕᓴᕆᔪᒪᒐᒃᑯ ᐊᒻᒪᓗ ᓇᖏᖅᓯᓗᖓ 

ᐅᓂᒃᑳᕈᒪᓕᖅᖢᖓ ᐅᖃᖅᑎᒧᑦ. 

ᖁᔭᓐᓇᒦᒃ ᒥᓂᔅᑐ ᐃᖅᑲᓇᐃᔭᖅᑎᑎᓪᓗ ᐊᒻᒪᓗ 

ᐃᖅᓱᒃᑎ ᐅᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᓚᐅᒃᑭᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. 

ᑲᔪᓯᖕᒥᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 21. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ ᒪᓕᒐᒃᓴᖅ 49, 

ᐅᖃᕈᓐᓇᖅᓯᓪᓗᑎᒡᓗ ᐱᔭᕇᖅᐸᓪᓕᐊᓂᕋᖅᖢᑎᒃ. 

ᐅᖃᖅᑎ, ᐱᒋᐊᖅᑎᑦᑎᕗᖓ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᔅ ᐃᐊᓪ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

22. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ. 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᐊᐅᓚᑦᑎᓂᕐᒧᑦ 

ᐱᔨᑦᑕᕋᐅᑎᓕᕆᓂᕐᒧᓪᓗ ᑲᑎᒪᔨᓂᑦ 10:00-

ᒧᐊᖅᐸᑦ ᖃᐅᑉᐸᑦ ᐅᓪᓛᒃᑯᑦ ᑐᒃᑐ ᑲᑎᒪᕕᒻᒥ. 

ᑲᑎᒪᔾᔪᑎᔅᓴᐃᑦ ᒫᑦᑎ 7-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 54 

 ᒪᓕᒐᒃᓴᖅ 56 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 47 

 ᒪᓕᒐᒃᓴᖅ 48 

 ᒪᓕᒐᒃᓴᖅ 49 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ  

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ, 

ᑎᑎᕋᖅᑏ. ᑲᑎᒪᓂᖅᐳᑦ ᓄᖅᑲᖓᓂᐊᓕᕐᒥᔪᖅ 

ᕿᑎᖅᑰᓐᖑᕋᓱᐊᕐᓂᖓᓂ, ᒫᑦᓯ 7-ᒥ, 1:30-

ᒧᐊᖅᑎᓪᓗᒍ ᐅᓐᓄᓴᒃᑯᑦ.  

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:03ᒥ



 

 

 


